
ᐸ. 

ᒪᓕᒐᒃᓴᐃᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒪᐃ 27, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᖁᐊᒃ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᓵᒻ ᒪᑉᓴᓛᖅ, ᐋᓚᓐ ᕋᒻᐴᑦ, 

ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, 

ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᓯᕗᓕᖅᑎ 

ᑕᑉᑑᓇ? 

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐅᓐᓄᓴᒃᑯᑦ ᐊᒻᒪᓗ ᑐᓐᖓᓱᒋᔅᓯ ᑕᕝᕗᖓ ᑖᒃᑯᐊ 

ᒥᐊᓕ ᓴᓚᑦ, ᓄᓇᑦᓯᐊᕗᒻᒥ ᒪᓕᒐᓕᐅᖅᑎ ᐊᒻᒪᓗ 

ᕼᐃᐅᓪᑕ ᕼᐊᓐᑐ, ᑐᖏᓕᖓ ᑖᒃᑯᐊ ᑎᑎᕋᖅᑎᐅᑉ 

ᓄᓇᑦᓯᐊᕗᑦᒥ ᒪᓕᒐᓕᐅᖅᑎᒃᑯᖏᓐᓂᑦ.  

 

>>ᐸᑦᑕᑐᖅᑐᑦ 

 

(ᑐᓵᔨᒃᑰᖏᑦᑐᖅ) 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ 

ᖁᐊᓴ. 

 

ᐃᓂᖅᑎᕈᑎᒃ. (ᑐᓵᔨᑎᒍᑦ) ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 011 - 4(2): 

ᐱᒋᐊᖅᑎᑕᐅᓂᖓ ᖃᕆᓴᐅᔭᒃᑯᑦ 

ᐊᓪᓚᑦᑕᐅᒍᓯᒃ ᓄᓇᓂᑦ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒃᑯᑦ. ᑖᒃᑯᐊᓗ ᑕᒫᓃᑦᑐᑦ 

ᓵᑦᑎᓐᓂᑦ ᑐᓐᖓᓱᑦᑎᐊᕆᔅᓯ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑉᐳᖓ 

ᑐᓴᖅᑎᑦᑎᒍᓐᓇᕋᒪ ᐊᐃᐳᕈ 28, 2014 ᓄᓇᕗᒻᒥ 

ᑖᒃᑯᐊ ᐴᓛ-ᖑᓂᕋᖅᑕᐅᔪᖅ ᑕᑯᔅᓴᐅᒍᓐᓇᓛᕐᒪᑦ 

ᑖᒃᑯᓇᓂ ᒪᓕᒐᓕᕆᓂᕐᒧᑦ ᐱᓕᕆᐊᕆᔭᐅᔪᓂᑦ, 

ᓱᑲᓐᓂᖅᓴᒃᑯᑦ ᑕᐃᒪᓐᓇ 

ᐱᓕᕆᐊᖃᕈᓐᓇᕐᓂᐊᓕᕐᒪᑕ ᑕᒫᓂ 

ᓄᓇᕗᒻᒥᐅᑕᐅᔪᓄᑦ. ᑎᓕᐅᕈᒪᓪᓗᒋᓪᓗ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᓇᒻᒥᓂᖅ ᐃᓪᓗᖃᖅᑐᔅᓴᐃᓪᓗ.  

 

ᐊᕐᕌᒍᒐᓴᐅᓕᖅᑐᓂᑦ, ᐅᖃᖅᑏ ᓄᓇᕗᒻᒥᐅᑦ 

ᓯᕗᓕᖅᑎᒋᔭᐅᓯᒪᒻᒪᑕ ᐱᕙᓪᓕᐊᓂᖃᕐᓂᕐᒧᑦ ᓄᓇᒥ 

ᑖᒃᑯᐊ ᓇᓗᓇᐃᒃᑯᑕᖅᑖᖅᑎᑦᑎᓂᕐᒧᑦ. ᓯᕗᓪᓕᖅᐹᒥ 

ᑖᒃᑯᐊ ᓇᒻᒥᓂᖃᕐᓂᖅ ᓄᓇᓂᑦ ᖃᕋᑕᐅᔭᒃᑯᑦ 

ᑲᒪᒋᔭᖃᕈᓐᓇᕐᓂᐊᓕᕐᒪᑕ, ᑕᒪᓐᓇ 

ᓇᓗᓇᐃᒃᑯᑕᖅᑖᖅᑎᑕᐅᓂᖏᑦ ᑕᐃᒪᓐᓇ 

ᐱᓕᕆᐊᕆᔭᐅᒍᓐᓇᕐᓂᐊᓕᕐᒪᑕ ᐅᓪᓘᒃ ᒪᕐᕉᒃ 

ᐊᓂᒍᑲᐅᑎᒋᒑᖓᑕ ᐱᐊᓂᑦᑕᐅᖃᑦᑕᕐᓗᑎᒃ. 

 

>>ᐸᑦᑕᑐᖅᑐᑦ 

 

ᐊᐃᐳᕈ 28, 2014-ᖑᑎᓪᓗᒍ ᓄᓇᕗᑦ ᓱᓕ ᐃᒪᓐᓇ 

ᐱᒋᐊᕈᑎᖃᓚᐅᖅᐳᑦ ᑕᕝᕙᓂ ᐅᓪᓗᒥ ᑕᒪᓐᓇ ᓄᓇ 

ᓇᓗᓇᐃᒃᑯᑕᖅᑖᖅᑎᑕᐅᖃᑦᑕᕐᓂᖏᑦ 

ᐊᑐᐃᓐᓇᐅᑎᑕᐅᓚᐅᖅᐳᖅ ᑕᒪᒃᑯᓄᖓ 

ᐊᑐᖃᑦᑕᖅᑐᓄᑦ ᖃᕋᑕᐅᔭᒃᑯᑦ. ᐸᐃᑉᐹᕆᔭᐅᔪᑦ 

ᓄᓇᓂᑦ ᓇᓗᓇᐃᒃᑯᑕᖅᑖᖅᑎᑦᑎᓂᖅ ᑖᒃᑯᐊ 

ᐊᑐᖅᑕᐅᒍᓐᓃᓚᐅᕐᒪᑕ, ᐊᒻᒪᓗᑦᑕᐅᖅ ᑕᐃᒪᓐᓇ  

ᓂᐅᕐᕈᑎᖃᖅᑎᑦᑎᖃᑦᑕᖅᑐᑦ ᑖᒃᑯᓂᖓ ᓄᓇᓂᑦ 

ᑕᐃᒪᓐᓇ ᖃᐅᔨᓴᕈᓐᓇᖅᑎᑕᐅᖃᑦᑕᓕᓚᐅᖅᐳᑦ 

ᑕᒪᓐᓇ ᐊᑐᖅᑕᐅᑦᑎᐊᖅᓯᒪᒻᒪᑦ ᐅᑭᐅᖅᑕᖅᑐᒥ 

ᓯᕗᓪᓕᖅᐹᒥ. 

 

ᑕᒪᓐᓇ ᓄᓇᓂᑦ ᓇᓗᓇᐃᒃᑯᑕᖃᖅᑎᑦᑎᓂᖅ 

ᖃᕋᑕᐅᔭᒃᑯᑦ ᓄᓇᕗᒻᒥ ᓯᕗᓪᓕᖅᐸᐅᑎᑕᖅᐳᑦ 

ᑲᓇᑕᒥ ᑕᐃᒪᓐᓇ ᐱᐊᓚᔪᒃᑯᑦ ᑕᒪᒃᑯᐊ ᓄᓇᒥᑦ 

ᓇᓗᓇᐃᒃᑯᑕᖃᖅᑎᑦᑎᓂᐅᑉ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᔅᓴᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, 

ᒥᔅᑕ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 012 - 4(2): ᑭᓐᖓᕐᓂ 

ᐊᐅᔭᒃᑯᑦ ᐅᖃᓕᒫᕆᐅᖅᓴᓂᕐᒧᑦ 

ᐃᓕᓐᓂᐊᕐᓂᖅ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑯᑦ ᐃᓅᖃᑎᒃᑲ ᐊᒻᒪᓗ 

ᐃᓪᓗᓕᒻᒥᐅᑕᐅᖃᑎᒃᑲ. ᐅᖃᖅᑎᑦᑎᔩ, ᐅᓪᓛᕐᖏᓛᒃ 

ᖁᕕᐊᓱᑦᑎᐊᖅᑐᖓ ᓴᓇᖃᑎᖃᕈᓐᓇᕐᓂᐊᓕᕐᒥᒐᑦᑕ 

ᐃᓕᓐᓂᐊᕐᓂᐅᑉ ᒥᔅᓵᓄᑦ ᑕᑲᓇᓂ ᑭᓐᖓᐃᑦ 

ᓄᓇᖁᑖᓂ ᐊᐅᔭᐅᓂᐊᖅᑐᒥᑦ. 

 

ᑕᐃᒪ ᑖᒃᑯᐊ ᓴᓇᖃᑎᒋᓂᐊᕋᑦᑎᒍᑦ ᐊᑎᖃᖅᑐᐃᑦ 

ᐊᒪᐅᔭᖅ ᑲᓇᑕᒥ ᐱᓕᕆᕝᕕᒃ ᐃᓄᓐᓂᑦ 

ᐃᓕᓐᓂᐊᖅᑎᑦᑎᓂᕐᒧᑦ ᑖᒃᑯᓇᓐᖓᑦ ᐃᓄᐃᑦ 

ᑕᐱᕇᑦ ᑲᓇᑕᒃᑯᑦ ᑎᒥᖁᑎᖓᓐᓂᑦ, ᐊᒻᒪᓗ ᑖᒃᑯᐊ 

ᑭᓐᖓᕐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ 

ᓲᖃᐃᒻᒪ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᒪᔨᐅᔪᑦ, ᑖᒃᑯᐊᑦᑕᐅᖅ 

Frontier College ᑖᒃᑯᐊᖑᓪᓗᑕ ᑕᐃᒪ ᐊᐅᔭᐅᔪᖅ 

ᐅᖃᓕᒫᕆᐅᖅᓯᕐᓂᕐᒧᑦ ᓴᖅᑭᑎᑦᑎᓂᐊᕋᑦᑕ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᖃᐅᔨᓴᕈᑕᐅᓯᒪᔪᑦ 

ᐱᔾᔪᑎᖃᕐᒪᑕ ᐅᖃᓕᒫᕆᐅᖅᓴᓂᕐᒧᑦ ᑖᓐᓇ 

ᓯᕗᓪᓕᖅᐹᖑᑦᑎᐊᕐᒪᑦ ᐃᓕᓐᓂᐊᖅᑏᑦ ᑕᒪᒃᑯᐊ 

ᐃᓕᓐᓂᐊᕌᓂᖃᑦᑕᖏᒻᒪᑕ ᐃᓕᓐᓂᐊᕐᕕᔾᔪᐊᕐᒥᑦ. 

 

ᑕᕝᕙᓂ ᐃᓕᓐᓂᐊᖅᑎᑦᓯᑎᓪᓗᒋᑦ ᑭᓐᖓᓂ ᓱᕈᓯᑦ 

ᐅᑭᐅᖃᖅᑐᑦ 12-ᓄᑦ ᐃᓚᐅᓂᐊᕐᒪᑕ 

ᐱᓇᓱᐊᕈᓯᕐᓄᑦ ᐱᖓᓱᓄᑦ ᖁᕕᐊᓱᒃᑎᑕᐅᓗᑎᒃ  

ᐃᓕᓐᓂᐊᕐᓗᑎᒃ ᐸᕐᓇᑎᑕᐅᓗᑎᓪᓗ 

ᐅᖃᓕᒫᒋᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᓪᓗ 

ᐃᓄᒃᑎᑐᑦ ᖃᓪᓗᓈᑎᑐᓪᓗ. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᐱᓕᕆᓂᐊᖅᑐᑦ ᐃᓕᓴᐃᔨᑦ ᐸᕐᓇᒃᑐᑎᒃ 

ᐅᖃᓕᒫᓐᓂᕐᒥᒃ ᖁᕕᐊᒋᔭᖃᖁᓪᓗᒋᑦ 

ᐃᑲᔪᖅᑎᒌᑉᐸᖁᓪᓗᒋᓪᓗ ᐃᓕᖅᑯᓯᓕᕆᕙᓪᓗᑎᒃ 

ᐊᒻᒪ ᓴᖅᑭᔮᖅᑎᑦᑎᓗᑎᒃ. ᓲᕐᓗ, ᐃᓅᖃᑎᒌᓐᓂᕐᒧᑦ 

ᐃᖃᐃᓕᓴᖅᐸᓂᕐᒧᓪᓗ ᐊᐅᔭᐅᔪᒥ. 

 

(ᑐᓵᔨᑎᒎᖏᑦᑐᖅ) ᐊᐅᔭᐅᓂᐊᖅᑐᖅ ᑕᐃᒪᐃᓛᒃ 

ᑖᒃᑯᐊ ᐅᖃᓕᒫᒋᐅᖅᓴᓂᕐᒥᒃ 

ᐃᓕᓐᓂᐊᖅᑎᑕᐅᖑᔭᖅᑎᓪᓗᒋᑦ ᑕᒪᓐᓇ 

ᐃᑲᔫᑎᖃᓪᓚᕆᓐᓂᐊᖅᑐᖅ ᑕᐃᒪ 

ᐃᓕᓐᓂᐊᕆᐊᒃᑲᓐᓂᓕᕐᒥᑉᐸᑕ ᐅᑭᐊᒃᓵᖑᓂᐊᖅᑐᒥ. 

 

ᐅᖃᖅᑎᑦᑎᔨ, ᑖᒃᑯᐊ ᑭᓐᖓᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑕᐃᑲᓂ ᖁᕕᐊᓱᓐᓂᕐᒧᓪᓗ 

ᑐᕌᖓᓂᐊᖅᑎᓪᓗᒍ, ᑕᒪᒃᑯᐊ ᓱᕈᓯᑦ 

ᐊᔪᕈᓐᓃᕐᕚᓪᓕᓐᓂᐊᕐᒥᔪᑦ ᐅᖃᓕᒫᓐᓂᕐᒥᒃ ᐊᒻᒪᓗ 

ᖃᓄᖅ ᐃᓅᓯᒃᓯᐊᕙᖃᕆᐊᖃᓐᓂᕐᒥᒃ. 

 

ᑖᒃᑯᐊ ᐃᓚᖃᓐᓂᕐᒪᑕ ᒪᒃᑯᒃᑐᖏᑦ ᐃᓐᓇᕐᓂᓪᓗ 

ᐊᒻᒪᓗ ᐃᓐᓇᕐᓂᒃ ᐃᓐᓇᒻᒪᕆᓐᓂᒃ 

ᐃᓚᖃᓐᓂᐊᕆᓪᓗᑎᒃ. ᑖᒃᑯᐊ 

ᓴᓇᑎᑕᐅᖃᑦᑕᕐᓂᐊᖅᑐᑦ ᐃᑲᔪᖃᑦᑕᕐᓂᐊᖅᑐᐃᑦ 

ᑕᐃᑲᓂ ᑭᓐᖓᓂ ᑭᓐᖓᓃᓐᖔᕐᓂᐊᖅᑐᑦ ᐅᓪᓗᓂᒃ 

ᑎᓴᒪᓂᒃ ᑖᒃᑯᐊ ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒥᔪᑦ 

ᐊᔾᔨᒌᓐᖏᑦᑐᓂᒃ ᐊᒻᒪ ᑕᐃᑲᓂ ᓄᓇᖃᕐᒫᕐᓗᑎᒃ. 

 

(ᑐᓵᔨᑎᒍᑦ) ᐅᖃᖅᑎᑦᑎᔨ, ᖃᐅᔨᒪᔪᖓ 

ᐱᓕᕆᖃᑎᒌᓐᓂᒃᑯᑦ ᐱᕕᖃᖅᑎᑦᑎᐊᕈᓐᓇᖅᐸᕗᑦ 

ᕿᑐᕐᖓᕗᑦ ᑲᔪᓯᓂᖃᑦᑎᐊᖁᓪᓗᒋᑦ 

ᐃᓕᓐᓂᐊᓂᕐᒥᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᐊᖏᕐᕋᖃᖅᑐᓕᕆᓂᕐᒥᒃ, ᒥᔅ 

ᐅᒡᔪᒃ. 

ᐊᖓᔪᖅᑳᑉ ᐅᖃᐅᓯᖓ 013 - 4(2): 

ᐊᔪᕈᓐᓃᕈᑎᓕᕆᔨᒃᑯᑦ ᑲᓇᑕᒥ ᓄᓇᕗᒥ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ, 

ᐅᖃᖅᑎᑦᓯᔨ. (ᑐᓵᔨᑎᒍᑦ): ᐅᖃᖅᑎᑦᑎᔨ, 

ᓇᖏᖅᓯᕈᑎᖃᖅᑐᖓ ᐅᓪᓗᒥ ᖁᔭᓐᓇᒦᕈᒪᓪᓗᒋᑦ 

ᐱᓕᒻᒪᒃᓴᓕᕆᔨᑦ ᑲᓇᑕᒥ ᓄᓇᕗᒻᒥ 

ᑲᔪᓯᓂᖃᑦᑎᐊᓚᐅᕐᓂᖏᓐᓄᑦ 9-ᒋᓕᖅᑕᖓᓂ 

ᐊᕐᕌᒍᑕᒫᖅᓯᐅᖅᑎᓪᓗᒋᑦ ᓄᓇᕗᒻᒥ 

ᓵᓚᒃᓴᖃᑦᑕᐅᑎᓇᓱᑦᑎᓪᓗᒋᑦ ᐊᔪᖏᓐᓂᕆᔭᒥᓂᒃ 

ᐱᖓᑦᑎᐅᓚᐅᖅᓯᒪᔪᒥ ᐄᐱᕆ 29-ᒥ. ᑕᒪᓐᓇ 

ᓵᓚᒃᓴᕋᓱᕈᑕᐅᕙᑦᑐᖅ ᐃᓅᓱᒃᑐᓂᒃ 

ᐱᔫᒥᓵᕈᑎᐅᕙᑦᑐᓂ 13ᓂᒃ ᐊᔾᔨᒌᓐᖏᑦᑐᓂᒃ 

ᐊᔪᖏᓐᓂᕆᔭᐅᔭᕆᐊᓕᓐᓂᒃ ᐱᒋᐊᖅᖢᒍ 

ᓂᑦᑎᐅᓂᕐᒥᒃ, ᖃᕆᑕᐅᔭᒃᑰᖅᑐᓂᓪᓗ ᐱᓕᕆᔾᔪᑎᓂᒃ. 

ᑕᒪᒻᒥᒃ ᐃᓚᐅᓚᐅᖅᑐᑦ ᐱᓇᓱᒻᒪᕆᒋᐊᖃᓚᐅᖅᑐᑦ 

ᑕᐅᑐᒐᖃᑦᑎᐊᕐᓗᑎᒃ ᐱᓕᓂᐅᓗᑎᓪᓗ. ᐊᑐᓂᓗ 

ᐅᐱᒋᒻᒪᕆᒃᑕᕗᑦ ᑕᒪᒻᒥᑦᑎᐊᖅ. 

 

ᐱᓗᐊᖅᑐᒥᒃ ᖁᔭᓕᒍᒪᔪᖓ 36-ᖑᔪᓂᒃ ᐃᓄᓐᓂᒃ 

ᑐᓂᔭᐅᓚᐅᖅᑐᓂᒃ ᐱᒡᒍᓯᐊᒥᒃ 

ᐱᓕᕆᑦᑎᐊᒻᒪᕆᓚᐅᕐᓂᖏᓐᓄᑦ, ᐱᓗᐊᖅᑐᒥᓪᓗ 

ᒎᓕᒥᒃ ᓵᓚᑦᓴᓚᐅᖅᑐᓂᒃ ᐊᐅᓪᓚᕆᐊᖅᑐᓛᖅᑐᓂᒃ 

ᓵᓚᑦᓴᕋᓱᒋᐊᕐᓗᑎᒃ 20-ᒋᓕᖅᑕᖓᓂ 

ᐊᕐᕌᒍᑕᒫᖅᓯᐅᒻᒥ ᑲᓇᑕᒥ ᐊᔪᖏᓐᓂᕆᔭᐅᔪᓂᒃ 

ᓵᓚᑦᓴᕋᓱᑦᑎᓪᓗᒋᑦ ᑐᕌᑐᒥ ᔫᓂ 04ᖑᓕᖅᐸᑦ. 

ᑕᐃᒃᑯᐊ ᒪᒃᑯᒃᑐᑦ ᑲᔪᓯᑦᑎᐊᖁᕙᒃᑲ 

ᑭᒡᒐᑐᖅᑎᓪᓗᒋᑦ ᓄᓇᕗᒻᒥ ᑲᓇᑕᒥ ᐱᓂᐊᕐᓂᐅᔪᒥ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᓕᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᖅ, ᒥᔅᑐ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 039 - 4(2): 

ᐱᒃᑯᒋᔭᐅᓂᖏᑦ ᓴᓂᑭᓗᐊᕐᒥᐅᑦ ᓄᓇᕗᑦ 

ᓯᕗᓂᒃᓴᕘᒥᒃ ᐃᓱᓕᒃᓯᔪᐃᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎᑦᓯᔨ, ᓇᖏᖅᓯᕈᑎᖃᖅᑐᖓ ᒪᓕᒐᓕᐅᕐᕕᖕᒥ 

ᐅᓪᓗᒥ ᐃᓕᑕᖅᓯᔪᒪᓪᓗᖓ ᖁᔭᓐᓇᒦᕐᓗᖓ 

ᒪᕐᕉᓐᓂᒃ ᐃᓅᓱᑦᑐᓂᒃ ᓴᓂᑭᓗᐊᒥ. 

ᐅᖃᖅᑏ, ᒦᑯ ᐊᒻᒪᓗ ᓚᐃᓇ ᐊᑉᐸᖃᖅ 

ᐊᖏᕐᕋᖅᓯᒪᓕᕐᒪᒃ ᐊᕐᕌᒍᒥ 

ᐱᔭᕇᖅᓯᕋᑖᓚᐅᖅᑎᓪᓗᒍ ᓄᓇᕗᑦ ᓯᕗᓂᒃᓴᕘᒥ 

ᐋᑐᐊᒥ. ᑖᒃᑯᐊ ᐃᓅᓱᒃᑑᒃ 

ᐊᔾᔨᐅᑎᑦᓯᐊᑐᐃᓐᓇᖏᑦᑑᒃ ᐃᓅᓱᑦᑐᓄᑦ ᓄᓇᓕᒻᒥ 

ᓴᓂᑭᓗᐊᒥ. ᐋᑐᐊᒦᓐᓂᕐᒥᓂ ᓄᓇᕗᒻᒥ 

ᑭᒡᒐᖅᑐᐃᓂᖃᓚᐅᖅᑑᒃ ᑕᒪᓗᑦᑖᖅ. 

 

ᓇᓗᓇᐃᕆᔪᒪᒻᒥᔪᖓ ᐊᕐᕌᒍᓂ ᐊᓂᒍᓵᖅᑐᓂ 

ᑖᒃᑯᐊ ᖃᑕᕐᖑᑎᒌᒃ ᑭᒡᒐᖅᑐᖃᑦᑕᖅᓯᒪᔫᒃ 

ᑕᓯᐅᔭᕐᔪᐊᕐᒥ ᐃᓅᓱᑦᑐᓄᑦ 

ᒪᓕᒐᓕᐅᖅᑎᓐᖑᐊᖑᓪᓗᑎᒃ ᓄᓇᕗᑦ 

ᒪᓕᒐᓕᐅᕐᕕᖓᓂ ᐃᓅᓱᑦᑐᓄᑦ. 

 

ᓴᓂᑭᓗᐊᒥᐅᑦ ᐃᓚᒋᕙᒃᑲ ᑖᒃᑯᓂᖓ 

ᐅᐱᒍᓲᑎᖃᒻᒪᕆᑦᑎᓪᓗᒋᑦ ᑲᔪᓯᓂᕆᓯᒪᔭᒥᓐᓂᒃ. 

ᑲᑎᒪᔨᐅᖃᑎᒃᑲᓗ ᐱᖃᑎᒋᔪᒪᕙᒃᑲ ᖁᔭᓐᓇᒦᕐᓗᒋᒃ 

ᑖᒃᑯᐊ ᑲᔪᓯᑦᑎᐊᓚᐅᓐᓂᕐᒥᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 040 - 4(2): 

ᐃᓕᓴᕆᔭᐅᓂᖏᑦ ᖃᒪᓂᑦᑐᐊᕐᒥ 

ᐃᓄᑐᖃᐃᑦ (ᒥᑭᓐᖑᐊᖅ) 

 

ᒥᑭᖖᒍᐊᖅ: ᒪᑦᓇᓪᓗᐊᕕᒃ, ᐅᖃᖅᑎᑦᑎᔨ. ᐅᓪᓗᒥ 

ᓇᖏᖅᓯᕗᖓ ᐃᓕᑕᕆᒍᒪᓪᓗᒋᑦ, ᐅᐱᒋᒻᒫᖅᑐᒋᑦ 

ᓯᕗᓪᓕᕆᕙᓚᐅᖅᑕᕗᑦ ᖃᒪᓂᑦᑐᐊᕐᒥ ᖃᐅᔨᒪᒐᔅᓯ 

ᓄᓇᓕᒋᔭᑦᑎᓐᓂ ᖃᒪᓂᑦᑐᐊᕐᒥ ᐃᓐᓇᖅᑕᖃᐅᕐᒪᑦ 

ᑭᓯᐊᓂ ᐊᕐᕌᓂᐅᓚᐅᖅᑐᖅ 

ᐃᓚᖓᓪᓗᐊᖅᑐᖅᑑᓚᐅᕋᑦᑕ ᐃᓐᓇᕆᔭᑦᑎᓐᓂᒃ 

ᖃᑉᓯᓂᒃᑭᐊᖅ ᐃᓅᔪᓐᓃᓚᐅᖅᑐᓂᒃ. 

 

ᑭᓯᐊᓂ ᑖᓐᓇᐅᑎᓪᓗᒍ ᐅᖃᖅᑑᓗᐊᖅᑐᖓ ᐊᒻᒪᓗ 

ᐃᓕᑕᕆᒻᒫᕈᐊᖅᑐᒋᑦ ᑕᐃᒃᑯᐊ ᐃᓄᑐᖃᕆᔭᐅᔪᑦ, 

ᐃᓐᓇᕆᔭᐅᔪᑦ ᓄᓇᕘᓗᑦᑖᒥ. 

ᐅᐱᒋᓪᓗᓯ, ᐃᑉᐱᒋᑦᓯᐊᖅᑐᓯ ᖃᐅᔨᒪᑦᑎᐊᖅᑐᓯ, 

ᑐᑭᓯᐊᑦᑎᐊᖅᑐᓯ ᐃᓅᖃᑎᒋᔭᑉᓯᓐᓂᒃ 

ᐸᕐᓇᐃᓚᐅᖅᓯᒪᒐᔅᓯ ᓄᓇᕘᑖᖁᓪᓗᑕ. 

 

ᐅᓪᓗᒥ ᑲᑎᒪᔨᐅᓪᓗᐊᓕᕋᑦᑕ ᑕᒪᒃᑯᓂᖓ 

ᐃᓪᓗᕐᔪᐊᕐᔪᐊᕋᓗᓐᓄᑦ ᐱᖁᑎᕐᔪᐊᕋᓗᓐᓂᑦ 

ᑲᑎᒪᔾᔪᑎᖃᖅᑕᓪᓘᓗᐊᓕᕋᑉᑕ ᑕᐃᒃᑯᐊ 

ᐃᓐᓇᕆᓚᐅᖅᑕᕗᑦ ᓯᕗᓪᓕᕆᓚᐅᖅᑕᕗᑦ 

ᐃᓐᓇᕆᔭᖅᐳᓪᓗ ᐊᒥᓲᖏᑐᓐᓈᖑᓕᕋᓗᐊᖅᑎᓪᓗᒋᑦ 

ᐅᓪᓗᒥ ᐅᐱᒋᓪᓚᕆᑦᑐᒋᑦ ᓄᓇᕗᑦᒥᐅᑕᓗᑦᑖᑦ 

ᖃᒪᓂᑦᑐᐊᕐᒥᑦ ᐃᑉᐱᓐᓇᓪᓚᕆᓚᐅᕐᒪᑦ ᐃᓐᓇᐃᑦ 

ᐃᓕᓐᓂᐊᖅᑎᑦᑎᕙᓚᐅᖅᑐᑦ ᐃᓄᐃᑦ ᐱᖅᑯᓯᐊᓂ, 

ᐃᓕᖅᑯᓯᐊᓂ, ᐅᖃᐅᓯᑦᑎᓐᓂᒃ. ᐃᓚᖓᓚᐅᕋᑦᑕ 

ᐊᒥᓲᓗᐊᖏᒻᒫᓕᖅᑐᑎᒃ ᑕᐃᒃᓱᒪᓂ 1920 ᕋᓗᒃ 

ᐃᓅᓂᑯᐃᑦ. ᑖᓐᓇᐅᑎᓪᓗᒍ ᒪᓕᒐᓕᐅᖅᑎᐅᖃᑎᒋᔭᒃᑲ 

ᑐᖖᒐᓵᕆᓂᐊᖅᐳᓯ ᓄᓇᓕᖏᔭᒃᓯᓐᓄᑦ ᐅᑎᕌᖓᑦᑕ 

ᐃᓄᑐᖃᕆᔭᑦᑎᓐᓂᒃ. ᒪᑦᓇᓪᓗᐊᕕᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 041 - 4(2): 

ᑭᒻᒥᕈᒻᒥ ᖃᖓᑕᓲᒃᑯᕕᐅᑉ ᓄᑦᑎᖅᑕᐅᓂᖓ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔨ, ᐊᒻᒪᓗ 

ᑲᑎᒪᔨᐅᖃᑎᒃᑲ ᐅᓪᓗᒃᑯᑦ ᑕᕝᕙᓃᑦᑐᑦ 

ᓈᓚᒋᐊᖅᑐᖅᓯᒪᔪᑦ, ᓄᓇᑦᑎᐊᕙᒻᒦᖔᖅᑐᓪᓗ 

ᑐᖖᒐᓱᒋᔅᓯ. 

 

ᐅᖃᖅᑎᑦᑎᔨ, 20 ᐊᕐᕌᒍᓂᑦ ᐅᖓᑖᓄᓪᓘᓐᓃᑦ, 

ᑭᖑᕝᕕᐅᑎᓯᒪᔭᒃᑲ ᑭᒡᒐᖅᑐᐃᖃᑦᑕᖅᓯᒪᔪᑦ 

ᒪᓕᒐᓕᐅᖅᑏᑦ ᐅᕙᖓᓘᓐᓃᑦ 

ᐅᖃᐅᓯᖃᖃᑦᑕᖅᓯᒪᒻᒪᑕ ᒪᓕᒐᓕᐅᕐᕕᐅᑉ ᐃᓗᐊᓂ, 

ᓄᓇᓕᑦᑎᐊᕐᒥ ᒪᓕᒐᓕᐅᕐᕕᒻᒥᓪᓗ 

ᐃᓱᒫᓘᑕᐅᖃᑦᑕᖅᓯᒪᔪᒥ, ᑭᒻᒥᕈᑦ ᒥᑦᑕᕐᕕᖓᑕ 

ᐃᓂᒋᔭᖓᓂᒃ. 

 

ᐅᖃᖅᑎᑦᑎᔨ ᑖᓐᓇ ᐊᑯᓂ 

ᐃᓕᑕᕆᔭᐅᑯᑖᒃᓯᒪᒐᓗᐊᖅᑎᓪᓗᒍ ᐃᓂᒋᔭᖓ 

ᒥᑦᑕᕐᕕᒃ ᑕᑭᓪᓕᒋᐊᖅᑕᐅᒍᓐᓇᖅᓯᒪᖏᒻᒪᑦ. 

(ᑐᓵᔨᑎᒍᑦ) ᑕᐃᒪᓐᓇ ᓲᕐᓗ 

ᑎᑭᑕᐅᓗᐊᕈᓐᓇᖃᑦᑕᖏᓐᓇᑦᑕ ᐊᖏᓂᖅᓴᓄᒃ 

ᖃᖓᑕᔫᓄᑦ ᑕᐃᑯᖓ ᑭᒻᒥᕈᑦᒧᑦ. 

 

ᐅᖃᖅᑏ, ᑕᐃᑲᓂ ᒐᕙᒪᒃᑯᑦ ᐅᓂᒃᑳᖏᑦ ᑕᒪᒃᑯᐊ 

ᒥᑦᑖᕐᕖᑦ ᓄᓇᕗᒻᒥᐅᑕᐅᔪᓄᑦ ᑮᓇᐅᔭᓕᐅᕈᑏᓪᓗ  

ᑕᒪᒃᑯᐊ ᐸᕐᓇᐅᑎᒋᔭᐅᓯᒪᔪᑦ ᓄᓇᕗᒻᒥ 

ᐱᐊᓂᑦᑕᐅᓚᐅᖅᓯᒪᒻᒪᑕ ᐊᕐᕌᒍᑦ ᖁᓕᐅᓚᐅᖅᑐᓂ 

ᐅᓂᒃᑳᑦ ᑖᒃᑯᐊ ᐅᖃᖅᓯᒪᒻᒪᑕ ᐸᕐᓇᔅᓯᒪᔪᖃᓚᐅᕐᒪᑦ 

ᖃᐅᔨᓴᕈᑎᒋᔭᖏᓐᓂᑦ ᓇᓃᓐᓂᐊᕋᔭᕐᓂᖓᓄᑦ 

ᒥᑦᑕᕐᕕᐅᔪᖅ ᑭᒻᒥᕈᑦᒥ. 

 

ᐅᖃᖅᑏ, ᑕᐃᒪ ᑲᑎᒪᑐᐃᓐᓇᖅᑎᓪᓗᑕ ᑖᒃᑯᓂᖓ 

ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᓐᓂᑦ 2014-15 

ᐊᑭᑐᔫᑎᖁᑎᖏᓐᓂᑦ ᑐᒃᓯᕋᐅᑎᖃᓚᐅᕋᒪᑦ 

ᑮᓇᐅᔭᖅᑖᖁᓪᓗᒋᑦ ᑕᒪᒃᑯᐊ ᓄᑖᑦ 

ᖃᐅᔨᓴᖅᑕᐅᔪᓐᓇᖁᓪᓗᒋᑦ ᓇᓃᒐᔭᕐᒪᖔᖅ 

ᒥᑦᑕᕐᕕᐅᒐᔭᖅᑐᖅ ᑭᒻᒥᕈᑦᒧ. (ᑐᓵᔨᒃᑰᕈᓐᓃᖅᑐᖅ) 

ᒥᓂᔅᑕ ᑭᐅᓚᐅᖅᑐᓂᓪᓗ ᐊᖏᖅᑐᓂ ᑕᒪᑐᒪᖓᑦ 

ᖃᐅᔨᓴᕈᑎᓂᑦ ᐱᔪᓐᓇᕐᓂᖃᕐᓂᐊᕋᓱᒋᓪᓗᓂᐅᒃ. 

 

ᐅᖃᖅᑎᑦᑎᔩ, ᑕᐃᒪᓐᓇ ᑐᓴᕈᒥᓇᑦᑎᐊᓚᐅᖅᑐᖅ 

ᒥᓂᔅᑕ ᐃᓕᓴᕆᓯᒪᓂᖓᓂᑦ ᐱᒻᒪᕆᐅᓂᖓᓂᑦ 

ᑕᒪᓐᓇ ᐊᒻᒪᓗ ᑭᒻᒥᕈᑦ ᒥᑦᑕᕐᕕᖓ 

ᓅᑕᐅᒍᓐᓇᕐᓂᐊᖅᐸᑦ 

ᑕᑭᓪᓕᒋᐊᖅᑕᐅᒍᓐᓇᕐᓗᓂᓘᓐᓃᑦ ᐊᖏᓂᖅᓴᓂᑦ 

ᖃᖓᑕᔫᖃᕈᓐᓇᖁᓪᓗᒋᑦ. ᑖᓐᓇ ᓄᓇᓕᒃ 

ᐱᕚᓪᓕᕈᑎᒋᒐᔭᕐᒪᒍ. 

 

ᐅᖃᖅᑎᑦᑎᔩ, ᐊᐱᖅᑯᑎᖃᕐᓂᐊᖅᑐᖓ ᑕᒪᔅᓱᒪ 

ᒥᒃᓵᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ ᓈᒻᒪᒃᓯᑉᐸᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 042 - 4(2): 

ᑲᓇᐃᑎᐊᓐ ᓄᐊᑦ ᐊᒻᒪ ᕘᔅ ᐃᐊᒃᑯᑦ 

ᐊᑕᐅᓯᐅᓕᖁᔭᐅᓂᖓᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ ᓄᓇᕗᒻᒥᐅᖃᑎᒃᑲᓗ. ᐅᖃᖅᑏ ᐅᓪᓗᒥ 

ᓂᑯᕕᔾᔪᑎᖃᖅᑐᖓ ᐱᔾᔪᑎᖃᖅᖢᖓ 

ᐅᖃᐅᓯᖃᕈᒪᓪᓗᖓᓗ ᑖᒃᑯᐊ 

ᖃᖓᑕᓲᓕᕆᔨᓪᓗᐊᑕᕆᔭᕗᑦ ᓄᓇᕘᑉ ᐃᓗᐊᓂ 

ᑲᓇᐃᑎᐊᓐ ᓄᐊᑦ ᐊᒻᒪᓗ ᐳᔅ ᐃᐅᒃᑯᑦ 

ᐊᑕᐅᓯᓐᖑᕈᒪᓂᖏᓐᓂᒃ. 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ ᖃᐅᔨᒪᔪᐃᓐᓇᐅᒐᑦᑕ ᐅᕙᓃᑦᑐᑎᒍᑦ 

ᐊᒻᒪᓗ ᓄᓇᕗᒻᒥᐅᓕᒫᑦ ᖃᖓᑕᓲᒧᑦ 

ᐱᓪᓗᐊᑕᓕᒻᒪᕆᐊᓘᒐᑦᑕ ᑕᐃᒪᓐᓇ 

ᑭᓯᐊᓂᐅᓪᓗᓂᓗ ᐊᒻᒪᓗ ᑕᒪᓐᓇ 

ᐱᓪᓗᐊᑕᒻᒪᕆᐊᓗᒃ 

ᐊᑐᓐᓇᐅᔭᐃᓐᓇᕆᐊᖃᖅᖢᑎᒍᑦ. 

 

ᑕᒪᓐᓇ ᖃᖓᑕᓲᓕᕆᔩᑦ ᐊᑕᐅᓯᓐᖑᕈᒪᓂᖓᑦ 

ᐃᓱᒫᓗᖕᓇᓪᓚᕆᒃᑐᓘᖕᒥᑦ ᐅᕙᓐᓂᑦ ᓴᖅᑮᓯᒪᖕᒪᑦ. 

ᐊᐱᖅᑯᓯᖃᐅᖅᖢᖓᓗ ᐅᓄᖅᑐᒻᒪᕆᖕᓂᒃ 

ᑕᒪᒃᑯᓂᖓ ᖃᖓᑕᓲᒧᑦ 

ᐱᔨᑦᑎᖅᑕᐅᓂᕆᖃᑦᑕᖅᑕᑦᑎᓐᓂ ᓄᓇᕘᒻᒥ 

ᐱᓗᐊᖅᑐᒥᒃ ᓄᓇᓖᑦ ᒥᑭᓐᓂᖅᓴᐅᔪᑦ. (ᑐᓵᔨᑎᒍᑦ) 

ᐅᖃᖅᑎᑦᓯᔩ ᑕᒪᒃᑯᐊ ᐱᐅᖏᑦᑑᓱᖑᒪᑕ 

ᖃᖓᕙᒃᑐᓄᑦ ᐊᑭᓖᒋᐊᖃᖅᐸᑦᑐᓄᑦ ᑕᐃᒪ ᑕᒪᒃᑯᐊ 

ᐊᑕᐅᓯᑐᐊᑦ ᑲᒪᔫᓕᕋᐃᖓᑕ ᑕᒪᒃᑯᐊ ᐊᑭᖏᑦ 

ᐊᑭᑦᑐᖅᐸᓪᓕᐊᑐᐃᓐᓇᓲᖑᒻᒪᑕ. 

 

(ᑐᓵᔨᑎᒎᖏᑦᑐᖅ) ᐅᖃᖅᑏ, ᑖᒃᑯᐊ 

ᖃᖓᓲᖅᑎᓪᓗᐊᑕᕆᔭᕗᑦ ᓄᓇᕘᑉ ᐃᓗᐊᓂ 

ᐊᑕᐅᓯᓐᖑᕐᓂᖅᐸᑎᒃ ᑕᒪᓐᓇ 

ᐊᒃᑐᐊᓂᖃᓪᓚᕆᒃᑐᐊᓘᓕᒑᖕᒪᑦ ᒐᕙᒪᒋᔭᑦᑎᓐᓂᓪᓗ 

ᖃᐅᔨᒪᒐᑦᓯ ᒐᕙᒪᒋᔭᕗᑦ ᐊᓄᖅᑐᕐᔪᐊᒻᒪᕆᐊᓗᖕᓂᒃ 

ᑮᓇᐅᔭᓂᒃ ᐊᑐᖃᖅᑕᖅᑐᑦ ᐃᖏᕐᕋᔭᕆᐊᖃᕐᓂᕐᒧᑦ 

ᐊᒻᒪᓗ ᐅᓯᑲᖅᑕᖅᑎᑦᑎᔭᕆᐊᖃᕐᓂᕐᒧᑦ ᐊᒻᒪᓗ 

ᐱᓗᐊᖅᑐᒥᒃ ᐋᓐᓂᐊᕕᓕᐊᖃᑦᑕᖅᑐᓄᑦ ᑮᓇᐅᔭᓂᒃ 

ᐊᑐᖅᑐᒻᒪᕆᐊᓗᖕᓂᒃ ᐊᑐᖃᑦᑕᖅᑐᒍᑦ ᐅᖃᖅᑏ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᒐᕙᒪᑐᖃᒃᑯᑦ 

ᑲᒪᔨᖁᑎᖏᑦ ᑕᒪᒃᑯᓂᖓ ᐊᑕᐅᓰᓐᓇᓗᐊᓂᒃ 

ᐱᑦᑕᐃᓕᒪᑎᑦᓯᔩᑦ ᓇᓗᓇᐃᖅᓯᔪᒫᕐᒪᑕ ᑖᒃᑯᐊ 

ᑭᓯᒥᑐᐊᖅ 

ᖃᖓᑕᓲᑐᐊᖑᓗᐊᕈᒫᕋᔭᖏᒃᑲᓗᐊᕐᒪᖔᑕ ᑖᒃᑯᐊ 

ᑲᓇᐃᑎᐊᓐ ᓄᐊᕝᑯᑦᓗ ᐊᒻᒪᓗ ᐳᔅ ᐃᐅᒃᑯᓪᓗ 

ᐊᑕᐅᓯᓐᖑᖅᑎᑕᐅᒐᔭᖅᐸᑎᒃ. 

 

ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᖓ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ 

ᐊᐱᕆᔪᖅ ᐃᓗᓐᓇᓕᒪᑦᓯᓐᓄᑦ 

ᐱᕕᖃᖅᑎᑕᐅᔪᒻᒪᓪᓗᓂ ᐱᔭᕇᕈᒪᓪᓗᓂ 

ᐅᖃᐅᓯᒃᓴᒥᓂᒃ. ᐊᒡᒐᖅᑐᖃᑦᑳ. ᐊᒡᒑᖅᑐᖃᖏᒻᒪᑦ 

ᑲᔪᓯᒋᑦ ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ. 

 

(ᑐᓵᔨᑎᒍᑦ) ᓂᕆᐅᒃᑲᓗᐊᖅᑐᖓ ᑕᐃᒪ ᑖᒃᑯᐊ 

ᑲᓇᑕᒥ ᖃᐅᔨᓴᖅᑏᑦ ᑭᒥᕐᕈ ᑐᓵᒋᐊᖅᑐᒐᔭᖁᓪᓗᒋᑦ 

ᑕᒫᓂ ᐅᑭᐅᖅᑕᖅᑐᕐᒥᐅᓂᒃ. 

 

ᐅᖃᖅᑏ, ᑖᒃᑯᐊ (ᑐᓵᔨᑎᒎᖏᑦᑐᖅ) ᓄᓇᕗᒻᒥᐅᑦ 

ᖃᐅᔨᒪᑦᑎᐊᕆᐊᖃᕐᒪᑕ ᐊᒻᒪᓗ ᑖᔅᓱᒧᖓ 

ᐊᑲᐅᓈᓕᖅᐸᑦ ᐊᐱᖅᓱᕐᓂᕐᒧᑦ ᑕᒪᓐᓇ ᐱᒻᒪᕆᐊᓗᒃ 

ᐊᐱᖅᓲᑎᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᖅ ᒥᔅᑕ 

ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 043 - 4(2): 

ᑐᓴᒐᒃᓴᖅ ᓇᓄᕐᒧᑦ ᐹᔭᐅᓂᑯᓂᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᔾᔪᑎᖃᖅᑐᖓ ᐆᒥᖓ ᑕᕝᕗᖓᓵᖅᖢᖓ 

ᖁᕕᐊᓇᖏᑦᑐᒧᑦ ᐅᕗᓐᖓᐅᒻᒪᕆᓕᖅᑎᓪᓗᖓ 

ᑕᕝᕙᖓᑦ ᐃᓯᕈᓐᓇᓚᐅᖏᓐᓇᒪ ᓱᓇᐅᕝᕙ 

ᑐᓴᖅᑎᑕᐅᓚᐅᕋᑦᑕ ᑕᒪᑐᒥᖓ ᓇᓄᕐᒧᑦ ᐃᕐᖑᑕᕋ 

ᐹᔭᐅᔪᖅ ᖃᓄᒃᑲᓐᓂᕐᓗ ᑕᒪᑐᒧᖓ ᑐᓴᒃᑲᓐᓂᕋᑕ 

ᐃᓱᒪᒋᓚᐅᕋᒃᑯ ᐃᓅᔫᓐᓂᕋᓱᒋᓪᓗᒍ. 

 

ᐅᓪᓗᒥᓕ ᖁᕕᐊᓱᒃᑐᖓ ᑖᓐᓇ ᐃᕐᖑᑕᕋ 

ᐱᒃᑯᒋᓪᓚᑦᑖᖅᖢᒍ ᐱᒃᑯᒋᔭᕋ ᖃᓄᐃᑦᑐᓐᓃᕐᒪᑦ. 

ᑕᐃᔅᓱᒪᓂ ᐅᓪᓗᓕᒫᖅ ᐸᓂᒐᓗ ᑕᑉᐱᑲᓂ 

ᑐᔪᕐᒥᕕᒋᔭᓐᓂᑦ ᐅᑕᖅᑭᓚᐅᖅᑐᒍᒃ ᑕᕝᕙᖓᑦ 

ᑐᓴᕐᕕᒋᔭᑦᑎᓐᓂᒃ ᐅᓗᒃᑯᑦ ᐅᓐᓄᐊᓐᖑᖅᖢᒍ ᑕᔭᒥ 

ᑕᒫᓂ. ᑕᐃᒪ ᑕᑯᔪᓐᓇᖅᓯᑕᐃᓐᓇᓚᐅᕋᑦᑎᒃᑯᒃ 

ᓱᓇᐅᕝᕙ ᖃᓄᐃᓗᐊᖏᑦᑐᖅ ᖃᓄᐃᑦᑑᒐᓗᐊᖅ. 

ᑕᐃᒪᓕ ᑕᑯᔭᖅᑐᕋᒃᑯ ᑕᐃᒪᓐᓇ ᑕᑯᓚᐅᖅᓯᒪᖏᓐᓇᒃᑯ 

ᖁᕕᐊᒋᓚᐅᓐᖏᑦᑕᕋ ᐱᓕᕆᐊᖑᓕᖅᑐᕐᓗ  

ᑕᑉᐱᑯᓐᖓᓚᐅᕋᒪ ᐊᓐᓄᕋᐃᔭᖅᓯᒪᔪᖅ ᑐᓄᐊ 

ᐊᖏᔪᕐᔪᐊᒥᑦ ᕿᑦᑐᒃᑕᐅᓂᖃᖅᓯᒪᓚᐅᕐᒪᑦ ᓂᐊᖁᐊᒍᑦ 

ᐊᒻᒪᓗ ᑮᔭᐅᓯᒪᐅᖅᖢᓂ. ᑕᒪᓐᓇ ᐃᓅᓯᓐᓄᑦ 

ᖁᕕᐊᓇᓚᐅᓐᖏᑦᑐᖅ, ᑭᓯᐊᓂᓕ ᐆᒥᖓ 

ᖁᕕᐊᓱᒍᑎᖃᖅᐳᖓ ᖃᓄᐃᑦᑐᓐᓃᕐᒪᑎᒃ, ᐊᑯᓂ 

ᑕᒫᓃᓐᓂᐊᖅᑰᔨᓚᐅᖅᖢᑎᒃ ᐅᓪᓗᒥᒃ 

ᐊᖏᕐᕋᐅᓂᐊᓕᕐᒪᑕ ᖃᓄᐃᖏᒻᒪᑎᒃ. 

ᐃᑲᔪᓚᐅᖅᑐᓕᒫᑦ ᓄᓇᑦᑎᓐᓂ ᑕᕝᕙᓂᓗ 

ᒪᓕᒐᓕᐅᖅᑎᐅᖃᑎᒃᑲ ᑐᓴᕋᓱᖃᑦᑕᓚᐅᖅᑐᑦ. 
 

ᖁᔭᓐᓇᒦᕈᑎᒋᔭᓐᓂᒃ ᑕᒪᑐᒥᖓ ᖁᕕᐊᓲᑎᖃᖅᑐᖓ 

ᐊᖏᔪᒥᑦ ᑕᒪᑐᒥᖓ ᖁᔭᓕᔾᔪᑎᖃᕋᒪ. ᖁᔭᓐᓇᒦᒃ, 

ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓲᔪᖅ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ ᒪᐃᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 044 - 4(2): 

ᐸᓐᓂᖅᑑᒥ ᖃᓕᕋᓕᓐᓂᐊᕐᓂᖅ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐸᓐᓂᖅᑑᒥ ᑕᒪᓐᓇ 

ᐊᐅᓚᔪᖅ ᐊᑯᓂᐅᓕᖅᑐᖅ ᐃᖃᓗᒐᓱᓗᐊᕈᓐᓃᒥᒻᒪᑕ 

ᖃᓕᕋᓕᒐᓱᑉᐸᑦᑐᐃᑦ ᑕᒪᒃᑯᓂᖓ ᑲᒪᕙᑦᑐᐃᑦ 

ᑕᐃᒪᓐᖓᓂᓪᓗ ᐊᐅᓚᓕᕐᖓᑦ ᑕᒪᓐᓇ 

ᖃᓕᕋᓕᒐᓱᖃᑦᑕᕐᓂᖅ. ᐅᖃᖅᑎᑦᑎᔩ, ᒫᓐᓇ 

ᐅᑭᐅᖑᓚᐅᖅᑐᖅ ᐅᖃᓗᒐᓱᑦᑎᐊᖅᓯᒪᒻᒪᑕ 

ᐱᔾᔪᑎᒋᓪᓗᒍ ᓯᑯᖃᑦᑎᐊᕐᓂᖓᓄᑦ, ᑕᒫᓂ 700-

ᑕᐅᓴᓐ ᐸᐅᓐ ᐅᖓᑖᓂ ᖃᓕᕋᓕᓚᐅᖅᑐᐃᑦ 

ᐸᓐᓂᖅᑑᒥ ᖃᓕᕋᓕᒐᓱᑦᑏᑦ ᑲᑎᑦᑐᒋᑦ. ᐊᒻᒪᓗ 

ᑮᓇᐅᔭᐃᑦ ᓄᓇᓕᓐᓄᑦ ᐃᓯᓚᐅᖅᑐᑦ 

ᐃᖅᑲᓇᐃᔭᐅᑕᐅᓪᓗᑎᓪᓗ ᐊᒻᒪᓗ ᐃᖃᓗᒐᓱᑦᑎᓄᑦ 

$1,250,000 ᑕᒫᓂ ᖃᓂᒋᔮᓂ ᑖᒃᑯᓄᖓ ᓄᓇᓕᓐᓄᑦ 

ᑮᓇᐅᔭᖅᑖᖑᓚᐅᖅᑐᐃᑦ. 
 

ᐊᒻᒪᓗ ᑕᒪᓐᓇ ᐅᑭᐅᖑᓚᐅᖅᑐᖅ 

ᖃᓕᕋᓕᒐᓱᓐᓂᐅᓚᐅᖅᑐᖅ ᐃᖅᑲᐅᒪᔾᔪᑎᒋᔭᐅᓪᓗᓂ 

ᖃᓕᕋᓕᒐᓱᑦᑎᐅᓚᐅᖅᑐᒧᑦ, ᐊᓯᕙᖅᑎᐅᓚᐅᖅᑐᒧᑦ 

ᓚᐃᕕ ᖁᓪᓗᐊᓕᐅᓚᐅᖅᑐᒧᑦ ᑕᒪᓐᓇ ᐅᑭᐅᖅ 

ᑕᐃᔭᐅᓂᖃᖅᑎᑕᐅᓪᓗᓂ ᐃᖅᑲᐅᒪᔭᐅᓪᓗᓂ. ᑖᓐᓇ 

ᓚᐃᕕ ᑯᓪᓗᐊᓕᐅᓚᐅᖅᑐᖅ ᑕᒪᒃᑯᓂᖓ ᐆᒪᔪᓐᓂᑦ 

ᐱᓕᕆᔪᒻᒪᕆᐅᓚᐅᕐᒪᑦ ᐃᖃᓗᒐᓱᒃᑲᐅᓪᓗᓂᓗ, 

ᐆᒪᔪᕋᓱᒃᑲᐅᓪᓗᓂᓗ ᑕᐃᒪᐃᓚᐅᕐᖓᑦ, ᑖᓐᓇ ᐅᑭᐅᖅ 

ᖃᓕᕋᓕᒐᓱᓐᓇᐅᓚᐅᖅᑐᖅ ᒫᓐᓇ 

ᐊᓂᒍᖅᐸᓪᓕᐊᓯᒪᓕᖅᑐᖅ, ᑖᔅᓱᒧᖓ 

ᐃᖅᑲᐅᒪᔾᔪᑕᐅᓪᓗᓂ ᓚᐃᕕ ᖁᓪᓗᐊᓕᒻᒧᑦ 

ᑐᕌᖓᑎᑕᐅᓚᐅᕐᒪᑦ. ᑖᓐᓇ ᓇᔭᒐ ᓚᐃᕕᐅᑉ 

ᓄᓕᐊᕆᓚᐅᖅᑕᖓ ᐅᔪᕈᒃᑲᓗ ᐅᓪᓗᖃᑦᑎᐊᖁᕙᒃᑲ, 

ᐸᓐᓂᖅᑑᕐᒥᐅᓪᓗ ᑕᐃᒃᑯᐊ ᐃᖃᓗᒐᓱᑦᑏᓪᓗ 

ᑕᒪᒃᑭᖅᑐᒋᑦ.  

ᐊᒻᒪᓗ ᑕᒪᓐᓇ ᖃᓕᕋᓕᒐᓱᐊᕐᓂᐅᖃᑦᑕᖅᑐᖅ ᑕᒫᓂ 

ᐸᓐᓂᖅᑑᒥ ᓄᓇᖅᐸᓯᑦᑎᓐᓂ ᐃᑲᔪᖅᑕᐅᓪᓗᑕ 

ᐊᑯᑭᑦᑐᕐᒥᐅᓄᑦ ᑕᒪᓐᓇ ᑲᔪᓯᒋᐊᕐᓂᑯᒥᓂᐅᒻᒪᑦ, 

ᓱᓇᐅᕝᕙ ᑕᐃᒪᐃᑦᑐᓂᒃ ᓴᖅᑭᖅᑐᖃᕈᓐᓇᕐᖓᑦ 

ᐃᑲᔫᑎᖃᓪᓚᕆᓕᕐᖓᑦ ᑕᒪᓐᓇ. ᐅᖃᖅᑎᑦᑎᔩ, ᐅᓪᓗᒥ 

ᖁᕕᐊᒋᓪᓗᒍ ᓂᓪᓕᕈᑎᒋᔭᕋ ᒪᑭᒪᐅᑕᐅᖃᑦᑕᓕᕐᖓᑦ 

ᑕᒪᒃᑯᓄᖓ, ᐱᓗᐊᖅᑐᒥᑦ ᐃᖅᑲᓇᐃᔮᔅᓴᓂᒃ 

ᓇᓂᓯᔪᓐᓇᐸᓐᖏᑦᑐᓄᑦ.  
 

ᓱᓕ ᐊᐃᑉᐸᖓ. ᐱᕕᖃᖅᑎᑕᐅᒃᑲᓐᓂᕈᒪᒐᓗᐊᖅᑐᖓ, 

ᐅᖃᖅᑎᑦᑎᔩ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒪᐃᒃ. ᑖᓐᓇ ᕿᓂᖅᑐᖅ 

ᕿᓄᓪᓗᓂ ᐊᖏᖅᑕᐅᔪᒪᓪᓗᓂ ᑲᔪᓯᒍᒪᓪᓗᓂ, 

ᐅᓄᕐᕆᓕᐅᑎᑕᒫᖅᑑᒐᓗᐊᕉᖅ. 

ᖃᓄᐃᔅᓴᖅᑐᖃᖅᑑᔮᓐᖏᑦᑐᖅ. ᐊᑏ ᑲᔪᓯᓚᐅᕆᑦ, ᒥᔅᑕ 

ᒪᐃᑦ.  
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛᒃ ᖁᕕᐊᓱᒻᒥᒐᒪᑦᑕᐅᖅ ᐸᓐᓂᖅᑑᒥᑦ 

ᑭᒡᒐᖅᑐᐃᓪᓗᖓ ᐸᓐᓂᖅᑑᕐᒥᐅᑦ ᕿᓚᓗᒐᕈᒪᓲᖑᒻᒪᑕ 

ᑑᒑᓕᓐᓂᑦ 40-ᓂᒃ ᐱᔪᓐᓇᖅᑐᑐᖃᐅᕙᓚᐅᖅᑐᑎᒃ 

ᐃᓚᓐᖓᖅᑕᐅᓯᒪᕙᓕᓚᐅᕐᒥᒻᒪᑦ ᑖᓐᓇ. ᐸᓐᓂᖅᑑᕐᒥᐅᑦ 

ᐆᒪᔪᕐᓂᐊᖅᑎᒃᑯᓐᖏᑦ ᖁᔭᓐᓇᒦᖅᑲᒃᑲ ᑕᒪᔅᓱᒧᖓ 

ᐊᔅᓱᕈᐊᖃᖅᓯᒪᑦᑎᐊᓚᐅᕐᖓᑕ 

ᐃᓚᓐᖓᖅᑕᐅᓇᓱᐊᖅᓯᒪᑎᓪᓗᒋᑦ, ᐃᓚᓐᖓᐃᓂᕐᒥᑦ 

ᐅᖃᖅᑐᖃᓚᐅᖅᓯᒪᑎᓐᓇᒍ ᑰᑕᒥᑦ. 40-ᓂᒃ 

ᐱᔭᔅᓴᖃᖃᑦᑕᓚᐅᖅᑐᑎᒃ 

ᑕᐃᒪᓐᓇᐅᒍᓐᓃᖅᓯᒪᓚᐅᕐᖓᑕ. ᑖᓇ ᓄᓇᓕᓐᓄᑦ 

ᐅᕙᓐᓄᓪᓗᑦᑕᐅᖅ ᖁᕕᐊᓇᓐᖏᓪᓚᕆᓚᐅᖅᓯᒪᒻᒪᑦ 

ᑕᐃᒫᒃ ᑐᓴᕋᑦᑕ. ᐃᓱᒪᓕᐅᖅᑐᖃᓚᐅᖅᓯᒪᔫᔮᕋᓂ 

ᐱᒻᒪᕆᐅᔪᓂᑦ ᑕᒪᒃᑯᓂᖓᓗ ᑎᒥᖁᑕᐅᔪᓂᑦ 

ᐃᓄᓐᓄᓪᓗ ᑎᒥᖁᑕᐅᔪᑦ ᑖᔅᓱᒥᖓ ᐃᓚᖓᓂ 

ᖃᐅᔨᒪᑐᐃᓐᓇᖅᑰᔨᓯᒪᓕᓚᐅᕐᖓᑕ. ᐸᓐᓂᖅᑑᕐᒥᐅᑦ 

ᐊᔪᐃᓐᓇᕆᐊᖃᓪᓚᕆᓕᔪᒻᒪᑕ ᑖᓐᓇ ᑰᑕᖓ 

ᐅᑎᖅᑎᑕᐅᑯᓪᓗᒍ. 
 

ᐊᓱᐃᓪᓛᒃ ᒫᓐᓇ ᑐᓴᕐᓇᖅᓯᓯᒪᓕᕐᖓᑦ ᑖᒃᑯᐊ 

ᐸᓐᓂᑑᕐᒥᐅᑦ ᑰᑕᖏᑦ 40-ᕙᓚᐅᖅᑐᑦ, 45-

ᕈᕐᓂᐊᓕᕐᖓᑕ ᑖᓐᓇ ᖁᕕᐊᒋᓪᓗᒍ 

ᑕᐃᒪᐃᓕᖓᔪᑐᖃᐅᓂᐊᖅᓯᒪᓚᐅᕋᓗᐊᕐᖓᑦ ᑕᒪᓐᓇ 

ᐃᓚᖓᒍᑦ ᐊᑲᐅᓈᖅᓯᒪᑦᑎᐊᖏᑦᑐᒥᑦ 

ᐱᑕᖃᐅᔭᓚᐅᖅᑐᓂ ᑕᒪᓐᓇ ᐋᖅᑭᑦᑕᐅᓯᒪᓕᕐᖓᑦ. 

ᖁᔭᓐᓇᒦᑦᑎᐊᖅᑯᖓ ᑕᐃᒃᑯᐊ ᑕᒪᔅᓱᒥᖓ 

ᐋᖅᑭᔅᓱᐃᓚᐅᖅᑐᑦ ᑖᒃᑯᐊ ᐸᓐᓂᖅᑑᒥᑦᐅᑦ 

ᕿᓚᓗᒐᕋᓱᑦᑎᖏᑦ ᐱᔾᔪᑎᒋᓪᓗᒋᑦ. ᐅᖃᖅᑎᑦᑎᔨ 

ᖁᔭᓐᓇᒦᑦᑎᐊᖅᑯᖓ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓂᑦ ᐊᒻᒪᓗ ᑕᐃᒃᑯᐊ ᐊᒃᓱᕈᖃᑦᑕᓚᐅᖅᑐᑦ 

ᑕᒪᔅᓱᒧᖓ ᐅᑎᖅᑎᑦᑎᒐᓱᐊᖅᑐᑎᒃ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᐊᑎᖁᑎᖃᕈᓐᓃᕋᒪ. ᑲᑎᒪᒃᔪᑎᒃᓴᖅ 

4, ᐅᖃᐅᓯᒃᑯᑦ ᐊᐱᖅᑯᑎᓂᒃ. ᑭᐅᔾᔪᑏᑦ. 5. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓄᑦ 

ᐃᓕᓴᕆᔭᐅᓂᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓄᓇᑦᑎᐊᕗᑦ ᐅᖃᖅᑎᑦᑎᔨᖓ ᐃᓕᑕᕆᔪᒪᓪᓗᒍ 

ᐅᓪᓗᒥ ᑕᒫᓃᒪᑦ ᐊᒻᒪᓗ ᑐᖖᒐᓱᒋᑦ. 

 

>>ᐸᑦᑕᑐᖅᑐᑦ 

 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᓂᐊᖁᖖᒍ, ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 044 - 4(2): ᐃᑲᔫᑎᓂᑦ ᕿᒥᕐᕈᓂᖅ 

(ᐊᖕᓇᑲᖅ) 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᐊᐱᖅᑯᑎᒋᒍᒪᔭᕋ ᑖᓐᓇ ᑮᓇᐅᔭᓕᕆᔨᒃᑯᓐᓄᑦ. 

 

ᑕᐃᒪ ᐃᑉᐸᔅᓴᖅ ᑖᒃᑯᐊ ᒐᕙᒪᐃᑦ 

ᕿᒥᕐᕈᓗᓐᓂᐊᕐᓂᕋᕐᒪᑕ ᑕᒪᒃᑯᓂᖓ 

ᐃᖅᑲᓇᐃᔮᕆᖃᑦᑕᖅᑕᒥᓐᓂ ᐊᑭᓗᓐᓂᖅᓴᐅᔪᒥᑦ 

ᐃᖅᑲᓇᐃᔭᖃᑦᑕᕈᒪᓪᓗᑎᒃ. 

 

ᑕᐃᒪ ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᑖᒃᑯᐊ 

ᒐᕙᒪᐅᓚᐅᖅᓯᒪᔪᑦ $836,000 ᐊᑐᓚᐅᖅᓯᒪᒻᒪᑕ 

ᖃᓪᓗᓈᓂᑦ ᓯᓚᑎᑦᑎᓃᖔᖅᑐᓂᑦ 

ᖃᐅᔨᓴᖅᑎᑦᑎᓚᐅᖅᓯᒪᒻᒪᑕ ᑕᐃᒪ ᑖᓐᓇ 

ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ ᑐᑭᓯᑎᑦᑎᒍᓐᓇᖅᐸ 

ᑕᐃᒪᓐᓇᕐᔪᐊᕌᓗᒃ ᓱᓕ, ᐃᓛᒃ ᖃᓄᖅ 

ᐊᔾᔨᒌᖏᑎᒋᓂᐊᕐᒪᖔᕐᒥ 

ᖃᐅᔨᓴᕐᓂᖅᑕᖃᓚᐅᖅᓯᒪᒐᓗᐊᕐᒪᑦ ᐊᕐᕌᒍᐃᑦ 5 

ᐊᓂᖅᒍᖅᑐᑦ ᑕᐃᑲᓂᓗ ᐊᑐᓚᐅᖅᑎᓪᓗᑖ $1 

ᒥᓕᐊᐸᓗᓐᓂᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐊᔾᔨᒌᖏᔾᔪᑎᒋᔭᖓ ᐅᓇ ᑕᒪᑐᒪᓂ 

ᐊᑭᓗᓐᓂᖅᓴᒥᑦ ᐊᑐᕐᓂᐊᓕᕋᑦᑕ ᑕᐃᒪ ᓇᒻᒥᓂᕐᓗ 

ᐃᖅᑲᓇᐃᔭᖅᑎᑎᓐᓂ ᐃᓚᖏᓐᓂᑦ 

ᐊᑐᖃᑦᑕᕐᓂᐊᓕᖅᑐᑕ ᐊᒻᒪ ᑕᒫᓂ ᓯᓚᑎᑦᑎᓂ 

ᐃᑲᔪᖅᑎᖃᕐᓂᐊᕋᓗᐊᕐᒥᔪᒍᑦ ᐅᕙᑦᑎᓃᓐᓇᖅ 

ᐃᓚᐃᓐᓇᖅᓯᐅᕈᒪᓇᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐊᒻᒪᓗ ᖁᔭᓐᓇᒦᓪᓗ ᑭᐅᒍᓐᓇᕋᕕᑦ. ᑕᐃᒪ ᑖᒃᑯᐊ 

ᑕᒪᐃᓐᓂᒃ ᖃᐅᔨᓴᕐᓂᐊᕐᓂᕋᓚᐊᕐᒪᑕ. 

 

ᐅᖃᖅᑏ, ᑕᐃᒪ ᐊᒥᓱᐊᓗᓐᓂᑦ ᑲᒪᒋᔭᖃᕐᒪᑕ 

ᑕᒪᒃᑯᐊ ᑎᑭᖁᑎᒋᔭᖏᑦ ᓇᒻᒥᓂᖃᖅᑑᔪᐃᑦ ᐊᒻᒪ 

ᑕᒪᒃᑯᓂᖓ ᖃᐅᔨᓵᓂᑦᑎᐊᕐᓂᕋᕈᓐᓇᕐᒪᑕ. 

 

ᑕᐃᒪ ᒥᓂᔅᑕ ᐅᖃᕈᓐᓇᖅᐹ ᓇᓪᓕᐊᓐᓂᑭᐊᖅ 

ᖃᐅᔨᓴᕐᓂᐊᖅᐸᐃ ᓯᕗᓪᓕᖅᐹᒥ ᐱᒋᐊᓵᓂᖏᓐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᐅᑦᑎᐊᕈᒪᒐᓗᐊᖅᑐᖓ ᑭᓯᐊᓂ ᒫᓐᓇ 

ᑭᐅᒍᓐᓇᖏᑲᐃᓐᓇᖅᑐᖓ ᑕᐃᓯᒍᓐᓇᓚᑦᑖᖏᑦᑐᖓ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓪᓕᐊᓚᑦᑖᓂ ᐃᓱᒪᓪᓕᐅᑎᑦᑎᒋᐊᕐᓂᐊᕐᒪᖔᑦᑕ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ: ᑭᖑᓪᓕᖅᐹᖑᒌᕐᒥᔪᖅ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑎ. ᑕᐃᒪ ᒥᓂᔅᑕ 

ᖃᐅᔨᒪᔪᔅᓴᐅᒻᒪᑦ ᐋᓐᓂᐊᕐᕕᒻᒧᑦ ᖃᐅᔨᓴᕐᓂᕐᒧᑦ 

ᑕᒪᓐᓇ ᐊᐅᓚᑕᐅᓂᖓᓂᒃ ᐃᓛᒃᑯᖓᔪᒥᑦ 

ᑲᒪᔨᖃᕆᐊᖃᕋᓗᐊᕐᒪᑕ ᑕᐃᒪ ᑖᓐᓇ ᑖᔅᓱᒥᖓᖃᐃ 

ᖃᐅᔨᓴᖃᑕᐅᓂᐊᖅᐸ 

ᐊᐅᓚᑦᑎᔨᑖᑦᑎᐊᕐᓂᕆᒍᓐᓇᕋᔭᖅᑕᖓ ᐋᓐᓂᐊᕕᐅᑉ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒫᓐᓇ ᐊᖏᕐᓗᒍ ᐅᖃᕈᓐᓇᖏᑦᑐᖓ 

ᐃᓛᒃ, ᑕᐃᒪ ᑮᓇᐅᔭᓂᒃ ᓇᑭᑦ ᐊᑐᕐᓂᐊᕐᒪᖔᑕ 

ᑕᐃᒪ ᑖᒃᑯᐊ ᐅᖃᖃᑎᖃᒃᑲᓐᓂᐊᓪᓚᒋᐊᖃᕐᓂᐊᕋᒪ 

ᑕᐃᒪ ᓱᓕ ᑭᐅᒍᓐᓇᖏᑦᑐᖓ ᒫᓐᓇᒃᑯᑦ 

ᒫᓐᓇᑦᓴᐅᑎᒋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 045 - 4(2): ᐊᐅᓚᑦᑎᓂᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᕐᒥᔪᑦᑕᐅᖅ ᐊᖓᔪᖅᑳᖓᓄᑦ 

ᑮᓇᐅᔭᓕᕆᔨᒃᑯᑦ. 

ᐄ, ᑕᐃᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ 

ᑐᓐᖓᕕᒃ ᐋᖅᑭᑦᑕᐅᓚᐅᕐᒪᑦ ᑐᑭᓕᐊᕈᑦ. ᑕᐃᒪ 

ᑖᓐᓇ ᐊᖓᔪᖅᑳᖅ ᖃᐅᔨᒪᔪᒃᓴᐅᒻᒪᑦ ᐅᑭᐅᓂᒃ 

ᐊᒥᓱᓂᒃ ᑕᒪᓐᓇ ᐃᓱᒫᓗᒋᔭᐅᓯᒪᓕᕐᒪᑦ. 

 

ᑕᐃᒪ ᑕᒪᒃᑯᐊ ᐱᓕᕆᑎᑕᐅᓚᐅᖃᑦᑕᖅᑐᑦ; 

ᑕᐃᒪᐃᓛᒃ ᒐᕙᒪᒃᑯᑦ ᑐᓴᖅᑎᑦᓯᓚᐅᖅᓯᒪᒻᒪᑕ 

2,300-ᓂᒎᖅ ᐱᓕᕆᓚᐅᖅᑐᓂᒃ ᐅᑭᐅᒥ ᐊᑕᐅᓯᕐᒥ 

ᑕᐃᒪᓐᓇ ᐊᒥᓲᑎᒋᔪᕐᔫᒻᒪᑦ ᒫᑦᓯ 31, 2013-

ᖑᓚᐅᖅᑐᖅ ᐃᓱᓕᑦᑐᒍ. ᑖᓐᓪᓇᖃᐃ ᐊᖓᔪᖅᑳᖅ 

ᐅᖃᖅᑑᓪᓗᐊᖅᐸ ᒐᕙᒪᐃᑦ ᖃᓄᓗᖅ 

ᐊᒥᓱᓗᐊᕐᔪᐊᕐᓂᒃ ᐊᑐᖅᑕᖏᓐᓂᖅᓴᐅᓕᕆᐊᖏᓐᓂᒃ 

ᐃᖅᑲᓇᐃᔭᑲᐃᓐᓇᐸᑦᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒥᔅᑐ ᓴᕕᑲᑖᖅ 

ᐊᐱᖅᑯᑎᐊᓄᑦ ᑕᒪᑐᒥᖓ. ᐅᔾᔨᕆᑦᑎᐊᖅᑕᕋ 

ᐅᖃᐅᓯᐅᕙᑦᑐᖅ ᐃᖅᑲᓇᐃᔭᑲᐃᓐᓇᐸᑦᑐᑦ ᐱᓪᓗᒋᑦ 

ᓄᓇᕘᓗᑦᑖᒥ ᐱᓕᕆᕝᕕᐅᔪᓕᒫᓂ. ᑕᒪᒃᑯᐊ ᑎᐊᓐᓇ 

ᐊᒥᓱᓂᒃ ᐊᑐᖅᐸᖕᒪᑕ ᐊᔾᔨᒌᓐᖏᑦᑐᑦ 

ᐃᖅᑲᓇᐃᔭᖅᑎᑦᓯᑲᐃᓐᓇᖅᐸᖕᒪᑕ 

ᐃᖅᑲᓇᐃᔭᖅᑎᒻᒪᕆᒻᒥᒃ ᑎᒍᓯᓚᐅᖏᓐᓂᖏᓐᓂ. 

 

ᑕᐃᒪ ᐃᓛᓐᓂᒃᑯᑦ ᐅᑭᐅᖅ ᐊᑕᐅᓯᖅ ᐃᓛᓐᓂᑯᓪᓗ 

ᐅᖓᑖᓄᑦ, ᑕᐃᒪᓕ ᖃᐅᔨᓴᕆᐊᖃᕈᒫᖅᑐᒍᑦ 

ᐱᓕᕆᑦᑕᖅᓯᒪᓂᖏᓐᓂᒃ. ᑕᐃᒪ ᐱᓕᕆᔨᖁᑎᒃᑲ 

ᑕᒪᒃᑯᐊ ᐊᔭᐅᖅᑐᖅᓯᒪᔭᒐᓗᐊᒃᑲ ᑕᒪᒃᑯᐊ 

ᒪᓕᒐᓕᐅᖅᑎᑦ ᑕᒪᒃᑯᓂᖓ ᓈᒻᒪᒃᓴᖅᐸᖏᒻᒪᑕ 

ᐃᖅᑲᓇᐃᔭᑲᐃᓐᓇᐸᑦᑐᓂᒃ ᐅᓄᓗᐊᖅᑐᓂᒃ. ᑖᕗᖓ 

ᐃᓱᖃᖏᑦᑐᒧᑦ ᐱᓕᕆᔪᓂᒃ ᐱᒋᐊᖃᕋᓗᐊᖅᖢᑎᒃ. 

ᖁᔭᓐᓇᒦᒃ, ᐅᖃᖅᑏ. 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒡᕙᑦᑕᐅᖅ ᐊᑯᓂᑦᑕᐅᖅ ᐃᓱᒫᓘᑎᐅᖃᑦᑕᖅᓯᒪᔪᖅ 

ᑐᓴᖃᑦᑕᖅᓯᒪᒻᒥᔭᕗᑦ ᑕᒡᕙᓂ 

ᐃᖅᑲᓇᐃᔭᑲᐃᓐᓇᖅᑎᓂᒃ ᐊᑐᖃᑦᑕᕐᓂᖅ 

ᐊᑐᕐᓂᓗᒃᑕᐅᒍᓐᓇᕐᖓᑦ ᒪᑯᓂᖓ ᐱᖃᑎᒋᔭᐅᔪᓂᒃ 

ᐃᓚᒋᔭᐅᔪᓂᓪᓘᓐᓃᑦ 

ᐃᖅᑲᓇᐃᔭᖅᑎᑦᓯᒍᑕᐅᒍᓐᓇᕐᖓᑦ. ᐊᖓᔪᖅᑳᖅ 

ᓇᓗᓇᐃᖅᓯᓚᐅᐱᒍᓐᓇᖅᐸ ᓱᒋᐊᖅᓯᒪᒻᒪᖔᑕ 

ᑕᒡᕙᓂ ᓄᑖᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐱᖁᔭᖏᓐᓂ? ᑕᒪᓐᓇ ᖃᓄᖅ 

ᐱᓕᕆᐊᕆᓇᓱᒃᓯᒪᕙᐅᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᓐᓇ ᖃᐅᔨᓴᑦᑎᐊᕋᓱᒻᒪᕆᒃᓯᒪᔭᕗᑦ 

ᐱᓕᕆᕕᑦᑎᓐᓂ. ᐱᓕᕆᐊᕆᔭᕗᑦ 

ᐃᓱᓕᒃᑕᕐᕕᖃᖅᐸᒻᒥᑕᑦᑕᐅᖅ ᐊᑯᓂᐊᓗᒃ ᑕᒪᓐᓇ 

ᕿᒥᕐᕈᐊᕐᓗᒍ ᑭᓯᐊᓂ ᐱᓕᕆᖑᔭᒃᓴᐅᒻᒪᑦ. ᑕᐃᒫᒃ 

ᑭᐅᖅᑲᐅᒐᒪᐃᓛᒃ, ᐃᖅᑲᐃᑎᑦᑎᒋᐊᕈᒪᔪᖓ 

ᐱᓕᕆᕕᓕᒫᑦᓯᐊᕐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐱᓪᓗᒋᑦ ᑲᔪᖏᖅᓴᐃᕙᒃᑲᑦᑕ 

ᐃᖅᑲᓇᐃᔮᖅᑖᖃᑦᑕᖁᓪᓗᒋᑦ ᐊᔪᖏᓐᓂᕆᔭᖏᑦ 

ᒪᓕᓪᓗᒋᑦ. ᓱᓕ ᓇᐅᑦᓯᑐᑦᑎᐊᕆᐊᖃᕐᒥᒐᑦᑕ 

ᐱᓕᕆᕝᕕᐅᔪᑦ ᑐᓐᖓᕕᖃᓗᐊᖃᑦᑕᖁᓇᒋᑦ 

ᐃᖅᑲᓇᐃᔭᑲᐃᓐᓇᐸᑦᑐᓂᒃ ᑭᓯᐊᓂ 

ᓇᓗᓇᐃᖅᑕᐅᓗᑎᒃ ᐃᓕᓯᒪᑲᐃᓐᓇᓂᐊᕐᓂᖏᓐᓂᒃ 

ᐊᑭᑦᑐᕋᐅᑕᐅᒃᑲᕐᓗᒋᓪᓘᓐᓃᑦ ᑭᒡᓕᖃᕐᓂᐊᖏᒃᑯᑎᒃ. 

 

ᑭᓯᐊᓂᑦᑕᐅᖅ ᐱᔾᔪᑎᖃᐅᕐᒥᒻᒪᑦ, ᐃᒡᓗᑭᒃᓴᕐᓂᖅ 

ᓄᓇᓕᓐᓂ ᐱᔭᖅᑭᕈᑕᐅᒍᓐᓇᖅᖢᓂ 

ᐃᖅᑲᓇᐃᔭᐃᓐᓇᕐᓂᐊᓕᖅᑐᓂᒃ ᓇᕝᕚᕋᓱᒋᐊᒥᒃ. 

ᐊᓯᖏᑦ ᐱᒻᒥᔫᒐᓗᐊᑦ ᑭᓯᐊᓂ ᖃᐅᔨᒪᑦᑎᐊᖅᑕᕗᑦ 

ᑕᒪᓐᓇ ᐱᓕᕆᓇᓱᑦᑐᒍᓪᓗ ᐊᒃᓱᕉᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐱᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

2011-2012 ᑭᒃᑯᓕᒫᓄᒃ ᐱᔨᑦᓯᖅᑎᑦ 

ᐊᕐᕌᒍᑕᒫᖅᓯᐅᑎᖓᓐᓂ ᐅᓂᒃᑳᓂ 

ᓵᓐᓄᐊᖅᑕᐅᓚᐅᖏᒻᒪᑕ ᒪᓕᒐᓕᐅᕐᕕᖕᒥ ᑭᓯᐊᓂ 

ᒫᑦᓯ 13-ᖑᓕᕐᒪ, 2013-ᒥ. ᐊᖓᔪᖅᑳᖅ 

ᐅᖃᕈᓐᓇᖅᐸ ᓱᒻᒪᑦ 2012-2013 ᑭᒃᑯᓕᒫᓄᑦ 

ᐱᔨᑦᓯᕈᑎᓂ ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑳᑦ ᓱᓕ 

ᐅᐸᓗᖓᐃᖅᑕᐅᓯᒪᖏᒻᒪᖔᑦ 

ᓵᖓᓅᖅᑕᐅᔪᑦᓴᐅᓂᖓ ᒪᓕᒐᓕᐅᕐᕕᖕᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑎᑦᓯᔨ, ᖁᔭᓐᓇᒦᖅᐸᕋ 

ᑲᑎᒪᔨᐅᖃᑎᒐ ᑕᒪᑐᒪᓐᖓᑦ ᐃᖅᑲᐃᑎᒻᒫᖓ. 

ᐅᖃᖅᑎᑦᓯᔨ, ᑐᑭᓯᒋᐊᕐᕕᒋᓐᓂᐊᖅᐸᒃᑲ 

ᐱᓕᕆᔨᖁᑎᒃᑲ ᓯᕗᒧᐊᒍᓐᓇᓛᕋᑦᑎᒍᒃ 

ᕿᓚᒻᒥᐅᓇᓱᔾᔫᒥᔪᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 046 - 4(2): ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᐱᓕᕆᐊᕆᔭᖏᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐲᑕᓴᓐ ᐊᐱᖅᓱᖅᑕᐅᓗᐊᒧᑦ 

ᐅᖅᑰᓯᓂᐊᖅᑐᐊᓘᔪᒃᓴᐅᕗᖅ. 

 

>>ᐃᓪᓚᖅᑐᑦ 

 

ᐊᐱᖅᑯᑎᖃᖅᑐᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑲᒪᒋᔭᖃᕐᒪᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᓐᓂᑦ. 

 

ᐃᒃᐸᒃᓴᖅ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᖓᓂ 

ᒥᓂᔅᑕ ᓇᓗᓇᐃᖅᓯᓚᐅᖅᐳᖅ ᐃᒪᐃᓕᓪᓗᓂ, 

“ᒐᕙᒪᒃᑯᑦ ᐱᔭᒃᓴᖅᑕᖃᖅᐳᑦ ᐃᑲᔪᖁᓪᓗᒋᑦ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒥᐅᓂᑦ ᖃᓄᐃᓐᖏᓯᐊᕈᑕᐅᔪᓐᓇᖅᑐᓂᑦ 

ᖃᐅᔨᒪᑦᑎᐊᕐᓗᑎᓪᓗ ᐃᒥᐊᓘᑉ ᒥᒃᓵᓄᑦ. ᑕᒪᒃᑯᐊ 

ᑐᑭᑖᒃᑲᓐᓂᕐᓂᐊᖅᐳᑦ ᐃᓱᒪᒋᓗᒋᑦ ᐱᐊᓄᑦ 

ᐅᐃᓂᓄᓪᓗ ᓂᐅᕕᕐᕕᐅᔪᓄᑦ.” 

 

ᐅᖃᖅᑏ, ᒥᓂᔅᑕ ᐃᖅᑲᒪᓂᐊᖅᑐᒃᓴᐅᔪᖅ 

ᐊᐱᖅᓱᓚᐅᖅᓯᒪᒐᒃᑯ ᒪᓕᒐᓕᐅᕐᕕᒻᒥ ᐊᕐᕌᒍᑦᑎᓐᓂ 

ᐱᓕᕆᕕᐊᑕ ᖃᓄᐃᓘᕐᓂᐊᕐᓂᖏᓐᓂᒃ 

ᑐᓴᕆᐊᖅᑐᕐᓂᐊᖅᑎᓪᓗᒋ ᓄᓇᓕᓐᓂ 

ᓄᓇᕗᒥᐅᓂᓪᓗ ᒪᑐᐃᖅᑕᐅᔪᖃᕆᐊᖃᕐᒪᖔᖅ 

ᐱᐊᓂᑦ ᐅᐃᓂᓂᓪᓗ ᓂᐅᕕᕐᕕᐅᔪᒥᒃ. 

 

ᒥᓂᔅᑕ ᓇᓗᓇᐃᕆᐊᒃᑲᓐᓂᕈᓐᓇᖅᐹ ᖃᓄᖅ 

ᐱᓕᕆᕕᖓᑦ ᓇᓗᓇᐃᖅᓯᓂᐊᕐᒪᖔᖅ ᓄᓇᓕᓐᓂ 

ᐃᑲᔪᖅᑐᐃᓂᖃᑦᑎᐊᕋᓗᐊᕐᒪᖔᖅ 

ᒪᑐᐃᖅᑕᐅᔪᓐᓇᖁᓪᓗᒍ ᐱᐊᓄᑦ ᐅᐃᓂᓄᓪᓗ 

ᓂᐅᕕᕐᕕᒃᓴᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᒃᓯᕚᕐᕕᒋᔭᕋ ᐅᖅᑰᓯᓇᒻᒪᕆᓕᖅᑐᖅ 

ᐅᓪᓗᒥ ᒪᐃ 27-ᒥ. 

 

ᐅᖃᖅᑏ, ᓇᓗᓇᐃᖅᓯᑦᑎᐊᖅᑰᖅᓯᒪᒐᓗᐊᖅᑐᖓ 

ᓄᓇᓖᑦ ᐃᓚᖓᑦ ᑐᒃᓯᕋᕈᓂ ᑮᓇᐅᔭᓕᕆᔨᒃᑯᓐᓂᑦ 

ᐱᔪᒪᓂᖃᕆᐊᒃᓴᖓᓂᒃ ᐱᐊᓂᓪᓗ ᐅᐃᓂᓂᓪᓗ 

ᓂᐅᕕᕐᕕᒃᓴᒥᒃ ᐃᓱᒪᖅᓴᖅᓯᐅᕈᑎᒋᓕᕋᔭᖅᑕᕗᑦ ᐊᒻᒪ 

ᐅᖃᕆᓪᓗᖓᓗ ᑕᐃᔅᓱᒪᓂᔅᓴᐃᓐᓇᖅ 

ᐆᑦᑑᑎᑐᐃᓐᓇᐅᒐᔭᕐᖓᑦ ᓯᕗᓪᓕᖅᐹᖅᓯᐅᑕᐅᓗᓂ. 

ᐃᒪᓐᓇ ᐅᖃᕐᓇᖏᑦᑐᖅ ᐱᐊᓂᑦ ᐅᐃᓂᓂᓪᓗ 

ᓂᐅᕕᕐᕕᖃᓕᕐᓂᐊᖅᑐᖅ ᓇᓪᓕᐊᓐᓂ ᓄᓇᓕᓐᓂ. 

ᖃᓄᐃᑉᐸᓪᓕᐊᔪᑦ ᖃᐅᔨᓴᕋᔭᖅᐸᕗᑦ ᐱᐊᓂᑦ 

ᐅᐃᓂᓂᓪᓗ ᓂᐅᕕᕐᕕᒃ ᐆᑦᑑᑕᐅᕆᐊᓐᖓᐅᓗᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᒥᓂᔅᑕ 

ᐅᖃᖃᑎᒋᐊᖃᕐᓂᐊᖅᑕᕋ ᑐᑭᓯᒃᑲᓐᓂᕐᓂᐊᕋᒪ 

ᑕᒪᑐᒥᖓ ᐅᐊᑦᑎᐊᕈ. 

 

ᐃᑉᐸᓴᕐᓗ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᖓᓂ, 

ᒥᓂᔅᑕ ᓇᓗᓇᐃᖅᓯᓚᐅᖅᐳᖅ ᐱᓕᕆᕕᐊᑦ 

ᖃᓄᖅᑑᕆᐊᕐᓂᐊᕐᒪᑕ ᓲᖑᒋᐊᕆᓂᐊᕐᓗᑎᑦ 

ᒐᕙᒪᒃᑯᑦ ᐃᓅᖃᑎᒌᑎᒍᑦ ᓇᒻᒥᓂᖃᕐᓂᐅᔪᑎᒍᓪᓗ 

ᑲᒪᒋᔭᐅᔭᕆᐊᓕᓐᓂᑦ ᐃᒥᐊᓘᑉ ᒥᒃᓵᓄᑦ. 

 

ᐊᕐᕌᒍᑦᑎᓐᓂ ᓄᓇᕗᒻᒧᑦ ᐃᒥᐊᓗᓕᕆᓂᕐᒧᑦ 

ᒪᓕᒐᐃᑦ ᐋᖅᑭᒋᐊᖅᑕᐅᒍᑎᖏᑦ 

ᐊᖏᖅᑕᐅᓚᐅᖅᐳᑦ. ᐅᖃᖅᑏ, ᑖᒃᑯᓇᓂ 

ᐱᔪᓐᓇᖅᑎᑕᐅᕗᖅ ᑎᑭᐅᑎᒍᓐᓇᖅᑐᓂᑦ 

$500,000-ᓂᑦ ᐊᕐᕌᒍᑕᒫᑦ ᐊᑭᓕᐅᑕᐅᔪᓐᓇᕐᓗᑎᑦ 

ᐃᒥᐊᓗᒻᒧᑦ ᑮᓇᐅᔭᖃᕐᕕᐅᓲᒥᒃ ᐊᑭᓕᐅᑎᓄᑦ 

ᐃᓕᓐᓂᐊᕈᑎᓄᑦ ᐃᒥᐊᓘᑉ 

ᐊᑐᖅᑕᐅᑦᑎᐊᕈᑎᒃᓴᖓᓄᑦ. 

 

ᒥᓂᔅᑕ ᓇᓗᓇᐃᕆᔪᓐᓇᖅᐹ 

ᐱᒋᐊᖅᑎᑕᐅᓂᐊᖅᑐᓂᑦ ᐃᓚᖏᓐᓂᑦ ᒐᕙᒪᒃᑯᓐᓄᑦ 

ᐊᕐᕌᒎᓂᐊᖅᑐᒥ ᑕᒪᑐᒪᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᔭᕋ ᒪᓕᒐᓕᐅᖅᑎᐅᑉ 

ᐊᔪᐃᓐᓈᕐᓂᖓᓂᒃ ᒐᕙᒪᒃᑯᑦ 

ᑐᐊᕕᕐᓂᖅᓴᐅᖁᔨᓪᓗᓂ ᐱᓇᓱᐊᒐᑦᑕ 

ᑲᔪᑎᑕᐅᓂᖏᓐᓂᑦ. ᐊᖏᖅᑕᐅᓵᓚᐅᖅᐳᒍᑦ 

ᒥᓂᔅᑕᐅᖃᑎᒪ ᐃᓚᖏᓐᓄᑦ ᐊᑐᕈᓐᓇᖁᓪᓗᑕ 

ᑮᓇᐅᔭᓕᑦ ᑮᓇᐅᖃᕐᕕᒻᒦᖔᖅᑐᓂᑦ ᐊᒻᒪᓗ 

ᑖᒃᑯᓂᖓ ᑎᑭᔾᔮᓇᓂᑦ $500,000-ᓄᑦ. 

ᐊᕐᕌᒍᑦᑎᓐᓂ ᖄᖏᐅᑎᓂᐊᖅᑰᖏᑦᑐᑦ $125,000. 

 

ᐃᓱᒪᔭᖃᖅᐳᖓ ᐃᓕᓐᓂᐊᕈᑏᑦ 

ᓴᖅᑭᖅᑎᑕᐅᒐᔭᕆᐊᒃᓴᖏᓐᓂᑦ ᓄᓇᓕᓕᒫᓂ. 

ᐃᒻᒪᖄ ᑕᓚᕖᓴᒃᑯᑦ, ᓈᓚᐅᑎᑎᒍᑦ, 

ᓂᕕᓐᖓᖅᑕᐅᔪᓂᑦ ᐃᒥᐅᑎᓄᓪᓗ ᐊᑐᓲᓂᑦ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒥᐊᓗᕆᐊᖅᑐᕐᕕᓐᓂ - ᑕᒪᒃᑯᐊ ᒐᓚᐃᑦ 

ᐃᒥᕋᓚᕝᕕᐅᓲᓂ. ᐄ, ᐃᓕᓐᓂᐊᑎᑦᑎᒐᓱᓐᓂᐊᖅᑐᒍᑦ 

ᐅᓗᕆᐊᓇᕐᓂᖓᓂᒃ ᐃᒥᐊᓗᒃᑐᕆᐊᒃᓴᖅ ᓇᔾᔨᔪᓄᑦ, 

ᐆᑦᑑᑎᒋᓗᒍ. ᐱᓕᕆᕕᐅᖃᑎᕗᑦ 

ᑲᑐᔾᔨᖃᑎᒋᑦᑎᐊᓂᐊᖅᐸᕗᑦ ᑕᒪᒃᑯᐊ 

ᑲᒪᑦᑎᐊᓂᕐᒨᖓᔪᐃᑦ ᑲᔪᓯᑎᑕᕗᑦ, 

ᐃᓕᓐᓂᐊᕈᑏᓂᓛᒃ ᓈᒻᒪᓂᐊᖅᑐᑦ ᓄᓇᕗᒻᒥ 

ᐱᔭᕆᐊᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓕᕙᕋ ᒥᓂᔅᑕ ᑭᐅᔾᔪᑎᖓᓄᑦ. 

ᐅᔾᔨᕆᒐᓗᐊᖅᐸᕈ ᐅᓐᓄᐊᖏᓐᓇᒃᑯᑦ ᑕᒪᒃᑯᐊ 

ᑲᔪᓯᕙᓐᖏᒻᒪᑕ. 

 

ᐅᖃᖅᑎ, ᒪᓕᒐᓕᐅᖅᑎᐅᖃᑎᒐ ᐊᕐᕕᐊᑦ ᓂᒋᐊᓂᒃ 

ᓴᖅᑭᑎᑦᑎᓯᒪᒻᒪᑦ ᒪᓕᒐᒃᓴᓕᐅᕆᐊᒃᓴᖅ 

ᐊᖅᓵᖅᓯᓂᕐᒧᐊᖓᔪᓂᑦ ᑕᒪᒃᑯᓇᓐᖓᑦ 

ᑕᐃᒫᒍᓐᖏᑦᑐᖅ ᓂᐅᕕᐊᒃᓴᖃᖅᐸᒃᑐᓂᑦ 

ᐃᒥᐊᓗᒻᒥᒃ ᐋᖓᔮᕐᓇᖅᑐᓂᓪᓗ. ᒥᓂᔅᑕ 

ᓇᓗᓇᐃᕈᓐᓇᖅᐹ ᖁᓄᖅ ᐊᑐᖅᑕᐅᑎᑦᑎᒍᑎᓂᑦ 

ᓴᖅᑮᓂᐊᕐᒪᖔᑕ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᑲᑐᔾᔨᖃᑎᖃᕐᓗᑎᑦ ᐸᓖᓯᐅᔪᓂᑦ ᑕᐃᒫᒍᓐᖏᑦᑐᖅ 

ᓂᐅᕐᕈᑕᐅᑦᑕᐃᓕᒐᓱᑦᑎᓪᓗᒋᑦ ᐃᒥᐊᓗᒻᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᑖᓄᑦ ᑕᐃᒪᐃᑦᑐᓂᑦ 

ᐱᒋᐊᖅᑕᐅᒐᔭᖅᑐᓂᑦ ᑐᓴᒐᒃᓴᖃᕐᓇᖓ ᑭᓯᐊᓂ 

ᖃᐅᔨᒪᔪᖓ ᐃᒥᐊᓗᓕᕆᔨᒃᑯᑦ ᐊᖅᑯᑎᖃᖅᑐᑎᑦ 

ᑮᓇᐅᔭᓕᕆᔨᒃᑯᓐᓂᑦ ᑐᑭᓕᐊᖃᑎᖃᖅᐸᒻᒪᑕ 

ᐸᓖᓯᒃᑯᓐᓂᑦ. ᑐᓴᐅᒪᖃᑦᑕᐅᑎᕙᑉᐳᒍᑦ 

ᑎᑭᓴᕈᑕᐅᓲᓂᑦ ᖃᐅᔨᓴᖅᑕᐅᒍᒥᓇᐅᒐᔭᖅᑐᓂᑦ 

ᐸᓖᓯᒃᑯᓐᓂᑦ ᑭᓯᐊᓂ ᐅᖃᕈᓐᓇᖏᑦᑐᖓ ᓄᑖᓂᑦ 

ᑕᐃᒪᐃᑦᑐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 047 - 4(2): ᓴᓂᑭᓗᐊᑉ 

ᖃᖓᑕᓲᒃᑯᕕᖓᓂ ᓴᐳᒻᒥᐅᓴᕐᓂᖅ 

ᐊᑦᑕᓇᖅᑕᐃᓕᓕᕆᓂᕐᓗ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᔅᓴᒃᑲᓕ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᑐᕌᖓᔪᑦ ᐱᔾᔪᑎᖃᖅᑐᑦ 

ᐊᑦᑕᓇᕐᓂᖓᓂᑦ ᐊᒻᒪᓗ ᐃᓵᖅᑕᐅᒍᓐᓇᕐᓂᖓᓂᑦ 

ᓴᓂᑭᓗᐊᕐᒥ ᖃᖓᑕᓲᒃᑯᕕᐅᑉ. 

 

ᑖᓐᓇ ᓯᕗᓪᓕᐅᖃᑕᐅᒻᒪᒡᒎᖅ 

ᐱᕙᓪᓗᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᐱᓂᐊᖅᑕᖏᑕ ᖃᖓᑕᓲᒃᑯᕖᑦ ᓄᓇᕗᒻᒥ.  

 

ᓴᓂᑭᓗᐊᑉ ᖃᖓᑕᓲᒃᑯᕕᖓ 

ᐃᓱᒫᓗᒋᔭᐅᓗᐊᓕᓚᐅᖅᓯᒪᒻᒪᑦ ᐊᓪᓛᑦ 

ᐊᐅᓚᐅᑎᖃᓐᖏᒻᒪᑦ ᖃᒥᓐᓂᖅᑲᑕ 

ᖃᐅᒪᑎᑦᑎᒍᓐᓇᖅᑐᒥᑦ ᐅᓐᓄᒃᑯᓪᓗ 

ᐃᓵᖅᑕᐅᒋᐊᖓ ᐃᓱᒫᓗᓇᓪᓚᕆᑉᐸᒻᒪᑦ. 

 

ᒥᓂᔅᑕ ᐊᖏᕈᓐᓇᖅᑳ ᑖᓐᓇ 

ᖃᐅᔨᓴᖅᑕᐅᖃᑕᐅᖁᔭᐅᓪᓗᓂ ᓄᓇᕗᒻᒥ 

ᖃᖓᑕᓲᒃᑯᕕᓐᓂᑦ ᖃᐅᔨᓴᓕᖅᑲᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᐊᒻᒪᓗ ᓄᓇᕗᒻᒥᐅᑦ ᐅᓪᓗᒃᑰᕆᓪᓗᒋᑦ, 

ᐅᓐᓄᓴᒃᑯᓂᓛᒃ. ᑕᒪᒃᑯᐊ ᓄᓇᕗᓕᒫᒥ ᒥᑦᑕᕐᕕᐅᔪᑦ 

ᐅᓗᕆᐊᓇᖅᑐᒦᖁᓇᓐᖏᓗᑦᑖᕋᓗᐊᕐᒪᑕ, 

ᕼᐅᓇᐅᒐᓗᐊᖅᐸᑦ ᑕᒪᒃᑯᐊ 

ᐃᑭᑦᑕᖅᑐᓕᐅᕈᑕᐅᑉᐸᑕᓘᓐᓃᑦ, ᒥᑦᑕᕐᕕᐅᓪᓘᓐᓃᑦ 

ᐃᑭᑦᑕᖅᑐᖏᑦ ᐅᕝᕙᓘᓐᓃᑦ ᒥᑦᑕᕐᕕᖃᕐᕖᑦ ᑕᒪᒃᑯᐊ 

ᑎᒻᒥᕼᐆᖃᕐᕕᐅᔪᑦ ᑕᒪᒃᑯᐊ ᐊᔾᔨᒌᓐᖏᑦᑐᓂᓛᒃ. 

ᐃᓚᖓᒍᑦ ᑭᕼᐃᐊᓂ ᓇᓃᓐᓂᕋᓗᐃᓪᓘᓐᓃᑦ 

ᐱᔾᔪᑎᒋᓪᓗᒋᑦ ᑕᒪᓐᓇ ᖃᓄᖅ 

ᐋᖅᑭᓪᓚᕆᓇᔭᕐᓇᔪᒻᒪᑦ, ᑭᕼᐃᐊᓂ ᑖᓐᓇ 

ᐃᕼᐅᒫᓗᒍᑎᒋᔭᖓ ᐱᓕᕆᕝᕕᒋᔭᑦᑎᓐᓂᑦ 

ᑕᒪᔅᓱᒥᖓ ᑕᑯᒋᐊᖅᑑᓪᓗᐊᕐᓂᖅ ᐄ, 

ᑕᑯᒋᐊᖅᑎᑦᑎᔪᓐᓇᖅᑐᖓ 

ᖃᐅᔨᒋᐊᕈᓐᓇᑦᑎᐊᖅᑐᖓ ᑕᒪᓐᓇ ᑕᑭᕼᐃᔪᒪᔭᖓ 

ᐸᕐᓇᒍᑕᐅᕼᐃᒪᒻᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᕝᕖᑦ 

ᓄᓇᓕᐅᑉ ᓯᓚᑖᓃᒐᐃᒻᒪᑕ ᐃᓵᖅᑕᐅᓂᐅᓴᓂᖏᑦ 

ᐃᓱᒫᓗᓇᓕᓲᖑᒻᒪᑕ. 

 

ᑕᐃᒪ ᐃᑉᐸᔅᓵᓂᓂᑦ ᓴᓂᑭᓗᐊᑉ ᖃᖓᑕᓲᒃᑯᕕᖓ 

ᐃᓵᖅᑕᐅᖃᑦᑕᖅᓯᒪᔪᖅ, 

ᓱᕋᑦᑐᐊᕌᓗᓚᐅᓐᖏᑦᑑᒐᓗᐊᖅ ᑕᕝᕙᓂ. ᓄᓇᓖᑦ 

ᐃᓱᒫᓗᓪᓚᕆᒻᒪᑕ ᒥᕝᕕᒃ ᑖᓐᓇ 

ᓈᒻᒪᓈᖅᓯᒪᓐᖏᓗᐊᕐᖓᑦ ᐃᓪᓗᖓ. 

 

ᐃᖅᑲᐅᒪᑦᑎᐊᕐᒥᔪᓯᑦᑕᐅᖅ ᐱᓕᕆᕕᓯ 

ᐋᖅᑭᒋᐊᕆᓚᐅᕐᖓᑕ ᐃᓵᖅᑕᐅᑦᑕᐃᓕᒪᑎᑦᑎᓪᓗᑎᒃ 

ᓄᓇᕗᒻᒥ ᖃᖓᑕᓲᒃᑯᕕᓐᓂᑦ ᐃᓚᖏᓐᓂᑦ, ᐊᓪᓛᑦ 

ᐊᔾᔨᓕᐅᕈᑎᓂᒃ ᐋᖅᑭᑦᑎᕆᓪᓗᓯ. 

 

ᒥᓂᔅᑕ ᐊᖏᕈᓐᓇᖅᑳ ᕿᒥᕐᕈᐊᖁᔨᓗᓂ 

ᓴᓂᑭᓗᐊᕐᒥ ᖃᖓᑕᓲᒃᑯᕕᖓᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑲᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᑕᒪᓐᓇ ᐅᑭᐅᓂᑦ ᖄᖏᖅᑐᓂᑦ, ᑕᖅᑭᓂᓪᓘᓐᓃᑦ 

ᑕᒪᒃᑯᐊ ᒥᑦᑕᕐᕖᑦ, ᑎᒻᒥᕼᐆᖃᕐᕖᑦ 

ᐊᑕᐅᕼᐃᐅᓐᖏᑦᑐᖅ ᐊᕐᕌᓂ ᐅᖓᑖᓂᓘᓐᓃᑦ 

ᕼᐃᖁᖅᑎᖅᑕᐅᓪᓗᑎᒃ ᐃᕼᐃᖅᑕᐅᕙᑦᑐᑎᒃ, ᐊᓪᓛᑦ 

ᑎᒻᒥᔫᖃᕐᕕᐅᑉ ᓇᓛᓄᑦ ᐱᓕᕆᔪᖃᖅᑕᖅᑎᓪᓗᒍ 

ᑕᒪᓐᓇ ᐃᕼᐅᒫᓗᓐᓇᓪᓚᕆᓚᐅᕐᒪᑦ ᐊᒻᒪᓗ ᒫᓐᓇᒧᑦ 

ᕼᐅᓕ ᖃᓄᖅᑑᕈᑎᒋᔭᕆᐊᖃᓪᓚᕆᑦᑐᒍ ᑕᒪᒃᑯᐊ 

ᑎᒻᒥᕼᐆᑦ ᐱᓗᐊᖅᑐᒥᑦ 

ᖃᓄᐃᓕᐅᖅᑕᐅᓕᖃᑦᑕᕋᓗᐊᓐᖏᒻᒪᖔᑕ.  

 

ᐊᖏᖃᑎᒋᑦᑎᐊᖅᑐᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑕᒪᒃᑯᐊ ᐃᓚᖏᑦ ᓄᓇᕗᑦ ᐃᓗᐊᓂ ᑕᒪᑦᑐᒥᖓ 

ᑎᒻᒥᕼᐆᕋᕐᕕᐅᑉ ᐃᓗᐊᓂ, ᑕᒪᒃᑯᓂᖓ ᑕᐅᑐᒍᑎᓂᒃ 

ᐃᓄᖃᓐᖏᑎᓪᓗᒍᓘᓐᓃᑦ, ᐃᓄᖃᖅᑎᓪᓗᒍᓘᓐᓃᑦ 

ᐅᐊᔭᓕᐅᖅᐸᑦᑐᓂᑦ ᐱᑕᖃᓕᖅᑐᖅ. ᐃᓚᖏᓪᓗ 

ᕼᐅᓕ ᑕᐃᒪ ᑕᑯᒋᐊᕈᓐᓇᕐᓂᐊᖅᑐᑕ, ᑭᕼᐃᐊᓂ 

ᑮᓇᐅᔭᖅ ᓈᒻᒪᖁᓐᓇᖅᐸᑦᑑᒐᓗᐊᖅ ᑕᒪᕐᒥᒃ 

ᓄᓇᕗᒻᒥᐅᓕᒫᓄᑦ ᑎᒻᒥᕼᐆᖃᕐᕕᓗᑦᑖᑦ 

ᐱᖃᕈᓐᓇᖅᑑᒐᓗᐃᑦ, ᑭᕼᐃᐊᓂ ᒪᑯᐊ 

ᐅᖃᕈᓐᓇᖅᑐᖓ ᐅᑭᐅᓂᑦ ᑕᖅᑭᓂᓪᓘᓐᓃᑦ 

ᖄᖏᓚᐅᖅᑐᓂᑦ ᐅᓗᕿᕝᕕᐅᒐᔪᓗᐊᓕᖅᑐᑦ  

ᐱᔭᕆᐊᖃᓪᓚᕆᑦᑑᔭᓚᐅᕐᒪᑕ ᕼᐃᕗᓪᓕᐅᓚᐅᖅᐳᑦ 

ᒫᓐᓇ ᐱᖃᖅᑐᑦ. 

 

ᑭᕼᐃᐊᓂᓕ ᑕᒪᓐᓇ ᑕᑯᒋᐊᕈᓐᓇᕐᓂᐊᖅᑕᕗᑦ 

ᐃᓚᒋᓗᒍ ᐅᖃᐅᕼᐃᕆᔭᖓ ᓄᓇᓕᖁᑎᖓᑕ 

ᒥᑦᑕᕐᕕᖓ ᑕᐃᒪᐃᑦᑐᒥᑦ ᐱᑖᖃᑕᐅᓇᔭᓐᖏᒻᒪᖔᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᒃᐹᖅ ᒥᔅᑕ ᕋᒻᐴᑦ. 

 

ᕋᒻᐴᑦ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᒥᓂᔅᑐ 

ᓇᓗᓇᐃᖅᓯᔪᓐᓇᖅᑲᖃᐃ ᖃᓄᖅ ᐱᓕᕈᕕᐊ 

ᐱᓕᕆᖃᑎᖃᒻᒪᖔᑕ ᓇᕝ ᑲᓇᑕᑯᓐᓂᑦ ᕿᒥᕐᕈᓗᑎᒃ 

ᑭᓱᓂᒃ ᐱᒃᑲᓐᓂᕆᐊᖃᒻᒪᖔᑕ ᓄᓇᕗᒻᒥ 

ᖃᖓᑕᓱᒃᑯᕖᑦ. ᐊᑦᑕᓇᖅᑐᓕᕆᓂᕐᒧᑦ 

ᐊᑦᑕᓇᕈᓐᓃᕐᐹᓕᕋᓱᒃᓗᒋᑦ ᐊᒻᒪᓗ ᐃᓗᓪᓕᓱᕐᓗᒋᑦ 

ᒪᑯᓂᖓ ᔩᐲᐃᐊᔅᓂᒃ ᐅᖄᓚᐅᑎᓐᓄᓪᓗ 

ᐃᑲᒨᑎᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᒃᓯᔩ. 

ᑕᒪᓐᓇᐃᓛᒃ ᔩᐲᐃᐊᔅᑎᒍᑦ ᒥᑦᑕᕐᕕᓐᓂ ᑎᒻᒥᓲᓄᑦ 

ᖃᓄᖅ ᒥᓐᓂᖅ ᖃᖓᑦᑕᕐᓂᕐᓘᓐᓂᑦ ᖃᓄᖅ 

ᑕᐅᑐᒍᐊᕈᑦᑎᒍ ᐊᖁᑎᖏᑦ ᔩᐲᐃᐊᔅᑯᑎᒍᓐᓃᑦ 

ᒫᓐᓇᒧᑦᓱᓕ ᑎᐊᓐᓇᐃᑦᑐᒥᒃ ᐱᑕᖃᖏᒻᒪᑦ ᑭᓯᐊᓂ 

ᐱᓕᕆᕕᒍᔭᕋ ᑕᒪᑦᓱᒥᖓ ᕿᒥᕐᕈᔪᖅ ᑖᒃᑯᓄᖓ ᓇᕝ 

ᑲᓇᑕᑯᓐᓄᑦ ᑲᓇᑕᐅᑉ ᒐᕙᒪᒃᑯᖏᑦᓄᑦᓛᒃ ᖃᓄᖅ 

ᑕᒪᓐᓇ ᐱᓕᕆᐊᕆᔭᐅᒐᔭᖏᒻᒪᖔᑦ ᐱᓗᐊᖅᑐᒥ 

ᑕᒪᒃᑯᓇᓂ ᖃᓄᖅ ᐅᐊᔭᓐᓂᖃᐅᓗᐊᕐᓂᖅᓴᐅᔪᓂ 

ᒥᑦᑕᕐᕕᐅᔪᓂ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᖅ ᒥᔅᑕ ᐃᓄᒃ.  

 

ᐊᐱᖅᑯᑦ 048 - 4(2): ᑲᓇᐃᑎᐊᓐ ᓄᐊᑦᑯᑦ ᕘᔅ 

ᐃᐊᒃᑯᓪᓗ ᐊᑕᐅᓯᓐᖑᖁᔭᐅᓂᖓᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐊᐱᖅᓱᕈᒪᔭᕋ 

ᐃᖏᕐᕋᔪᓕᕆᓂᕐᒧᑦ ᐊᒻᒪᓗ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕈᖅᐸᓪᓕᐊᔪᓕᕆᓂᕐᒧᑦ ᒥᓂᔅᑕᖑᔪᖅ. 

 

ᐅᖃᖅᑎ, ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᑲᓇᐃᑎᐃᐊᓐ 

ᓄᐊᔅᑯᓐᓂᑦ ᐊᒻᒪᓗ ᐳᔅ ᐃᐅᑦᑯᓐᓂᑦ ᓇᖕᒥᓂᖃᖅᑐᑦ 

ᐅᖃᖅᓯᒪᖕᒪᑕ ᓇᓗᓇᐃᖅᓯᓯᒪᓪᓗᑎᒡᓗ 

ᐊᖏᖃᑎᒌᒐᓱᐊᕐᓂᐊᕐᓂᕋᖅᖢᑎᒃ 

ᐊᑕᐅᓯᓐᖑᖅᑎᑦᓯᑎᒐᔭᕆᐊᒥᒃ ᑖᒃᑯᓂᖓ 

ᖃᖓᑕᓲᖁᑎᒥᖕᓂᒃ. 

 

ᐅᖃᖅᑏ, ᑖᒃᑯᐊᓗᑦᑕᐅᖅ ᑲᓇᑕᒥ 

ᐊᑭᑦᑐᕋᐅᑎᓂᕐᒧᑦ ᒪᓕᒐᓕᕆᔩᑦ ᐅᖃᖅᓯᒪᓪᓗᑎᒃ 

ᑕᒪᓐᓇᒎᑦ ᐱᓕᕆᐊᖑᓂᐊᖅᐸᑦ ᑕᑯᓇᒃᑲᔭᖅᑐᑦ 

ᐊᑲᐅᒐᔭᕋᓗᐊᕐᒪᖔᑦ. 

 

ᐅᑲᖅᑏ, ᒥᓂᔅᑕ ᐊᐱᕆᔪᒪᔭᕋ. ᑖᒃᑯᐊ ᓄᓇᕗᑉ 

ᒐᒪᕙᒃᑯᖏᑦ ᑎᑎᕋᖅᓯᒪᔪᑎᒍᑦ ᑕᒪᑐᒧᖓ 

ᑐᓐᖓᕕᒋᔭᒥᖕᓂᒃ ᓴᖅᑭᑎᑦᑎᓂᐊᖅᐹᑦ ᑖᒃᑯᓄᖓ 

ᐊᑭᑦᑐᕋᐅᑎᓕᕆᓂᕐᒧᑦ ᑲᒪᔨᐅᔪᓄᑦ ᐱᔾᔪᑎᖃᕐᓗᑎᒃ 

ᑖᒃᑯᐊ ᐊᑕᐅᓯᓐᖑᖅᑎᑕᐅᓇᓱᖕᓂᖓᓂᒃ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᑦᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᒃᓯᔩ ᑕᒪᓐᓇᐃᓛᒃ 

ᑐᓴᐃᒪᔭᐃᓐᓇᕆᓕᕋᑦᑎᒍᑦ ᑖᒃᑯᐊ ᓄᓇᑦᑎᓐᓂ 

ᑎᖕᒥᓲᑦ ᖃᓄᖅ ᐱᓕᕆᖃᑎᒌᑦᐹᓕᕐᕈᐊᖅᓯᒪᓂᖏᑦ. 

ᑭᓯᐊᓂ ᑕᒪᓐᓇ ᑎᐊᑦᓇᐃᑦᑐᑎᓪᓗᒍ ᐊᒥᓲᒻᒪᑕ 

ᑲᒪᒋᔭᐅᔭᕆᐊᓖᑦ ᒫᓐᓇᒧᑦ ᐊᐱᖅᑯᑎᒋᔭᖓᓄᑦ ᓱᓕ 

ᐸᕐᓇᒃᓯᒪᖏᑉᐳᒍᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᐃᓐᓇᐅᒐᔅᓯ 

ᑲᓐᖑᓱᖏᑦᑎᐊᖅᑐᖓ ᐃᓲᒫᓗᑎᒋᔭᓐᓂᒃ 

ᐅᖃᖃᑦᑕᖅᓯᒪᒐᒪ ᑕᒪᑐᒧᖓ ᐸᕐᓇᒃᑕᐅᕙᓪᓕᐊᔪᒧᑦ 

ᐱᔾᔪᑎᒋᓪᓗᒍ ᓄᓇᕘᒥᐅᑎᒍᑦ 

ᐃᓱᒪᒋᔭᐅᑦᑎᐊᕆᐊᖃᕋᑦᑕ ᐊᒻᒪᓗᑦᑕᐅᖅ ᐊᑲᐅᓛᒥᒃ 

ᐃᖏᕐᕋᔪᓕᕆᓂᕐᒧᑦ 

ᐃᓕᖅᑯᓯᖃᖃᑕᐅᔭᕆᐊᖃᕋᓗᐊᕋᑦᑕ. 

ᑖᒃᑯᐊ ᓇᓗᓇᖏᑦᑎᐊᕐᓂᐊᖁᓪᓗᒍ 

ᑎᑎᕋᖅᓯᒪᑦᑎᐊᕐᓂᐊᖁᓪᓗᒍᓗ ᐊᖏᔪᖅᑳᖅ 

ᐊᐱᕆᔪᒪᔭᕋ ᒐᕙᒪᒋᔭᕗᑦ ᑖᔅᓱᒧᖓ 

ᐊᑕᐅᓯᓐᖑᕋᓱᐊᕐᓂᖓᓄᑦ ᖃᖓᑕᓲᒃ ᒪᕐᕉᒃ 

ᖃᖓᑕᓲᓕᕆᔩᒃ ᐊᑕᐅᓯᓐᖑᕋᓱᐊᕐᓂᖓᓄᑦ 

ᒐᕙᒪᒋᔭᕗᑦ ᖃᓄᖅ ᑕᒪᑐᒥᖓ ᐃᓱᒪᒋᔭᖃᖅᐸᑦ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᒃᓯᔩ. 

ᑕᐃᒪ ᐅᐊᓯᐊᕈ ᐅᖃᓚᐅᕋᒪ ᑕᒪᓐᓇ 

ᐱᕙᓪᓕᐊᑎᓗᒍ ᑐᓴᖅᑐᐃᓐᓇᐅᓚᐅᕋᑉᑕ ᑭᓯᐊᓂ 

ᐅᖃᖅᑎᒃᓯᔩ ᐅᖃᖅᑐᓪᓗᐊᖅᑐᖓ ᐅᕙᒍᑦ 

ᒐᕙᒪᐅᔪᒍᑦ ᒫᓐᓇ ᖃᓄᐃᓗᓚᖏᑦᑐᒍᑦ ᐊᒻᒥᓲᒻᒪᑕ 

ᐱᓕᕆᐊᕆᔭᐅᔪᑦ ᒐᕙᒪᑐᖃᒃᑯᓐᓂᑦ ᑕᒪᒃᑯᐊ 

ᐊᑐᐊᒐᕆᔭᐅᒋᐊᖃᕐᓂᐊᖅᑐᑦ ᑖᒃᑯᓄᖓ 

ᑲᑎᓐᓂᐅᓂᐊᖅᑐᒧᑦ ᐱᕙᓪᓕᐊᓂᕐᒧᑦᓘᓐᓂᑦ ᑕᐃᓐᓇ 

ᐅᑦᓯᐊ ᐅᖃᐅᓯᕆᖄᓚᐅᒑ ᑖᒃᑯᐊᓗ 

ᐱᓕᕆᐊᕆᔭᐅᑎᓪᓗᒋᑦ ᐊᒻᒪᓗᑦᑕᐅᖅ ᑕᒪᒃᑯᐊ 

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᒪᓕᒐᕐᓂᑦ 

ᐋᖅᑭᒃᕼᐃᓕᖁᑎᑦᑐᒋᑦ ᐅᕙᒍᑦ ᒫᓐᓇᒧᑦ 

ᖃᓄᐃᓕᐅᕈᓐᓇᖏᑦᑐᒍ ᒫᓐᓇ ᐅᖃᐅᑎᔪᓐᓇᖅᐸᕋ 

ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖅ ᒥᓂᔅᑕ 

ᖃᐅᔨᒪᑦᑎᐊᒻᒪᕆᒃᑲᕕᑦ ᖃᐅᔨᒪᔪᐃᓐᓇᐅᓪᓗᑕᓗ 

ᒐᕙᒪᒋᔭᔪᑦ ᑖᔅᓱᒧᖓ 

ᐊᒃᑐᖅᑕᐅᕐᔪᐊᖅᑐᒻᒪᕆᐊᓘᔪᓐᓇᕐᒪᑦ ᒫᓐᓇᐅᔪᕐᓗ 

ᑮᓇᐅᔭᓂᑦ ᐅᓄᖅᑐᒻᒪᕆᐊᓗᖕᓂᑦ ᐊᑐᖃᑦᑕᕋᔅᓯ, 

ᐊᑐᖃᑦᑕᕋᑦᑕ ᖃᖓᑕᔾᔪᑎᓄᑦ, ᐋᓐᓂᐊᕕᓕᐊᕈᑎᓄᑦ, 

ᐊᓯᖏᓐᓄᓪᓗ ᖃᖓᑕᓲᓄᑦ ᐊᑐᕆᐊᖃᖅᑐᓕᒫᓄᑦ. 

 

ᒥᔅᑕ ᐅᖃᖅᑎ, ᒥᓂᔅᑕᖃᐃ ᐊᖏᕈᓐᓇᖅᐸ ᑕᒪᓐᓇ 

ᐅᖃᐅᓯᐅᓯᒪᓕᖅᑎᓪᓗᒍ 

ᐊᑕᐅᓯᓐᖑᕋᓱᖕᓂᐊᕐᓂᕋᕈᒪᔪᓂᒃ ᐊᖏᕈᓐᓇᖅᐳᖃᐃ 

ᑕᒪᓐᓇ ᑕᑯᓐᓇᒃᑕᐅᑦᑎᐊᕐᓂᐊᖁᓗᓂᐅᒃ, ᖃᓄᖅ 

ᐊᒃᑐᐃᓂᖃᖅᑎᒋᒐᔭᕐᒪᖔᑦ, ᐊᒻᒪᓗ ᑕᑯᓇᒃᑕᐅᔭᕇᖅᐸᑦ 

ᑐᑭᓯᔭᐅᔪᑦ ᐅᕙᓂ ᓴᖅᑭᑕᐅᓂᐊᕐᓗᑎᒃ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔨ. 

ᐅᐊᑦᑎᐊ ᑕᐃᒪ ᐅᖃᓚᐅᕋᒪ ᒫᓐᓇ 

ᑲᒪᒋᔭᐅᓪᓚᕆᖕᒪᑦ ᑭᓯᐊᓂ ᐅᕙᒍᑦ, ᐅᕙᑦᑎᓐᓄᑦ 

ᑲᒪᒋᔭᐅᖏᒻᒪᑦ ᑕᒪᓐᓇ, ᑲᓇᑕᒥ ᒐᕙᒪᒃᑯᖏᑦ, 

ᐃᖏᕐᕋᔪᓕᕆᔨᕐᔪᐊᒃᑯᖏᓐᓂᓪᓗ ᑖᒃᑯᐊ 

ᑲᒪᒋᔭᐅᖕᒪᑕ ᒫᓐᓇ ᐊᑐᐊᒐᕆᔭᐅᓇᔭᖅᑐᓪᓗ 

ᑕᒪᒃᑯᐊ ᐅᕙᒍᑦ ᒫᓐᓇ ᐱᔪᓐᓇᖏᑦᑐᑎᒍᑦ, 

ᐱᐊᓂᑦᑎᐊᖅᐸᑕᓕ ᐅᕙᒐᑦ ᖃᓄᖅ 

ᓂᓪᓕᕈᓐᓇᕈᒫᕋᑦᑕ ᒫᓐᓇ ᑕᕝᕗᖓ 

ᑎᓕᓯᓚᐅᕐᓂᐊᖅᐳᖓ ᓇᒧᒃᑲᓐᓂᖅ, ᖃᓄᒃᑲᓐᓂᖅ 

ᐱᒋᐊᓪᓚᒡᕕᖃᖏᓇᑦᑕ ᒫᓐᓇᐅᔪᒥᑦ ᑕᒪᒃᑯᐊ 

ᐱᓕᕆᐊᕆᔭᐅᑎᓪᓗᒋᑦ ᑕᐃᒃᑯᓂᖓ 

ᐃᖏᕐᕋᔪᓕᕆᔨᕐᔪᐊᒃᑯᓐᓂᑦ ᑲᓇᑕᒥ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᖖᒍᐊᖅ. 

 

ᐊᐱᖅᑯᑦ 049 - 4(2): ᐃᓄᓕᒫᓄᑦ ᐸᐸᑦᑎᔨᐅᑉ 

ᑎᑎᕋᕐᕕᐊ (ᒥᑭᓐᖑᐊᖅ) 

 

ᒥᑭᖖᒍᐊᖅ: ᒪᑦᓇᓪᓗᐊᕕᒃ, ᐅᖃᖅᑎᑎᔨ. ᐅᓪᓗᒥ 

ᑕᐃᒪ ᐅᖃᐅᓯᔅᓴᓐᓂᑦ ᐅᖃᓗᓚᐅᖅᑎᓪᓗᖓ ᑖᓐᓇ 

ᐊᐱᖅᑯᑎᒋᓂᐊᕋᒐ ᑐᕌᖓᓂᐊᕐᒪᑦ ᒪᓕᒐᓕᕆᓂᕐᒧᑦ 

(ᑐᓵᔨᑎᒍᑦ) ᑖᓐᓇ ᐱᓕᕆᐊᖃᖅᑐᒧᑦ 

ᒪᓕᒐᓕᕆᔨᒃᑯᓐᓄᑦ ᑖᒃᑯᓄᖓ ᑐᖁᔪᓄᑦ 

ᕿᒥᕐᕈᖃᑦᑕᖅᑐᓂᒃ. 

 

ᐅᖃᖅᑏ, ᑖᒃᑯᐊ ᑲᒪᒋᔭᖃᖃᑦᑕᕐᒪᑕ 

ᑭᒡᒐᖅᑐᐃᓪᓗᑎᒃ ᒪᒃᑯᑦᑐᓂᒃ ᐊᒻᒪᓗ ᑐᖁᔪᓂ 

ᓄᓇᕗᒥᐅᑕᐅᔪᓂᑦ ᑖᒃᑯᓂᖓ ᑎᑎᕋᖅᓯᒪᔪᒃᑯᑦ 

ᕿᒪᔅᓯᓂᐊᖏᑦᑐᑎᒃ ᑐᖁᒑᖓᑕ ᐊᒻᒪᓗ 

ᓴᐳᔾᔭᐅᒋᐊᖃᖅᑐᑭᒃ ᑕᒪᒃᑯᐊ ᐊᔪᕈᑎᖃᖅᑐᑦ. 

 

ᑖᓐᓇ ᒥᓂᔅᑕ ᐅᖃᕈᓐᓇᖅᐸ ᖃᑦᑎᐅᒪᖔᑕ ᑖᒃᑯᐊ 

ᑲᒪᒋᔭᐅᓯᒪᔪᑦ ᑐᖁᔪᓄ ᑲᒪᔨᐅᖃᑦᑕᖅᑐᓄᑦ 

ᐊᕐᕌᒍᑕᒫᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᓄᓇᕗᒻᒥᐅᑕᐅᔪᑦ ᑐᖁᓯᒪᔪᑦ 

ᑎᑎᕋᖅᓯᒪᔪᖃᖏᑦᑐᑎᒃ ᖃᓄᐃᓕᐅᕈᑕᐅᓂᐊᕐᒪᖔᑕ 

ᕿᒪᑦᑕᖏᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᓐᓇᐃᓛᒃ ᐊᐱᖅᑯᑎᖓ ᒫᓐᓇ 

ᑭᐅᑦᑕᐅᑎᒋᔪᓐᓇᖏᑕᕋ ᑖᒃᑯᐊ ᑲᒪᒋᕙᑦᑕᖏᑦ 

ᒪᑐᐃᖅᐸᑦᑐᑎᒃ ᒪᑐᕙᑦᑐᑎᒃ ᐱᔭᕇᖅᑕᐅᒐᐃᒻᒪᑕ 

ᒪᑐᕙᑦᑐᑎ ᑕᐃᒫᒃ ᒫᓐᓇ ᑭᐅᑦᑕᐅᑎᒋᔪᓐᓇᖏᑕᕋ 

ᖃᓄᑎᒋ ᐅᓄᕐᒪᖔᑕ ᐅᓪᓗᒥ ᑭᓯᐊᓂ 

ᖃᐅᔨᒋᐊᒃᑲᓐᓂᕈᓐᓇᓂᐊᖅᑕᕋ ᑖᔅᓱᒪ ᐊᐱᖅᑯᑎᖓ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᒥᑭᖖᒍᐊᖅ. 

 

ᒥᑭᖖᒍᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒻᒪᕆᐅᖕᒪᑦ ᑖᒃᑯᐊ ᓄᓇᕗᒻᒥᐅᑕᐅᔪᑦ 

ᐸᕐᓇᓯᒪᑦᑎᐊᕆᐊᖃᕐᒪᑕ ᑐᖁᓂᐊᖅᑐᓄᑦ 

ᐊᒻᒪᓗᑦᑕᐅᖅ ᑖᒃᑯᐊ ᐱᖁᑎᒋᔭᖏᑦ 

ᑲᒪᒋᔭᐅᑦᑎᐊᖅᓯᒪᓗᑎᒃ ᑐᖁᓚᐅᖏᓐᓂᕐᒥᓂ.  

 

ᖃᐅᔨᒪᒐᓗᐊᖅᑐᖓ ᑖᒃᑯᐊ ᒪᓕᒐᓕᕆᔨᒃᑯᑦ 

ᓴᖅᑭᑎᑦᑎᓯᒪᒻᒪᑕ ᑖᒃᑯᓂᖓ 

ᐆᑦᑐᑎᒋᔭᐅᔪᓐᓇᕋᔭᖅᑐᓂᑦ ᖃᓪᓗᓈᑎᑐᑦ, 

ᐃᓄᒃᑎᑐᓪᓗ ᑎᑎᕋᖅᑕᐅᓯᒪᔪᓂᑦ 

ᐊᑐᖅᑕᐅᒍᓐᓇᕋᔭᖅᑐᓂᑦ ᓄᓇᕗᒻᒥᐅᑕᐅᔪᓄᑦ 

ᐸᕐᓇᑦᑕᐅᓂᖏᑦ ᑕᒪᒃᑯᐊ ᕿᒪᑦᑕᐅᓂᐊᖅᑐᑦ 

ᑐᖁᓂᐊᖅᑐᒧᑦ, ᑎᑎᕋᖅᓯᒪᓗᑎᒃ ᐱᓗᐊᖅᑐᒥᑦ 

ᑕᒪᒃᑯᐊ ᖃᐅᔨᒪᑦᑎᐊᖏᓐᓇᑦᑕ 

ᖃᓄᐃᓕᐅᕆᐊᖃᖃᑦᑕᕐᒪᖔᑕ ᑎᑎᖅᑲᐃᑦ. ᑕᒪᓐᓇ 

ᐃᒪᓐᓇ ᐊᒥᓲᓗᐊᖏᒻᒪᑕ ᒪᓕᒐᑎᒍᑦ ᖃᐅᔨᒪᔪᑦ 

ᓄᓇᓕᕋᓛᕆᔭᐅᓂᒃ ᑕᒪᓐᓇ ᐱᔾᔪᑎᒋᓪᓗᒍ 

ᐊᑲᐅᖏᓕᐅᕈᑎᒋᔭᐅᒻᒪᑦ ᐅᖃᐅᓯᕆᓯᒪᓪᓗᒍᓗ 

ᐅᕙᖓ ᐃᑉᐸᔅᓴᖅ ᐊᐱᖅᓱᕐᓇᐅᑎᓪᓗᒍ. 

 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᓄᖅ 

ᐃᑲᔪᖅᑕᐅᖃᑦᑕᕐᒪᖔᑕ ᑕᒪᒃᑯᐊ ᒪᓕᒐᓕᕆᓂᕐᒧᑦ 

ᐃᑲᔪᖅᑕᐅᓂᕐᒧᑦ ᑲᑎᒪᔨᐅᔪᑦ ᓄᓇᕗᒥᐅᑕᐅᔪᓂᑦ 

ᐃᑲᔪᖃᑦᑕᕐᒪᖔᑕ ᐸᕐᓇᑦᑎᓪᓗᒋᑦ ᑕᒪᒃᑯᓂᖓ 

ᕿᒪᒃᑕᐅᓂᐊᖅᑐᓂᑦ ᑐᖁᒍᑎᒃ 

ᖃᓄᐃᓕᐅᕈᑕᒃᓴᐅᒐᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ, ᑖᓐᓇᐃᓛᒃ ᐊᐱᖅᑯᑎᑦᑎᐊᕙᒃ, ᑖᒃᑯᐊ 

ᓄᓇᕗᒻᒥᐅᑕᐃᑦ ᑎᑎᕋᖅᓯᒪᓂᖏᒐᐃᒻᒪᑕ 

ᖃᓄᐃᓕᐅᖁᔨᓂᐊᕐᒪᖔᑕ ᑖᒃᑯᓂᖓ ᓇᒻᒥᓂᖏᓐᓂᑦ 

ᑖᒃᑯᐊ ᐃᓱᒪᖅᓲᑕᐅᓕᓲᖑᒻᒪᑕ ᒪᓕᒐᒃᑯᑦ ᒪᓕᑦᑐᒋᑦ. 

ᑖᔅᓱᒪ ᐊᓪᓚᕕᒻᒧᑦ ᑎᒍᔭᐅᓲᖑᓪᓗᑎᑦ 

ᑲᒪᒋᔭᐅᒋᐊᖃᓕᖅᑐᑎᑦ ᐃᖅᑲᖅᑐᐃᕕᐅᒃ 

ᓵᖓᒎᕆᐊᖃᓕᖅᑐᑎᑦ. ᑕᐃᒪ 

ᐊᑐᐃᓐᓇᐅᑲᓐᓂᕈᓐᓇᖅᑲᑕ ᓄᓇᕗᒻᒥᐅᑕᐅᖃᑎᒃᑲ 

ᑎᑎᕋᖅᓯᒪᔪᓂᑦ ᐊᑐᐃᓐᓇᖃᕋᓗᐊᖅᑐᒍᑦ ᑖᒃᑯᐊ 

ᐃᓗᓪᓕᖅᓱᕆᐊᓕᓐᓂᑦ, ᑕᐃᒫᒃ 

ᐃᓗᓪᓕᖅᓱᐃᖃᑦᑕᕈᓐᓇᖅᑲᑕ ᓇᓕᐊᓐᓅᖁᔨᒐᔭᕐᒪᖔᑕ, 

ᐃᓚᒥᓄᑦ ᑕᕝᕘᓇ ᐊᑲᐅᓈᕕᔾᔪᐊᕋᔭᖅᑑᒐᓗᐊᖅ. 

ᑭᓯᐊᓂ ᐊᔪᖅᑲᑕ, ᐅᒍᓇᖅᑐᖅ ᑭᓯᐊᓂ ᑖᒃᑯᓄᖓ 

ᐊᓪᓚᕕᑦᑎᓐᓄᑦ ᑎᒍᔭᐅᓕᓲᖑᒻᒪᑕ. ᓇᓪᓕᐊᑐᐃᓐᓇᖅ 

ᐃᑲᔪᖅᑕᐅᔪᒪᑉᐸᑦ ᑕᐃᒪᐃᑦᑐᒥᑦ ᑎᑎᕋᖅᓯᒪᔪᓂᑦ 

ᐊᑐᖅᑕᐅᖁᔨᔪᓂᑦ ᐊᑐᐃᓐᓇᖃᕐᓂᖏᑉᐸᑦ 

ᐃᓅᒍᓐᓃᖅᑐᖃᕐᓂᖅᑲᑦ, ᐅᖄᓚᐅᑎᑕᓕᒃ 1-866-294-

2127 ᑕᕝᕗᖓ ᐅᖄᓚᖃᑦᑕᕈᓐᓇᖅᑐᑦ 

ᐃᑲᔪᖅᑕᐅᔪᒪᑉᐸᑕ ᑭᓯᐊᓂ ᐊᑐᐃᓐᓇᐅᖃᑦᑕᕈᓐᓇᖅᑲᑕ 

ᐱᐅᓂᖅᐹᖑᒐᓗᐊᖅ ᐊᑐᐃᓐᓇᖃᒐᓚᒃᑲᓗᐊᕋᑦᑕ 

ᐸᐃᑉᐹᓂᒃ ᐃᑲᔪᖅᑕᐅᒍᒪᓐᓂᖅᑲᑕ ᑕᕝᕘᓇ 

ᐃᑲᔪᕋᓱᒃᑲᓐᓂᕈᓐᓇᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹ, ᒥᔅᑕ ᒥᑭᓐᖑᐊᖅ. 
 

ᒥᑭᓐᖑᐊᖅ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐸᐸᔅᓯᔨᐅᔪᑦ 

ᑐᖁᖓᔪᑦ ᐱᖁᑎᖏᓐᓂᑦ ᐃᒪᓐᓇ ᐱᒻᒪᕆᐅᔪᓂᑦ 

ᐱᓕᕆᖃᑦᑕᕐᒪᑕ ᓄᓇᕗᒻᒥᐅᑕᐅᔪᑦ ᐊᒻᒪᓗ 

ᐱᒻᒪᕆᐅᖕᒪᑦ ᑖᒃᑯᐊ ᒪᓕᒐᓕᐅᖅᑎᒃᑯᓐᓂᑦ ᑲᑎᒪᔨᐅᔪᑦ 

ᖃᐅᔨᒪᒋᐊᖃᕐᒪᑕ ᑖᒃᑯᐊ ᑎᑎᕋᕐᕕᑦ ᖃᓄᐃᑦᑐᓂᑦ 

ᐱᓕᕆᐊᖃᖃᑦᑕᕐᒪᖔᑕ. ᒥᓂᔅᑕ ᐅᖃᕈᓐᓇᖅᐸ 

ᓴᖅᑭᑎᑕᐅᔪᓐᓇᖁᓪᓗᒋᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᖃᓄᐃᓕᐅᕈᑎᒋᓯᒪᔭᖏᑦ 

ᑖᒃᑯᐊ ᑐᖁᔪ, ᑐᖁᔪᓂᑦ ᐸᐸᑦᓯᔨᐅᔪᑦ 

ᑎᑎᕋᕐᕕᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑎᔨ. 

ᐅᖃᕈᓐᓇᖅᑐᖓᓕ ᑖᓐᓇ ᐱᔭᔅᓴᓕᒐᓚᐅᓯᒪᒻᒪᑦ ᒫᓐᓇ 

ᐊᒻᒪᓗ ᑖᒃᑯᐊ ᓄᐊᑉᐸᓪᓕᐊᕙᒃᑐᑎᒃ ᐱᔭᕆᐊᑐᕙᑦᑐᑎᒃ, 

ᑕᐃᒫᒃ ᑖᓐᓇ ᐃᓕᖅᑯᓯᖓ ᒪᓕᑦᑐᒍ ᐅᓪᓗᒥᒧᑦ 

ᐃᖅᑲᖅᑐᐃᕕᐃᑉ ᓵᖓᓐᓅᖏᓐᓇᕆᐊᖃᖅᐸᑦᑐᓂ 

ᑖᒃᑯᐊ ᐱᔭᔅᓴᖏᑦ ᐅᖁᒪᐃᒐᓚᑉᐸᒻᒪᑕ ᒫᓐᓇ 

ᑭᐅᑦᑕᐅᑎᒋᔪᓐᓇᖏᑕᕋ ᒫᓐᓇ ᑭᓯᐊᓂ 

ᖃᐅᔨᒋᐊᕐᕕᒋᓚᐅᕐᓗᒍ ᑭᐅᑦᑎᐊᑲᓐᓂᕋᓱᓛᖅᑲᕋ 

ᑕᒪᔅᓱᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 050 - 4(2): ᑭᒻᒥᕈᒻᒥ 

ᖃᖓᑕᓲᒃᑯᕕᐅᑉ ᓄᑦᑎᖅᑕᐅᓂᒃᓴᖓ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔨ. ᑕᐃᒪ ᐊᐱᖅᑯᑎᒃᑲ 

ᑐᕌᖓᔪᑦ, ᒥᓂᔅᑕᒧᑦ ᐃᖏᕐᕋᔪᓕᕆᔨᒃᑯᓐᓄᑦ 

ᐱᕙᓪᓕᐊᔪᓕᕆᔨᒃᑯᓐᓄᓪᓗ. 

 

ᐅᖃᖅᑎᑦᑎᔨ ᒥᓂᔅᑕ ᐃᖅᑲᐅᒪᔪᔅᓴᐅᒻᒪ ᑲᑎᒪᔩᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᓕᕆᕝᕕᐅᔫᒃ 

2014-15ᒥ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᓂᒃ 

$100,000 ᐊᑭᑐᔫᑎᕋᓛᓄᑦ, ᑮᓇᐅᔭᓂᑦ 

ᓇᓗᓇᐃᔭᖅᓯᒪᓚᐅᕐᖓᑕ ᐸᕐᓇᔾᔪᑎᓄᑦ 

ᐃᖏᕐᕋᔪᓕᕆᓂᕐᒨᖓᔪᓂᑦ ᒥᑦᑕᕐᕖᑦ 

ᐃᓚᒋᔭᐅᓪᓗᑎᑦ.  

 

ᐅᖃᖅᑎᑦᑎᔨ, ᒥᓂᔅᑕᓗ ᐃᖅᑲᐅᒪᔪᔅᓴᐅᒥᒻᒪᑕ 

ᐊᖏᓚᐅᕐᓂᖓᓂᑦ ᑖᓐᓇ ᑮᓇᐅᔭᖅ ᐃᓚᖓ 

ᐱᓕᕆᕝᕕᒋᔭᖓᑕ ᐊᑭᑐᔫᑎᕋᓛᓄᑦ 

ᐊᑐᖅᑕᐅᓂᐊᕐᓂᖓᓂᒃ ᖃᐅᔨᓴᕈᑎᓄᑦ ᑭᒻᒥᕈᑦ 

ᓄᑦᑕᕐᕕᖓ ᓅᑦᑕᐅᔭᕆᐊᖃᕐᓂᖓᓂᑦ. 

 

ᒥᓂᔅᑕ ᑐᑭᓯᑎᑦᑎᒋᐊᕈᓐᓇᖅᑲ 

ᖃᓄᐃᓕᐅᖅᓯᒪᒻᒪᖔᑕ ᐱᓕᕆᕝᕕᒋᔭᖓ ᑖᓐᓇ 

ᖃᐅᔨᓴᕈᑎᒃ ᐱᒋᐊᖅᑕᐅᕙᓪᓕᐊᓂᐊᖅᑎᓪᓗᒍ 

ᐊᕐᕌᒍᑦᑎᓐᓂ 2014-15ᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇ, ᐅᖃᖅᑎᑦᑎᔨ, 

ᐊᒻᒪᓗ ᒪᑦᓈᖅᑐᒍ ᐊᐱᖅᑯᑎᒋᔭᖓᓂᑦ 

ᒪᓕᒐᓕᐅᖅᑎᐅᖃᑎᒐ. ᑕᐃᑲᓂ ᑭᒻᒥᕈᑦ ᒥᑦᑕᕐᕕᖓ 

ᐅᖃᐅᓯᕆᑎᓪᓗᒍ. 2011-ᖑᑎᓪᓗᒍ ᑕᐃᑲᓂ ᑕᐃᒪ 

ᒥᑦᑕᕐᕕᐅᑉ ᐋᖅᑭᕼᐅᖅᑕᐅᓂᖓ $1 ᒥᓕᐊᖑᔪᒥᑦ 

ᑮᓇᐅᔭᖅᑐᓚᐅᕐᒪᑦ ᑕᐃᑯᖓ ᒥᑦᑕᕐᕕᖓᓐᓄᑦ, 

ᕼᐃᕗᓪᓕᖅᐹᒥ ᑖᕼᐅᒥᖓ ᐅᖃᐅᑎᔪᓐᓇᖅᐸᕋ. 

ᖁᔭᓐᓇᒦᒃ, ᐅᖃᖅᑏ.  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒫᓐᓇᓵᖑᓚᐅᖅᑐᖅ ᑎᑎᕋᕐᕕᐅᓚᐅᕋᒪ ᒥᓂᔅᑕᒥᑦ 

ᑕᒪᓐᓇ ᓄᑦᑎᖅᑕᐅᒐᔭᕐᓂᖓ ᑭᒻᒥᕈᑦ ᒥᑦᑕᕐᕕᖓ. 

ᑎᑎᕋᖅᑕᖏᓐᓂᑦ ᐅᖃᓚᐅᕐᒪᑦ ᑖᒃᑯᐊ ᐊᑭᑐᔫᑎᓄᑦ 

ᑖᒃᑯᐊ ᐃᓱᒪᔅᓴᖅᓯᐅᕈᑎᔅᓴᐃᑦ ᐊᕐᕌᒍᒧᑦ 2015-16-ᒥᓗ 

ᐊᑐᖅᑕᐅᓂᐊᖅᐳᑦ, ᑖᒃᑯᐊ ᐅᖃᐅᓯᕕᓂᖏᑦ. 

 

ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᐱᓕᕆᐊᕆᔭᐅᔪᖅ 

ᐊᔾᔨᒋᔭᐅᓐᖏᒻᒪᖔᖅ ᖃᐅᔨᓴᕈᑕᐅᓂᐊᖅᑐᑦ 

ᐱᖁᓚᐅᖅᑕᕋ 2014-15-ᒥᓗ ᐊᕐᕌᒍᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᐊᒻᒪᓗ ᒪ’ᓈᒃᑲᓐᓂᖅᑐᒍ ᐊᐱᖅᑯᑎᒋᔭᓂᑦ. 

ᐅᖃᖅᑎᑦᑎᔩ, ᐅᕙᑦᑎᐊᖅ ᑕᐃᒪ ᐅᖃᓚᐅᕋᒪ ᑭᒻᒥᕈᑦ 

ᒥᑦᑕᕐᕕᖓ ᑮᓇᐅᔭᒥᒃ $1-ᒥᓕᐊᖑᔪᒥᒃ 

ᐊᑐᕐᓂᖃᓚᐅᖅᑐᖅ ᐋᖅᑭᕼᐅᖅᑕᐅᓂᖓᓄᑦ. 

ᐊᒻᒪᓗᑦᑕᐅᖅ ᕼᐅᓕ, ᐅᖃᖅᑎᑦᑎᔩ ᑕᐅᑐᑦᑐᒍᑦ 

ᕼᐊᖅᑭᒃᑲᓐᓂᖅᑎᒐᕼᐅᐊᖅᑐᒍ ᑕᐃᓐᓇ ᒥᑦᑕᕐᕕᒃ 

ᐅᖃᐅᕼᐃᕆᔭᖓ ᑕᒪᒃᑯᐊ ᐃᑭᑦᑕᖅᑐᖏᓐᓄᓪᓗ 

ᐊᕼᐃᖏᓪᓗ ᑖᕼᐅᒪ ᕿᓂᒃᑲᓐᓂᕈᐊᖅᑐᑕ ᖃᓄᖅ 

ᐃᕼᐅᐊᖅᕼᐃᕚᓪᓕᕈᑎᒃᕼᐊᖓᓂᑦ. ᐃᒻᒪᖃ 

ᐃᑭᑦᑕᖅᑐᖏᓪᓗ ᐅᕝᕙ, ᒥᑦᑕᕐᕕᐅᑉ ᑎᒻᒥᕼᐆᓪᓗ ᐅᕙ 

ᐊᐅᓚᓂᖓ ᑕᐃᑲᓂ ᕼᐊᓐᖑᐃᔭᕐᕖᓪᓗ ᑕᒪᒃᑯᐊ 

ᑎᒻᒥᕼᐆᖃᕐᕕᐅᑉ ᐃᓗᐊᓂ ᑕᒪᒃᑯᓄᖓ 

ᐸᕐᓇᑉᐸᓪᓕᐊᕼᐃᒪᒐᑦᑕ, ᑖᒃᕼᐅᒥᖓ ᒫᓐᓇ 

ᐅᖃᐅᑎᔪᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ 

20 ᐊᕐᕌᒍᐃᑦ ᐅᖓᑖᓂ ᓇᓗᓇᐃᖅᓯᒪᔭᐅᓯᒪᒻᒪᑦ 

ᑖᓐᓇ ᓅᑕᐅᒋᐊᖃᕐᓂᖓᓂ ᒥᑦᑕᕐᕕᐅᔪᖅ ᑭᒻᒥᕈᕐᒥ 

ᐃᓱᒫᓘᑕᐅᖏᓐᓇᖃᑦᑕᖅᓯᒪᒻᒪᑦ ᓄᓇᓕᒻᒥᐅᖏᓐᓄᑦ 

ᐊᒻᒪᓗ ᑭᒡᒐᖅᑐᖅᑎᒋᔭᖏᓐᓂᓘᓐᓃᑦ 

ᐅᖃᐅᓯᐅᖏᓐᓇᖃᑦᑕᖅᓯᒪᑎᓪᓗᒋᑦ. 

 

ᑖᒃᑯᐊ ᐊᕐᕌᒍᒐᓴᐃᑦ ᐊᓂᒍᖅᓯᒪᑎᓪᓗᒋᑦ 

ᖃᐅᔨᓴᕈᑎᐅᖃᑦᑕᖅᓯᒪᔪᑦ ᐊᒥᓱᑦ  

ᐱᔭᕇᖅᑕᐅᖃᑦᑕᖅᓯᒪᒻᒪᑕ. ᑭᓯᐊᓂ ᑖᓐᓇ 

ᒥᑦᑕᕐᕕᖓ ᓅᑕᐅᓚᐅᖅᓯᒪᓐᖐᓐᓇᖅᑐᖅ. ᑭᓯᐊᓂᓕ, 

ᑐᑭᓯᐅᒪᔾᔪᑎᐅᒐᓗᐊᑦ ᐊᑐᐃᓐᓇᐅᒐᓗᐊᖅᑎᓪᓗᒋᑦ 

ᑖᓐᓇ ᓯᕗᒧᐊᒍᑎᒋᑦᑎᐊᕈᓐᓇᕐᓗᓂᐅᒃ 

ᐱᓕᕆᐊᖑᔪᖅ. 

 

ᒥᓂᔅᑕ ᐱᓂᐊᕐᓂᕋᕈᓐᓇᖅᑳ, ᐊᖏᕈᓐᓇᖅᑳ 

ᑖᒃᑯᓇᓐᖓᑦ ᖃᐅᔨᓴᕈᑎᕕᓂᐅᓯᒪᔪᓂᑦ ᐊᑐᕐᓗᓂ 

ᑐᑭᓯᒋᐊᒃᑲᓐᓂᕈᑎᒋᓗᓂᐅᒃ ᑕᒪᓐᓇ 

ᐱᕙᓪᓕᐊᒃᑲᓐᓂᖁᓪᓗᒍ ᐱᓕᕆᐊᖑᔪᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᐅᕙᑦᑎᐊᖅ ᐅᖃᓚᐅᕋᒪ ᑕᐃᑯᖓ ᒥᑦᑕᕐᕕᒻᒧᑦ 

ᑭᒻᒥᕈᑎᑦ ᒥᑦᑕᕐᕕᖓᓗ ᐋᖅᑭᑉᐹᓪᓕᕈᑎᒃᕼᐊᖏᓐᓂᑦ 

$1 ᒥᓕᐊᓂᒃ ᐊᑐᖅᕼᐃᒪᔪᖅ ᐊᒻᒪᓗ ᕼᐅᓕ 

ᑕᑯᓐᓇᖅᑕᐅᓂᐊᖅᑐᖅ ᕼᐅᓕ ᑕᒪᑐᒧᖓ 

ᐊᕼᐃᖏᓐᓄᑦ ᐃᑭᑦᑕᖅᑐᖏᓪᓘᓐᓃᑦ ᖃᓄᖅ 

ᐋᖅᑭᒋᐊᖅᐹᓪᓕᕈᑎᒃᕼᐊᖏᓐᓂᑦ. ᑭᕼᐃᐊᓂ 

ᒫᓐᓇᒧᑦ ᑎᑭᑦᑐᒍ ᐅᕙᒍᑦ ᐸᕐᓇᒃᕼᐃᒪᓐᖏᑦᑐᒍᑦ 

ᓅᑕᐅᔭᕆᐊᒃᕼᐊᖓᓂ ᒥᑦᑕᕐᕕᖓᑕ ᑭᒻᒥᕈᑎᐅᑉ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᓐᓄᑦ ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 051 - 4(2): ᐅᖃᓕᒫᕆᐅᖅᓴᓂᕐᒥᒃ 

ᐃᓕᓐᓂᐊᕐᓂᔅᓴᖅ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑎᑭᑕᐅᓵᔪᐊᓘᒐᒪ. 

 

ᑕᐃᒪ ᐅᓪᓗᒥ ᑭᓐᖓᕐᓂ ᑕᐃᑲᓂ 

ᐃᓕᓐᓂᐊᕐᓂᕐᒥᓂᑦ ᒥᓂᔅᑕᐅᔪᖅ 

ᑲᑎᒪᔪᖃᕐᓂᐊᖅᑐᒥᑦ ᐅᖃᐅᓯᖃᓚᐅᕐᒪᑦ. ᑕᐃᒪ 

ᑖᒃᑯᐊ ᐱᓕᕆᖃᑎᒋᓂᐊᖅᑕᒥᓂᒃ ᐊᔾᔨᒌᓐᖏᑦᑐᓂᒃ 

ᐅᖃᐅᓯᖃᓚᐅᕐᒪᑦ, ᑕᐃᒪ ᑕᐃᒃᑯᐊ 

ᓯᓚᑦᑐᖅᓴᕐᕕᓕᕆᔨᒃᑯᑦ ᐊᐅᔭᖅ 

ᐱᓕᕆᖃᑕᐅᑎᓐᓂᐊᕐᓂᕋᕐᒥᓗᒋᑦ. 

ᑕᐃᒪ ᑕᐃᒃᑯᐊ ᖃᓄᖅ ᓱᓕᕆᓂᐊᖅᐸᑦ, ᖃᓄᕐᓗ 

ᐊᑭᖃᕐᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ ᑕᐃᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᕆᔪᖅ. ᑖᓐᓇᐃᓛᒃ ᐅᖃᓕᒫᕆᐅᖅᓴᕐᓂᖅ 

ᐱᒻᒪᕆᐊᓘᒻᒪᑦ ᑕᒫᓂ ᒐᕙᒪᒋᔭᑦᑎᓐᓂ ᓄᑖᖑᔪᒥ 

ᐃᓕᓐᓂᐊᕐᓂᖅ ᐊᒃᓱᕉᑕᐅᑎᓪᓗᒍ. 

ᖁᕕᐊᒋᑦᑎᐊᖅᑕᕗᑦ ᑖᒃᑯᐊ 

ᓴᓇᖃᑎᒋᔪᓐᓇᑦᑎᐊᓐᓂᐊᕋᑦᑎᒍᑦ ᐊᔾᔨᒌᓐᖏᑦᑐᑦ 

ᑖᒃᑯᐊ. 

 

ᐃᓄᐃᑦ ᑕᐱᕇᑦ ᑲᓇᑕᒦᓐᖔᖅᑐᓄᓪᓗ 

ᐅᖃᐅᓯᒋᖅᑲᐅᔭᖏᑦ, ᑭᓐᖓᕐᒥᐅᓪᓗ 

ᐃᓕᓐᓂᐊᖅᑐᓕᕆᔨᖏᑦ ᐊᒻᒪᓗ Frontier College. 

ᑖᒃᑯᐊ ᐊᔾᔨᒌᓐᖏᑦᑐᓂᒃ ᑕᐃᒪ ᐃᓕᓴᕐᓂᕐᒥᒃ 

ᑐᓂᓯᓂᐊᕐᒪᑕ ᐅᕙᑦᑎᓐᓄᑦ. ᑖᒃᑯᐊ ᑭᓐᖓᓂ 

ᓯᕗᓪᓕᖅᐹᖑᖕᒪᑕ ᐃᒻᒪᖄ ᐅᖃᒃᑲᓐᓂᐊᕐᔪᒡᓗᖓ 

ᑭᓐᖓᓂ ᑖᓐᓇ ᓯᕗᓪᓕᖅᐹᖑᖕᒪᑦ ᐊᓯᖏᓐᓂᒃᑕᐅᖅ 

ᑕᑯᔪᒪᑦᑎᐊᕐᒥᔪᒍᑦ ᓄᓇᓕᖕᓂᑦ 

ᑕᐃᒪᓐᓇᐃᖃᑦᑕᕈᓐᓇᕐᓂᐊᖅᑐᓂᑦ ᐊᐅᔭᒃᑯᑦ 

ᐊᐅᓚᖃᑦᑕᕐᓂᐊᕐᒪᑦ. ᑕᐃᒪᓕ ᑖᓐᓇ 

ᐱᒋᐊᕈᑎᑐᐃᓐᓇᓪᓚᕆᐅᖕᒪᑦ ᑕᐃᒪᓐᓇ ᓄᓇᓕᖕᓂ 

ᐊᓯᖏᓐᓂᒃ ᐱᒋᐊᕐᓂᐊᕐᒥᔭᕗᑦ ᑖᓐᓇ 

ᑲᔪᓯᑦᑎᐊᕈᓐᓇᖅᐸᑦ. ᑖᓐᓇᓕ ᑮᓇᐅᔭᐅᑉ ᒥᒃᓵᓄᑦ 

ᐅᕙᑦᑎᓐᓂᒃ ᑲᒪᒋᓯᒪᔭᕗᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᖁᔭᒋᕙᕋ ᑭᐅᔾᔪᑎᐊᓄᑦ. ᑐᓪᓕᐊ ᐊᐱᖅᑯᑎᒋᔪᒪᔭᕋ 

ᐱᔾᔪᑎᖃᖅᑐᖅ ᐅᖃᓕᒫᕆᐅᖅᓴᓄᕐᒧᑦ 

ᑲᑎᔾᔪᑕᐅᒐᔭᖅᑐᖅ, ᖃᓄᖅ ᐃᓕᓐᓂᐊᖅᑏᑦ 

ᓂᕈᐊᖅᑕᐅᓂᐊᕐᒪᖔᑕ ᐅᐸᖕᓂᐊᖅᑐᐃᑦ? 

ᑐᓐᖓᕕᖃᕐᓂᐊᖅᐹ ᐱᒋᐊᖃᓛᓄᑦ ᐅᕝᕙᓘᓐᓃᑦ 

ᐃᒻᒥᓂᒃ ᑐᒃᓯᕋᕐᓗᑎᐅᒐᔭᖅᐹᑦ ᐃᓕᓐᓂᐊᖅᑏᑦ 

ᓄᓇᓖᑦ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊ ᓱᕈᓯᓪᓚᕆᑯᓘᓂᐊᖅᑐᓂᓛᒃ 

ᐅᑭᐅᖃᕐᓗᑎᒃ 5-ᒥᒃ 12-ᓄᑦ ᑎᑭᓪᓗᒍ. ᑖᒃᑯᐊ 

ᓲᖃᐃᒻᒪ ᑕᐃᒪᓐᓇᑐᐃᓐᓇᖅ ᓂᕆᐅᖅᑕᐅᕙᓐᖏᒻᒪᑕ 

ᑭᓯᐊᓂ ᑖᒃᑯᐊ ᐊᖏᔪᖅᑳᖏᑦ ᖃᓄᐃᔅᓴᖏᑉᐸᑕ 

ᐃᓚᐅᔪᓐᓇᖃᑦᑕᕋᔭᕐᒥᔪᐃᓪᓕ. ᓲᖃᐃᒻᒪ ᐅᑭᐅᓖᑦ 5 

ᐅᑭᓕᒃ 21-ᒧᑦ ᐱᓇᓱᐊᕈᓯᒻᒪᕆᓐᓂᑦ ᐱᖓᓱᓂᒃ 

ᑲᑎᒪᑎᑕᐅᖃᑦᑕᓐᓂᐊᕐᒪᑕ ᐃᓕᓐᓂᐊᕐᒫᕐᓗᑎᑦ 

ᐅᖃᓕᒫᕆᐅᖅᓴᓐᓂᕐᒥᒃ. ᑕᐃᒪ ᑖᒃᑯᓇᓐᖓᑦ 

ᐊᖏᔪᖅᑳᖏᑦ ᑭᓯᐊᓂ ᐊᖏᑦᑎᐊᖅᐸᑕ ᑕᐃᒪᓐᓇᒃ 

ᓂᕈᐊᖅᑕᐅᓲᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑕᒪᑐᒥᖓ ᑭᐅᖕᒪᑦ. 

ᑭᐅᔭᕇᖅᐸᐃᑦ ᐃᓚᖓᑦ ᐊᐱᖅᑯᑎᒪ ᐃᓚᖓ 

ᑕᒪᓐᓇ ᐊᐅᓚᑕᐅᔪᓐᓇᕋᔭᕐᒪᖔᖅ ᐊᓯᖏᓐᓂ 

ᓄᓇᓕᓐᓂ, ᑭᓯᐊᓂ, ᐅᖃᖅᑏ, ᖃᓄᐃᒃᓴᖏᒃᑯᕕᑦ, 

ᒪᕐᕉᓕᖓᔪᒥᒃ ᐊᐱᕆᔪᒪᒐᒪ. ᑭᒃᑯᑦ 

ᐃᓕᓐᓂᐊᖅᑕᐅᔭᕆᐊᓕᓐᓂᑦ ᐋᖅᑭᒃᓱᐃᓚᐅᖅᐸ 

ᐊᒻᒪᓗ ᖃᔅᓯ ᐃᓕᓐᓂᐊᖅᑏᑦ 

ᐃᑲᔪᖅᑕᐅᔪᓐᓇᓂᐊᖅᐸᑦ ᑕᒪᑐᒨᓇ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᑦᑎᐊᕙᒻᒥᒃ 

ᐊᐱᕆᕗᖏᓛᒃ. ᑕᐃᒪ ᐅᖃᖅᑲᐅᑎᓪᓗᖓ ᑖᒃᑯᐊ 

ᐊᔾᔨᒌᓐᖏᑦᑐᑦ ᑲᑐᔾᔨᓗᑎᒃ ᑕᒪᑐᒥᖓ 

ᓴᖅᑭᑎᑦᑎᓯᒪᔪᑦ, ᐊᑕᐅᓯᑐᐃᓐᓇᕐᒧᑦ 

ᓴᖅᑭᑕᐅᓯᒪᓐᖏᒻᒪᑦ ᑖᓐᓇ. 

 

ᒪᕐᕈᒻᒪᕇᖕᓂᒃ ᐊᐱᕆᖅᑰᑎᖃᓵᕋᓗᐊᕐᒪᑦ, ᐱᖃᑖ 

ᑭᐅᖅᑲᐅᓇᓱᐊᕈᓐᓃᕋᒃᑯ ᐊᑕᐅᓯᕐᒥᒃ 

ᐊᐱᕆᔭᐅᒡᒍᒐᓗᐊᒧᑦ. ᑭᓯᐊᓂ ᑖᓐᓇ 

ᑲᑐᔾᔨᖃᑎᒌᒃᖢᑕ ᓴᖅᑭᓯᒪᔭᕗᑦ, ᐊᑕᐅᓯᕐᒨᖏᑦᑐᖅ 

ᐊᐅᔭᐅᓂᐊᖅᑐᖅ ᐃᓕᓐᓂᐊᕈᑕᐅᓂᐊᖅᑐᖅ. ᐃᒻᒪᖄ 

ᑭᐅᑦᑎᐊᓐᖏᓚᖓᓗᑭᐊᖅ ᖃᓅᒐᓗᐊᑭᐊᖅ, ᑭᓯᐊᓂ 

ᐊᐃᑉᐸᖓ ᐳᐃᒍᐊᓪᓚᒃᑲᒃᑯ, ᐅᖃᖅᑎᑦᑎᔩ, 

ᐃᑦᑑᓗᐊᓕᕐᓂᑯᒧᑦ. 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ - ᓂᐊᖁᖑᑦ, ᒥᔅ 

ᐊᖕᓇᑲᖅ.  

 

ᐊᐱᖅᑯᑦ 052 - 4(2): ᐃᑲᔫᑎᓂᑦ 

ᐱᔨᑦᑎᕋᐅᑎᓂᓪᓗ ᕿᒥᕐᕈᓂᖅ (ᐊᖕᓇᑲᖅ) 

 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕ ᐊᐱᕆᒍᒪᓕᕐᒥᔭᕋ. 

 

ᐅᖃᖅᑏ, ᑕᐃᒪ ᐊᐱᕆᖅᑲᐅᒐᒪ ᑕᒫᓂ 

ᖃᐅᔨᓴᕐᓂᐊᕐᓂᕋᓚᐅᕐᒪᑕ ᒐᕙᒪᒃᑯᑦ ᐃᑲᔫᑎᖏᓐᓂᒃ 

ᐱᔨᑦᑎᕋᐅᑎᖏᓐᓂᓪᓗ, ᒥᓂᒡᑕ ᑕᐃᒪ ᐅᖃᖅᑲᐅᒻᒪᑦ 

ᓇᓕᐊᓪᓚᕆᓐᓂᒃ ᑕᐃᒪᓐᓇ ᖃᐅᓴᕐᓂᐊᕐᒪᖔᑕ 

ᓇᓗᓇᕋᖅᑐᓂ ᓯᕗᓪᓕᐅᑎᑕᐅᓂᐊᕐᒪᖔᑕ. 

 

ᑕᐃᒪᓕ ᑭᓯᐊᓂᓕ, ᐅᖃᖅᑏ, 

ᑎᑎᕋᖅᓯᒪᔪᖃᖅᑐᒃᓴᐅᔫᒐᓗᐊᖅ 

ᕿᒥᕐᕈᔭᐅᓂᐊᖅᑐᓂᒃ. ᒥᓂᔅᑕᒧᑦ 

ᐅᖃᐅᑎᔭᐅᔪᓐᓇᖅᐱᑖ ᖃᓄᐃᑦᑐᐸᓗᓐᓂᒃ 

ᖃᐅᔨᓴᐃᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᔭᕋ ᒥᔅ ᐊᖕᓇᑲᖅ ᑕᐃᒫᒃ ᐊᐱᕆᒻᒪᑦ. 

ᐅᖃᖅᑎᒃᓯᔩ ᑕᐃᒪ ᐅᖃᖅᑲᐅᒐᒪ ᑭᐅᓚᐅᕋᒪ 

ᑕᒪᒃᑯᓂᖓ ᐃᓗᓕᕋᓛᖏᓐᓂᒃ ᐱᓯᒪᖏᓐᓇᒪ. 

ᑕᒪᐃᓐᓂᒃ ᕿᒥᕐᕈᒍᒪᓂᐊᖅᑐᒍ ᒐᕙᒪᒃᑯᑦ 

ᐱᓕᕆᐊᓕᒫᖏᓐᓂᒃ. 

 

ᑭᓯᐊᓂ ᒫᓐᓇᐅᔪᖅ ᓇᓗᓇᐃᔭᐃᒋᐊᖃᕋᑦᑕ ᓱᓕ 

ᑭᓇᒃᑯᓐᓂᑦ ᐊᑐᕐᓂᐊᕐᒪᖔᑦᑕ ᐊᒻᒪ ᑲᑎᖅᓱᐃᓗᑕᓗ 

ᖃᐅᔨᓴᖃᑕᐅᔪᒃᓴᓂᒃ. ᑮᓇᐅᔭᓕᕆᔩᑦ ᑖᒃᑯᐊ 

ᖃᑎᖅᓱᐃᕙᓪᓕᐊᓂᓵᕐᒪᑕ 

ᖃᐅᔨᓴᖅᑎᒃᓴᐅᓂᐊᖅᑐᓂᒃ ᐊᒻᒪ  

ᓇᓗᓇᐃᔭᐃᓗᑎᓪᓗ ᓇᓕᖏᓐᓂᒃ 

ᖃᐅᔨᓴᕆᐊᖃᕋᔭᕐᒪᖔᕐᒥᒃ. 

 

ᑕᐃᒪ ᒥᔅ ᐊᖕᓇᑲᖅ ᐅᖃᖅᑲᐅᒻᒪᑦ ᐊᒥᓱᐊᓗᖕᓂᒃ 

ᑕᐃᒪ ᑲᒪᒋᔭᖃᓲᖑᖕᒪᑦ ᒐᕙᒪᐃᑦ ᑕᐃᒪ 

ᐊᒥᓱᐊᓘᓂᖏᓐᓄᑦ ᑕᐃᒪᓐᓇ ᖃᐅᔨᓴᑯᑖᓚᖓᔪᒍᑦ 

ᖃᖓ ᑭᓇᒃᑯᓐᓂᑦ ᐱᓂᐊᕐᒪᖔᑦᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᖅ, ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᖃᓄᖅ ᐊᑯᓂᐅᑎᒋᔪᒃ ᑖᒃᑯᐊ 

ᑐᑭᓯᒐᓱᐊᕐᓂᖃᕐᓂᐊᖅᐸᐃᑦ ᒐᕙᒪᐅᔪᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᒋᔭᕋ ᒥᔅ ᐊᖕᓇᑲᖅ ᑕᐃᒪᓐᓇ 

ᐊᐱᕆᒻᒪᑦ. ᐃᒻᒪᖃ ᐃᓛᒃ ᕿᖑᑎᑯᓗᒃᒥᖃᐃᑦ 

ᐱᓯᒪᒋᐊᖃᕋᓗᐊᖅᑐᖓ. ᐅᑭᐅᓂᒃ ᑭᓯᐊᓂ ᑎᓴᒪᓂᒃ 

ᖃᐅᔨᓴᕋᓱᒐᔭᖏᑦᑐᒍᑦ. ᑕᐃᒪ 

ᓂᕆᐅᒐᔭᕋᓗᐊᖅᐳᖓ ᐱᔭᕇᒐᓱᒋᓪᓗᒍ ᑭᓯᐊᓂ 

ᑕᒪᑐᒪᓂ ᓱᓕ ᒐᕙᒪᐅᑎᓪᓗᑕ ᐃᓛᒃ ᐃᒻᒪᖄ 

ᐅᑭᐅᖅ ᐊᑕᐅᓯᖅ ᓇᑉᐸᕐᒥᓪᓗ ᐱᒋᐊᕐᓂᑦᑎᓐᓂ 

ᑕᐃᒪᓐᓇᑎᒋᒃ ᐃᓛᒃ ᒫᓐᓇ 

ᓇᓗᓇᐃᖅᓯᓚᑦᑖᖅᑐᐊᓗᔪᒪᖏᑦᑐᒪᐅᒐᓗᐊᖅ 

ᖃᓄᕐᓚᑦᑖᖅ ᓯᕕᑐᑎᓇᔭᕐᒪᖔᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑐ ᒥᑭᖖᒍᐊᖅ.  

 

ᐊᐱᖅᑯᑦ 053 - 4(2): ᐆᒪᔪᕐᓂᐊᖅᑎᓄᑦ 

ᑕᐅᖅᓯᕈᔾᔭᐅᓂᕐᒧᑦ ᐃᑲᔫᑎᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᑦᓗᐊᕕᒃ, ᐅᖃᕐᒃᑎᑦᓯᔩ. ᑖᓐᓇᓕ 

ᐅᐊᑦᓯᐊᖅ ᑕᐃᒪ ᐊᐱᖅᓱᓚᐅᕋᒪ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᔪᓐᓂᖅᐸᑦᑕᓄᑦ ᑭᓯᐊᓂ ᑖᓐᓇ ᐊᐱᖅᓲᑦ 

ᐊᐱᖅᑯᑎᒋᓂᐊᔭᒐ ᐊᕙᑎᓕᕆᔨᒧᑦ ᒥᓂᔅᑑᔪᒧᑦ. 

ᑕᒪᒃᑯᐊ ᐊᖏᓇᓱᐊᖅᐸᒃᑐᐃᑦ ᓇᓂᑐᐃᓐᓇᖅ 

ᓄᓇᕘᑦᒥ ᐃᑲᔫᓯᐊᕐᓛᑑᔪᐊᐸᒻᒪᑕ ᐱᖁᑎᖏᑦᓘᓐᓂᑦ 

ᕼᐅᓇ ᐊᖑᓇᕼᐅᐊᓂᐅᑎᖏᑦᓘᓐᑦ 

ᓯᖁᓗᐃᑎᔭᐅᔭᖔᑕ ᓂᕐᔪᑎᓄᑦ ᑕᒪᓐᓇ 

ᐅᖃᓯᕆᒋᐊᒃᑲᓐᓂᖅᑐᐃᓪᓗᐊᒻᒪᖔᒍ. ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᑦᓱᒥᖓ 

ᐊᐱᕆᒻᒪᑦ ᑕᐃᒪ ᐅᑭᐅᖅ ᑕᕝᕙᓂ ᑲᑎᒻᒪᑎᓪᓗᑕ 

ᐅᖃᓚᐅᖅᓯᒪᒐᒪ ᑕᒪᓐᓇ 

ᕿᒥᕐᕈᔭᐅᖃᓯᐅᔾᔭᐅᓂᕋᖅᑐᒍ ᑕᒪᒃᑯᐊ 

ᑭᐅᔨᓯᐊᖅᑖᖑᖃᑦᑕᖅᑐᐃᑦ ᐃᓚᓕᐅᑎᓪᓗᒋᑦ. 

ᑕᒪᓐᓇ ᒫᓐᓇ ᐊᑐᐃᓐᓇᖅᑕᓕᒃ ᑭᓯᐊᓂ 

ᕿᒥᕐᕈᑲᓐᓂᓂᐊᕐᓂᕋᔪᓪᓗᒍ ᑕᒪᓐᓇ ᒫᓐᓇ ᑲᔪᓯᔪᖅ 

ᕿᒥᕐᕈᔭᐅᓂᖓ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ 

ᒥᔅᑕ ᒥᑭᖖᒍᐊᖅ. 

 

ᒥᑭᖖᒍᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᐃᓐᓇᐅᒐᑦᑕ ᐊᑭᓕᐅᑎᒃᓴᓄᑦ ᐃᓕᖓᔪᖅ 

ᑮᓇᐅᔭᓂ ᓴᓂᕝᕙᖅᓯᒪᔪᖃᐃᓐᓇᓲᖑᒻᒪᑦ. 

ᐊᐱᖅᑯᑎᑐᖃᕋ ᑕᒡᕗᖓ ᑕᒪᒃᑯᐊ ᑮᓇᐅᔭᐃᑦ 

ᐊᑭᓕᐅᑎᒃᓴᓄᑦ ᓄᖑᓯᒪᓕᖅᐸᑦ ᐅᕝᕙᓗ 

ᐊᑐᖅᑕᐅᒃᑲᓐᓂᕈᒫᓐᓂᐊᖅᐸᒃᐸᑦ 

ᐊᑐᖅᑕᐅᓐᓂᖏᒃᑯᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. 

ᑖᒃᑯᐊ ᐃᓕᖅᑯᓯᐅᖃᑦᑕᖅᓯᒪᔪᖅ ᒪᓕᓪᓗᒍ 

ᓇᓕᐊᓐᓂᒃ ᐅᖃᓪᓚᕆᒃᐸᑦ ᓇᓛᒎᖅᑐᒥᒃ 

ᐅᖃᑦᓯᐊᖅᑲᑦ ᑭᐅᑦᓯᐊᓂᖅᓴᒋᒐᔭᖅᑕᕋᓗᐊᕋ. 

ᑭᓯᐊᓂ ᑕᒪᒃᑯᐊ ᐊᑐᖅᑕᐅᖏᓐᓂᑯᐃᑦ ᑮᓇᐅᔭᐃᑦ 

ᐊᓯᐊᓄᑦ ᐊᑐᒃᑲᓐᓂᕈᓐᓇᕋᐃᒻᒪᑕ  

ᐊᓯᐊᓄᖔᖅᑕᐅᖃᑦᑕᖅᓯᒪᔪᑦ ᑕᕝᕙᓂᑦᓴᐃᓐᓇᖅ 

ᐊᖑᓇᓱᑦᑎᓄᑦ ᐃᑲᔫᑕᐅᔪᓐᓇᖅᑐᓂᒃ. ᖁᔭᓐᓇᒦ,ᒃ 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐊᒻᒪᓗ ᐊᖓᔪᖅᑳᖅ ᖁᔭᓐᓇᒦᖅᐸᕋ ᑭᐅᔾᔪᑎᐊᓄᑦ. 

ᐊᐱᖅᑯᑎᒃᑲᓐᓂᕋ ᑕᒪᒃᑯᐊᓗᒃᑖᑦ ᐱᓪᓗᒋᑦ 

ᐊᑭᓕᐅᑎᐅᕙᑦᑐᑦ ᐊᖑᓂᐊᖅᑎᓄᑦ, 

ᐃᓚᒌᓄᓪᓘᓐᓃᑦ, ᓱᕋᖅᓯᒪᔪᖃᖏᒃᑯᓂ 

ᓇᓕᐊᓐᓂᑐᐃᓐᓇᖅ ᐊᖑᓇᓲᑎᒻᒥᓂᒃ ᐊᖓᔪᖅᑳᖅ 

ᑖᓐᓇ ᐱᓪᓗᒍ ᐅᓪᓗᒥ ᐊᑭᓕᐅᑎᑦᓴᓄᑦ ᑐᕌᖅᑐᖅ 

ᓂᖃᐃᓱᒃᐸᑦᑐᓄᑦ ᐊᑭᓕᐅᑎᐅᔪᖅ ᐱᖃᓯᐅᔾᔨᕙ 

ᐃᓄᒻᒥᒃ ᐃᓅᔪᓐᓃᖅᑐᖃᕐᓂᕈᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. 

ᐃᓛᒃ, ᑕᒪᑦᓱᒧᖓ ᓱᓇᖏᓐᓄᓪᓕ 

ᐊᐱᖅᑯᓯᕆᕋᑖᖅᑕᖓ ᑕᐃᓐᓇ ᑭᐅᔾᔪᑎᒋᕋᑖᖅᑕᕋ 

ᑕᒪᒃᑯᓄᖓ ᓱᓇᒃᑯᑖᓄᑦ. ᑭᓯᐊᓂᑦᑕᐅᖅ ᑖᒃᑯᓄᖓ 

ᐋᓐᓂᖅᑐᖃᓐᓂᖅᑲᓘᓐᓃᑦ ᐅᕝᕙᓘᓐᓃᑦ 

ᐊᐱᖅᑯᑎᒋᔭᖓ ᒪᓕᓪᓗᒍ ᑖᒃᑯᐊ 

ᐊᑦᑕᓇᖅᑐᒦᓐᓂᖅᑲᑕᓘᓐᓃᑦ ᐅᕝᕙᓘᓐᓃᑦ 

ᖃᓄᐃᓕᔭᐅᔪᖃᓐᓂᖅᑲᑦ ᐋᓐᓂᖅᑐᖃᖅᐸᓘᓐᓃᑦ 

ᑖᓐᓇ ᒫᓐᓇ ᐱᓕᕆᐊᖑᓯᒪᓚᐅᖅᑐᖅ 

ᐋᖅᑭᒋᐊᖅᓯᒪᒃᑲᓂᖅᑐᓂ ᐊᒻᒪ ᑖᒃᑯᐊ 

ᓅᑕᑦᑎᖅᑕᐅᓯᒪᔪᐃᑦ ᑕᒪᔅᓱᒧᖓ 

ᐊᐱᖅᑯᑎᒋᕋᑖᖅᑕᖓᑕ ᒥᒃᓵᓅᖓᔪᐃᑦ. ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ. 

 

ᐊᐱᖅᑯᑦ 054 - 4(2): ᓄᓇᓕᓐᓂ ᐃᒡᓗᓕᕆᔩᑦ 

ᐃᒡᓗᓕᕆᔨᕐᔪᐊᑯᓪᓗ ᑲᑎᒪᔨᖏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ 

ᒥᓂᔅᑕᐅᔪᒧᑦ ᐃᒡᓗᓕᕆᔨᒃᑯᓐᓄᑦ ᑲᒪᒋᔭᖃᖅᑐᒧᑦ. 

 

ᓄᓇᓕᑦ ᐅᓄᖅᑐᒻᒪᕆᑦ ᐃᓛᓐᓂᑦ 

ᑐᑭᓯᐅᒪᖃᑎᒌᖏᓪᓚᕆᖃᑦᑕᕐᒪᑕ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᔨᒃᑯᓐᓄᑦ ᑲᑎᒪᔨᖏᑦ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕝᕕᖓᓐᓂ. 

ᐊᖏᖃᑎᒌᖏᓪᓚᕆᓲᖑᓪᓗᑎᒡᓗ ᐃᓛᓐᓂ. ᑖᒃᑯᐊ 

ᓄᓇᓕᖕᓂ ᐱᔪᓐᓇᕐᓂᖃᖅᑎᑕᐅᓇᓱᒋᓪᓗᑎᒃ 

ᐱᔪᓐᓇᕐᓂᒥᓂᒡᓗ ᐊᑐᕆᐊᕌᖓᒥᒃ ᐃᓛᓐᓂ 

ᐊᖅᓵᖅᑕᐅᖅᑰᔨᓕᖅᐸᒃᖢᑎᒃ. 

 

ᐊᖓᔪᖅᑳᖅ ᒥᓂᔅᑕ ᐊᐱᕆᔪᒪᔭᕋ, ᓯᕗᓪᓕᖅᐹᒥ, 

ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ ᑲᑎᒪᔨᑦ ᐊᒻᒪᓗ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕝᕕᖓᑦ 

ᐊᖏᖃᑎᒌᖏᑉᐸᑎᒃ ᐊᖏᖃᑎᒌᒍᓐᓇᖏᑉᐸᑎᒡᓗ 

ᓇᓕᐊᑦ ᐊᑐᖁᔭᖓᑕ ᐊᑐᖅᑕᐅᖁᔭᖓᓘᓐᓃᑦ 

ᓇᓕᐊᒃ ᐊᑐᖅᑕᐅᒐᔭᖅᐸ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨ, ᐊᒻᒪᓗ ᐊᐱᖅᑯᑎᒃᓯᐊᕙᒻᒥᒃ 

ᐊᐱᕆᓕᖅᑐᖓ. ᑖᒃᑯᐊ ᐃᓛᒃ ᐃᒡᓗᓕᕆᔨᕋᓛᖑᔪᑦ 

ᓄᓇᓕᖕᓂ ᓂᕈᐊᖅᑕᐅᕙᖕᒪᑕ ᓄᓇᓕᖏᓐᓂ ᐊᒻᒪᓗ 

ᓇᖕᒥᓂᖅ ᐃᒃᕼᐃᕙᐅᑕᖅᑖᖅᖢᑎᒃ. ᑭᓯᐊᓂ, 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᓪᓗᒋᑦ ᑕᒪᒃᑯᓂᖓ 

ᐃᒡᓗᖁᑎᒋᔭᐅᔪᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ. 

 

ᐊᔾᔨᒌᓐᖏᑦᑐᓂᒃ ᐱᓕᕆᐊᒃᓴᕋᓗᓐᓂᒃ ᑲᒪᖃᑎᒌᔪᔪᒍᑦ. 

ᐃᖢᐊᓐᖏᓕᐅᕈᑎᑕᓕᖅᑕᔪᔪᖅ ᐊᔾᔨᒌᓐᖏᑦᑐᓂᒃ 

ᑭᓯᐊᓂ ᖃᓄᖅᑑᖃᑎᒌᑦᑑᓪᓗᐊᕌᖓᒥᒃ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᔪᓪᓗ ᐃᒡᓗᓕᕆᔨᐊᓛᖑᔪᓪᓗ 

ᐃᓛᓐᓂᑯᓪᓘᓐᓃᒃ ᐃᓚᖓᒍᑦ ᕼᐋᒻᓚᒃᑯᖔᖅ 

ᑲᒪᒋᔭᖃᖅᐸᒃᖢᑎᒃ ᑕᒪᑦᓱᒪ ᐃᒡᓗᓕᕆᓂᕐᒧᑦ 

ᐱᔾᔪᑎᖃᖅᑐᑎᒃ ᐃᖢᐊᓐᖏᓕᐅᕈᑎᖃᑕᕌᖓᑦ. 

ᐊᑐᐊᒐᖅᑕᖃᕐᒪᑦ ᑖᒃᑯᐊ ᐃᓪᓗᓕᕆᔨᕋᓛᒃᑯᑦ 

ᐊᑐᐊᓗᕿᐅᔭᕆᐊᖃᖅᑕᐅᔪᐃᑦ ᐊᔾᔨᒌᖏᑑᓪᓗᑎᒃ. 

 

ᐆᑦᑐᑎᒋᓗᒋ ᓂᕈᐊᖅᑐᓕᕆᓂᕐᒧᓘᓐᓃᑦ ᑭᓱ, ᐃᓪᓗᑦ 

ᓂᕈᐊᕋᐅᔫᓪᓗᐊᒍᑎᑦ, ᐅᕝᕙᓘᓐᓃᑦ ᖃᓄᐃᑦᑐᑦ 

ᑮᓇᐅᔭᑎᒍᓪᓘᓐᓃᑦ ᐃᑲᔪᖅᑕᐅᓂᒃᑯᑦ ᐃᒡᓗᖓ 

ᐱᔾᔪᑎᒋᓪᓗᒍ. ᐊᒥᓲᒻᒪᑕ ᑕᒪᒃᑯᐊ ᐅᖃᖅᑎᑦᑎᔨ, 

ᐃᓪᓗᓕᕆᔨᒃᑯᑦ, ᐃᓪᓗᓕᕆᔨᕋᓛᒃᑯᑦ ᑲᒪᒋᔭᖏᑦ 

ᑭᓯᐊᓂ ᐃᖢᐊᓐᖏᓕᐅᕈᑎᑕᖃᖅᐸᑦ ᐊᑐᐊᒑᕆᔭᐅᔪᑦ 

ᐱᑕᖃᖅᑐᓂᓗ ᑖᒃᑯᓄᖓ ᐃᒡᓗᓕᕆᔨᕋᓛᒧᑦ 

ᐊᑐᐊᒐᕆᔭᐅᕙᑦᑐᑦ ᑕᒪᒃᑯᐊ ᐊᑐᕆᐊᖃᖅᐸᑕ 

ᐊᑐᕐᓗᒋᑦ, ᓱᓇᒥᑦ ᐃᖢᐊᓐᖏᓕᐅᕈᑎᒥᒃ 

ᐊᖏᖃᑎᒌᖏᓐᓂᖅᑕᖃᖅᐸᓪᓘᓐᓃᑦ ᑕᐃᒃᑯᑎᒎᓇᖅ 

ᓇᓗᓇᐃᖅᓱᖅᓯᒪᑦᑎᐊᖅᑐᑎᒍᑦ ᐊᑐᐊᒐᖅᑎᒍᑦ 

ᐱᓕᕆᓇᔭᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐅᓇ 

ᐊᐱᖅᑯᑎᒋᔪᒪᖕᒥᔭᕋ ᓇᓗᓇᐃᕐᓂᐊᕐᒪᒍ 

ᐊᖓᔪᖅᑳᖅ, ᐃᒡᓗᓕᕆᔨᒃᑯᓐᓄᑦ ᓄᓇᓕᖕᓂ 

ᑲᒪᔨᐅᔪᖅ Manager -ᓂᕋᖅᑕᐅᓲᖑᓪᓗᓂ 

ᖃᓪᓗᓈᑎᑐᑦ ᐃᓛᓐᓂᓪᓗ ᖃᓪᓗᓈᑎᑐᑦ General 

Manager-ᓂᕋᖅᑕᐅᓲᖑᓪᓗᓂ, 

ᐃᖅᑲᓇᐃᔭᖅᑎᓕᒫᓄᑦ ᐊᒡᓚᕕᖕᓄᑦ ᑲᒪᔨᐅᔪᖅ 

ᓄᓇᓕᖕᓂ. ᑭᐊ ᐃᖅᑲᓇᐃᔭᖅᑎᑖᕆᖃᑦᑕᖅᐸᐅᒃ, 

ᑭᐊᓗ ᐊᓂᑦᑐᓐᓇᖅᐸᐅᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑎ. 

ᑕᐃᒃᑯᐊ ᐅᖃᐅᓯᕆᔭᖏᑦ ᐊᐅᓚᑦᑎᔨᒋᔭᐅᕙᑦᑐᑦ 

ᐃᒡᓗᓕᕆᔨᐊᓛᒃᑯᓐᓂ ᐅᕝᕙᓘᓐᓃᑦ Housing 

Authority-ᒋᔭᐅᔪᓂᑦ ᓄᓇᓕᖕᓂ, ᑖᒃᑯᓄᖓ 

ᐃᓪᓗᓕᕆᔨᐊᓛᒃᑯᑦ ᐱᓕᕆᐊᒃᓴᓂᑦ ᐅᒃᑯᐃᓯᓪᓗᑎᒃ, 

ᓂᕈᐊᖅᓴᐸᑦᑐᑦ ᐊᐅᓚᑦᑎᔨᒋᔭᐅᓂᐊᖅᑐᒥ. ᑕᒪᓐᓇ 

ᐱᓕᕆᐊᒃᓴᖅ ᐅᒃᑯᐃᖅᑕᐅᑦᑎᐊᖅᑐᓂ. 

ᐊᑐᐊᒐᖅᑕᖃᕐᒥᒻᒪᑦ ᐱᓕᕆᑎᑦᑎᓂᕐᒥᑦ ᑕᒪᓐᓇ 

ᑖᒃᑯᓄᖓ LHO-ᖑᔪᑦ, Authority-ᖑᔪᓪᓘᓐᓃᑦ 

ᑲᑎᒪᔨᖃᕐᒪᑕ, ᑲᑎᒪᔩᑦ ᑖᒃᑯᐊ ᑲᒪᒋᕙᑦᑕᖓ 

ᑕᒪᓐᓇ ᐊᐅᓚᑦᑎᔨᖃᕐᓂᖅ ᑕᐃᑲᓂ ᐱᓕᕆᕝᕕᖕᓂ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᕐᓂᐊᕋᒪ 

ᐱᔭᕆᐊᑭᑦᑐᒥᑦ ᐊᐱᕆᓚᐅᕐᓚᖓ. ᑖᓐᓇ Manager-

ᖑᔪᖅ ᓄᓇᓕᖕᓂ ᓂᕈᐊᖅᑕᐅᓯᒪᒐᒥ, 

ᐃᖅᑲᓇᐃᔭᓕᖅᑎᑕᐅᓯᒪᒐᒥ ᐃᒡᓗᓕᕆᔨᒃᑯᑦ 

ᑲᑎᒪᔨᖏᓐᓂ ᓄᓇᓕᖕᓂ, ᐃᒡᓗᓕᕆᔨᕐᔪᐊᒃᑯᓐᓃᑦ 

ᐊᓂᑎᑕᐅᔪᓐᓇᖏᑦᑐᖅ, ᐊᒃᑐᖅᑕᐅᔪᓐᓇᖏᑦᑐᖅ, 

ᑕᐃᒪᓐᓇ ᑐᑭᓯᑦᑎᐊᖅᐳᖓ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᔅᑕ ᖁᒃᓱᒃ. 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᓐᓇ ᒪᒥᐊᓇᖅ ᑭᐅᒍᓐᓇᖏᓐᓇᒃᑯ. 

ᐊᔾᔨᒌᖏᑦᑐᓂᑦ ᐊᖏᖃᑎᒌᓐᓂᖅᑕᖃᕐᒪᑦ 

ᐊᐅᓚᑦᑎᔨᓄᑦ, ᐃᒡᓗᓕᕆᔨᐊᓛᒃᑯᓐᓂᑦ, Authority-

ᖑᓂᕋᖅᑕᐅᔪᓂᑦ. ᐃᓚᖏᑦ ᐊᖏᖃᑎᒌᖕᓃᑦ, 

ᐱᓕᕆᔫᑉ ᑖᔅᓱᒪ ᐊᒻᒪᓗ ᐱᓕᕆᑎᑦᑎᔪᑦ 

ᐊᖏᖃᑎᒌᒍᑏᑦ, ᐊᒻᒪᓗ ᐃᒻᒪᖃᓘᓐᓃᑦ 

ᔫᓂᐊᑯᑎᒍᑦ ᐊᖏᖃᑎᒌᒍᑎᖏᑦ, ᔫᓂᐊᒦᑦᑑᒃᐸᑕ. 

ᑕᒪᒃᑯᐊ ᐅᔾᔨᖅᑐᕐᓗᒋᑦ, ᑕᐃᒪᓐᓇᒥᐊᖅ 

ᐲᖅᓯᒥᐊᕐᓂᖅ ᐱᔭᕆᐊᖃᖏᓇᑦᑕ 

ᐱᓕᕆᕝᕕᐅᔪᓕᒫᓂᓛᒃ, ᑕᕝᕘᓇ ᑕᐃᒪᐃᑦᑐᒥᑦ 

ᐅᖃᐅᑎᒍᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 055 - 4(2): ᑭᓐᖓᕐᓂ 

ᐅᖃᓕᒫᕆᐅᖅᓴᓂᕐᒧᑦ ᐃᓕᓐᓂᐊᕐᓂᖅ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔨ. ᐊᐱᖅᑯᑎᓴᖃᕋᒪ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, 

ᐊᐱᖅᓱᖅᑕᐅᕋᑖᖅᑎᐊᑎᓪᓗᒍᒐᓗᐊᖅ ᑕᒫᓂ 

ᒪᓕᒐᓕᐅᖅᑎᐅᖃᑎᑦᑎᓐᓄ ᐃᖃᓗᓐᓂ, ᑕᓯᓗᒻᒧᑦ 

ᑭᒡᒐᖅᑐᑎ. ᖁᔭᓐᓇᒦᒃ, ᐊᐱᖅᓱᕋᑖᕋᕕᑦ ᑖᒃᑯᐊ 

ᑭᖓᕐᓂ ᐅᖃᓕᒫᕆᐅᖅᓴᑎᑕᐅᓂᐊᖅᑐᑦ 

ᑐᑭᓯᒋᐊᒃᑲᓐᓂᕈᒪᒐᒃᑭᑦ. 

 

ᑭᒃᑯᓐᓄᓕᐅᑯᐊ ᓂᕈᐊᖅᑕᐅᓛᖅᑐᑦ ᑕᐃᑲᓂ 

ᐱᖃᑕᐅᓛᐅᖅᑐᑦ, ᓱᕈᓰᑦ, ᓂᕕᐊᖅᓯᐊᓪᓗ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ, ᐊᐃᕆᒐᕕᑦ ᒪᓕᒐᓕᐅᖅᑏ 

ᑭᓐᖓᕐᓄᑦ. ᑖᒃᑯᐊ ᑕᐃᒪ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓪᓗ ᑖᒃᑯᐊᖑᑎᓪᓗᒋᑦ ᑖᒃᑯᐊ 

ᓄᓇᓕᖕᓃᓪᓚᕆᖕᒪᑕ ᑖᒃᑯᓇᓐᖓᑦ 

ᓂᕈᐊᖅᑕᐅᓇᔭᓐᖑᐊᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᓇᑯᕐᒦᒃ, ᑭᐅᒐᕕᑦ. 

ᑕᐃᓐᓇᓴᐃᓐᓇᕐᓗᐊ ᐊᐱᕆᒋᐊᖅᑲᐅᔭᕋᓗᐊᖓ 

ᐃᓚᖓᑦ, ᖃᑦᑎᐅᓂᐊᕐᒪᖔᑕ ᑖᒃᑯᐊ 

ᐃᓕᓐᓂᐊᖅᑐᐃᑦ ᐅᖃᓕᒫᕆᐅᖅᓴᑎᑕᐅᓂᐊᖅᑐᑦ 

ᖃᑦᑎᐅᓂᐊᖅᐸᒃᑭᐊᕐᖓᐃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᕈᓐᓇᒻᒪᕆᓐᖏᑦᑐᖓ ᖃᔅᓯᒻᒪᕆᐅᓂᐊᕐᒪᖔᑕ, 

ᑭᓯᐊᓂ ᑕᐃᒪ ᑖᒃᑯᓇᓐᖓᑦ ᐅᑭᐅᖃᖅᑐᓂᑦ 5-ᓂᑦ 

12-ᒧᑦ ᑎᑭᓪᓗᒍ, ᐃᓛᒃ ᐊᒥᓱᒐᓚᐅᖕᒪᑕ, 

ᐊᒥᓱᑯᓘᔭᐅᖕᒪᑕ, ᑭᓯᐊᓂ ᐅᖃᕈᓐᓇᒻᒪᕆᓐᖏᑦᑐᖓ 

ᖃᔅᓯᒻᒪᕆᐅᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᕈᓐᓇᖅᐸᓕᑭᐊᕐᖓᐃ ᖃᑦᑎᓂᒃ ᑖᓐᓇ 

ᐱᓕᕆᑎᑦᑎᓂᐅᓂᐊᖅᑐᖅ, ᐅᖃᓕᒫᕆᐅᖅᓴᑎᑦᑎᓂᖅ 

ᐱᓕᕆᕝᕕᒋᔭᖓᓐᓄᑦ, ᖃᑦᑎᓂᒃ ᑮᓇᐅᔭᓂᒃ 

ᐊᑐᕐᓂᐊᕐᒪᖔᑕ, ᖃᐅᔨᓴᕈᓐᓇᕐᓂᐊᕋᑦᑎᒍ 

ᐱᐅᑎᒋᓂᖓᓂ ᖃᑦᑎᓂᓪᓗ 

ᑮᓇᐅᔭᖅᑐᕈᑎᒋᓯᒪᔭᖏᓐᓂᑦ ᕿᒥᕐᕈᖃᑦᑕᕐᓂᐊᕋᑦᑎᒍ, 

ᓇᓗᓇᐃᖅᓯᒍᓐᓇᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᒪᓕᒐᓕᐅᖅᑎᐅᑉ ᐊᐱᕆᔮ ᐊᐱᖅᑯᑎᑦᑎᐊᕙᒃ 

ᑭᓯᐊᓂ ᐅᖃᕈᓐᓇᓪᓚᕆᓐᖏᓐᓇᒪ 

ᖃᔅᓯᑐᓪᓚᕆᖕᓂᐊᕐᒪᖔᑦ. ᐅᖃᖅᑲᐅᑎᓪᓗᖓ ᑕᐃᒪ 

ᑖᒃᑯᐊ ᐊᔾᔨᒌᓐᖏᑦᑐᑦ ᑲᑐᔾᔨᖃᑎᒌᖕᒪᑕ ᑖᒃᑯᐊ 

ᓴᓇᖃᑎᒌᒃᖢᑎᖏᓛᒃ ᐊᒪᐅᔭᐅᑦ National Centre, 

ᐃᓄᐃᑦ ᑕᐱᕇᒃᑯᓐᓂᑦ, ᑭᓐᖓᕐᓂᑦ 

ᐃᓕᓐᓂᐊᖅᑐᓕᕆᔩᑦ, ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 

ᑖᒃᑯᐊ Frontier College. ᑖᒃᑯᐊ ᐊᔾᔨᒌᓐᖏᒻᒪᑕ 

ᑕᐃᒪ ᓴᓇᖃᑎᒌᖕᓂᐊᖅᑐᑦ, ᑭᓯᐊᓂ 

ᐅᖃᕈᓐᓇᒻᒪᕆᓐᖏᑦᑐᖓ ᖃᔅᓯᒻᒪᕆᐅᖕᒪᖔᑦ ᑖᓐᓇ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅ ᑖᓐᓇ ᑎᑭᓯᒪᖕᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᐊᓴ. ᒪᓕᒐᓕᐅᖅᑏᑦ 

ᐅᖃᐅᓯᒃᑯᑦ ᐊᐱᖅᑯᑏᑦ ᐱᕕᖓ ᐃᓱᓕᒻᒪᑦ ᒫᓐᓇ. 

ᑲᔪᓯᒃᑲᓐᓂᕐᓗᑕ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

(ᑐᓵᔨᑎᒍᑦ) ᑎᑎᖅᑲᑎᒍᑦ ᐊᐱᖅᑯᑎᓄᑦ ᐅᑎᕐᓂᖅ. 

9. ᑭᐅᔾᔪᑏᑦ ᒪᑐᐃᖅᓯᒍᑕᐅᖅᑲᐅᔪᓄᑦ. 10. 

ᑭᐅᔾᔪᑏᑦ ᑮᓇᐅᔭᐃᑦ ᐅᓂᒃᑳᕆᔭᐅᓂᖓᓄᑦ. 11. 

ᐊᑎᓕᐅᖅᑐᑎᒃ ᐋᖅᑮᒐᓱᐊᖅᑐᐃᑦ 

ᐊᑎᓕᐅᖃᑎᒌᑦᑐᑎᒃ. 12. ᑭᐅᔾᔪᑏᑦ 

ᐊᑎᓕᐅᖃᑎᒌᑦᑐᑎᒃ ᐋᖅᑮᒐᓱᖅᑐᒥᓂᕐᓄᑦ. 13. 

ᑲᑎᒪᔨᕋᓛᑦ, ᑲᑎᒪᔨᕋᓛᖑᑲᐃᓐᓇᖅᑐᐃᓪᓗ 

ᐱᖁᔭᓕᕆᔨᐅᑉ ᐅᓂᒃᑳᖏᑦ ᐊᓯᖏᓐᓄᓪᓗ 

ᐱᓕᕆᔪᑦ. 14. ᑎᑎᖅᑲᓂᒃ ᓴᖅᑮᓂᖅ 

ᒪᓕᒐᓕᐅᕐᕕᖕᒧᑦ. ᒥᓂᔅᑕᕆᔭᐅᔪᖅ ᑖᒻ ᓴᒻᒧᖅᑑᖅ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 012- 4(2): ᓄᓇᕗᒻᒥ 

ᓇᓚᐅᒃᑳᒐᓄᑦ ᓄᓇᕗᑦ ᒐᕙᒪᒃᑯᑦ 

ᕼᐋᒻᓚᓕᕆᔨᒃᑯᖏᑕ ᑮᓇᐅᔭᓂᑦ ᐅᓂᒃᑳᖏᑦ 

ᒫᔾᔨ 31, 2013-ᒧᑦ ᑎᑭᓪᓗᒍ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇ ᖁᕕᐊᓱᑦᑐᖓ 

ᑮᓇᐅᔭᓕᕆᔾᔪᑏᑦ ᓇᓗᓇᐃᖅᓯᒍᑎᖏᓐᓂᑦ 

ᐃᓱᓕᔅᓯᒪᔪᓂᑦ ᒫᔅᓯ 31, 2013-ᒥ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᑮᓇᐅᔭᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 15. 

ᐱᖁᔨᕗᖔᕈᑎᑕᖃᓛᕐᖓᑦ ᖃᐅᔨᒃᑲᐃᓂᖅ. 16. 

ᐱᖁᔨᕗᖔᕈᑎᑕᖃᓛᕐᖓᑦ ᖃᐅᔨᒃᑲᐃᓂᖅ, 

ᓯᕗᓪᓕᖅᐹᒥᑦ ᐅᖃᓕᒫᕐᓂᖅ ᐱᖁᔭᔅᓴᓂᑦ. 17. 

ᐱᖁᔨᕗᖔᕈᑏᑦ. 18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. 19. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. 20. ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 2 ᐊᒻᒪᓗ 3, 

ᒥᔅᑕ ᐋᑯᐊᖅ ᐃᒃᓯᕙᐅᑕᕆᔭᐅᓗᓂ. 

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, 

ᓄᖅᑲᖔᑲᐃᓐᓇᕐᓂᐊᖅᑐᒍᑦ 20 ᒥᓇᑦᑎᓂᑦ. 

ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:00ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 15:29ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᑯᐊᖅ) (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᓯᒋᐊᖁᔨᓕᕋᒪ. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᑯᓂᖓ ᐱᓕᕆᓂᐊᖅᑐᒍᑦ, 

ᒪᓕᒐᒃᓴᖅ 2 ᐊᒻᒪᓗ 3. ᑲᑎᒪᔨᕋᓛᑦ 

ᖃᓄᐃᑦᑐᒪᕙᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒍᒪᔪᒍᑦ ᒪᓕᒐᒃᓴᖅ 2 ᕿᒥᕐᕈᔭᐅᓂᖓᓂᒃ 

ᑮᓇᐅᔭᓂᑦ ᓇᓚᐅᑦᓵᒐᖏᓐᓂᑦ 

ᐋᓐᓂᐊᖅᑕᐃᓕᒪᔪᓕᕆᒃᑯᓐᓄᑦ, ᑭᖑᓂᐊᒍᑦ 

ᕼᐋᒻᓚᓕᕆᔨᒃᑯᓐᓄᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᐱᓕᕆᐊᕆᓂᐊᕐᓗᒍ ᑲᔪᓯᓗᑕ ᓇᓚᐅᑦᓵᒐᓪᓗᐊᑕᓂᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, 

ᐃᓯᖅᑎᓚᐅᕐᒥᒃᑭᑦ ᐊᐱᖅᓱᖅᑕᐅᓂᐊᖅᑐᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᖅᓱᖅᑏ, ᐊᐱᖅᓱᖅᑕᐅᓂᐊᖅᑐᑦ 

ᐃᓯᖅᑎᓚᐅᕐᒥᒃᑭᑦ. 

ᖁᔭᓐᓇᒦᒃ. ᒥᓂᔅᑖ, ᐊᓪᓚᑦᑕᐅᓯᒪᓂᐊᕐᒪᑦ ᑖᒃᑯᐊ 

ᐃᖅᑲᓇᐃᔭᖅᑎᑎᑦ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑕᓕᖅᐱᐊᓃᑦᑐᖅ ᐅᕌᔅᒥᐅᕆ 

ᑮᓇᐃᓐᓇᖅ, ᐃᖅᑲᓇᐃᔮᖃᑲᐃᓐᓇᖅᑐᖅ 

ᑐᖏᓕᐅᓂᕐᒥᒃ, ᐊᒻᒪ ᓴᐅᒥᓃᑦᑐᖅ ᔫᕼᐋᓐ 

ᒋᓚᐅᓕᒪᓐ, ᐃᖅᑲᓇᐃᔮᖃᑲᐃᓐᓇᖅᑐᖅ 

ᐊᐅᓚᑦᑎᓂᕐᒥᒃ ᑮᓇᐅᔭᓕᕆᓂᕐᒧᑦ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᒍᓐᓇᖅᓯᒻᒥᔪᒍᑦ ᓇᓪᓕᑭᑖᕐᓗᒋᑦ ᑎᑎᕋᖅᓯᒪᔪᑦ 

ᑮᓇᐅᔭᖅᑑᑎᒃᓴᓂ. ᒪᑉᐱᒐᖅ ᐱᒋᐊᕐᓗᒍ ᕼ-4. 

ᐊᐱᖅᓱᕈᓐᓇᖅᓯᕗᑦ ᑲᑎᒪᔩᑦ ᒪᑉᐱᒐᖅ ᕼ-4-ᒧᑦ. 

ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᐅᖂᖅᑐᕐᖑᓇ ᐊᐱᖅᑯᑕᐅᓚᐅᖅᑐᖅ, 

ᑐᓴᓕᓵᓐᖏᑦᑕᒃᓴᕆᖕᒥᔭᕋᓗᐊᖓ. ᐃᑉᐸᒃᓴᖅ ᑖᒃᑯᐊ 

ᓴᓂᒥᐅᑕᕆᔭᑎᒃ ᐊᒻᒪᓗ ᐅᖃᐅᓯᖃᕇᕋᑖᕋᑦᑎ 

ᐱᓕᕆᔨᑎᑦ ᐊᒻᒪᓗ ᐱᓕᕆᔨᒋᓚᐅᐱᓪᓚᑦᑕᒃᑲ 

ᑕᐃᒪᓐᓇᐃᓕᔫᔮᖃᑦᑕᕋᕕᑦ. ᖃᖁᒍᓕᑭᐊᖅ 

ᑕᕝᕙᓃᓪᓚᕆᓐᓂᐊᖅᑐᓂᒃ ᓇᓗᓇᐃᖅᓯᔪᒫᖅᐱᑦ 

ᒥᓂᔅᑕᐅᑉ ᑐᓪᓕᐊ ᐊᒻᒪ ᑕᐃᓐᓇ ᓴᓇᓕᓐᓃᑦᑐᑦ 

ᑖᒃᑯᐊ ᓯᕗᓪᓕᖅᐹᒥᖃᐃ ᑖᔅᓱᒥᖓ ᐊᐱᕆᒍᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐊᒻᒪ 

ᖁᔭᓐᓇᒦᒃ ᐊᐱᖅᑯᑎᖃᕋᕕᑦ ᑖᑦᓱᒥᖓ. 

ᖃᐅᔨᒪᔪᒃᓴᐅᔪᑎᑦ ᑖᑦᓱᒪ ᐃᖅᑲᓇᐃᔮᖅ ᑐᖏᓕᕐᒧᑦ 

ᒪᑐᐃᖓᓚᐅᖅᑐᖅ ᐊᒻᒪ ᑕᖅᑭᒋᓚᐅᖅᑕᑎᓐᓂ 

ᒪᑐᓚᐅᕐᒪᑦ. 

 

ᒫᓐᓇ ᐊᐱᖅᓱᖅᑕᐅᑲᑕᑦᑐᖃᖅᑐᖅ ᐆᑦᑐᕈᒪᓯᒪᔪᓂᒃ 

ᐊᒻᒪ ᐊᐅᓚᑦᓯᔨᓄᑦ ᑕᐃᒃᑯᓄᖓ ᐱᖓᓲᔪᓄᑦ 

ᐊᐅᓚᑦᓯᔨᐅᔪᓄᑦ ᒐᕙᒪᒃᑯᓐᓂᒃ 

ᐱᓕᕆᐊᖑᒐᔭᖅᓱᑎᒃ, ᓯᕗᓕᖅᑎ ᐃᓚᒋᔭᐅᓗᓂ 

ᐅᕙᖓᓗ ᐊᒻᒪ ᑮᓇᐅᔭᓕᕆᔩᓪᓗ ᑖᒃᑯᐊ 

ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ ᑕᐃᒃᑯᓄᖓ 

ᑎᓕᓯᒪᔭᑦᑎᓐᓄᑦ. ᓂᕆᐅᓇᖅᑐᖅ ᐅᑭᐊᒃᓵᖅ ᑭᓯᐊᓂ 

ᓇᓗᓇᐃᖅᑐᖃᓛᕆᐊᖓ. 

 

ᑖᓐᓇᓗ ᖁᕕᐊᑦᑐᖓ ᐅᕉᔅᒥᐅᕆ ᑕᕝᕙᓃᒍᓐᓇᕐᒪᑦ 

ᑕᐃᑯᖓ ᑎᑭᓪᓗᒍ ᐃᖅᑲᓇᐃᔮᒥᓄᑦ ᒪᕐᕉᓐᓂᒃ  

ᓇᓴᖃᕐᒪᑦ ᒫᓐᓇ. ᐊᐃᑉᐸᐃᓐᓇᖓᓂᒃ 

ᐊᑐᓯᓚᐅᕐᒥᔪᖅ. 

 

ᑖᓐᓇ ᓴᐅᒥᓐᓃᑦᑐᖅ ᒫᓐᓇ 

ᐃᖅᑲᓇᐃᔭᑲᐃᓐᓇᕐᓂᕐᒥᒃ 

ᐃᖅᑲᓇᐃᔮᖃᓕᖃᑖᑦᓯᐊᓚᐅᕐᒪᑦ. ᑖᓐᓇᑦᑕᐅᖅ 

ᓂᕆᐅᒋᔭᕗᑦ ᐃᖏᕐᕋᕙᓪᓕᐊᕐᓂᐊᕐᒥᒋᐊᖓ 

ᐃᓂᑖᖅᐸᓪᓕᐊᓗᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑐ ᑐᑭᓯᓇᑦᑎᐊᕐᒪᑦ, ᐊᒻᒪᓗ ᑖᓐᓇ 

ᑐᓪᓕᕆᔭᐃᑦ ᕿᒪᑦᑕᐃᓕᓕ ᑕᒫᓂᖁᓐᖏᑕᖓ, 

ᑐᑭᓯᐊᑦᑎᐊᕐᒪᑦ ᑐᑭᓯᓇᑦᑎᐊᖅᐸᒃᖢᓂᓗ ᑕᒫᓃᑦᑐᖅ 

ᖁᕕᐊᒋᔭᕋ. ᑕᐃᒪᓕ ᐅᖃᖅᑲᐅᒐᕕᑦ ᑕᐃᓐᓇ 

ᓴᓂᖕᒥᐅᑕᕆᖕᒥᔭᐃᑦ ᐊᑎᖓ ᐳᐃᒍᓚᐅᑲᒃᑲᒃᑯ. 

 

ᖃᑯᒍᓕ ᓇᓗᓇᐃᖅᓯᒫᕋᓱᒋᕙ ᐱᓕᕆᔨᓪᓚᕆᖕᒥᒃ 

ᐱᓇᔭᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᑦᑕᐅᖅ, 

ᓇᓗᓇᐃᑦᑎᐊᕆᐊᒃᑲᓐᓂᕐᓗᒍ. ᑖᓐᓇᓕ 

ᐃᖅᑲᓇᐃᔮᖅ ᒫᓐᓇ ᓴᖅᑭᑉᐸᓪᓕᐊᓕᑕᐃᓐᓇᖅᑐᖅ. 

ᓂᕆᐅᒋᔭᕗᑦᑕᐅᖅ ᐅᑭᐊᒃᓵᖅ ᐱᔭᕇᓛᕐᒥᒋᐊᖓ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑐᖁᑎᓐᓃᑦᑐᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᖅᑲᓇᐃᔮᑦ ᓇᓗᓇᐃᖅᓯᒪᔪᑦ ᑕᕝᕙᓂ 

ᖃᕋᓴᐅᔭᒃᑯᑦ ᐋᓐᓂᐊᕕᓕᐅᖅᑐᔅᓯᐅᑎᓂᑦ 

ᐴᖅᑲᐃᓯᒪᓂᕐᓂᑦ ᑖᒃᑯᐊ ᐋᑐᕚᒦᒃᑲᔭᖅᑐᑎᑦ, 

ᔭᓗᓇᐃᕝᒥᓗ, ᐃᐊᑦᒪᓐᑕᓐᒥᓗ. 

ᖃᓄᖅ ᑕᐃᒪ ᓄᓇᕗᒻᒥᐅᑦ 

ᐅᑉᐱᕈᓱᓕᖅᑎᒍᓐᓇᖅᑭᓯᐅᒃ ᑖᒃᑯᐊ 

ᑲᓐᖑᓇᖅᑐᖁᑎᖏᑦ ᑭᒃᑯᑐᐃᓐᓇᕐᓄᑦ 

ᑕᑯᔭᐅᖃᑦᑕᔮᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ 

ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᖁᓕᐅᖏᑦᑐᑦ, 9, ᓲᕐᓗ 

ᑲᖑᓇᖅᑐᓂᑦ ᐊᒻᒪᓗ ᖃᐅᔨᓴᕈᑕᐅᔪᓂᑦ 

ᐃᖏᕐᕋᔾᔪᑎᔅᓴᖏᓐᓂᑦ, ᑕᐃᒪ ᐊᖏᖅᑕᐅᓯᒪᒻᒪᑕ 

ᐊᐅᓚᑦᑎᒍᑎᒋᓗᒋᑦ ᑖᒃᑯᐊ ᐸᐃᑉᐹᖑᖏᑦᑐᑦ, 

ᖃᕆᑕᐅᔭᕐᒦᑦᑐᐃᑦ ᑕᐃᒪ ᖃᓪᓗᓇᐃᔭᕐᓗᒐᖃᐃ 

(ᑐᓵᔨᑎᒍᑦ) 9-ᖑᒻᒪᑕ ᑲᖑᓇᖅᑐᓄᑦ 

ᒪᓕᑦᑕᐅᖃᑦᑕᕆᐊᖃᕐᓂᐊᖅᑐᐃᑦ 

ᐊᖏᖅᑕᐅᓯᒪᔪᖃᖅᑐᖅ ᖃᕋᓴᐅᔭᒃᑯᑦ 

ᐋᓐᓂᐊᕕᓕᐊᖅᑐᖅᓯᐅᑎᓕᕆᔾᔪᑎᒃᓴᓂᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐸᕐᓇᒍᑎᔅᓴᖏᓐᓂᑦ ᕿᒥᕐᕈᐊᖅᑐᖓ 

ᑕᑯᒻᒥᒐᒪᑦᑕᐅ ᓴᖅᑮᒐᓱᓛᕋᔅᓯ ᓇᓕᐊᓐᓄᑐᐃᓐᓇᖅ 

ᑐᕌᖓᓪᓚᕆᑦᑐᓂ ᒪᓕᒐᕐᓂᑦ. ᑕᐃᒪᐃᑦᑐᓂᑦ 

ᒪᓕᒐᖃᖏᑯᑦᑕ ᖃᓄᖅ ᐊᑐᖅᑕᐅᕙᒻᒪ 

ᐋᓐᓂᐊᖅᑕᐃᓕᓕᕆᓂᖅ. ᑕᒪᒃᑯᐊ ᐸᐃᑉᐹᖁᑎᐅᔪᑦ 

ᐋᓐᓂᐊᕕᓕᐊᖅᑐᖅᓯᐅᑏᑦ ᑭᒃᑯᑐᐃᓐᓇᕐᓄᑦ 

ᑕᑯᔭᐅᖁᓇᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖃᐅᔨᒪᓂᐊᕋᔅᓯ H-4 ᖓᓃᑦᑐᒍ ᒫᓐᓇ. ᒥᓂᔅᑕ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑲᖑᓇᖅᑐᓕᕆᔾᔪᑎᒃᓴᐃᑦ 

ᒪᓕᒐᒃᓴᖏᑦ ᐊᖏᖅᑕᐅᓯᒪᔪᑦ ᒐᕙᒪᑐᖃᒃᑯᑦ 

ᐋᓐᓂᐊᖅᑕᐃᓕᕆᔨᒃᑯᖏᓐᓄᑦ ᖃᕋᓴᐅᔭᒃᑯᑦ 

ᐋᓐᓂᐊᕕᓕᐊᖅᑐᖅᓯᐅᑎᓕᕆᔾᔪᑕᐅᓂᐊᕐᓗᑎᒃ 

ᑕᒪᒃᑯᐊ ᐃᓄᐃᑦ ᓇᒻᒥᓂᖅ ᑲᓐᖑᓇᖅᑐᖁᑎᒋᔭᖏᑦ 

ᓈᓴᐅᑎᒃᑰᖓᔪᐃᑦ, ᐃᓛᒃᑯᖓᔪᐃᑦ 

ᐋᓐᓂᐊᕕᓕᐊᖃᑦᑕᕐᓂᒥᓂᖏᓐᓂᑦ 

ᐅᖃᐅᓯᖃᖅᓯᒪᔪᐃᑦ ᑎᒥᖓᒍᑦ, ᐃᓱᒪᖓᒍᓪᓘᓐᓃᑦ 

ᐊᔪᕈᑎᖓᓐᓂᑦ ᐅᖃᐅᓯᖃᖅᓯᒪᔪᐃᑦ. ᑕᐃᒫᒃ 

ᑕᒪᒃᑯᐊ ᑲᖑᓇᖅᑎᑕᐅᖃᑦᑕᖅᑐᐃᑦ  

ᐅᐊᑦᑎᔭᐅᖃᑦᑕᕐᓗᑎᒃ ᐅᐊᑦᑎᔭᐅᔾᔪᑎᖏᓐᓄᑦ, 

ᒪᓕᒐᖅᑎᒍᓪᓗ ᐅᐊᑦᑎᔭᐅᖃᑦᑕᕐᒥᔪᑦ, ᐊᒻᒪ 

ᑕᑯᔭᐅᑲᓪᓚᕈᓐᓇᖁᓇᒋᑦ. 

 

ᑭᐅᑦᑎᐊᕋᓗᐊᕐᒪᖔᒃᑯ ᖃᐅᔨᒪᖏᓐᓇᒪ, 

ᑭᐅᑦᑎᐅᓂᖏᑯᒃᑯ ᐊᐱᖅᓱᑲᓐᓂᓂᐊᖅᑯᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᑐᐃᓐᓇᕋᒪ ᓱᒻᒪᑦ ᐅᐊᑦᑎᐊᕈ 

ᒪᓕᒐᓕᐅᖅᑐᖃᓛᑐᐃᓐᓇᕐᓗᓂ ᑕᐃᒫᓪᓕ 

ᒪᓕᒐᖅᑕᖃᖏᓪᓗᓂ ᑲᖑᓇᖅᑑᑎᑕᐅᑐᐃᓐᓇᖅᑲ 

ᖃᓄᐃᒃᑲᔭᖏᒻᒫᑦ, ᐃᓛ ᖃᓄᐃᒃᑲᔭᕐᖓᑦ, 

ᒪᓕᒐᖅᑎᒎᖓᔭᕆᐊᖃᖅᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓄᓇᕗᑦ ᑲᖑᓇᖅᑐᓕᕆᔨᖓ 

ᐅᖃᖅᓯᒪᒻᒪᑦ, ᑕᒪᒃᑯᐊ ᑎᒥᒃᑯᑦ ᐋᓐᓂᐊᕆᔭᐅᔪᓄᑦ 

ᒪᓕᒐᐃᑦ ᑲᒪᔾᔪᑕᐅᖃᑦᑕᓂᐊᕐᓗᑎᒃ ᐱᔭᕆᐊᑐᔪᓂᑦ 

ᐋᓐᓂᐊᕕᓕᐊᖅᑐᖅᓯᐅᑕᐅᖃᑦᑕᖅᑐᓂᑦ, ᐃᓛᒃ 

ᑐᑭᓯᔭᕐᓂᖏᑦᑐᓂᑦ. ᒪᓕᒐᕐᓂᖅ 

ᐋᖅᑭᒃᓯᒪᔪᖅᑕᖃᕆᐊᖃᕐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᖕᓇᑲᖅ 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᖓ ᑖᓐᓇ ᐃᑲᔫᑎᖃᖅᑐᖅ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᖓᔪᐊᓐᓃᖔᖅᑐᒥᑦ 

ᐊᖏᔪᐊᓗᓐᓂᑦ ᑮᓇᐅᔭᖅᑖᖃᑦᑕᕐᖓᑕ, ᐊᐱᕆᔪᖓ 

ᖃᓄᖅ ᑖᒃᑯᐊ ᐊᐅᓚᒍᓐᓇᐸᑉᐱᓯᐅᒃ 

ᑮᓇᐅᔭᖅᑖᕆᕙᑦᑕᓯ ᐱᖓᔪᐊᓐᓃᖔᖅᑐᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᓄᖓᖃᐃ ᑮᓇᐅᔭᓕᕆᔨᑦᑎᓐᓄᑦ 

ᑭᐅᔭᑎᒃᑯᒃᑯ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒐᓪᐅᑐᒪᓐ 

 

ᒋᓚᐅᑎᒪᓐ (ᑐᓵᔨᑎᒍᑦ): ᑖᓐᓇ ᐱᖓᔪᓃᓐᖔᖅᑐᓂᑦ 

ᐊᖏᖃᑎᖃᖅᓯᒪᓂᖅ ᐊᐅᓚᑕᐅᓲᑦ 

ᑮᓇᐅᔭᖅᑖᖅᑎᑕᐅᒐᐃᒻᒪᑕ ᐊᖏᖃᑎᒌᒍᑎᑎᒍᑦ, 

ᖃᓄᖅ ᐊᑐᕈᓐᓇᕐᒪᖔᑦᑎᒍᓗ 

ᐅᖃᐅᔾᔭᐅᓯᒪᓲᖑᔪᒍᑦ, ᐃᓚᖓ 

ᐃᓱᒪᖅᓲᑎᒋᓂᖅᓴᕆᒐᓗᐊᖅᑐᑎᒍ. ᐃᓚᖓᓗ 

ᓄᖑᓐᖏᓐᓂᒐᐃᒍᑦᑎᒍ ᐊᕐᕌᒍᒧᑦ ᑭᖑᓂᐊᓄᑦ 

ᑲᔪᓯᒋᐊᕈᓐᓇᓲᕗᑦ, ᑭᓯᐊᓂ ᑖᒃᑯᐊ 

ᐊᖏᖃᑎᒌᒍᑎᓕᐊᖑᓯᒪᔪᑦ 

ᒪᓕᑦᑎᐊᕆᐊᖃᓪᓚᕆᑦᑕᕗᑦ. 

ᑕᐃᒪᐃᖃᑦᑕᖅᓯᒪᓪᓗᑕ, ᐱᓕᕆᐊᕇᓐᓇᑦᑎᐊᖅᑕᕗᑦ 

ᐊᖏᖃᑎᒌᒍᑏᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ 

ᖃᐅᔨᒪᒐᓱᐊᖏᓐᓇᖃᑦᑕᖅᑐᒍᑦ ᐊᒻᒪ ᑮᓇᐅᔭᐃᓪᓗ 

ᑕᕝᕗᖓᖓᑎᑕᐅᔪᑦ ᐊᑐᑦᑎᐊᕋᓱᑉᐸᑦᑕᕗᑦ 

ᐊᑐᕐᕕᒋᔪᓐᓇᖅᑕᓕᒫᑎᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᓗᐊᖅᑐᖓ ᐃᓛᓐᓂᒃ 

ᐱᔭᕐᓂᖏᑦᑐᒻᒪᕆᐊᓘᕙᒻᒪᑦ ᒪᓖᓐᓇᓱᒋᐊᒃᓴᖅ 

ᐊᑐᐊᒐᕐᓂᑦ. ᖃᓄᐃᑦᑐᓂᑦ 

ᐱᔭᕐᓂᖏᑦᑐᖅᓯᐅᖃᑦᑕᖅᓯᒪᕕᓯ 

ᐋᓐᓂᐊᖅᑕᐃᓕᓕᕆᔨᒃᑰᓪᓗᓯ ᐱᖓᔪᐊᓐᓃᖔᖅᑐᓂᑦ 

ᑮᓇᐅᔭᖅᑖᕆᐊᖃᕋᐃᒐᔅᓯ ᒪᑯᐊ 

ᖃᖓᒃᑰᖅᑕᓐᓂᕆᒋᐊᖃᖅᑕᖏᑦ ᒪᓕᒋᐊᖃᓲᓯ 

ᐅᓂᒃᑳᓕᕆᒋᐊᖃᓲᓯᓪᓗ ᐱᓪᓗᒋᑦ. ᖃᓄᖅ ᑕᒪᓐᓇ 

ᐊᑦᑐᐃᓂᖃᖅᐸᑉᐸ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᑕᒪᒃᑯᐊ ᓴᖅᑭᖅᑎᑦᑎᓇᓱᓕᕋᐃᒐᔅᓯ ᐱᔨᑦᑎᕋᐅᑎᓂᑦ 

ᐃᑲᔫᑎᓂᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᑦᓱᒧᖓ ᑐᖏᓕᖓᓄᑦ ᐅᕉᔅᓯᐅᕆᒧᑦ 

ᑭᐅᔭᐅᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕐᓂᖏᑦᑐᕆᖃᑦᑕᖅᓯᒪᓚᐅᖅᑕᕗᑦ ᐆᑦᑑᑎᒋᓗᒍ 

ᑐᕝᕚᑲᒧᑦ ᑮᓇᐅᔭᐃᑦ ᑭᖑᓂᐊᒍᑦ 

ᐊᖏᖅᑕᐅᓚᕿᑐᐃᓐᓇᕆᐊᓖᑦ ᐊᕐᕌᒍᒥ, 

ᑕᐃᒪᐃᓐᓂᖓᓄᑦ ᐊᑐᕈᓐᓇᖅᐸᖏᑦᑐᒍᑦ ᐃᓚᖏᑦ 

ᑮᓇᐅᔭᓂᑦ ᑕᐃᔅᓱᒧᖓ ᐊᕐᕌᒍᒧᑦ ᐊᑐᖅᑐᒧᑦ. ᑕᒪᓐᓇ 

ᑭᖑᕙᕈᑎᒋᕙᑦᑕᕗᑦ ᐃᓚᖓᒍᑦ. 

 

ᑕᐃᔅᓱᒪᓂᐅᓚᐅᖅᑐᖅ, ᔫᕼᐋᓐ ᐅᖃᖅᑲᐅᒻᒪᑦ, 

ᐃᓱᒪᖅᓱᓇᕐᓂᖃᒐᓚᓚᐅᖅᓯᒪᔪᖅ ᐊᖏᖃᑎᒌᒍᑦ 

ᐊᑕᐅᓯᐅᓐᖏᑦᑐᒧᑦ ᐊᕐᕌᒍᓅᖓᒍᓂ ᐱᕕᒃᓴᐅᑉ 

ᐃᓗᐊᓂ ᑮᓇᐅᔭᐃᑦ ᐊᑐᓱᖓᑐᐊᕌᖓᑦᑎᒍ 

ᑲᔪᓯᒋᐊᒃᑲᓐᓂᕈᓐᓇᖅᑎᑕᐅᓚᐅᖅᑐᒍᑦ 

ᐊᖏᓈᕆᐊᐸᓗᓚᕿᓪᓗᒋᓪᓗ ᑮᓇᐅᔭᐃᑦ ᑕᕝᕘᓇ. 

ᐃᓚᖏᓪᓗ ᐱᔭᕐᓂᖏᑦᑑᕈᑎᒋᓯᒪᒻᒥᔫᒐᓗᐊᑦ, 

ᑭᓯᐊᓂ ᐃᓱᒪᖅᓱᕈᓐᓇᕐᓂᖃᒐᓚᓚᐅᖅᐳᖅ 

ᐊᖏᖃᑎᒌᒍᑎᐅᕙᓚᐅᖅᓯᒪᔪᓂ 

ᐊᓯᖏᓐᓃᖔᖓᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑖᔅᓱᒥᖓ ᑭᐅᒐᕕᑦ. ᐊᐱᖅᑯᑎᒃᑲᓐᓂᕋ 

ᑖᒃᑯᐊ ᐱᓕᕆᕕᒋᔭᓯ ᕿᒥᕐᕈᓇᓕᕋᐃᒻᒪᑕ 

ᐃᑲᔫᑎᓂᑦ ᐱᔨᑦᑎᕋᐅᑎᓂᓪᓗ, 

ᖃᐅᔨᔪᒪᒐᓗᐊᖅᐳᖓ ᑭᓱᓂᑦ ᖃᐅᔨᓚᐅᕐᒪᖔᑦᑎ 

ᑕᒪᑐᒨᓇ ᕿᒥᕐᕈᓂᕆᓚᐅᖅᑕᓯᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᐸᕐᓇᐸᓪᓕᐊᔪᑦ, 

ᑭᐅᓪᓚᕆᒍᓐᓇᓐᖏᑕᕗᑦ ᐋᖅᑭᔅᓱᖅᐸᓪᓕᐊᒻᒪᑕ. 

ᑐᖏᓕᖓᓄᖅᑲᐃ  

ᓇᓗᓇᐃᖅᑕᐅᒋᐊᒃᑲᓐᓂᕈᓐᓇᖅᑐᑦ. ᓇᑯᕐᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᓯᕗᓪᓕᐊᖃᑕᐅᓚᐅᖅᑐᖅ 2013-14-ᒥ. 

ᑭᓯᐊᓂᓕ ᐃᖅᑲᓇᐃᔭᖅᑎᑭᒃᓴᓂᖃᓚᐅᕋᑦᑕ 

ᑕᒪᑐᒨᓇ. ᒫᓐᓇᓕ ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᒃᓴᖃᕐᒪᑕ ᐃᑲᔫᑎᒥᒃ ᕿᒥᕐᕈᓂᕐᒥᒃ, ᑕᒪᓐᓇ 

ᐱᖃᓯᐅᑎᓇᓱᒋᐊᕐᓂᐊᓯᕙᕗᑦ ᐊᑕᖏᖅᑐᒥᒃ 

ᕿᒥᕐᕈᓂᐅᕙᒃᑐᒥᒃ ᒐᕙᒪᒃᑯᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫᖅᐲᑦ? ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᐄ, ᓱᓕ ᐊᑕᐅᓯᕐᒥᒃ 

ᐊᐱᖅᑯᑎᖃᖅᑐᖓ. ᐱᔾᔪᑎᓪᓗᐊᑕᓂᒃ 

ᖃᐅᔨᒋᐊᖅᓯᒪᕕᓰ ᐋᓐᓂᐊᕕᓕᐊᕈᔾᔨᓂᐅᑉ ᐊᑭᖓ 

ᖃᖏᐅᑎᓂᐊᕐᒪᖔᖅ 

ᖄᖏᐅᑎᓂᐊᓐᖏᒻᒪᖔᕐᓘᓐᓃᑦ 

ᑮᓇᐅᔭᖅᑑᑎᒃᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᐱᖅᑯᑎᒋᔭᖓ ᑖᓐᓇ 

ᐅᖓᑖᓅᕐᓂᐊᕐᓂᕈᑦᑕ 

ᖃᔅᓰᓐᓇᕈᕆᐊᖅᐹᓪᓕᓐᓂᐊᕐᒪᖔᕐᓘᓐᓃᖅᑲᐃ 

ᖃᖓᑦᑕᐅᑎᓄᑦ ᑖᓐᓇ ᐱᔾᔪᑎᒋᓪᓗᒍ. ᑕᐃᒪ ᐊᕐᕌᓂ 

ᑖᒃᑯᐊ ᐋᓐᓂᐊᕕᓕᐊᕈᔾᔨᓂᐅᔪᐃᑦ 

ᖃᖓᑕᖃᑎᖃᕐᓂᐊᕐᓇᕋᐃᒻᒪᑕ ᑕᐃᒃᑯᓂᖓ 

ᒪᓕᒃᑎᐅᔪᓂᑦ, ᒪᓕᒐᕐᒥᒃ ᐊᓯᔾᔩᓚᐅᖅᓯᒪᔪᒍᑦ 

ᔫᓂᐅᑎᓪᓗᒍ. 

 

ᑖᓐᓇ ᐃᓚᒋᔭᐅᓪᓗᓂ ᐊᒻᒪᓗ ᐊᓯᖏᓐᓂᑦ 

ᕿᒥᕐᕈᖃᑦᑕᕐᓗᒥᔪᒍᑦ. ᑭᐅᔭᐅᒃᑲᓐᓂᕈᒪᑉᐸᑦ ᐊᓯᐊᒍᑦ 

ᑐᖏᓕᕋᓄᑦ ᑭᐅᑎᑦᑐᓐᓇᕈᓐᓇᖅᑐᒍ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑮᓇᐃᓐᓇᖅ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᓕᕆᔨᒃᑯᑦ ᕿᓃᓐᓇᕋᓱᑉᐸᑦᑑᒐᓗᐊᑦ  

ᐊᑭᑭᓪᓕᒋᐊᖅᑎᒍᑎᔅᓴᓂᒃ, ᐋᖅᑭᒋᐊᕆᔾᔪᑎᔅᓴᓂᓪᓗ 

ᑮᓇᐅᔭᓂᒃ ᐊᑐᓗᐊᖃᑦᑕᕐᓂᐊᓐᖏᓇᑦᑕ. 

 

ᐅᓂᒃᑳᓕᐅᕐᓂᕆᕙᑦᑕᑎᓐᓂᓪᓗ, 

ᐅᓂᒃᑳᓕᐅᕆᐊᖃᕐᓂᕆᕙᑦᑕᑎᓐᓂᓪᓗ ᓯᕗᒧᑦ 

ᒥᔅᓴᐅᓯᒍᓐᓇᑦᑎᐊᕐᓂᖅᓴᐅᒐᓱᑉᐸᒃᑲᓗᐊᖅᑐᒍᑦ 

ᕿᒥᕐᕈᐊᐸᖅᐸᑦᑐᑎᒍᓗ ᑮᓇᐅᔭᐃᑦ ᐊᑐᖅᓯᒪᔪᑦ 

ᐊᕐᕌᒍᑦ 7 ᐊᓂᒍᕋᐃᒻᒪᑕᒪ 

 

ᐱᐅᓯᕚᓪᓕᖅᑎᑉᐸᓪᓕᐊᒐᓱᐃᓐᓇᖅᑕᕗᑦ ᑕᒪᓐᓇ 

ᐅᓂᒃᑳᓕᐅᖃᑦᑕᕐᓂᕗᑦ. ᑕᐃᒪ ᒥᓂᔅᑕ ᐅᖃᓚᐅᕐᖓᑦ 

ᐃᑉᐸᔅᓴᖅ, ᐊᑐᕇᖅᓯᒪᔪᓂᒃ ᕿᒥᕐᕈᐊᖏᓐᓇᓲᖑᒐᑦᑕ 

ᑮᓇᐅᔭᓂᒃ ᑕᐃᒃᑯᐊᓗ ᐊᑐᖅᑐᒋᑦ 

ᒥᔅᓴᐅᓴᖃᑦᑕᖅᑕᕗᑦ ᖃᑦᑎᓂᒃ 

ᑮᓇᐅᔭᖅᑖᕆᐊᖃᓛᕐᒪᖔᑦᑕ ᖃᑦᑎᓂᓪᓗ 

ᐃᓚᒋᐊᖃᓛᕐᒪᖔᑕ, ᑕᐃᒫᒃ ᐱᓲᖑᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. 

ᐃᓵᔅᓯᒪᒻᒥᔪᖅᑕᐅᖅ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᑦᑕᐅᖅ ᐊᐱᖅᑯᑎᔅᓴᖃᕋᒪ 

ᐊᖏᔪᖅᑳᒡᒍᑎᖏᓐᓂᑦ ᐱᔾᔪᑎᓕᓐᓂᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᑉ ᓴᖅᑭᑎᓪᓗᒋᑦ 

ᑮᓇᐅᔭᖅᑐᕈᑎᔅᓴᐃᑦ ᐅᖃᓚᐅᕐᖓᑦ ᐱᒻᒪᕆᐅᒻᒪᒡᒎᖅ 

ᓈᒻᒪᑦᑐᓂᒃ ᐊᓐᓂᐊᔪᓂᑦ ᑲᒪᔾᔪᑎᔅᓴᓂᑦ 

ᐊᑐᐃᓐᓇᖅᑕᖃᕈᑦᑕ ᓄᓇᓕᓕᒫᓂ. 

 

ᐊᒻᒪᓗ 2013-14-ᒥ ᐅᖃᖅᓯᒪᓪᓗᓂ 

ᓴᓇᓛᕐᖓᑕᒎᖅ ᐊᑐᓕᖅᑎᑦᑎᓗᑎᒃ ᐱᔭᕇᖅᓯᓗᑎᒃ, 

ᐊᑐᓕᖅᑎᑦᑎᓗᑎᓪᓗ 

ᐸᕐᓇᐅᑎᔅᓴᓪᓗᐊᑕᕆᓂᐊᖅᑕᖏᓐᓂᑦ, 

ᐃᖅᑲᓇᐃᔭᖅᑎᓂᒃ ᓈᒻᒪᔅᓯᑎᑦᑎᒋᐊᕋᓱᓐᓂᖅ 

ᓄᓇᓕᓕᒫᓂᑦ. 

 

ᑖᓐᓇᐃᓛᒃ ᓯᕗᓪᓕᐅᖃᑕᐅᒐᓗᐊᕐᖓᑦ ᓯᕗᒧᑦ 

ᐊᓪᓗᖅᑕ ᑐᕌᒐᑦᑎᓐᓂᑦ. ᖃᓄᐃᓕᐅᖅᓯᒪᕕᓯ ᑕᒪᓐᓇ 

ᕿᒥᕐᕈᓂᓯ ᐱᔭᕇᕋᓱᐊᖅᑐᒍ ᐊᒻᒪᑦᑕᐅᖅ ᓈᒻᒪᑦᑐᑦ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

162 

ᖃᑦᑎᑦ ᐃᖅᑲᓇᐃᔭᖅᑏᑦ ᓄᓇᓕᓐᓂ ᖃᓄᖅ 

ᑐᑭᖃᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᐊᑏᒎᖅ, ᒥᔅ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᑭᓯᑦᑎᐊᕈᒃᑯ ᐊᐱᖅᑯᑎᒋᔭᖓ, ᑕᒪᒃᑯᓂᖓ 

ᐸᕐᓇᑉᐸᓪᓕᐊᔭᑦᑎᓐᓂᖅᑲᐃ 

ᐊᐱᖅᑯᑎᖃᖅᐸᓪᓚᐃᒻᒪᑦ ᓯᕗᓂᔅᓴᖅᑎᓐᓄᑦ. 

ᒪᑯᓂᖓᐃᓛᒃ ᑮᓇᐅᔭᓂᒃ ᐱᖃᑦᑕᖅᑕᑦᑎᓐᓂᖃᐃ 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᕝᕙᓘᓐᓃᑦ ᒫᓐᓇ 

ᑮᓇᐅᔭᕆᔭᑦᑎᓐᓂᑦ, ᓇᓗᓇᐃᒋᐊᒃᑲᓐᓂᑲᐃᓐᓇᕐᓕ 

ᐊᐱᖅᑯᑎᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔅᓱᓪᓗᑭᐊᖅ, ᒥᓂᔅᑕ ᐃᐊᓪ. ᑕᕝᕙᓂ 

ᐊᐅᓚᑦᑎᓂᕐᒧᑦ ᐸᕐᓇᐅᑎᔅᓯᓐᓂ ᑭᖑᓪᓕᖅᐹᖓᓂ, 

ᓯᕗᓪᓕᖅᐹᖑᖁᔭᔅᓯᓐᓂᑦ 2013-14-ᒥ ᑖᒃᑯᐊ 

ᖃᓄᐃᓐᓂᕆᓕᖅᑕᖓᓄᑦ ᐅᖃᖅᓯᒪᒻᒪᑕ ᓈᒻᒪᑦᑐᓂᒃ 

ᐃᖅᑲᓇᐃᔭᖅᑎᑖᖅᑎᑦᑎᒐᓱᓐᓂᖅ ᓄᓇᓕᓐᓂ. 

 

ᐱᓕᕆᕕᓯ ᖃᓄᐃᓕᐅᖅᓯᒪᕙ ᖃᐅᔨᓴᕋᓱᑦᑐᓯ 

ᓈᒻᒪᒃᑲᓗᐊᕐᒪᖔᑕ ᐃᖅᑲᓇᐃᔭᖅᑎᖏᑦ ᓄᓇᓕᓐᓂ 

ᐃᓛᒃᑯᑦ, ᖃᓄᐃᓕᐅᖅᓯᒪᕕᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑕᒪᓐᓇᐃᓛᒃ ᓱᓕ ᐸᕐᓇᖅᐸᓪᓕᐊᒐᑦᑎᒍ. ᐅᑯᐊ 

ᐱᓕᕆᐊᕆᔭᕗᑦ ᑕᒡᒐᐅᕘᓪᓚᕆᒍᓐᓇᖏᑕᕗᑦ, ᓱᓕ 

ᐋᖅᑭᓱᖅᐸᓪᓕᐊᒐᑦᑎᒍ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒫᔅᓴᐃᓐᓇᖅ ᑭᐅᓂᐊᖅᑐᔅᓴᐅᒐᓗᐊᕐᒥᔪᑎᑦ 

ᐊᐱᕆᒃᑲᓐᓂᕈᒪᒐᒪ. ᑕᕝᕙᓂ ᑭᖑᓪᓕᖅᐹᖓᓂ 

ᑎᑦᑕᖓᓂ ᓯᕗᓪᓕᐅᖁᔭᔅᓯᓐᓂ 2013-14 

ᐊᕐᕌᒍᖓᓂ, ᑕᐃᒪ ᐃᓱᒪᔅᓴᖅᓯᐅᕈᑎᖃᕋᔅᓯᒎᖅ 

ᕿᒥᕐᕈᓂᕐᒥᒃ ᐃᖅᑲᓇᐃᔭᖅᑎᓂᓪᓗ  

ᓄᖅᑲᑎᑦᑎᑦᑕᐃᓕᒪᒍᑎᔅᓴᓂᑦ ᒪᓕᑦᑐᒍ 

ᕿᒥᕐᕈᓂᕆᓯᒪᔭᓯ. ᕿᒥᕐᕈᒐᔅᓯᒎᖅ 

ᐋᖅᑭᒋᐊᖅᓯᒍᑎᔅᓴᓂᒃ ᐅᖃᐅᔾᔨᒍᓐᓇᖅᑭᓰ 

ᖃᓄᐃᑦᑐᓂᒃ ᕿᒥᕐᕈᐊᓂᐊᖅᑭᓯ ᐋᖅᑭᒋᐊᕋᔅᓴᓂᒃ, 

ᑭᓱᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑐᓕᖁᔭᓕᐊᔅᓴᓂᑦ ᑕᐃᒪ 

ᐃᓱᒪᔅᓴᖅᓯᐅᕈᑎᖃᖅᑐᒍᑦ 

ᐃᖅᑲᓇᐃᔮᖅᑖᑎᑦᑎᓂᕐᒧᑦ ᐊᒻᒪᑦᑕᐅᖅ 

ᑐᑭᓯᕚᓪᓕᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᒃ ᓄᑖᓂᒃ 

ᐊᒻᒪᓗ ᐃᖅᑲᓇᐃᔮᖏᓐᓄᑦ 

ᐱᕙᓪᓕᐊᑎᑦᑎᑲᓐᓂᕈᑎᔅᓴᐅᒍᓐᓇᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᐊᑦᑎᐊᕈᕐᓂᓴᕐᒥᒃ ᐊᐱᖅᑯᑎᖃᖅᑲᐅᒐᒪ 

ᒫᓐᓇᕐᓂᓴᐅᓂᖅᓴᖔᓂᒃ ᑐᓄᖔᑦᑎᓐᓂ, 2016-

2017-ᒧᑦ ᓯᕗᓪᓕᐅᑎᔭᑦᑎᓐᓂ, ᓴᓇᓗᓯᒎᖅ 

ᐊᑕᖐᔪᓂᒃ ᐊᐅᓚᑦᑎᒍᑕᐅᓂᐊᖅᑐᓂᒃ ᒪᓕᒐᕐᓂᒃ 

ᐊᔾᔨᒌᓐᖏᑦᑐᓄᑦ ᓗᑖᓄᑦ ᑲᒪᒋᔭᐅᓲᓄᑦ ᒫᓐᓇ 

ᓚᓕᒐᖅᑎᒍᑦ ᐊᐅᓚᑕᐅᖏᑦᑐᓄᑦ ᓄᓇᕗᒻᒥ. 

 

ᒥᓂᔅᑕ ᖃᐅᔨᒪᒻᒪᑦ, ᒫᓐᓇᓵᖅ ᑐᓴᐅᓚᐅᕋᒪ ᐃᓚᖏᑦ 

ᓄᓇᕗᒻᒥ ᐱᔨᑦᓯᕈᑎᐅᕙᑦᑐᑦ ᐱᓪᓗᒋᑦ 

ᒪᓕᒐᓕᐅᖅᓴᕋᐃᓂᖅᓴᐅᒋᐊᖃᕋᓗᐊᖅᑐᒍᑦ. 

ᑕᐃᒪᐃᓕᖓᕙᖃᐃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᐃᐊᓪ. 

 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐄ, ᑖᓐᓇᐃᓛᒃ ᐊᐱᕆᑎᓪᓗᒍ ᑕᒪᒃᑯᓂᖓ 

ᐃᖅᑲᐅᒪᑦᓯᐊᖅᑕᕋ. ᑕᐃᒪᐃᓛᔫᒃ ᐅᑯᐊ ᒪᓕᒐᐃᑦ 

ᐊᒥᓱᑦ ᐊᓯᔾᔨᕆᐊᖃᕐᒪᑕ ᑕᐃᒪᓐᖓᓂᑦ 1999ᒥ 

ᓴᖅᑭᖅᐸᓪᓕᐊᓕᓚᐅᖅᑐᓄᑦ, ᐃᓛᒃ, 

ᓄᓇᕘᓕᓚᐅᖅᓯᒪᑎᓪᓗᑕ ᒪᓕᒐᐃᑦ ᐅᓄᖅᑐᑦ 

ᑲᔪᓯᑎᒍᒪᒐᑦᑎᒍᑦ. 
 

ᓯᕗᓪᓕᖅᐹᒥ ᑕᕝᕙᓂ ᐅᑭᐊᒃᓵᖅ 2014 ᐊᑎᓕᒃ, 

ᓈᓴᐃᔨᓄᑦ ᓇᓕᖅᑲᓄᑦ ᒪᓕᒐᖅ, ᐱᓕᕆᐊᕆᔪᒪᒐᑦᑎᒍ 

ᐊᒻᒪᓗ ᐅᑭᐅᒃᑯᑦ 2015 ᑭᒃᑯᓕᒫᓄᑦ 

ᐋᓐᓂᐊᑕᐃᓕᒪᔪᓕᕆᓂᖅ ᒪᓕᒐᖅ 

ᐱᓕᕆᐊᕆᔪᒪᒋᓪᓗᑎᒍ. 2015 ᐅᐱᕐᖔᖓᓂ 

ᐃᖢᐊᖅᓴᐃᔨᐅᓂᕐᒧᑦ ᒪᓕᒐᖅ ᒪᓕᒐᕈᓯᖏᓪᓗ ᐃᒪᓐᓇ 

ᐸᕐᓇᐸᓪᓕᐊᒐᑦᑕ ᐃᓱᒪᓕᕆᓂᕐᒧᑦ ᒪᓕᒐᐅᓂᕋᖅᑕᐅᔪᖅ 

ᑕᐃᓐᓇ ᐅᑭᐊᒃᓵᖅ 2015 ᒪᕐᕉᖃᑦᑕᕐᓗᒋᑦ ᐊᕐᕌᒍᑕᒫᑦ 

ᐱᔭᕆᐊᑐᓂᖅᓴᓪᓗ ᐱᔭᕆᐊᑭᓂᖅᓴᓪᓗ 

ᐃᓱᒪᒋᓯᒪᒐᑦᑎᒍ ᑲᔪᓯᕙᓪᓕᐊᑎᔪᒪᓪᓗᑎᒍ. ᑕᒪᒃᑯᐊ 

ᑕᕝᕙᓂ ᒪᓕᒐᖃᐅᖏᑦᑐᓄᑦ 

ᐱᓕᕆᐊᖃᖅᑐᓃᑉᐸᓪᓚᐃᔪᖅ ᑖᑦᓱᒪ ᐃᓱᒪᒋᔭᖓ 

ᐅᐱᕐᖓᒃᓵᖅᑲᐃ ᑭᓯᐊᓂ ᑕᐃᑲᓂ 2016 

ᐅᖓᑖᒍᓘᓐᓃᑦ. 
 

ᐃᓱᒪᒋᓕᑕᐃᓐᓇᕋᔭᖅᑐᑦᓴᐅᔭᕗᑦ ᒪᑯᐊ ᑕᐃᓐᓇᐃᓛᒃ 

ᐅᖃᐅᓯᕆᔭᖓ. ᖃᓪᓗᓇᐅᔭᕐᓗᒍ. (ᑐᓵᔨᑎᒍᑦ) 

ᒫᓐᓇᐅᔪᖅ ᑕᒪᒃᑯᐊ ᐱᓕᕆᔨᐅᔪᑦ ᐃᓅᓯᕐᒥ 

ᓇᓪᓕᐅᒃᑯᒫᖅᓯᐅᑎᖃᖅᐸᑦᑐᑦ, ᐊᓯᓂ ᓄᓇᓕᒻᒥ 

ᐊᕕᑦᑐᖅᓯᒪᔪᒥᓪᓘᓐᓃᑦ ᑕᒪᒃᑯᐊ ᒪᓕᒐᕐᓂᒃ ᒥᐊᓂᕆᔨᑦ 

ᐊᑐᐃᓐᓇᖃᓐᖏᑐᐃᓐᓇᕆᐊᖃᖅᑐᑦ ᒪᓕᒐᕈᓯᕐᓂᒃ 

ᐃᓂᖅᑎᕆᔾᔪᑎᐅᔪᓂᓪᓗ ᐊᕕᑦᑐᖅᓯᒪᓂᐅᔪᓂ 

ᐃᓚᖏᓐᓂ. (ᑐᓵᔨᑎᒎᖏᑦᑐᖅ) ᐃᓛᒃ, ᑕᐃᑲᓐᖓᑦ 

ᓄᓇᓕᑦ ᐊᓯᖏᓐᓄᑦ ᒫᓂ ᓄᓇᕘᒦᑦᑐᓄᑦ 

ᐱᔪᓐᓇᕈᑎᖏᓐᓂᒃ ᒫᓐᓇ ᐱᖃᑦᑕᖅᑐᑦ. ᓯᕗᓂᒃᓴᑎᓐᓂ 

ᑭᓯᐊᓂ ᑖᓐᓇ ᒫᓐᓇᐅᖏᑦᑐᒃᑯᑦ 

ᐱᓕᕆᐊᕆᕋᔭᖅᑰᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 
 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓚᒋᐊᕈᒻᒥᒃ ᐊᐱᖅᑯᑎᖃᕐᓂᐊᕋᓱᒋᑲᐃᓐᓇᕋᓗᐊᕋᒪ 

ᑕᒪᑐᒧᖓ ᐊᐱᖅᑯᑕᐅᔪᒧᑦ. ᑐᑭᓯᐅᒪᔭᒃᑯᑦ 7 

ᐊᔾᔨᒌᓐᖏᑦᑐᑦ ᐱᓕᕆᐊᒃᓴᐅᓲᑦ ᐃᖢᐊᖅᓴᐃᔪᓯᑦ 

ᐊᑖᓃᑦᑐᑦ ᐱᖁᔭᕋᓛᑦ, ᓇᓪᓕᖏᑦ 

ᓯᕗᓪᓕᐅᑎᔭᐅᓂᐊᖅᐸᑦ, ᐅᕝᕙᓘᓐᓃᑦ 

ᐊᑕᐅᑦᓯᒃᑰᕐᓗᑎᒃ ᑖᒃᑯᐊ ᐱᓕᕆᐊᕆᔭᐅᓂᐊᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᐄ, 

ᓂᕆᐅᒃᑐᒍᑦ ᑕᒪᒻᒥᒃ ᑲᒪᒋᒐᔭᕆᐊᖏᑕ ᐊᑕᐅᑦᓯᒃᑯᑦ.  

ᐅᑯᐊᖑᓪᓗᑎᒃ 12ᖑᔪᑦ ᐃᖢᐊᖅᓴᐃᔾᔪᑎᑦ: 

ᐃᖢᐊᖅᓴᐃᔨᒻᒪᕆᑦ, ᐃᕐᓂᓱᖅᓰᔨᑦ, ᐋᓐᓂᐊᓯᐅᖅᑎᑦ, 

ᑭᒍᓐᓂᐊᖅᑎᑦ, ᑭᒍᑎᓂᒃ ᐃᖢᐊᖅᓴᐃᔨᑦ, 

ᑭᒍᑎᑦᓯᐊᖃᖅᑐᓕᕆᔨᑦ, ᑭᒍᑎᓐᖑᐊᓕᕆᔨᑦ, 

ᐄᔭᒐᓕᕆᔨᑦ, ᐃᓱᒪᓕᕆᔨᑦ, ᐃᔨᓕᕆᔨᑦ, 

ᐃᑲᔪᖅᑎᓪᓗ ᐃᖢᐊᖅᓴᐃᔨᓂᒃ ᐊᒻᒪᓗ ᐆᒪᔪᓂᒃ 

ᐃᖢᐊᖅᓴᐃᔨᑦ. 

 

ᓄᓇᕗᓪᓗ ᒫᓐᓇᐅᔪᖅ ᓚᐃᓯᓐᓯᑖᖅᑎᑦᓯᕙᑦᑐᑦ 12-

ᓂᒃ ᐃᖢᐊᖅᓴᐃᓂᕐᒧᑦ ᐱᓕᕆᐊᖃᓲᓂᒃ ᐃᓚᖏᓪᓗ 

ᑕᒪᒃᑯᐊ ᐱᓕᕆᔨᑦ ᐅᖃᖅᑲᐅᒐᒪ ᒪᓕᒐᖃᖅᑎᑕᐅᔪᑦ 

ᑕᒪᐃᓐᓅᓕᖓᔪᓄᑦ ᑎᒥᐅᔪᒧᑦ, ᐱᖃᓯᐅᖦᖢᒋᑦ 

ᐋᓐᓂᖅᓯᒪᔪᓂᒃ ᐃᖃᐃᓕᓴᐃᔨᑦ, ᐅᖃᓕᒪᒃᓴᐃᑦ 

ᓲᕐᓗ, ᐄᔭᒐᓕᕆᔨᒻᒪᕆᖕᓂᓪᓗ, ᑭᒍᓐᓂᖅᑎᓂᒃ 

ᐃᑲᔪᖅᑎᓂᓪᓗ, ᐃᖢᐊᖅᓴᐃᔨᓂᓪᓗ ᐃᖅᑲᓇᐃᔮᒧᑦ 

ᐅᑎᖅᐸᒍᓐᓇᖅᓯᑎᕆᓂᕐᒧᑦ ᐊᒻᒪᓗ 

ᑎᒥᓕᕆᔨᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᐊᑎᖁᑎᓐᓂ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᑎᕈᒪᔪᖓ ᐅᖃᐅᓯᕆᓚᐅᖅᑕᖏᓐᓄᑦ 

ᒥᓂᔅᑕᐅᑉ. ᐃᑉᐸᑦᓴᖅ ᐅᖃᓚᐅᕐᒪᓐ 

ᑐᓴᖅᑎᑦᓯᓂᐊᕐᓂᕋᓚᐅᕐᒪᑦ $1.7 ᒥᓕᐊᓄᑦ ᑖᒃᑯᐊ 

ᓂᐊᖁᓕᕆᓂᕐᒧᑦ ᐅᐃᕆᒍᑎᖃᖅᑐᓄᑦᓗ ᒫᓐᓇ 

ᑐᓴᕈᒪᓕᕋᓗᐊᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ ᐊᑏᒃ ᑕᐃᒫᒃ ᑐᓴᕈᒪᖕᒪᑦ ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᐃᖅᑲᐃᑎᑕᐅᒐᒪ. 

ᑐᓴᖅᑎᑦᓯᒍᓐᓇᕐᓂᐊᖅᑐᖓ ᐃᒃᓯᕙᐅᑖᖅ. 

 

ᑖᒃᑯᐊ ᓲᕐᓗ ᓂᐊᖁᓕᕆᓂᕐᒧᑦ $1.7 ᒥᓕᐊᓐ 

ᐅᐃᕆᓯᒪᔪᓄᑦᓗ ᐊᒻᒪᓗ ᐊᑕᐅᓯᕐᒧᑦ 

ᐱᓕᕆᔨᑖᕐᓂᐊᖅᑎᓪᓗᑕ ᐊᒻᒪᓗ ᓄᓇᓕᖕᓂ 

ᑮᓇᐅᔭᖃᖅᑎᑦᓯᓂᐊᖅᓱᑕ ᐊᖏᖃᑎᒋᒍᑎᒃᑯᑦ 

ᑮᓇᐅᔭᑎᒍᑦ ᑕᒪᒃᑯᐊ ᐃᓕᖅᑯᓯᑐᖃᓕᕆᓂᕐᒧᑦ 

ᓄᓇᒧᓪᓗ ᐊᐅᓪᓛᖅᑎᑦᓯᖃᑦᑕᕐᓗᑎᒃ 

ᐃᖢᐊᖅᓴᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 

ᐃᒻᒥᓂᖅᑕᐃᓕᑎᒃᓯᒪᓂᕐᒧᑦᓗ ᐊᒻᒪᓗ ᑕᒪᒃᑯᐊ 

ᐊᖏᔪᖃᐅᓴᓗᐊᖃᑦᑕᖅᑐᑦ 

ᓄᖅᑲᖅᑎᑕᐅᔾᔫᒥᔪᓐᓇᖁᓪᓗᒍ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᓚᑦᑐᖅᓴᕐᕕᓕᕆᔨᒃᑯᖏᓂᒃ ᐃᓛᒃ 

ᓯᓚᑦᑐᖅᓴᕐᕕᓕᕆᔨᒃᑯᑦ ᓄᓇᕘᒥ ᐊᒻᒪᓗ ᐃᓅᓯᕐᒧᑦ 

ᐃᓵᒃᓯᒪᓂᖅ ᑖᒃᑯᐊ ᐱᓕᕆᔨᑖᕐᓂᐊᕆᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᕐᓗᖓ ᑕᕝᕙᓕ ᐊᑐᕈᒫᕐᓂᐊᖅᑐᓂ 

ᐅᖃᖅᓯᒪᖕᒪᑕ ᑮᓇᐅᔭᑦ ᓲᕐᓗ 

ᑭᓇᐅᔭᖅᑖᕈᑕᐅᓂᐊᖅᑐᓂ 2014-15-ᒥ 2013-

2015-ᒥ ᐊᔾᔨᒌᒋᔭᐅᖕᒪᑕ ᑖᒃᑯᐊ 

ᐊᑭᓕᖅᓱᖅᑕᐅᒍᑎᒃᓴᖏᑦ ᑕᐃᒪᓐᓄᑦ 

ᐃᖅᑲᓇᐃᔭᖅᑎᓕᒫᓄᑦ ᐃᓐᓄᒃᑕᐅᓂᐊᖅᑐᓄᑦ. 

ᖁᔭᓐᓇᒦ,ᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑖᖅ ᑖᓐᓇᖃᐃ ᑐᖏᓕᓐᓄᑦ ᕉᔅᒥᐅᓕᒧᑦ 

ᑭᐅᔭᐅᑎᒃᑯᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᓵᓕᖅᐸᓪᓚᐃᔪᑎᑦ. ᑭᓇᐅᔭᓕᕆᔨ 

ᐊᐱᕆᑲᐃᓐᓇᕋᑖᕋᒃᑯ. 

 

(ᑐᓵᔨᑎᒍᑦ) 100 ᐳᓴᓐ ᐃᒪᓐᓇ ᓲᕐᓗ 

ᐃᓐᓄᒃᓯᓯᒪᖏᒃᑲᓗᐊᖅᑐᒍᑦ 

ᖃᐅᔨᒋᐊᓚᐅᖅᑳᕐᓗᖓᖃᐃ 3 ᐅᕝᕙᓗ 5 ᐳᓴᓐ 

ᑖᒃᑯᐊ ᐊᑭᓕᖅᓱᖅᑕᐅᓂᕆᔭᖏᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ 13 ᐊᒻᒪ ᐊᕝᕙᐅᔪᖅ ᐃᖅᑲᓇᐃᔭᖅᑏᖅᑲᐃ 

ᑖᒃᑯᐊ ᓄᑖᑦ ᓂᕆᐅᒋᔭᓯ ᑖᒃᑯᐊᖑᓂᐊᖅᐸᖅᑲᐃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᐃᐊᓪ: ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑎᓐᓄᑦ ᑖᑦᓱᒧᖓ ᒥᔅᑕ 

ᒐᓚᐅᑦᑎᒪᓐᒧᑦ ᑭᐅᔭᐅᑎᑦᓱᒪᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒐᓚᐅᑎᒪᓐ.  

 

ᒐᓚᐅᑎᒪᓐ: ᐄ, ᑖᒃᑯᐊ 

ᐃᖅᑲᓇᐃᔮᖅᑖᕆᔭᐅᓂᐊᖅᑐᑦ ᐃᓐᓄᒃᑕᐅᓯᒪᖏᑦᑐᑦ 

ᓱᓕ ᑕᒪᐃᑎᒍᑦ ᐃᒪᓐᓇ ᐊᑭᓕᖅᓱᖅᑕᐅᒍᑎᒃᓴᖏᑦ 

ᐋᖅᑭᑦᓯᒪᒐᑦᑎᒍᑦ ᓄᑖᖑᓂᐊᖅᑐᑦ ᑖᒃᑯᐊ 

ᐃᖅᑲᓇᐃᔭᖅᑎᑖᕆᔭᐅᓂᐊᖅᑐᑦ ᐃᓚᐅᑎᑕᐅᓯᒪᔪᑦ 

ᐃᓐᓄᒃᑕᐅᓯᒪᖏᑦᑐᓪᓗ ᐃᓱᒪᒋᓯᒪᔭᖅᐳᑦ ᑖᒃᑯᐊ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᑦᑐᓂᒃ ᐱᓕᕆᐊᖃᕋᓱᐊᖅᓯᒪᕕᓯ 

ᐋᓐᓂᐊᓯᐅᖅᑎᑐᐃᓐᓇᐅᖏᑦᑐᓂᒃ 

ᐋᓐᓂᐊᖅᑐᓕᕆᔨᓪᓚᑦᑖᓂᒃ 

ᐃᖅᑲᓇᐃᔭᖅᑎᓪᓚᑦᑖᖑᓂᕐᒧᑦ ᐃᓄᓪᓚᑦᑖᖑᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᐃᐊᓪ: ᐄ, ᖁᔭᓐᓇᒦᒃ. ᑖᓐᓇ ᓄᓇᕗᑦ 

ᓯᓚᒃᑐᓴᕐᕕᒃ ᐃᓕᓐᓂᐊᖅᑎᒃᓯᖃᑦᑕᓂᑦᑎᓐᓂᒃ 

ᐊᓐᓂᐊᓯᐅᖅᑎᓄᑦᓗ ᑐᓴᓗᐊᕈᒪᕋᑖᖏᒻᒪᑦ 

ᖃᐅᔨᒪᒌᖅᑰᒻᒪᒋᑦ ᐊᒻᒪᓗ ᓘᑦᑖᓂᒃ 

ᐃᓕᓐᓂᐊᕆᐊᓕᓐᓂᓪᓗ ᐃᑲᔪᖅᐸᑦᑐᒍ ᑭᓯᐊᓂ 

ᖃᐅᑕᒫᖅᓯᐅᑎᕈᔫᓂᖅᓴᓂᒃ ᑖᓐᓇ ᑐᖏᓕᕋ 

ᓇᓗᓇᐃᑦᑎᐊᑲᓐᓂᖁᓪᓗᒍ, ᐊᓯᖏᓐᓂᓪᓗ ᓲᕐᓗ 

ᓯᓚᑦᑐᓴᕐᕕᒻᒥᓗ ᐱᓕᕆᖃᑎᖃᓲᖑᒻᒥᒐᑦᑕ 

ᐃᕐᓂᓱᔅᓲᓂᐅᑉ ᒥᒃᓵᓄᑦ ᐊᓯᖏᓐᓂᓪᓗ. 

ᐋᓐᓂᐊᓯᐅᖅᑏᑦ ᓯᓚᑖᒍᑦ ᐃᖅᑲᓇᐃᔮᖏᑎᒍᑦ 

ᐃᓕᓐᓂᐊᖅᑎᑕᐅᒍᓐᓇᓲᖑᒻᒥᒻᒪᑕ, ᑕᐃᒃᑯᐊᖃᐃ ᒥᔅ 

ᑮᓇᐃᓐᓇᐅᑉ ᓇᓗᓇᐃᑦᑎᐊᕆᐊᒃᑲᓐᓂᕈᓐᓇᖅᑕᖏᑦ 

ᐱᓕᕆᓪᓚᑦᑖᕐᓂᐅᔪᐃᑦ ᐅᓄᖅᑐᑦ. ᓇᑯᕐᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᒪᓐᓇ 

ᑮᓇᐅᔭᖃᖅᑎᑦᑎᖃᑦᑕᖅᑐᑦ ᓯᓚᑦᑐᓴᕐᕕᒻᒥ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓂᐊᖅᑎᑕᐅᖃᑦᑕᖅᑐᑎᓪᓗ 

ᐋᓐᓂᐊᖅᑐᓕᕆᔨᐅᓂᕐᒧᑦ ᐊᒻᒪᓗᑦᑕᐅᖅ ᑕᐃᒪᓐᓇ 

ᐱᓕᕆᖃᑎᖃᕈᒪᖏᓐᓇᖅᑐᑕ ᑖᒃᑯᓂᖓ 

ᐃᓕᓐᓂᐊᑎᑦᑎᔨᓂᑦ. 

 

ᑕᐃᒪᓐᓇᓗ ᓄᓇᓕᖕᓂ ᐱᓕᕆᔨᐅᖃᑦᑕᖅᑐᓂ 

ᐊᒻᒪᓗ ᐊᖏᕐᕋᔭᐅᔪᓄᐊᖃᑦᑕᖅᑐᓂᒃ 

ᐃᓕᓐᓂᐊᖅᑎᑦᑎᖃᑕᑎᓪᓗᒋᑦ. ᑕᐃᒪᓐᓇ 

ᑮᓇᐅᔭᖃᖅᑎᑦᑎᓂᐊᖅᑐᒍᑦ ᓯᓚᑦᑐᖅᓴᕐᕕᓕᕆᔨᒃᑯᑦ 

ᐱᓕᕆᖃᑎᒋᓗᒋᑦ. 

 

ᑖᓐᓇ ᐅᖃᖅᐸᕇᖅᑐᖃᓚᐅᕐᒪᖔᖅ ᑖᓐᓇ 

ᖃᐅᔨᒪᖏᒃᑲᓗᐊᖅᑐᖓ ᑕᒪᑐᒪ ᒥᒃᓵᓄᑦ. 

ᑮᓇᐅᔭᖃᖅᑎᑦᑎᖃᑦᑕᖅᑐᒍᑦ ᐋᓐᓂᐊᓲᖅᑎᓂᒃ 

ᐃᓕᓐᓂᐊᕆᐊᕐᓂᐊᖅᑐᓂᑦ ᓯᓚᑦᑐᕐᓇᕐᕕᒻᒥᑦ. ᒪᕐᕉ 

ᐃᓕᓐᓂᐊᕌᓂᓚᐅᕐᒪᑎᒃ ᐃᖃᓗᑦᑑᑦᑎᐊᕐᒥ. ᑕᒃᑯᐊ 

ᒪᕐᕉᒃ ᐃᓕᓐᓂᐊᕌᓂᓚᐅᖅᑑᒃ ᐱᐊᓂᓐᓂᐊᖅᑐᑎᒃ. 

ᐱᓕᕆᒋᐊᕐᓂᐊᓕᖅᑐᑎᓪᓗ ᐃᖃᓗᑦᑑᑎᐊᕐᒥ 

ᑲᔪᓯᓯᒪᓕᑐᐊᖅᐸᑕ ᑲᓇᑕᒥ ᖃᐅᔨᒪᒋᐊᖃᖅᑕᒥᓐᓂᒃ. 

 

ᑖᒃᑯᐊ ᑐᓵᔨᐅᔪᑦ ᐃᓕᓐᓂᐊᖅᑎᖃᑦᑕᕐᒥᔭᕗᑦᑕᐅᖅ 

ᐋᓐᓂᐊᖅᑐᓕᕆᓂᕐᒧᑦ ᑕᒪᒃᑯᐊ ᑐᓵᔨᑦ 

ᖃᐅᔨᒪᔭᒃᓴᕆᔭᖏᑦ ᐱᔾᔪᑎᒋᓪᓗᒋᑦ. 

 

ᐃᖅᑲᓇᐃᔭᖅᑎᓂᑦ ᐸᕐᓇᐅᑎᖃᓂᐊᖅᑐᒍᑦ ᑕᒪᒃᑯᐊ 

ᐃᓚᐅᑎᑕᐅᔪᓐᓇᖁᓪᓗᒋᑦ. ᑕᒪᒃᑯᐊ ᓲᕐᓗ 

ᐊᐅᖏᖅᑐᐃᔪᑦ, ᐊᓯᖏᓪᓗ. 

 

ᑖᒃᑯᑐᐃᓐᓇᐅᖏᑦᑐᑦ 

ᐃᓱᐊᖅᓴᐃᔨᓪᓚᑦᑖᑐᐃᓐᓇᐅᖏᑦᑐᑦ 

ᐋᓐᓂᐊᓲᖅᑎᓚᑦᑖᖑᖏᑐᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑲ 

ᓴᕕᑲᑖᖅ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᔅ ᑮᓇᐃᓐᓇᖅ ᑭᐅᒻᒪᑦ. 

ᐱᓕᕆᖃᑎᖃᖃᑦᑕᕐᓂᕋᕐᒪᑦ 

ᓯᓚᑦᑐᖅᓴᕐᕕᓕᕆᔨᒃᑯᓐᓂᑦ, ᑕᐃᒪ 

ᑐᓴᖅᑎᒍᓐᓇᖅᐱᑎᒍ ᓄᓇᕕᒻᒥ ᑖᒃᑯᐊ  

ᐋᓐᓂᐊᖅᓲᖅᑎᑦ ᓇᔭᓐᖑᐊᑦ 

ᐃᓕᓐᓂᐊᕌᓂᓐᓂᐊᖅᐸᑦ ᑕᕝᕙᓂ ᐊᕐᕌᒍᒥ ᐊᑐᖅᑐᒥ, 

ᐅᕝᕙᓘᓐᓃᑦ ᐃᓕᓐᓂᐊᕌᓂᒃᑐᑦ 

ᐱᓕᕆᔭᖅᑐᕐᓂᐊᖅᐸᖅᑲᐃ ᓄᓇᕗᑦ 

ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐃᐊᓪ, ᒥᔅ 

ᑮᓇᐃᓐᓇᖅ ᑭᐅᖁᕕᐅᒃ?  

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᕙᐅᑖᖅ. 

ᒫᓐᓇ ᐊᕙᑎᐅᒻᒪᑕ ᐋᓐᓂᐊᓲᖅᑎᐅᓂᕐᒧᑦ ᑖᒃᑯᐊ 

ᐃᓄᑦᑕᖃᖅᑐᑎᓪᓗ, ᑕᓪᓕᒪᐅᓪᓗᑎᒃ ᑖᒃᑯᐊ 

ᓄᓇᕗᒻᒥᐅᑕᐅᔪᑦ, 10-ᖑᓪᓗᑎᑦ, ᑖᒃᑯᐊ 6 

ᓄᓇᕗᒻᒥᐅᑕᐃᑦ ᑐᓪᓕᐊᓂᑦ ᐃᓕᓐᓂᐊᖅᑐᑦ, ᒪᕐᕉᒃ 

ᑖᒃᑯᐊ ᓯᑕᒪᖓᓐᓂᑦ ᐃᓕᓐᓂᐊᖅᑐᑦ ᐃᓅᓪᓗᑎᒃ. 

 

ᐊᒻᒪᓗ ᐃᑲᔪᖃᑦᑕᖅᑐᒍᑦ ᑮᓇᐅᔭᑎᒍᑦ 

ᐅᑭᐅᖅᑕᖅᑐᒥᐅᑕᐅᓂᒃᑯᑦ ᐊᑯᓂ ᑕᐃᒪᓐᓇ 

ᑎᓕᐅᖅᑕᐅᖃᑦᑕᖅᓯᒪᓪᓗᑎᒃ ᐃᓕᓐᓂᐊᓂᕐᒧᑦ 

ᐋᓐᓂᐊᓲᖅᑎᐅᓂᕐᒧᑦ. 

 

ᑕᐃᒪᖃᐃ ᑖᒃᑯᐊ ᐋᓐᓂᐊᓲᖅᑎᓗᑦᑖᑦ 

ᓇᔭᖑᐊᓗᑦᑖᑦ ᐱᓕᕆᓂᐊᖅᐳᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᐃᒪᓐᓇᐃᓕᐅᖃᑦᑕᖅᓯᒪᒐᑦᑕ 

ᑖᒃᑯᐊ ᑕᕝᕙ ᓇᓪᓕᐊᓐᓂ ᐋᓐᓂᐊᕕᕐᒥ 

ᐱᓕᕆᒍᒪᒻᒪᖔᑕ ᐊᐱᕆᔭᐅᖃᑦᑕᖅᑐᑦ. ᓲᕐᓗ 

ᐊᖏᕐᕋᕐᓅᖃᑦᑕᓂᐊᕐᓗᑎᒃ, ᐱᓕᕆᒍᒪᒻᒪᖔᑕᓘᓐᓃᑦ 

ᐋᓐᓂᐊᕐᕕᒻᒥᓘᓐᓃᑦ ᐱᓕᕆᓂᐊᕐᒪᖔᑕ 

ᐊᐱᕆᖃᑦᑕᖅᑕᕗᑦ, ᐃᓕᑖᖅᑎᑕᐅᖃᑦᑕᖅᑐᑎᓪᓗ 

ᐋᓐᓂᐊᕐᕕᓐᓂᑦ, ᐋᓐᓂᐊᖅᑐᓕᕆᔨᒃᑯᓂᓪᓘᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓪᓚᑦᑐᖃᖅᓯᒪᒻᒪᑦ, ᑐᓴᖅᓯᒪᐱᓪᓚᑲᑦᑕᓗ ᑖᒃᑯᐊ 

ᐃᓕᓐᓂᐊᕌᓂᒃᑐᑦ ᓇᔭᖑᐊᔅᓴᐃᑦ 

ᐋᓐᓂᐊᖅᓲᑎᒃᓴᐃᑦ, ᐃᒪᓐᓇ ᓇᔭᖑᐊᓚᑦᑖᖑᓂᕐᒧᑦ 

ᐋᓐᓂᐊᓲᖅᑎᓪᓚᑦᑖᖑᓂᕐᒧᑦ ᓄᓇᕗᑦ ᒐᕙᒪᒃᑯᓐᓂᑦ 

ᐊᔪᖅᑎᑕᐅᖃᑦᑕᕐᒪᑕ ᑖᓐᓇ ᓱᓕᕚ, 

ᓱᓕᖏᑉᐸᓘᓐᓃᑦ. ᑖᒃᑯᐊ ᐋᓐᓂᐊᓲᖅᑎᑦ 

ᐃᓕᓐᓂᐊᕌᓂᔅᓯᒪᒐᓗᐊᖅᐸ ᑲᓇᑕᒥᓗ 

ᖃᐅᔨᒪᔭᐅᒋᐊᖃᖅᑐᓂᒃ ᐊᓂᒍᐃᑉᐸᑦ, ᓄᓇᕗᑦ 

ᒐᕙᒪᑯᖏ ᐱᓕᕆᔨᑖᕋᔭᖅᐹᑦ, 

ᐋᓐᓂᐊᖅᓯᐅᑎᓪᓚᑦᑖᖑᓂᐊᖅᑐᓂᕐᓗᓂ 

ᐃᓕᓐᓂᐊᕌᓂᔅᓯᒪᓕᕐᓗᓂ ᐊᓂᒍᖅᓯᓯᒪᓕᖅᐸᓪᓗ 

ᑲᓇᑕᒥ ᖃᐅᔨᒪᔭᐅᒋᐊᖃᖅᑐᓂᒃ 

ᑎᑎᕌᓂᔅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᖅᑕᐃᓕᔪᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓕᓐᓂᐊᕌᓂᑉᐸᑕ 

ᐸᐃᑉᐹᒥᓂᓪᓗ ᐱᔭᕇᑦᑎᐊᖅᐸᑕ ᑖᒃᑯᓄᖓ 

ᒐᕙᒪᒃᑯᓐᓄᑦ ᐱᔭᐅᔪᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ ᑕᐃᒪᓐᓇ 

ᓇᓗᓇᐃᖅᓯᒻᒪᑦ. ᐊᒻᒪᓗ ᖁᕕᐊᓱᑉᐳᖓ ᑕᐃᒪᓐᓇ 

ᐱᓕᕆᔨᑖᕆᓂᐊᕋᑦᑎᒍ ᐱᐊᓂᑐᐊᖅᐸᑕ. 

 

ᐊᓯᐊᒍᑦ ᐊᐱᕆᓂᐊᕐᓗᖓ, ᒫᓐᓇᓵᖑᓚᐅᖅᑐᖅ 

ᑕᒪᒃᑯᐊ ᐋᓐᓂᐊᕐᕕᓕᐊᖅᑎᑕᐅᖃᑦᑕᖅᑐᑦ ᖃᓪᓗᓈᑦ 

ᓄᓇᖓᓐᓅᖅᓯᒪᓕᕋᓗᐊᖅᑐᑎᒃ 

ᐃᓂᔅᓴᓕᐅᖅᑕᐅᓯᒪᓂᕆᔭᖏᑦ 

ᐋᖅᑭᑦᑕᐅᓯᒪᖃᑦᑕᖏᒻᒪᑕ. ᐊᕐᕕᐊᓂ 

ᑕᐃᒪᓐᓇᐃᖃᑦᑕᖅᓯᒪᔪᖃᕐᒪᑦ, ᐱᕙᓪᓕᐊᔪᑎᒍᓪᓗ 

ᑕᑯᔅᓴᐅᓚᐅᕐᒪᑦ, ᑐᓴᖅᓴᐅᓚᐅᕐᒪᑦ. ᑖᒃᑯᐊ 

ᐃᓂᔅᓴᓕᐅᖅᑕᐅᔅᓯᒪᖏᓐᓂᕐᒪᑕ 

ᐊᐅᓪᓚᖅᓯᒪᑎᑕᐅᓕᕋᓗᐊᖅᑎᓪᓗᒋᑦ ᖃᓪᓗᓈᑦ 

ᓄᓇᖓᓐᓄᑦ. 

 

ᐃᓐᓇᑐᖃᐅᔪᖅ ᑖᓐᓇ ᐅᐃᓂᐸᒡᒨᓐᖓᐅᑎᑕᐅᓪᓗᓂ 

ᐃᓂᔅᓴᓕᐅᖅᑕᐅᓯᒪᓚᐅᓐᖏᒪᒡᒎᖅ, ᑕᒪᓐᓇ 

ᐊᑲᐅᓐᖏᑐᒻᒪᕆᐊᓘᒻᒪᑦ ᐃᓐᓇᑐᖃᕐᓄᑦ, ᑮᓇᐅᔭᓪᓗ 

ᐊᑐᖅᑕᐅᔪᕐᔪᐊᕌᓘᓪᓗᑎᒃ ᑕᒪᐅᖓᑐᐃᓐᓇᖅ. 

ᖃᓄᐃᓕᐅᕋᓱᐊᖅᐱᓯ ᑕᒪᓐᓇ ᐱᔾᔪᑎᒋᓪᓗᒍ  

ᑲᒪᒋᔭᐅᒋᐊᖃᑦᑎᐊᖅᑑᒐᓗᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐋᓐᓂᐊᖃᖅᑕᐃᓕᔪᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᔅᓱᒧᖓ ᑐᖏᓕᕋᓄᑦ ᑕᒪᓐᓇ 

ᑭᐅᖁᓪᓗᒍ. ᖁᔭᓐᓇᒥᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ 

ᑮᓇᐃᓐᓇᖅ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪ ᑖᓐᓇ ᐱᔾᔪᑕᐅᖃᑦᑕᖅᑐᖅ ᓄᓇᕗᒻᒥ. 

ᑕᐃᒪ ᑕᒫᓂ ᐋᑐᕚᒥᓗ ᐊᒻᒪᓗ ᐊᓯᖏᓐᓂᑦ ᑕᒪᒃᑯᐊ 

ᑎᑎᕋᕐᕕᐅᔪᐃᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ 

ᐋᓐᓂᐊᕐᕕᒻᒦᑦᑐᐃᑦ ᑕᒪᒃᑯᐊ ᑲᒪᑦᑎᐊᓐᖏᒃᑳᖓᑕ. 

 

ᐊᓪᓛᑦᑕᐅᖅ ᑲᖏᖅᖠᓂᕐᒥ ᑕᐃᒪᓐᓇ ᐱᖃᑦᑕᕐᒥᒻᒪᑕ 

ᑕᒪᒃᑯᐊ ᑐᑭᓯᐊᖃᑎᒌᖃᑦᑕᖏᓐᓂᑯᖏᓐᓄᖅᑲᐃ. ᐄ, 

ᑕᐃᒪ ᑖᒃᑯᐊ ᐊᐅᓚᑦᑎᔨᐅᔪᐃᑦ ᑕᒪᑐᒥᖓ 

ᑕᐅᑐᒐᖃᖅᓯᒪᔫᒐᓗᐃᑦ ᖃᓄᖅ 

ᑲᑎᒪᔾᔪᑕᐅᖃᑦᑕᖅᑐᓂ ᐊᐅᓚᑦᑎᔨᕈᔪᓐᓄᑦ ᑕᒪᒃᑯᐊ 

ᑐᑭᓕᐊᓐᓂᖅᓴᐅᖃᑦᑕᖁᓪᓗᒋᑦ. ᖃᐅᔨᒪᒐᓗᐊᖅᑐᖓ 

ᒪᓕᒐᓕᐅᖅᑎ ᕋᒻᐴᑦ ᓇᓗᓇᐃᖅᓯᓯᒪᒻᒪᑕ ᑕᒪᑐᒥᖓ 

ᑲᑎᒪᓂᐅᕙᓚᐅᖅᑐᓂ. 

 

ᑕᐃᒃᑯᐊ ᐊᐅᓪᓚᖅᑎᑕᐅᖃᑦᑕᖅᑐᐃᑦ 

ᖃᐅᔨᒪᔭᐅᑦᑎᐊᕐᓗᑎᒃ ᐱᖃᑦᑕᖁᓪᓗᒋᑦ ᑕᐃᒪ 

ᑕᒪᒃᑯᓂᖓ ᖃᐅᔨᖃᑦᑕᖅᓯᒪᔭᕗᑦ. ᑕᐃᒪ ᑕᒪᑐᒪᓂ 

ᑖᒃᑯᐊ ᒥᐊᓂᕆᓂᖅᓴᐅᓯᒪᔭᕗᑦ ᑕᒪᓐᓇᓗ 

ᕿᒥᕐᕈᖃᑦᑕᖅᑐᒍ ᐊᐅᓪᓚᖅᑎᑦᑎᖃᑦᑕᕐᓂᐅᓲᖅ 

ᐋᓐᓂᐊᕐᕕᓕᐊᖅᑐᓄᑦ ᑖᒃᑯᐊ ᖃᓄᖅ  

ᐋᖅᑭᓱᖅᑕᐅᕙᓪᓕᐊᒍᓐᓇᕋᔭᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᐹ ᐅᓇ ᑐᓴᐅᒪᖃᑦᑕᐅᑎᓂᕐᒧᑦ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ 

ᐃᓕᓴᖅᓯᒪᑦᑎᐊᖃᑦᑕᖏᓐᓂᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ, ᑕᒪᒃᑮᓐᓂᒃ 

ᐱᔾᔪᑎᑕᖃᕈᓐᓇᖅᑐᖅ ᑖᒃᑯᐊ ᐃᖅᑲᓇᐃᔭᖅᑏᑦ 

ᐱᔾᔪᑕᐅᔪᓐᓇᖅᑐᑦ ᐅᕝᕙᓘᓐᓃᑦ 

ᑐᑭᓯᐊᑦᑐᕼᒪᓐᖏᑐᐃᓐᓇᕐᒧᑦ ᐅᕝᕙᓘᓐᓃᑦ 

ᑕᒪᒃᑮᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᑕᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᖅᑲᐅᓐᖏᓐᓇᒪ, ᑐᑭᓯᐊᔫᔮᓐᖏᓐᓇᕕᑦ, 

ᑐᑭᓯᐊᔫᔮᕈᓐᓃᑲᓪᓚᒃᑲᕕᑦ. ᑕᐃᒃᑯᐊ 

ᐊᐅᓪᓚᖃᑦᑕᖅᑐᑦ ᓱᓇᓂᒃ ᐱᔾᔪᑎᖃᖅᑐᑎᒃ 

ᑕᐃᒪᓐᓇ ᖃᐅᔨᒪᔭᐅᖃᑦᑕᕐᓂᖏᒻᒪᖔᑕ, ᑖᓐᓇᖃᐃ 

ᑐᑭᖃᕐᓂᖅᓴᒥᒃ ᓇᓗᓇᐃᕈᓐᓇᖅᐱᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐋᓐᓂᐊᖃᑦᑕᐃᓕᔪᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᓪᓚᕆᒍᓐᓇᖏᑦᑕᕗᑦ ᐱᓪᓚᑦᑖᒥᑦ. 

ᑕᐃᒪ ᐊᑐᓂ ᑕᐃᒃᑯᐊ ᐱᔾᔪᑎᖃᓲᖑᒻᒪᑕ ᐃᓄᒃ 

ᐊᑕᐅᓯᖅ ᑭᓇᐅᓐᓂᕐᒪᖔᑦ ᐅᕝᕙᓘᓐᓃᑦ 

ᓇᒧᓐᖓᐅᓐᓂᕐᒪᖔᑦ ᖃᐅᔨᒪᓐᓂᕈᑦᑕ. ᐃᓛᒃ ᑕᐃᒪ 

ᐃᓛᓐᓂᒃ ᐱᔾᔪᑎᑕᖃᖃᑦᑕᕈᓐᓇᕐᒪᑦ. ᐃᓚᖏᓪᓗ 

ᓄᖅᑲᖅᑎᑕᐅᖃᑦᑕᕈᓐᓇᓲᖑᒻᒪᑕ ᓱᓇᕋᓗᐃᑦ 

ᐱᔾᔪᑕᐅᑦᑕᕐᒪᖔᑦ ᒫᓐᓇ ᐅᖃᕈᓐᓇᖏᑦᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓱᒪᓇᕋᔭᓐᖑᐊᖅᑑᒐᓗᐊᖅ ᐋᓐᓂᐊᖅᑐᓕᕆᓂᕐᒥ 

ᐱᓕᕆᔪᖅ ᐃᒻᒪᖃ ᐋᓐᓂᐊᕕᖕᒦᒃᑯᓂ 

ᐅᖃᓗᒐᔭᓐᖑᐊᖅᑑᒐᓗᐊᖅ ᑭᓇ ᑕᐅᓄᖓ 

ᐊᐅᓪᓚᕐᓂᐅᔭᕐᒪᖔᑦ ᐊᐱᖅᑯᑎᒋᓗᒍ ᑖᓐᓇ 

ᑕᑯᔭᐅᕝᕕᒃᓴᖃᖅᐸ ᐋᓐᓂᐊᕐᕕᖕᒧᐊᓐᓂᕈᓂ? 

ᑎᐊᓐᓇᑐᑦ ᐱᔭᕆᑭᑦᑐᑐᑦ ᐱᓕᕆᐊᖑᕙᓐᖏᑦᑑᖅ? 

ᑐᑭᓯᓇᖅᓯᑎᑦᑎᐊᓚᐅᕆᑦ ᑭᓇᒥᓪᓘᓐᓃᑦ 

ᐅᖃᓗᒃᑐᖃᓲᖑᒻᒪᖔᑦ ᐅᖃᕐᓗᓂ ᐅᓇ ᑭᓇᐅᑉᐸᑦ 

ᐅᐃᓂᐲᒡᓕᐊᕐᓂᐅᔭᕐᒪᑦ ᐋᑐᐊᒧᓘᓐᓃᑦ ᓇᒧᓪᓘᓐᓃᑦ 

ᑕᑯᔭᐅᕕᑦᓴᖃᕐᒪᑦ? ᑐᑯᔭᐅᕕᒃᓴᖃᖅᐸ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑐ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖃᐅᔨᓴᕐᓂᕆᓛᖅᑕᑉᑕ 

ᐃᓚᒋᓂᐊᕐᓗᓂᐅᒃ ᑕᒪᐃᓐᓂᒃ ᐱᔾᔪᑕᐅᕙᑦᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᑭᓯᕗᖓ ᑕᒡᕙ ᖃᐅᔨᓴᕐᓂᖅ 

ᐱᐊᓂᒃᑕᐅᓚᐅᖏᓐᓂᖓᓂ ᐋᓐᓂᐊᕕᓕᐊᖅᐸᑦᑐᑦ 

ᐅᐸᒋᐊᑐᒐᑎᒃ ᖃᓪᓗᓈᓄᑦ 

ᐊᐅᓪᓚᕈᔾᔭᐅᕙᓐᓂᐊᖅᑐᑦ ᑕᑯᔭᐅᕕᒃᓴᒥᓐᓄᑦ 

ᐱᑕᖃᓐᖏᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ  (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᒥᔅ ᑮᓇᐃᓐᓇᒧᑦ 

ᑭᐅᔭᐅᒃᑲᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒥᓲᓂᑦ ᐱᓕᕆᒋᐊᖃᖅᐸᑦᑕᕗᑦ 

ᐊᐅᓪᓚᕈᔾᔭᐅᒋᐊᖃᖅᐸᑦᑐᓄᑦ ᐋᓐᓂᐊᕕᓕᐊᖅᑐᑦ  

ᐅᓄᖅᑐᑲᓪᓚᐅᒻᒪᑕ. ᐅᓄᓐᓂᖅᓴᐃᖅᑲᐃ 

ᐋᓐᓂᐊᕕᓕᐊᕆᐊᖃᖅᐸᑦᑐᑦ ᑕᑯᔭᐅᕕᒃᓴᖏᑦ 

ᑲᔪᓯᑦᑎᐊᖅᐸᑦᑐᑦ. ᐃᓚᖏᑦ ᐱᔾᔪᑎᖃᖅᐸᒥᒻᒪᑕ 

ᑐᑭᒧᐊᖅᑕᐅᒋᐊᖃᖅᐸᓐᓂᖏᑦ ᐅᖃᖅᑲᐅᒐᕕᑦ.  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐃᓱᒪᔪᖓ ᐃᓕᑕᖅᓯᔪᒍᑦ 

ᑕᐃᒪᐃᑦᑐᖃᓚᐅᖅᐸᖕᒪᑦ ᖃᑯᑎᒃᑯᑦ ᑕᐃᒪᐃᒻᒪᑦ 

ᕿᒥᕐᕈᓇᓱᒍᒪᕗᒍᑦ ᐊᔾᔨᒌᔾᔫᒻᒥᓕᖁᓪᓗᒋᑦ ᐃᓚᖏᑦ 

ᑲᒪᒋᒋᐊᖃᖅᐸᑦᑐᐃᑦ ᑕᒪᒃᑯᐊ 

ᐱᓐᖏᕝᕚᓪᓕᖁᓪᓗᒋᑦ. ᓄᖑᒻᒪᕆᔾᔮᓐᖏᑕᕗᑦ 

ᑕᐃᒪᐃᑦᑐᑦ ᑭᓯᐊᓂ ᓂᕆᐅᑉᐳᒍᑦ 

ᓄᖑᑎᕐᔫᒻᒥᓕᕋᔭᕆᐊᖏᓐᓂᒃ ᓯᕗᓂᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐋᓐᓂᐊᖃᕐᓇᖏᑦᑐᓕᕆᓂᕐᒥ ᐱᓕᕆᐊᖃᖏᑦᑎᐊᕋᒪ 

ᑭᓯᐊᓂ ᑕᒪᑐᒥᖓ ᐊᑲᐅᓐᖏᓕᐅᕈᑎᐅᔪᒥᒃ 

ᖃᐅᔨᓴᓚᐅᓐᖏᓂᑦᓯᓐᓂ ᑐᑭᓯᓚᐅᕐᓗᒍᓗ 

ᑭᑑᒻᒪᖔᑦ ᒫᓐᓇᐅᓂᖓᓂ 

ᐋᖅᑭᒃᓯᒪᑲᐃᓐᓇᕈᓐᓇᓐᖏᓇᑦᑎ ᑖᓐᓇ 

ᐋᓐᓂᐊᓯᐅᖅᑎᒻᒪᕆᐅᔪᖅ ᐅᖃᓗᖃᑦᑕᖁᓪᓗᒍ 

ᐋᓐᓂᐊᕐᕕᖕᒧᑦ ᑲᒪᒋᔭᖓᑕ ᐅᐸᒐᔭᖅᑖᓄᑦ 

ᖃᐅᔨᒋᐊᑐᐃᓐᓇᕐᓗᓂ ᐅᓪᓘᑉ ᓯᕗᓂᐊᒍᑦ 

ᐋᓐᓂᐊᕕᓕᐊᖅᑑᑉ ᐅᐸᒐᔭᖅᑕᖓᓄᑦ 

ᑕᑯᔭᐅᒻᒪᕆᓂᐊᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᒪᒃᑯᐊ ᖃᐅᔨᒋᐊᖏᓐᓇᓲᖑᒐᓗᐊᑦ 

ᐊᒻᒪᓗ ᐃᒫᒃ ᐃᒪᐃᑦᑐᒥᓃᓚᒍᓐᓇᓐᖏᓇᑦᑕ 

ᑕᑯᓐᓈᖏᓪᓗᒍ ᑕᐃᓐᓇ ᓘᑦᑖᓕᐊᕆᐊᓕᒥᓂᖅ 

ᓱᓐᓂᕐᒪᖔᑦ ᖃᓄᐃᑕᐅᓂᕐᒪᖔᑦ. 

ᐃᖅᑲᓇᐃᔭᖅᑎᖃᐅᖅᓱᑕᓗ ᐅᓐᓂᓪᓗᒃᓴᕐᕕᐅᔪᓂᒃ 

ᑕᐃᒃᑯᓂᖓ ᐋᓐᓂᐊᕕᓕᐊᖅᐸᑦᑐᓂᒃ 

ᐱᓇᓱᐊᓱᐊᖃᑎᒌᓐᓂᐅᓂᕋᖅᑕᐅᔪᑦ. ᑕᐃᒃᑯᐊ 

ᓘᑦᑖᓕᐊᕆᐊᓕᒥᓃᑦ ᑕᐃᒫᒃ ᑕᑯᔭᐅᓐᓂᖏᒃᑯᑎᒃ 

ᖃᐅᔨᓇᓱᒍᓐᓇᕐᒥᔪᐃᑦᑕᐅᖅ ᑕᐃᒃᑯᓄᖓ 

ᐋᓐᓂᐊᕕᓕᐊᖅᐸᑦᑐᓂᒃ 

ᐱᓇᓱᐊᖃᑎᒌᓐᓂᐅᓂᕋᖅᑕᐅᔪᓄᑦ, ᑐᑭᓯᒋᐊᕐᓗᑎᒃ 

ᓇᒻᒥᓂᖅ ᑭᓱᒥᒃ 

ᑕᑯᔭᐅᓐᖏᔾᔪᑎᖃᓯᑲᓪᓚᓐᓂᕐᒪᖔᑕ. ᑕᒪᓐᓇ 

ᐋᖅᑭᒋᐊᕆᐊᓕᒃ ᐃᓚᖓᒍᑦ ᓇᓗᓇᓐᖏᑦᑑᒐᓗᐊᖅ 

ᑭᓯᐊᓂ ᐅᓇ ᐃᒪᐃᑦᑐᒥᓃᓚᒍᓐᓇᓐᖏᓇᑦᑕ 

ᑭᐅᒍᓐᓇᖏᑕᕗᑦ. ᓇᑯᕐᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᐃᑉᐹ 

ᐊᑎᖁᑎᓐᓂ, ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓐᓄᓴᒃᑯᑦ ᒥᓂᔅᑐ 

ᐃᖅᑲᓇᐃᔭᖅᑎᑎᓪᓗ. ᐃᒃᓯᕙᐅᑕᖅ, ᐅᕙᓃᖅᑰᕋᑦᑕ ᕼ-

4, ᒪᒃᐱᖅᑐᒐᖓ 4. ᑕᕝᕙᓃᒃᑯᑦᑕ ᐃᖅᑲᓇᐃᔭᖅᑎᓄᑦ, 

ᐃᓄᒃᑎᑑᖓᔪᓂᒃ ᐱᓯᒪᖏᓐᓇᒪ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑕᕝᕙᓂ 

ᐱᖃᓯᐅᔾᔭᐅᓯᒪᓇᓱᒋᓪᓗᒍ ᐃᖅᑲᓇᐃᔭᖅᑐᓕᕆᓂᖅ. 

ᐃᖅᑲᓇᐃᔭᖅᑎᑖᕐᓂᕐᒧᓪᓗ ᑖᓐᓇ 

ᐱᖃᓯᐅᑎᓯᒪᓇᓱᒋᓪᓗᒍ. ᐊᐱᕆᒋᐊᕐᓂᐊᖅᑐᖓ, 

ᐃᒃᓯᕙᐅᑕᖅ, ᓈᒻᒪᓈᕐᓂᖏᒃᑯᒪ ᓄᖅᑲᖅᑎᓐᓂᐊᕋᕕᖓ. 

 

ᐃᒃᑯᐊ ᐃᑉᐸᒃᓴᖅ ᐅᖃᐅᓯᕆᐱᓪᓚᓚᐅᖅᑕᕗᑦ 

ᖃᓪᓗᓈᑎᑐᑦ ᐊᔾᔨᒌᓐᖏᑦᑎᐊᒻᒪᕆᒃᑐᒥᒃ ᐊᑎᖃᖅᖢᑎᒃ. 

ᐃᓄᒃᑎᑐᑦ ᖃᓄᐃᓕᓂᐊᕆᐊᒃᓴᖅ 

ᓇᓗᓇᓪᓚᒃᑐᐊᓘᖕᒪᑎᒃ, Psychiatric Nurse ᐊᒻᒪᓗ 

Mental Health Worker. ᐊᐱᕆᖅᑳᓚᐅᕐᓚᖓ, 

ᖃᓄᖅ ᐃᓕᓐᓂᐊᖅᓯᒪᑎᒋᒍᓂ Mental Health 

Worker−ᖑᓂᕋᖅᑕᐅᔪᓐᓇᖅᐸ 

? ᑖᓐᓇ ᐊᐱᖅᑯᑎᒋᖅᑳᓚᐅᕐᓚᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓄᓇᓕᖕᓂ Mental 

Health Worker−ᒥ ᐅᖃᐅᓯᖃᖅᑲᑦ 

ᐃᓕᓐᓂᐊᖅᓯᒪᒋᐊᑐᖏᑦᑐᖅ ᐃᖅᑲᓇᐃᔮᖅᑕᕋᔭᖅᑐᖅ 

ᐋᓐᓂᐊᓲᖅᑎᐅᓂᕋᖅᑕᐅᔪᓂᒃ ᐊᔅᓱᕈᓗᐊᖅᑐᓂᑦ 

ᐃᓱᒪᒥᑎᒍᑦ ᐃᓕᓐᓂᐊᖅᓯᒪᓂᖅᓴᒥᑦ 

ᐃᖅᑲᓇᐃᔭᖃᑎᖃᕐᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒥᒍᑦ 

ᐊᒃᓱᕉᑎᖃᖅᑐᒥᒃ ᐱᓕᕆᔨᐅᔪᒪᒍᒪ Mental Health 

Worker−ᖑᔪᒪᒍᒪ ᖃᓄᖅᑐᕐᖑᓇ 

ᐊᑎᖃᖅᑎᑦᑎᐊᓚᐅᕐᓚᒍ, ᐃᓱᒪᒥᒍᑦ ᐊᒃᓱᕉᑎᖃᖅᖢᑎᒃ 

ᐃᓗᐊᓐᖏᓕᐅᖅᑐᓄᑦ ᐱᓕᕆᔨᐅᔪᒪᒍᒪ 

ᐋᓐᓂᐊᓲᖅᑎᐅᔭᕆᐊᑐᕗᖓ. 

 

ᐊᒻᒪᓗ ᐊᐃᑉᐸᖓ ᐅᖃᐅᓯᕆᓚᐅᕐᒥᔭᕗᑦᑕᐅᖅ 

Psychiatric ᐃᓱᒪᓕᕆᐅᒐᓗᐊᖅᑕᐅᖅ ᑖᓐᓇᓕ 

ᐋᓐᓂᐊᓲᖅᑎᐅᔭᕆᐊᖃᓪᓚᑦᑖᖅᖢᓂ. 

ᐊᔾᔨᒌᓐᖏᑎᒋᖕᒪᖔᑎᖑᑯᐊᒃ ᖃᓄᖅ 

ᖃᐅᔨᓇᓱᖅᑳᕋᓱᒃᑲᓗᐊᕋᒪ 

ᐊᐱᖅᓱᑦᑎᐊᕈᓐᓇᖅᓯᓂᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᐱᓯᒪᒻᒪᕆᖏᓇᒃᑭᑦ ᐊᑐᓂ 

ᐃᖅᑲᓇᐃᔮᖏᑦ ᑕᐃᒪ ᐃᓱᒪᓕᕆᔨᒪᕆ,  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᕋᑕᓕᕆᔨᒻᒪᕇᑦ ᑕᐃᒃᑯᐊ 

ᐃᓕᓴᖅᓯᓯᒪᓂᖃᓪᓚᕆᒋᐊᖃᓲᑦ. ᑕᐃᒃᑯᐊᓕ 

ᐃᑲᔪᖅᑕᐅᓲᑦ ᓄᓇᓕᒃᓯᐅᑎᒥᑦ 

ᐋᓐᓂᐊᓲᑎᓕᕆᔨᑐᐃᓐᓇᐃᑦ ᐃᑲᔪᓲᖅ 

ᐃᓱᒪᓕᕆᔨᒃᑯᓐᓂᑦ. ᑕᒪᒃᑯᐊ ᐋᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᑕᖃᓲᑦ ᐃᑲᔪᑐᐃᓐᓇᓲᑦ 

ᖃᐅᔨᒪᓂᖃᓪᓚᕆᑦᑐᓂᑦ. 

 

ᑕᐃᒫᒃ ᐸᐃᑉᐹᖁᑎᖃᕆᐊᖃᕋᔭᖅᑐᑦ 

ᐊᓕᓚᔫᑎᖃᕐᓗᑎᒃ 

ᐃᓕᓐᓂᐊᒐᓂᒃᓯᒪᓂᕋᖅᑕᐅᓗᑎᒃ. 

ᓇᓗᓇᐃᒃᑯᑕᕋᓗᓪᓗᑎᒃ ᑎᑎᕋᕐᕕᒻᒥᓂ ᓂᕕᖓᓲᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ 

ᐊᐱᕆᓇᓱᓚᐅᕐᓚᖓ, ᖃᓄᐃᒻᒪᑦ ᑕᒪᒃᑮᖕᓂᑦ 

ᓄᓇᓕᓕᒫᑦ ᐱᖃᕆᐊᖃᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐅᓪᓗᒥᐊᔪᒃᑯᑦ Psychiatric 

Nurse-ᖑᓂᕋᖅᑕᐅᔪᐃᑦ ᓄᓇᓕᓐᓃᖔᓗᐊᖏᒻᒪᑕ. 

ᑕᐃᒃᑯᐊ ᓄᓇᓕᓐᓃᓐᖓᕋᔭᖅᑐᐃᑦ 

ᐃᖅᑲᓇᐃᔮᖅᑕᕋᔭᖅᑐᐃᑦ. 

 

ᐅᓪᓗᒥᐅᔪᒃᑯᑦ ᐅᓄᕐᓂᖅᓴᐃᑦ ᓄᓇᓕᖕᓂ 

ᐃᖅᑲᓇᐃᔮᖅᑕᕋᔭᕐᒪᑕ ᐃᑲᔪᖃᑎᒌᓪᓗᑎᒃ 

ᓄᓇᓕᖕᓂ ᖃᐅᔨᒪᓂᖅᓴᐅᒐᔭᖅᑰᕐᒪᑕ ᐃᓱᒪᒋᔭᐅᔪᖅ 

ᑕᐃᒪᓐᓇ. ᑭᓯᐊᓂ ᓯᕗᓂᒃᓴᑎᓐᓂ ᐃᒻᒪᖄ 

ᐃᓕᓐᓂᐊᖅᑐᖃᕈᒫᕐᒥᔪᖅ ᐃᓄᓐᓂᑦ ᐅᓄᕐᓂᖅᓴᓂᒃ 

ᓄᓇᕗᒻᒥᐅᑕᓂᓪᓘᓐᓃᑦ ᖃᐅᔨᒪᔪᓂᒃ ᓄᓇᕗᑦ 

ᐃᖏᕐᕋᓂᖓᓂᒃ, ᐊᐅᓚᓂᖓᓂᒃ, ᐊᔪᕐᓂᖓᓂᒃ, 

ᐃᓱᒪᒃᑯᓘᓐᓃᑦ ᐊᒃᓱᕈᕈᑕᐅᖃᑦᑕᖅᑐᐃᑦ ᑕᒪᒃᑯᐊ 

ᖃᐅᔨᒪᐅᒐᔭᖅᑐᖅᓴᐅᔪᐃᑦ ᓯᕗᓂᒃᓴᑎᓐᓂ. 

 

ᑭᓯᐊᓂ ᐅᓪᓗᒥᐅᔪᒃᑯᑦ ᑖᒃᑯᐊ ᑕᑯᓐᓈᕋᑦᑎᒍ 

ᐃᖅᑲᓇᐃᔭᖃᑎᒌᑦᑎᐊᕋᔭᕆᐊᖏᓐᓂᒃ 

ᓄᓇᓕᖕᓂᓪᓗ ᑕᐃᒃᑯᓂᖓ 

ᐋᓐᓂᐊᖃᕐᓇᖏᑦᑎᓕᕆᔨᒃᑯᑦ ᑲᑎᒪᔨᕋᓛᖏᑦ 

ᑕᐃᒃᑯᐊ ᐱᓕᕆᖃᑎᒋᔭᐅᒐᔭᕐᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔮᖃᕐᓂᑦ 

ᐱᒃᑯᒍᓱᓪᓚᕆᒃᑲᒪ ᐊᒻᒪᓗ ᐱᑕᖃᕆᐊᖃᓪᓚᑦᑖᖅᑐᓂᒃ 

ᐱᒃᑯᒍᓱᓪᓚᕆᒃᑐᖓ ᐊᒻᒪᓗ ᐱᑕᖃᕆᐊᖃᖏᑦᑐᓂᑦ 

ᐱᑕᖃᕆᐊᖃᕋᓱᒋᓐᓈᕐᓇᖓ 

ᑮᓇᐅᔾᔭᒃᓴᐃᓐᓇᐅᔭᖅᑐᐊᓘᓗᑕᓘᒐᑦᑕ ᑮᓇᐅᔭᓂᒡᓗ 

ᐊᑐᓗᐊᖅᑕᐃᓕᒪᐃᓐᓇᕋᓱᐊᖅᑰᔨᓪᓗᑕ. ᐅᓇ 

ᐊᐱᕆᒍᒪᔭᕋ ᑕᒪᒃᑯᐊᖃᐃ ᐱᒻᒪᕆᐊᓗ ᖃᓄᖅ 

ᐃᓗᐊᓐᖏᓗᐅᕈᑎᒃᓴᓂᑦ ᓲᕐᓗ ᐊᖏᔫᑕᐅᓂᖅᓴᓂᒃ 

ᐱᓕᕆᐊᖃᖅᑰᔨᖕᒪᑕ Pshychiatric Nurse 

ᓂᐊᖁᓕᕆᓂᕐᒧᒡᒎᖅ ᐋᓐᓂᐊᓯᐅᖅᑎ, 

ᐃᓱᒪᓕᕆᓂᕐᒧᖅᑲᐃ ᐋᓐᓂᐊᓯᐅᖅᑎ ᐊᒻᒪᓗ 

ᐃᓱᒪᓕᕆᓂᕐᒧᑦ ᐱᓕᕆᔨ mental health worker. 

ᑮᓇᐅᔭᓂᖅᑲᐃ ᐊᑐᑦᑎᐊᖅᐱᑕ, ᐊᑐᕆᐊᖃᓪᓚᑦᑖᖅᐹᑦ 

ᑕᒪᕐᒥᒃ? ᑕᐃᒪᓐᓇ ᐱᑕᖃᖅᑎᒋᓕᖅᐹ ᓄᓇᕗᑦ 

ᐃᓗᐊᓂ ᓄᓇᓕᑦᑎᓐᓂᑦ, ᑕᐃᒪᓐᓇᕐᔪᐊᕌᓗᒃ ᑕᐃᒪᓐᓇ 

ᐅᖃᕋᓱᒃᐱᓰ ᐊᒻᒪᓗ ᑖᒃᑯᐊ ᑭᓯᐊᓂ 

ᐱᑕᖃᖅᑐᐃᓐᓇᐅᓗᑎᐅᔭᕆᐊᖃᓕᖅᐳᖅ, ᑕᐃᒪᓐᓇ 

ᑐᑭᓯᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. (ᑐᓵᔨᒥᑦ 

ᐅᑕᖅᑭᑲᐃᓐᓇᕋᑦᑕ, ᒪᒥᐊᓇᖅ.) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᒃᑯᑦ ᐅᓄᖅᑐᓂᑦ ᓄᓇᓕᓐᓂᑦ ᐃᓱᒪᓕᕆᔨᓂᑦ 

ᐋᓐᓂᐊᓯᑕᖃᖅᐸᒌᖅᑐᖅ ᐊᒻᒪᓗ ᓄᓇᓕᓐᓂ 

ᐋᓐᓂᐊᖅᑐᓕᕆᔨᓄᑦ ᐃᖅᑲᓇᐃᔭᖅᑎᑕᖃᐅᕙᒌᖅᑐᖅ 

ᐃᓘᓐᓇᖏᓐᓃᑉᐸᒌᓐᖏᑐᐃᓐᓇᖅᑐᑦ. 
 

ᒪᑯᐊ ᕿᒥᕐᕈᓇᑦᑕᐅᖃᑦᑕᖅᑐᑦ ᓄᓇᓕᓐᓂ, ᓯᕗᓪᓕᕐᒥ 

ᐃᑉᐸᔅᓴᖅ ᐅᖃᓚᐅᕋᒪ ᑕᐃᒃᑯᐊ ᑲᑎᒪᔨᐅᓂᕋᖅᑕᐅᔪᐃᑦ 

ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᕋᓛᖑᓂᕋᖅᑕᐅᔪᐃᑦ ᐱᒋᐊᕐᖓᕈᖅᑕᐅᓪᓗᑎᒃ 

ᖃᓄᖅ ᑎᓕᐅᕆᕙᓪᓕᐊᓕᖅᑐᑎᒃ.  
 

ᐊᓯᐊᒍᑦᑕᐅᖅ, ᑐᓴᕐᓇᖃᑦᑕᕐᓂᖓ ᓱᕙᓪᓕᐊᓂᖓ 

ᓄᓇᓕᓐᓂᑦ, ᐃᓄᒋᐊᓐᓂᖓ ᓲᕐᓗ ᓱᒻᒪᖔᑕ 

ᓄᓇᓕᓐᓂ ᖃᐅᔨᒪᓇᖅᐸᒻᒪᑦ trauma-ᖑᓂᕋᖅᑕᐅᔪᖅ 

ᑕᐃᓐᓇ, ᐃᓱᒪᒃᑯᑦ ᐊᔅᓱᕈᕐᓂᐅᔪᖅ ᓲᕐᓗ ᓂᖓᕐᓂᕐᒧᑦ, 

ᖁᓄᔪᓐᓂᐊᖅᑕᐅᓂᕐᒧᓪᓘᓐᓃᑦ ᓄᓇᓕᓐᓂ ᑕᐃᑲᓂ 

ᐃᖅᑲᖅᑐᐃᕕᒃᑯᓪᓘᓐᓃᑦ ᐱᓕᕆᐊᖑᔪᒃᑯᑦ 

ᓴᖅᑭᑕᐅᓂᕆᔭᖓ ᑕᐃᓐᓇ, 
 

ᐃᓱᒪᓕᕆᔨᒃᑯᑦ ᐃᓱᒪᓕᕆᓂᕐᒧᑦ ᐊᔪᓐᖏᑦᑐᒥᒃ ᑕᐃᑲᓂ 

ᓄᓇᓕᓐᓂ ᐃᑲᔪᕆᐊᓕᓐᓂᑦ ᐱᑕᖃᕆᐊᖃᓪᓚᑦᑖᖅᑐᖅ. 

ᐃᓚᖏᓐᓂᑦ ᐊᒻᒪᓗ ᐃᑲᔪᖅᑎᖃᕈᓐᓇᕐᒥᔪᐃᑦ 

ᑕᒪᒃᑯᓂᖓ ᓄᓇᓕᓐᓃᓐᖔᖅᑐᒥᑦ ᖃᐅᔨᒪᑦᑎᐊᕐᒪᑕ 

ᐃᖏᕐᕋᓂᖓᓂᑦ ᑕᐃᔅᓱᒪ ᓄᓇᓕᐅᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ ᐃᓄᒃ.  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖ, 

ᐅᒃᐱᕆᓪᓚᑦᑖᕈᕕᐅᒃ ᑖᓐᓇ ᐅᖃᐅᓯᕆᕋᑖᖅᑕᐃᑦ 

ᐅᕙᓐᓂᓪᓕ ᖃᐅᔨᒪᓂᖅᓴᐅᒐᕕᑦ ᑕᒪᑐᒥᖓ, 

ᐅᒃᐱᕆᓪᓚᑦᑖᕈᕕᐅᒃ ᓈᒻᒪᒃᑐᖅ 

ᐃᑲᔫᑎᖃᓪᓚᑦᑖᕋᓱᒋᒍᔅᓯᐅᒃ. 

 

ᐊᐱᖅᓱᑐᐃᓐᓇᖅᐳᖓ ᑮᓇᐅᔭᖅ 

ᐊᑐᑦᑎᐊᕋᓗᐊᕐᒪᖔᑦᑎᒍᑦ, ᑕᐃᒪᐃᓐᓇᓱᒋᒍᔅᓯᐅᒃ 

ᐊᓕᐊᓇᐃᑦ, ᐊᑲᐅᓐᖏᓐᓂᕋᔾᔮᓇᒍᓗ. 

 

ᐃᒃᓯᕙᐅᑖᖅ, ᐊᓯᐊᓄᐊᕈᓐᓇᕈᒪ ᑖᔅᓱᒪ 

ᑕᕝᕙᓃᖃᓯᐅᑎᖅᑰᕐᒥᖕᒪᑦ ᑭᓱᑐᐃᓐᓇᕐᒧᑦ ᒪᓕᒐᐃᑦ. 

ᑕᕝᕙᓃᒃᑯᑦᑕ ᐊᓯᐊᓄᑦ ᐊᐱᕆᔪᓐᓇᕈᒪ, 

ᐃᒃᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᖃᑦᑕᖅᓯᒪᔭᒃᑲ 

ᐊᒻᒪᓗ ᐅᑭᐅᖅ ᐊᐱᓲᑎᒋᓚᐅᖅᑕᒃᑲ 

ᐅᑎᕐᕕᒋᑲᐃᓐᓇᓚᐅᕐᓂᐊᕋᒃᑭᑦ. ᑕᐃᓐᓇ 

ᐊᐅᓪᓚᖃᑦᑕᖅᑐᓄᑦ ᒪᓕᒐᖁᑎᒋᔭᓯ, 

ᖃᐅᔨᒪᑦᑎᐊᖅᑐᖓ ᑕᑯᓐᓇᕐᓂᐊᖅᑕᓯᒎᖅ, 

ᖃᐅᔨᒪᑦᑎᐊᖅᑐᖓᓗ ᑕᑯᓇᒃᑯᔅᓯᐅᒃ 

ᐋᖅᑭᑦᑎᐊᓛᖅᑖᓗᔅᓯ, ᖃᐅᔨᒪᕙᒌᕋᔅᓯ 

ᐋᖅᑭᑦᑎᐊᖅᓯᒪᓐᖏᓪᓚᕆᖕᒪᑦ ᒫᓐᓇ.  

 

ᑕᐃᒃᑯᐊ ᐱᔾᔪᑎᒋᓪᓗᒋᑦ ᑭᒡᒐᖅᑐᕐᓗᒋᓪᓗ 

ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ 

ᑐᑭᓯᒋᐊᒃᑲᓐᓂᕐᓂᐊᕋᒪ ᑕᐃᔅᓱᒪ ᒪᓕᒐᖁᑎᔅᓯ 

ᒥᒃᓵᓄᑦ ᐊᒻᒪᓗ ᐊᑲᐅᒋᒐᓗᐊᖅᑐᒍ, 

ᖁᕕᐊᒋᒐᓗᐊᖅᖢᒍᓗ ᐊᔪᕐᓇᓐᖏᑐᐊᖅᐸᑦ 

ᐃᓄᒃᑎᑐᑦᑐᖅ ᑭᐅᔭᐅᖃᑦᑕᑲᐃᓐᓇᕐᓂᐊᖅᐳᖓ 

ᑕᐃᒃᑯᐊ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ, 

ᑐᑭᓯᐊᓐᖏᑦᑐᓪᓘᓐᓃᑦ ᑐᑭᓯᖃᑎᒋᑦᑎᐊᕐᓂᐊᕋᒃᑭᑦ.  

 

ᐅᓇ ᓯᕗᓪᓕᖅᐹᒥ ᐊᐱᖅᑯᑎᒋᔪᒪᔭᕋ; ᑭᓇᑐᐃᓐᓇᖅ 

ᐋᓐᓂᐊᕕᓕᐊᕐᓂᐊᖅᑐᖅ ᖃᓪᓗᓈᑎᑐᑦ 

ᐅᖃᕈᓐᓇᖏᒃᑯᓂ. 

 

ᐃᒃᓯᕙᐅᑕᖅ: ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓂᖓ ᕼ4-ᒧᑦ ᐱᔭᕇᓐᓂᖅᐸᑕ ᖄᖏᖅᐸᑦ ᑖᒻᓇ. 

ᑖᒻᓇ ᐅᖃᒻᒪᑦᑕᐅᓐᓇᓱᐊᖅᑐᖅ ᑕᕝᕙᓂ 

ᑐᓪᓕᐊᓂᒻᒪᑦ ᑐᓪᓕᐊᓄᖓᖅᐸᑦ ᐊᐱᕆᔪᓐᓇᕐᐹ. 

ᑖᒃᑯᐊ ᐃᖏᕐᕋᑦᓯᐊᕐᓂᐊᕐᒪᑕ ᐱᕕᖃᑦᓯᐊᕐᓂᐊᕐᒥᒻᒪᑦ 

ᑕᑦᕗᖓᕈᑦᑕ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᐅᕙᓂᑦᑐᒍᑦ ᕼ-4-ᒥ ᖃᓪᓗᓈᑎᑐᑦ 

ᑕᐃᒃᑯᐊ ᒪᓕᒐᕆᔭᖏᓐᓂᒃ ᐅᖃᐅᓯᖃᖅᑐᒍᑦ. ᒥᔅᑕ 

ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᖏᑦᑐᖅ) ᑲᔪᓯᓗᖓ 

ᐊᐱᖅᑯᑎᒋᕋᑖᖅᑕᓐᓄᑦ. ᑕᐃᒃᑯᐊ ᒪᓕᒐᖅ 

ᐊᐱᖅᓱᑎᒋᔪᒪᖅᑲᐅᒐᒃᑯ ᐊᕝᕕᐊᖅᑕᐅᓚᐅᖏᓐᓂᕐᓂ. 

ᓯᕗᓪᓕᖅᐹᒥ ᐅᓇ ᐊᐱᖅᑯᑎᒋᓗᒍ ᑕᐃᓐᓇ 

ᒪᓕᒐᕆᔭᐅᔪᖅ ᐊᔾᔨᒌᖏᑦᑐᒥᒃ 

ᐊᑐᖅᑎᑕᐅᖅᑯᔨᖃᑦᑕᕐᓂᖓᓄᑦ. ᐅᓇ ᓯᕗᓪᓕᖅᐹᒥ 

ᐊᐱᖅᑯᑎᒋᒃᑲᓐᓂᓚᐅᕐᒥᓚᒍ ᑭᓇ 

ᑭᖑᓪᓕᖅᐹᖑᓪᓗᓂ ᐅᖃᖃᑦᑕᖅᐸ ᖃᓄᖅ ᑕᐃᓐᓇ 

ᒪᓕᒐᖅ ᐊᑐᖅᑕᐅᓂᐊᕐᒪᖔᑦ? ᓯᕗᓪᓕᖅᐹᒥ 

ᐊᐱᖅᑯᑎᒐ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᐃᐊᓪ: ᖁᔭᓐᓇᒦᒃ. ᑖᑦᓱᒥᖓ 

ᐊᐅᓪᓚᖃᑦᑕᖅᑐᓄᑦ ᒪᓕᒐᓐᓂᖕ ᐅᖃᐅᓯᖃᖅᑯᒻᒪᑦ 

ᑖᑦᓱᒥᖓ ᓇᓗᓇᐃᑲᐃᓐᓇᕐᓖ. ᐱᖁᔭᖕᒥᑦ 

ᐅᖃᑐᐃᓐᓇᕋᑖᕐᒪᓐ ᓇᓪᓕᐊᓐᓂᑦ ᐱᖁᔭᕐᒥᑦ 

ᐅᖃᐅᓯᖃᒻᒪᖔᑦ. ᖁᔭᓐᓇᒥᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓪᓗᓇᐅᔭᕈᒪᖏᑦᑎᐊᒻᒪᕆᖅᑲᐅᒐᓗᐊᖅᑐᖓ 

ᑐᑭᓯᔪᓐᓇᕈᕕᐅᒃ ᖃᓪᓗᓈᑎᑐᑦ ᑭᓯᐊᓂ (ᑐᓵᔨᑎᒍᑦ) 

ᑕᒪᒃᑯᐊ ᐱᖃᑎᖃᖅᓱᑎᒃ ᐊᐅᓪᓚᖃᑎᖃ 

(ᑐᓵᔨᑎᒎᖏᑦᑐᖅ) ᐊᓐᓂᐊᕕᓕᐊᕐᓂᐊᖅᑐᒧᑦ 

ᒪᓕᒐᔅᓯᓐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᓐᓇ ᒪᓕᒐᓕᐅᖅᑎᐅᑉ 

ᑐᓄᓂᐅᑉ ᐲ ᐊᐱᖅᓲᒪᖕᒪᑦ ᑕᕝᕙᓂ 

ᑐᓪᓕᐊᓄᖓᕈᑦᑕ ᐅᖓᑎᕙᓪᓗᐊᓂ Directorate-

ᒦᑦᑐᓐᓇᕈᑦᑕ ᐃᖏᕐᕋᑦᓯᐊᖅᑎᑕᐅᓗᑕ ᑕᕝᕙᓂ 

ᐊᐱᖅᓱᕈᓐᓇᑦᓯᐊᕐᓂᐊᕐᒪᑦ ᑕᑦᕗᖓ ᑎᑭᒃᑯᑦᑕ. ᕼ-4 

ᐅᑯᓂᖓ 98-99 ᖃᓂᖓᓂᒻᒪᑕ ᑖᓐᓇ 

ᐊᐱᖅᑯᑎᒋᔮ 103 ᖃᓂᖓᓂᒻᒪᑦ ᑕᕝᕙᓂ 

ᐊᓐᓂᐊᑦᑕᐃᓕᒪᔪᓕᕆᓂᕐᒧᑦ ᐱᔨᑦᓯᕐᔪᑎᓂᒪᑕ 

ᑖᒃᑯᐊ ᒪᓕᒍᓐᓇᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᓂ 

ᐊᓐᓂᐊᖅᑕᐃᓕᓕᕆᔨᒃᑯᑦ ᑕᕝᕙᓂ ᓇᐃᓈᖅᓯᒪᔪᓂ 

ᐅᓂᒃᑳᓕᐊᖑᓯᒪᔪᓂ ᕼ-4-ᒥ. ᒥᔅᑕ ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐋᖅᑭᒋᐊᒃᑲᓐᓂᕐᒥᒐᕕᐅᒃ ᑖᓐᓇ. (ᑐᓵᔨᑎᒎᖏᑦᑐᖅ) 

ᑕᐃᓐᓇ ᖃᓪᓗᓈᑎᑐᑦ ᐅᖃᕈᓐᓇᖏᓪᓗᓂ 

ᐋᓐᓂᐊᕕᓕᐊᕆᐊᖃᕈᓂ 

ᐊᐱᖅᑯᑎᒋᓐᖑᐊᑕᖅᓯᓐᓇᕐᒥᓚᒍ ᑭᓈ 

ᑭᖑᓪᓕᖅᐹᖑᓗᓂ ᐅᖃᓲᖑᕙ 

ᐊᐃᑉᐸᖃᖅᑎᑕᐅᓂᐊᕐᒪᖔᑦ 

ᐊᐃᑉᐸᖃᖅᑎᑕᐅᓂᐊᖏᒻᒪᖔᓪᓘᓐᓃᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ ᑖᓐᓇ ᒪᓕᒐᐅᔪᖅ ᑖᓐᓇ ᐊᕐᕌᓂ 

ᐊᖅᑭᑦᑕᐅᓚᐅᖅᓯᒪᔪᖅ ᔫᓂ 27, 2014ᖑᑎᓪᓗᒍ 

ᑕᐃᒪ ᐅᖃᐅᓯᕆᖃᑦᑕᕋᑦᑎᒍ ᑕᕝᕙᓂ 

ᓘᑦᑕᓕᐊᖅᑐᓄᑦ ᐃᖏᕐᕋᒋᐊᖃᖅᑎᓪᓗᒋᑦ 

ᐱᖁᔭᐅᔪᖅ ᑕᐃᒪ ᑭᓇᑐᐃᓐᓇᖅ 

ᐅᓐᓂᕐᓗᒃᑕᕈᒪᓐᓂᕈᓂ ᐊᑲᐅᒃᓴᖏᓐᓂᕈᓂ ᑖᓐᓇ 

ᐃᖏᕐᕋᓂᖓᑕ ᒥᒃᓵᓄᑦ 

ᖃᖓᑦᑕᖃᑎᖃᓐᓂᐊᓂᖅᐸᑦ ᓘᑦᑖᓕᐊᖅᑐᒥᒃ 

ᑕᐃᒪᓐᓇ ᒪᓕᒃᑎᐅᓗᓂ, ᑖᒃᑯᓄᖓ 

ᐅᓐᓂᓪᓗᒡᕕᒃᓴᖃᖅᑐᑦ ᑕᐃᒃᑯᓂᖓ 

ᑕᐃᖃᑦᑕᑕᑦᑎᓐᓂᒃ ᐅᓐᓂᓪᓗᒃᓴᕕᓕᐊᕆᔭᐅᓯᒪᔪᓂᒃ. 

 

ᑕᐃᒃᑯᐊ ᐊᐅᓪᓚᕐᓂᐊᖅᑐᓄᑦ ᐊᖏᖅᑕᐅᖃᑦᑕᖅᑐᑦ 

ᑕᐃᒃᑯᓄᖓ ᓄᓇᓕᖏᓐᓂ ᐊᕕᑦᑐᖅᓯᒪᓂᖏᓐᓄᑦ 

ᐊᖏᔪᖅᑲᐅᑎᐅᔪᓄᑦ, ᐊᐅᓚᑦᓯᔨᐅᓂᕋᖅᑕᐅᔪᐃᑦ 

ᑕᐃᒃᑯᐊ ᐊᖏᖅᑎᐅᖃᑦᑕᕐᒪᑕ ᐊᒻᒪᓗᑦᑕᐅᖅ 

ᓈᒻᒪᒃᓴᖏᒃᑯᑎᒃ ᐊᖏᖅᑕᐅᓂᕐᒥᓂᒃ ᑕᐃᑦᓱᒧᖓ 

ᐊᖏᔪᖅᑳᖑᔪᒧᑦ ᐊᕕᑦᑐᖅᓯᒪᔪᓂ ᑕᐃᓐᓇ 

ᓈᒻᒪᒃᓴᖏᑦᑐᖅ ᑖᒃᑯᓄᖓ ᐊᖏᔪᖅᑳᒃᑲᓐᓂᐊᓄᑦ 

ᐅᓐᓂᓪᓗᒃᓴᑲᓐᓂᕈᓐᓇᖅᑐᖅ, ᐊᕕᑦᑐᖅᓯᒪᔪᓂ 

ᐊᐅᓚᑦᓯᔨᐅᓂᕋᖅᐅᔪᓄᑦ. 

 

ᓱᓕ ᐊᑲᐅᒃᓴᕐᓂᖏᑉᐸᑦ ᑖᒃᑯᐊ, ᐃᓛᒃ, ᐅᓪᓗᐃᑦ 

ᖁᓕᐅᓗᐊᖅᑐᓪᓘᓐᓃᑦ ᐊᑖᓂ 

ᑭᐅᔭᐅᔭᕆᐊᖃᕋᔭᖅᑐᖅ ᑕᐃᓐᓇ. ᑕᐃᓐᓇ ᓱᓕ 

ᓈᒻᒪᒋᖏᑉᐸᒍ ᐊᕕᑦᑐᖅᓯᒪᔪᓂ ᐊᐅᓚᑦᓯᔨᐅᑉ 

ᐅᖃᐅᓯᕆᔮᓂ, ᑖᑦᓱᒧᖓ ᒥᓂᔅᑕᐅᑉ ᑐᒡᓕᐊᓄᑦ, 

ᑐᒡᓕᒋᔭᓐᓄᑦ, ᑕᐃᒪ ᑭᖑᓪᓕᖅᐹᒥ 

ᐅᖃᓕᒪᕕᐅᒍᓐᓇᖅᑐᖅ. ᓇᑯᕐᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓱᐃᓪᓛᒃ 

ᐊᐃᑉᐸᖃᕈᓐᓇᖏᓐᓂᕋᖅᑕᐅᒃᐸᑦ ᑭᓇᑐᐃᓐᓇᑦᑎᐊᖅ 

ᐊᐅᓪᓚᕐᓂᐊᖅᑐᖅ ᐊᐃᑉᐸᖃᕈᓐᓇᖏᓐᓂᕋᖅᑕᐅᒃᐸᑦ, 

ᑕᒪᒃᑯᐊᓕᒫᕌᓗᐃᑦ ᐅᓐᓂᕐᓗᒃᓴᕐᕕᑦ 

ᐊᑐᕈᓐᓇᖅᑕᖏᑦ ᐊᑐᕈᓐᓇᖅᐸᐃᑦ? ᐊᒻᒪᓗ, 

ᑭᐅᔭᐅᓯᒪᒐᔭᖅᐸ ᐊᐅᓪᓚᕐᕕᒃᓴᖓ 

ᑎᑭᓚᐅᖏᓐᓂᖓᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐄ, ᐊᐅᓪᓚᓚᐅᖅᑎᓐᓇᒍ 

ᑕᐃᒪᐃᒍᒥᓇᖅ, ᑕᐃᒪᐃᒐᔭᕈᒥᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓇᓗᓇᖏᑦᑎᐊᕐᓂᐊᕐᒪᑦ ᐊᒻᒪᓗ ᐃᓅᖃᑎᒃᑲ 

ᖃᓪᓗᓈᑎᑑᕈᓐᓇᓐᖏᖃᑎᒃᑲ 

ᑐᑭᓯᐅᒪᑦᑎᐊᕐᓂᐊᕐᒪᑕ. ᐅᖃᕈᕕᑦ 

ᑕᐃᒪᐃᑦᑐᒥᓇᖅᑐᖅ, ᐅᖃᖅᐱᑦ 

ᑕᐃᒪᐃᓐᖏᑐᐃᓐᓇᕆᐊᖃᕆᓪᓗᓂᓗ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᒥᓂᔅᑐ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᕿᓐᖑᒻᒥᒐᕈᑎᖃᖏᓐᓇᒪ 

ᓯᕗᓂᒃᓴᑎᓐᓄᑦ ᖃᓄᐃᑦᑐᖃᓂᐊᕐᒪᖔᑦ. ᑖᓐᓇ 

ᑭᐅᒍᓐᓇᖏᑕᕋ. 

ᑕᐃᒪᐃᑦᑐᖃᔾᔮᓐᖏᑦᑑᓚᕈᓐᓇᖏᑦᑐᖓ 

ᑕᐃᒪᐃᑦᑐᒥᓇᖏᑦᑐᖅ ᐃᓘᓐᓇᖏᓐᓄᑦ 

ᓂᕆᐅᒍᒥᓇᖅᑑᒐᓗᐊᖅ ᑕᐃᒪᐃᑦᑐᖃᔾᔮᓐᖏᒋᐊᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐅᕙᖓᑦᑕᐅᖅ 

ᕿᓐᖑᑎᖃᖏᒻᒥᔪᖓᐅᒐᓗᐊᖅ. ᑭᓯᐊᓂ 

ᐊᑐᖃᑦᑕᖅᓯᒪᔭᕗᑦ ᑕᐅᑐᖔᖅᖢᑎᒍᑦ ᓲᕐᓗ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

172 

ᕿᓐᖑᑎᖃᖅᑐᑐᑦ ᑕᐅᑐᒍᓐᓇᖅᓯᓲᖑᖕᒪᑦ 

ᐋᖅᑭᑦᑎᐊᖅᓯᒪᓐᖏᒐᔪᒃᑐᑯᓗᐊᐱᖕᓂᒃ. 

ᕿᓐᖑᑎᖃᓐᖏᑦᑎᐊᕐᒥᔪᖓ. 

 

ᐅᓇ ᐊᐱᖅᑯᑎᒋᓚᐅᕐᓚᒍ, ᐃᒃᓯᕙᐅᑕᖅ, 

ᑭᓇᑐᐃᓐᓇᖅ ᐋᓐᓂᐊᕕᓕᐊᕐᓂᐊᖅᑐᖅ 

ᖃᓪᓗᓈᑎᑐᑦ ᐅᖃᕈᓐᓇᖏᑦᑐᖅ 

ᐊᐃᑉᐸᖃᕈᓐᓇᖅᑎᑕᐅᒐᔭᖅᐸ ᖃᓄᐃᒃᑯᓂ ᑭᓯᐊᓂ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇᐃᓛᒃ ᐱᖁᔭᐅᔪᖅ ᔫᓐ 27 

ᐋᖅᑭᑦᑕᐅᔪᒻᒪᑦ. ᐃᓗᓕᑯᓗᖃᕐᒪᑦ ᑕᐃᒪ 

ᖃᓄᐃᒋᐊᖃᕐᓂᖏᓐᓂᒃ ᑕᐃᒃᑯᐊ ᐃᓗᓕᖏᑦ 

ᑕᕝᕙᓃᑦᑐᐃᑦ. ᐅᖃᐅᓯᖏᓐᓂᒃ ᐱᔾᔪᑎᖃᖅᑐᑦ 

ᐅᐸᓐᓂᐊᖅᑕᖓ ᑕᐃᓐᓇ ᑐᓵᔨᖃᔾᔮᕐᓂᖏᑉᐸᑦ 

ᐅᖃᐅᓯᖃᑎᒌᑦᓯᐊᔾᔮᓐᓂᖏᑉᐸᑎᓪᓘᓐᓃᑦ ᐃᓚᖓᒍᑦ. 

 

ᓲᕐᓗ, ᐊᔾᔨᒌᓐᖏᑦᑐᓂᒃ ᐃᓛᓐᓂ 

ᐅᖃᐅᓯᖃᓲᖑᒐᑦᑕ. ᐃᓚᖓᑦ, ᓲᕐᓗ ᓴᓂᑭᓗᐊᕐᒥ, 

ᐆᑦᑑᑎᒋᓗᒍ ᑕᐃᒃᑯᐊ ᐅᖃᓕᒪᒍᓯᖏᑦ ᐃᓛᓐᓂ 

ᑐᑭᓯᓇᓪᓚᑦᑖᓲᖑᖏᒻᒪᑕ. ᐅᐸᓚᖓᔭᖓᑦ ᑖᓐᓇ 

ᑐᓵᔨᖃᕐᓂᐊᕐᓂᖅᐸᑦ 

ᒪᓕᑦᑎᖃᓐᖏᑎᑕᐅᒍᓐᓇᖅᑐᖅ. 

 

ᐊᒻᒪᓗ ᐅᑭᐅᑭᓗᐊᖅᑲᑦ, 

ᐊᑎᓕᐅᖅᑎᖃᕆᐊᖃᓐᓂᐊᓂᖅᐸᑦ, ᑕᐃᓐᓇ 

ᒪᓕᒃᑎᖃᕈᓐᓇᕐᒥᔪᖅ. ᐃᓱᒪᖓᒍᓪᓘᓃᑦ 

ᑎᒥᖓᒍᓪᓘᓃᑦ ᐱᔾᔪᑎᖃᖅᑲᑦ ᑖᓐᓇ 

ᒪᓕᑦᑎᖃᖅᑎᑕᐅᒐᔭᕐᒥᔪᖅ, ᐅᕝᕙᓘᓐᓃᑦ ᑕᐃᓐᓇ 

ᒪᓕᓚᖓᔪᖅ ᐄᔭᒐᕆᐊᖃᕐᓂᖏᓐᓄᑦ 

ᐊᓯᖏᓐᓄᓪᓘᓐᓃᑦ ᓘᑦᑖᖅᑕᐅᔾᔪᑎᒋᒋᐊᖃᕐᓂᖓᓄᑦ 

ᐃᑲᔪᕆᐊᖃᕐᓂᐊᖅᐸᑦ ᑕᕝᕘᓇ 

ᐃᑲᔪᖅᑎᐅᔭᕆᐊᖃᕐᓂᐊᖅᐸᑦ ᒪᓕᑦᑎᐅᒍᓐᓇᕐᒥᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ. ᐅᓇᑐᖅ ᑐᑭᓯᒋᐊᓚᐅᕐᒥᓚᒍ. 

ᑭᓇᑐᐃᓐᓇᖅ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᖅ 

ᐋᓐᓂᐊᕕᓕᐊᕐᓂᐊᕈᓂ ᒪᓕᒃᑎᖃᕈᓐᓇᕆᕚ 

ᑐᓵᔨᒋᔾᔮᓐᖏᑕᕋᓗᐊᒥᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓲᕐᓗ ᐆᒃᑑᑎᒋᓗᒍ 

ᐅᑭᐅᑦᑑᓂᐊᖅ….ᐅᑭᐅᑭᒃᑐᖅ ᐅᑭᐅᖏᑦ 

ᓈᒻᒪᒃᓯᓯᒪᓐᖏᑦᑐᑦ ᐊᖓᔪᖅᑳᖓᓄᑦ 

ᐊᑎᓕᐅᖅᑎᓂᐊᕐᓗᓂ, ᑕᕝᕘᓇ 

ᐆᒃᑑᑎᒋᓐᖑᐊᑐᐃᓐᓇᖅᑕᕋ. ᑐᓵᔨᖃᕆᐊᖃᕐᓂᖅᐸᑕ 

ᑕᐃᑲᓂ ᐅᐸᑦᑕᒥᓄᑦ ᑐᓵᔨᖃᑦᓴᐃᓐᓇᕋᔭᕐᒥᔪᑦ. 

ᑭᓯᐊᓂ ᑕᐃᓐᓇ ᒪᓕᑦᑎᐅᔪᖅ 

ᑐᓵᔨᐅᓂᐊᖅᑐᒥᓂᐅᓪᓚᑦᑖᕐᓗᓂ ᑕᐅᓄᓐᖓᐅᒃᐸᑦ, 

ᑐᓵᔨᐅᔭᕆᐊᖃᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐃᒻᒪᖃ ᐊᐱᖅᑯᑎᒐ 

ᑐᑭᓯᓇᑦᑎᐊᕐᓂᖏᒻᒪᑦ ᑐᑭᓯᓇᖅᓯᑎᒋᐊᕐᓚᒍᐃ. 

 

ᐃᓐᓇᒻᒪᕆᒃ ᖃᓪᓗᓈᑎᑐᑦ ᐅᖃᕈᓐᓇᖏᓪᓗᓂ, 

ᐊᐅᓪᓚᕆᐊᖃᖅᐸᑦ ᐅᕗᖓ ᐃᖃᓗᖕᓄᑦ ᐅᕝᕙᓘᓃᑦ 

ᐋᑐᕚᒧᑦ. ᐊᐃᑉᐸᖃᕈᓐᓇᖅᑎᑕᐅᕚ ᐊᐃᑉᐸᕆᔭᖓ 

ᑐᓵᔨᒋᔾᔮᖏᒃᑲᓗᐊᕐᓗᓂᐅᒃ? ᓲᖃᐃᒻᒪ ᑐᓵᔨᑕᖃᕐᒪᑦ 

ᐃᖃᓗᖕᓂ ᐋᑐᕚᒥᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓛ…ᐄᓘᓐᓃᑦ ᐋᒃᑲᓘᓐᓃᑦ 

ᐃᒫᒃ ᐅᖃᓪᓚᑦᑖᕈᓐᓇᖏᓐᓇᒃᑯᑦ. ᐊᔾᔨᒌᓐᖏᑦᑐᓂᒃ 

ᓘᑦᑖᓕᐊᖅᑐᖃᓲᖑᒻᒪᑦ. ᑕᐃᓐᓇ ᐃᓐᓇᒻᒪᕆᒃ 

ᐊᐅᓪᓚᕐᓂᖅᐸᑦ ᓲᕐᓗ ᑕᐃᓐᓇ ᑭᓇ ᒪᓕᒃᑎᒋᔭᖓ 

ᓘᑦᑖᖅᑕᐅᔾᔪᑎᖏᓂᒃ ᑲᒪᒋᐊᖃᓚᖓᔪᒥᓂᖅ 

ᑐᑭᓯᐅᒪᔭᕆᐊᖃᕐᒥᔪᖅ ᑭᓱᓂᒃ ᑕᐃᓐᓇ 

ᐱᓕᕆᔭᐅᔭᕆᐊᖃᕐᓂᐊᕐᒪᖔᑦ. 

ᑐᓵᔨᖃᑦᓴᐃᓐᓇᕈᓐᓇᕋᔭᕐᒥᔪᑦ ᑕᐃᑲᓂ ᐅᐸᒃᑕᖓᓂ 

ᐅᕝᕙᓘᓐᓃᑦ ᑖᓐᓇ ᒪᓕᑦᑎᒋᔭᖓ ᐃᒻᒪᖃ 

ᑐᓵᔨᒋᓯᓐᓈᖅᑕᖓᓗᑭᐊᖅ. 

 

ᐅᓇ ᓘᑦᑖᓕᐊᖅᑐᖅ 

ᓇᓗᓇᐃᓪᓚᑦᑖᕈᓐᓇᖏᓐᓇᑦᑎᒍ ᐄᓘᓐᓃᑦ 

ᐋᒃᑲᓘᓐᓃᑦ, ᐊᔾᔨᒌᓐᖏᑦᑐᓂᒃ  

ᓘᑦᑖᓕᐊᖅᑐᖃᓗᐊᓲᖑᓂᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐅᓇ ᐊᐱᖅᑯᑎᒋᒋᐊᓚᐅᕐᓚᒍ. 

ᒪᓕᒐᔅᓯᓂᑦ ᐅᖃᖅᓯᒪᔪᖃᕐᒪᑦ ᑐᓵᔨᑕᖃᖃᑦᑕᕐᒪᒡᒎᖅ 

regional centers ᐋᓐᓂᐊᕕᖕᓂ ᐊᕕᒃᑐᖅᓯᒪᔪᓂᒃ 

ᐋᓐᓂᐊᕕᖃᕐᕕᐅᔪᓂᒃ ᐊᒻᒪᓗ ᖃᓪᓗᓈᑦ ᓄᓇᖓᓂ. 

ᑕᐃᒪᐃᓐᓂᖓᓄᑦ ᑐᓵᔨᖃᕆᐊᑐᓐᖏᑦᑐᑦ 

ᐋᓐᓂᐊᕕᓕᐊᓕᖅᑐᑦ, ᑕᐃᒪᐃᓕᖓᒃᐸᓪᓗ 

ᓱᖁᑕᐅᒐᔭᖅᑰᔨᔪᓐᓃᕋᓗᐊᖅᖢᓃ ᑖᓐᓇ 

ᐊᐃᑉᐸᕆᔭᐅᔪᖅ ᖃᓪᓗᓈᑎᑐᑦ 

ᐅᖃᕈᓐᓇᖏᒃᑲᓗᐊᖅᐸᑦ. 

ᑐᓵᔨᖃᖅᑐᓅᓐᖓᐅᕙᓪᓕᐊᖕᒪᑕ. ᒪᓕᒐᓯ ᒪᓕᒃᖢᒍ, 

ᑕᐃᒪᓐᓇ ᑐᑭᓯᑦᑎᐊᖅᐳᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖏᑦᑕᐅᑦ ᐅᐸᑦᑕᐅᔪᐃᑦ 

ᑐᓵᔩᖃᖏᒻᒪᑕ ᓲᕐᓗ ᔭᓗᓇᐃᕝᒥ ᑐᓵᔨᑕᖃᐅᖏᒻᒪᑦ 

ᑕᐃᑯᐊ ᒪᓕᑦᑎᖃᕆᐊᖃᖅᐸᑦᑐᐃᑦ 

ᑐᓵᔨᐅᓯᓐᓈᖑᓂᐊᖅᑐᒥᑦ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᖕᓄᓪᓕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖃᓗᓐᓂ ᑐᓵᔨᑕᖃᖅᑐᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑦᑎᒪᑕᓕᖕᒦᖔᕐᓗᖓ ᐃᖃᓗᖕᓄᑦ  

ᐋᓐᓂᐊᕕᓕᐊᕐᓂᐊᕈᒪ ᐊᐃᑉᐸᖃᕈᓐᓇᖅᑎᑕᐅᒍᒪ 

ᖃᓪᓗᓈᑎᑐᑦ ᑭᓯᐊᓂ ᐅᖃᕈᓐᓇᕆᐊᖃᖅᐸ 

ᐅᕝᕙᓘᓐᓃᑦ ᖃᓪᓗᓈᑎᑐᑦ ᐅᖃᕈᓐᓇᖏᒃᑲᓗᐊᖅᐸᑦ 

ᓱᖁᑕᐅᓐᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᓐᓄᑦ 

ᑭᐅᔭᑎᑲᐃᓐᓇᕐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᕕᓕᐊᖅᑐᖅ ᐃᓄᑦᑎᑐᑐᐃᓐᓇᖅ ᑐᑭᓯᐊᑉᐸᑦ 

ᓘᑦᑖᒥᑦ ᐋᓐᓂᐊᓲᖅᑎᓂᓪᓘᓐᓃᑦ 

ᑕᑯᔭᐅᔭᕆᐊᖃᖅᐸᑦ ᑐᓵᔨᖃᕆᐊᖃᕋᔭᖅᑐᖅ. 

ᒪᓕᑦᑎᖓ ᖃᓪᓗᓈᑎᑑᕆᐊᖃᕋᔭᖅᑐᖅ ᑐᓵᔨᐅᓗᓂ, 

ᑐᓵᔨᑕᓕᐅᒐᓗᐊᖅ ᑕᐃᓐᓇ ᒪᓕᑦᑎᒋᔭᖓ 

ᖃᓪᓗᓈᑎᑐᑦᑕᕆᐊᖃᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᒪᓕᒐᔅᓯᓐᓂᒃ 

ᓱᕋᐃᓕᕆᓪᓗᓯ, ᐅᖃᖅᓯᒪᒐᔅᓯ ᐃᖃᓗᖕᓄᒡᒎᖅ 

ᐋᓐᓂᐊᕕᓕᐊᖅᑐᖃᕐᓂᐊᖅᐸᑦ 

ᑐᓵᔨᖃᕐᓂᐊᖅᑐᐊᓘᖕᒪᓪᓕᒎᖅ ᐅᕙᓂ, 

ᐅᖃᓕᕆᓪᓗᑎ ᒪᓕᒃᑎᖓᒎᖅ 

ᖃᓪᓗᓇᐅᔭᕈᓐᓇᕆᐊᓕᒃ. ᖃᓄᕐᓕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓘᑦᑖᓕᐊᖅᑐᑦ ᐅᓄᖅᑑᖃᑦᑕᕐᒪᑕ, ᐅᓇ 

ᐃᒪᐃᑕᐅᖃᑦᑕᖅᑐᑦ, ᐃᓐᓇ ᐃᒪᐃᑕᐅᖃᑦᑕᖅᑐᖅ 

ᓇᓗᓇᐃᕈᓐᓇᖏᓐᓇᑦᑎᒍ. ᐊᔾᔨᒌᖏᒻᒪᑕ case by 

case – ᓱᕐᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ. 

 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

174 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᐅᓂᖅᓴᐅᒐᔭᖅᐹ 

ᐊᖓᔪᖅᑳᖅ ᒥᓂᔅᑕ ᐃᒻᒥᒃᑯ, ᐃᒻᒥᒃᑯᑦ, ᐃᒻᒥᒃᑯᑦ 

ᒪᓕᒐᖅᑕᖃᖏᑦᑎᐊᒻᒪᕆᑉᐸᑦ, ᐅᖃᕋᑖᕋᕕᑦ case by 

case ᒪᓕᒐᖅᑕᖃᖏᑦᑎᐊᒻᒪᕆᑉᐸᑦ 

ᐊᑲᐅᓂᖅᓴᐅᒐᔭᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᐃᓛᒃ ᒪᓕᒐᔅᓴᖃᕆᐊᓕᒃ, 

ᐋᖅᑭᓱᖅᓯᒪᑐᐃᓐᓇᖅᑐᖅ ᓲᕐᓗ. ᓇᑯᕐᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᒃᑯᓇᓂ 

ᒪᑉᐱᒐᖓᓂ 99 ᖁᓪᓕᖅᐹᖅ, ᑖᓐᓇ ᓯᕗᓪᓕᖅᐹᖅ 

ᐊᐱᖅᑯᑎᒋᕙᕋ ᑖᓐᓇ 2013-14 ᓯᕗᓪᓕᐅᑎᔭᖏᓐᓂᑦ, 

ᑖᓐᓇ ᐸᕐᓇᐅᑎᓕᐊᖑᓯᒪᔪᖅ ᐱᔭᕇᕐᒪᓕᕐᒪᖔᖅ 

ᓯᕗᓪᓕᖅᐹᒥ ᐊᐱᖅᑯᑎᒋᔭᕋ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ, ᐊᑏᒃ 

ᑖᒃᑯᐊ ᒪᑉᐱᒐᖅ ᐅᖃᐅᓯᕆᒃᑲᓐᓂᓚᐅᕈᒃ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓕᕆᓂᕐᒧᑦ ᐸᕐᓇᐅᑏᑦ, ᒪᑉᐱᒐᖅ 99 

ᓯᕗᓪᓕᖅᐹᖅ ᑖᓪᓚ ᑎᑎᖅᓯᒪᔪᕋᓛᑯᓗᒃ ᐊᒻᒪᓗᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᓯᕗᓪᓕᖅᐹᖅ ᐱᓯᒪᔭᕋ 

“ᐱᐊᓂᒋᐊᖃᕐᓂᐊᖅᑐᖅᑕᒪᒃᑯᓂᖓ ᐊᑐᐊᒐᕐᓂᑦ ᑖᒃᑯᐊ 

ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᒋᐊᖃᖅᑐᑦ 

ᐱᔾᔪᑎᒋᓪᓗᒋᑦ ᖃᐅᔨᕈᑕᐅᔪᑦ, ᑖᒃᑯᐊᖑᕚᑦ? 

ᑲᔪᓯᒍᓐᓇᖅᐳᑎᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖅᑕᐃᓕᔪᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᔪᐊᔾ ᑖᓐᓇ ᐊᐱᖅᑯᑖ ᑭᐅᖅᑲᐅᓪᓗᒍ, ᓱᓕ 

ᐸᕐᓈᓂᔅᓯᒪᓐᖏᑦᑐᒍᑦ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅᑕ ᒥᑭᖖᒍᐊᖅ.  

 

ᒥᑭᖖᒍᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔭᐅᓚᐅᖅᑑᒐᓗᐊᖅ ᑭᕼᐃᐊᓂᓕ  

ᒪᓕᒐᓕᐅᖅᑎᐅᓪᓗᖓᑦᑕᐅᖅ ᐊᓚᐅᒻᒥᒐᒪ. ᑖᓐᓇ 

ᒪᓕᒐᓕᐅᖅᑎᓗᑦᑖᖑᔪᑎᒍᑦ ᑭᒡᒐᖅᑐᕋᑦᑕ 

ᓄᓇᓕᒋᔭᓗᑦᑖᑦᑎᓐᓂᑦ. ᓄᓇᓕᑉᐳᓪᓗ 

ᐃᓄᖃᕐᓂᖏᑦ ᐊᓪᓚᒌᓗᑦᑖᖑᒻᒪᑕ ᓈᕼᐊᐅᑏᑦ.  

 

ᑕᐃᒪ ᐊᐱᖅᑯᑎᒋᕼᐅᐊᓕᖅᐸᕋᓕ ᑖᓐᓇ ᖃᓄᖅ 

ᐋᖅᑭᑦᑕᐅᑦᑎᐊᕐᓂᐊᕐᒪᖔᖅ ᐊᒻᒪᓗ ᖃᓄᖅ 

ᕼᐅᓕᔪᕆᓂᐊᕐᒪᖔᑦ ᐃᓄᓐᓄᑦ ᑲᒪᒋᔭᖃᑦᑕᕐᓂᖅ 

ᐅᕝᕙᓘᓐᓃᑦ ᑖᓐᓇ ᐱᔨᑦᑎᕋᒐᐅᑦᑎᐊᕐᓂᐊᕐᒪᖔᑦ 

ᓄᓇᕗᒻᒥᐅᑕᐅᔪᖅ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᖖᒍᐊᖅ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᐸᕐᓇᑉᐸᓪᓗᐊᔭᕗᑦ 

ᐱᖓᓲᔪᖅᑐᓂᑦ ᑕᖅᑭᓂᒃ ᐱᓕᕆᐊᖑᓕᕐᒥᒻᒪᑦ 

ᐱᔨᑦᑎᕋᖅᑎᐅᓂᑦᑎᓐᓄᑦ ᐃᓄᓐᓄᑦ. ᑭᓯᐊᓂ 

ᐃᓱᒪᒋᓪᓗᒍ ᑲᔪᓯᕙᓪᓕᐊᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᒥᑭᖖᒍᐊᖅ.  

 

ᒥᑭᖖᒍᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑭᐅᔭᐅᑦᑎᐊᕋᒪ. ᑕᕝᕙᓐᖓᑦ 

ᐱᒋᐊᒃᑲᓂᕐᓗᒍ ᑭᐅᒍᑕᐅᔪᒥᑦ. ᓄᓇᑦᑎᓐᓂ 

ᐱᔾᔪᑎᖃᓐᖏᒻᒪᑦ ᐊᕐᕌᒎᓯᒪᓕᖅᑐᓂᒃ 

ᐱᕈᖅᐸᓪᓕᐊᓯᒪᒻᒪᑕ ᑕᒪᒃᑯᐊ ᓄᓇᓕᓐᓃᓐᖔᖅᑐᑦ 

ᐅᔭᕋᓐᓂᐊᖅᑏᑦ ᐱᔾᔪᑎᒋᓪᓗᒋᑦ, ᑕᒪᓐᓇ 

ᐱᔾᔪᑎᒋᓪᓗᒍᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᖖᒍᐊᖅ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᐃᓚᒋᔭᐅᖃᑕᐅᓂᐊᖅᑐᖅ, 

ᐃᓱᒪᔅᓴᖅᓯᐅᕈᑎᖃᒃᑲᓐᓂᕐᓂᐊᖅᑐᒍᑦ ᑕᒪᑐᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᒥᑭᖖᒍᐊᖅ. 

 

ᒥᑭᖖᒍᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ. ᑕᐃᒪ  

ᑲᔪᓯᒃᑲᓂᕐᓗᖓ, ᑭᖑᓪᓕᖅᐹᖅ ᑖᓇ ᐊᒻᒪᓗᑦᑐᑯᓗᒃ 

ᑖᒃᑯᐊ ᓯᕗᓪᓕᖅᐸᐅᑎᑕᐅᖁᔭᐅᔪᑦ ᐱᔾᔪᑎᒋᓪᓗᒋᑦ 

ᑕᒪᒃᑯᐊ ᐋᖅᑭᓱᖅᑕᐅᓂᐊᕐᒪᑕ ᓄᓇᕗᒻᒥ 

ᐋᓐᓂᐊᓯᐅᖅᑏᑦ ᐱᓕᕆᔨᑖᕆᔭᐅᖃᑦᑕᖅᑐᑦ 

ᐱᓯᒪᐃᓐᓇᖅᑕᐅᖃᑦᑕᖅᑐᓪᓗ ᐸᕐᓇᐅᑎᒋᔭᖏᑦ. 

ᖃᐅᔨᒪᒐᒪ ᐊᐱᖅᑯᑎᒋᔭᐅᓚᐅᕐᒪᑦ ᑕᒪᓐᓇ, ᑭᓯᐊᓂ 

ᐊᐱᖅᑯᑎᒋᔭᕋ ᐱᔾᔪᑎᖃᕐᒪᑦ 

ᐋᖅᑭᔅᓱᖅᑕᐅᓂᐊᖅᑐᓂᒃ, ᐊᓯᓐᖑᖅᑕᐅᓂᐊᖅᑐᓂᒃ. 

ᑕᐃᒪᓐᓇᖃᐃᑦ ᐱᔨᑦᓯᕋᐅᑕᐅᓂᖏᑦ ᓄᓇᕗᒻᒥᐅᑦ 

ᒪᓕᓪᓗᒋᑦ ᐅᕝᕙᓘᓐᓃᑦ ᖃᑦᑎᐅᓂᖏᑦ, 

ᐃᓄᒋᐊᓐᓂᖏᑦ ᓄᓇᓕᓐᓂᒥᐅᑕᐅᔪᑦ ᐱᔾᔪᑎᒋᓪᓗᒋᑦ 

ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᖖᒍᐊᖅ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᒥᕐᕈᔪᒍᑦ ᑕᒪᐃᓐᓂᑦ ᑖᒃᑯᓂᖓ 

ᐅᖃᐅᓯᕆᔭᕐᓂᑦ, ᐊᐱᖅᑯᑎᒋᔭᕐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᒥᑭᖖᒍᐊᖅ.  

 

ᒥᑭᖖᒍᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᖁᔭᓐᓇᒦᒃ, ᑭᐅᔭᐅᑦᑎᐊᕋᒪ. ᑖᒃᑯᐊᓕ 

ᐱᔾᔪᑎᒋᓪᓗᒋᑦ ᐱᓕᕆᑦᑎᐊᕆᐊᖃᕐᓂᕐᒥᒃ 

ᐱᔾᔪᑎᖃᖅᑐᑦ, ᓲᕐᓗ ᐋᓐᓂᐊᖅᑐᓂᒃ 

ᓄᓇᕗᒻᒥᐅᑕᓂᒃ ᖃᓄᖅ ᑕᒪᒃᑯᐊ 

ᐱᓕᕆᑦᑎᐊᕋᓱᐊᕐᓂᐊᖅᐸᑦ, ᐱᓕᕆᑦᑎᐊᕐᓂᕐᒧᑦ 

ᕿᒥᕐᕈᓂᖃᑦᑎᐊᕐᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐊᐱᕆᓂᐊᖅᐸᕋ ᒥᔅ 

ᑮᓇᐃᓐᓇᖅ ᑭᐅᖁᓪᓗᒍ ᑕᒪᑐᒥᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓚᒋᔭᐅᓗᓂ ᐸᕐᓇᒍᑎᒋᓂᐊᖅᑕᑦᑕ ᑕᕝᕙᓂ 

ᐋᓐᓂᐊᖅᑐᓕᕆᔨᒃᑯᓐᓂᑦ ᐃᒪᓐᓇ ᓲᕐᓗ 

ᐱᓕᕆᐊᑦᑎᐊᕆᐊᖃᕐᓂᖏᓐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐱᓗᐊᖅᑐᒥᑦ ᑕᒪᒃᑯᐊ  

ᐋᓐᓂᐊᖅᑐᓕᕆᔩᑦ ᓇᓗᓇᐃᒃᑯᑕᖃᖅᑐᑦ ᑕᐃᒪ 

ᓂᕆᐅᑉᐳᖓ ᐱᓕᕆᖃᑎᖃᕈᓐᓇᖅᑎᐊᕈᓐᓇᖁᓪᓗᒋᑦ 

ᓇᒻᒥᓂᖃᖅᑎᑦᑎᔨᐅᒻᒪᑕ ᑕᐃᒃᑯᐊ 

ᑲᑐᔾᔨᖃᑎᒌᒃᑯᖏᓐᓂᒥᐅᑕᐃᑦ. ᐊᒻᒪᓗᑦᑕᐅ 

ᓇᒻᒥᓂᖅ ᓘᑦᑖᓚᑦᑖᑦᑕᐅᖅ ᑕᐃᒪᓐᓇ 

ᑲᑐᔾᔨᖃᑎᒌᖃᕐᒥᒻᒪᑕ ᐱᓕᕆᑦᑎᐊᕆᐊᖃᕐᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᖃᕋ ᒥᔅ ᑮᓇᐃᓐᓇᖅ ᑭᐅᒻᒪᑦ. 

ᑖᒃᑯᐊ ᐊᐱᖅᑯᑎᒋᓂᐊᕐᒥᔭᒃᑲᑦᑕᐅᖅ ᖃᑦᑏᑕᖅᑐᑎᒃ 

ᖃᐅᔨᓴᖅᑕᐅᖃᑦᑕᖅᐸᑦ ᑖᒃᑯᐊ ᐋᓐᓂᐊᓲᖅᑏᑦ 

ᓄᓇᕗᒻᒥ, ᐃᒪᓐᓇ ᐱᑦᑎᐊᕋᓗᐊᕐᒪᖔᑕ, 

ᐱᔨᑦᑎᕋᖅᑕᒥᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ ᒥᔅ ᑮᓇᐃᓐᓇᖅ 

ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ ᖃᐅᔨᓴᖃᑦᑕᖅᑐᑦ 

ᐱᓕᕆᑦᑎᐊᕋᓗᐊᕐᒪᖔᑕ ᑕᒪᒃᑯᐊ ᐋᓐᓂᐊᓲᖅᑏᑦ, 

ᐃᒪᓐᓇ ᖃᐅᔨᓴᖅᑕᐅᓪᓗᑎᑦ 

ᐱᓕᕆᑦᑎᐊᕋᓗᐊᕐᒪᖔᑕ ᐊᕐᕌᒍᑕᒫᑦ 

ᖃᐅᔨᓴᖅᑕᐅᖃᑦᑕᖅᑐᑦ. 

ᐃᖅᑲᓇᐃᔮᕆᒋᐊᖃᖅᑕᖏᓪᓗ ᑎᑎᕋᖅᓯᒪᔪᑦ 

ᖃᐅᔨᓴᖃᑦᑕᖅᑐᒋᑦ, ᐃᓱᒫᓗᒍᑎᒋᔭᐅᔪᓪᓗᑕ ᑖᒃᑯᐊ 

ᑕᐃᒪᓐᓇ ᑲᒪᒋᔭᐅᖃᑦᑕᖅᑐᑦ 

ᓇᓪᓕᑭᑖᖅᑕᐅᖃᑦᑕᖅᑐᑎᒃ, ᑕᐃᒪᓐᓇ 

ᐱᓕᕆᑦᑎᐊᕋᓗᐊᕐᒪᖔᑕ ᖃᐅᔨᓴᖅᑕᐅᓂᖏᑦ 

ᐊᕐᕌᒍᒧᑦ ᑕᐃᒪᓐᓇ ᐊᕐᕌᒍᑕᒫᑦ 

ᖃᐅᔨᓴᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

176 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᖅᐸᕋ ᒥᔅ ᑮᓇᐃᓐᓇᖅ ᑭᐅᒻᒪᖅ. 

ᑕᐃᒪᓐᓇ ᐊᐱᖅᑯᑎᒋᔭᒃᑲ ᑖᒃᑯᐊ, ᑖᒃᑯᐊ 

ᓄᓇᑦᑎᒻᒥᐅᑕᐅᔪᑦ ᐅᖃᓪᓚᖃᑦᑕᖅᓯᒪᒻᒪᑕ, 

ᑖᒃᑯᐊᖃᐃ ᐋᓐᓂᐊᖅᑐᓕᕆᔨᒃᑯᓐᓄᑦ ᑕᒪᒃᑯᐊ 

ᑲᒪᒋᔭᐅᖁᑦᑎᐊᕋᓗᐊᕋᒃᑭᑦ. 

 

ᑖᓐᓇᑦᑕᐅ ᐊᒻᒪᓗᑦᑐᖅ ᕿᑎᐊᓃᑦᑐᖅ ᖁᓛᓂ, 

ᑖᒃᑯᐊ ᐃᖅᑲᓇᐃᔭᕐᕕᖏᑦ 

ᑐᓴᐅᒪᖃᑦᑕᐅᑎᓕᕆᔨᒃᑯᑦ. ᑕᐃᒪᖃᐃ 

ᐱᓕᕆᒃᑲᓐᓂᕈᖅᐹᑦ ᑕᐃᒪᐃᑐᐃᓐᓇᓚᖓᕙ, 

ᐊᓯᔾᔨᔮᖏᑦᑑᑦ ᑕᒪᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑕᐃᒃᑯᐊ ᐅᓐᓂᕐᓗᕝᕕᐅᔪᐃᑦ 

ᐊᕐᕌᓂ ᔪᓚᐃ 12-ᒥ 2013 ᐅᖃᐅᓯᐅᓚᐅᖅᓯᒪᔪᑦ 

ᑕᒪᒃᑯᐊ ᓴᖅᑭᑎᑕᐅᔪᖃᓚᐅᖅᓯᒪᒻᒪᑦ. ᑕᐃᒪ 

ᐃᖃᓗᑦᑑᑎᐊᕐᒥ ᐱᑕᓕᒃ ᐊᑕᐅᓯᕐᒥᑦ, ᐃᖃᓗᓐᓂᑦ 

ᒪᕐᕉᓐᓂᒃ ᐃᓄᖃᖅᑐᑎᒃ, ᐃᓄᐃᓇᐅᓪᓗᑎᒃ ᑕᐃᒃᑯᐊ. 

ᑕᐃᓐᓇ ᑎᑎᕋᕐᕕᒃ ᐊᑕᐅᓯᖒᖅᑎᖏᒻᒪᑦ ᓱᓕ 

ᑎᑎᕋᕐᕖᑦ ᒪᑐᐃᓯᒪᓕᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᐃᒪᓐᓇ ᑭᐅᒻᒪᑦ ᒥᓂᔅᑕ ᖁᔭᒋᔭᕋ. ᑕᐃᑲᓂ 

ᓯᕗᓪᓕᐅᑎᓇᔭᖅᑕᓯᓐᓂ 2014-15 ᑕᒪᒃᑯᐊ 

ᐊᖏᓪᓕᑎᑦᑎᓂᖅ, ᑲᔪᓯᑎᑦᑎᓂᕐᓗ ᑕᒪᒃᑯᐊ 

ᐃᓕᖅᑯᓯᕆᔭᔅᓯᓐᓂ ᑕᐃᒪ ᑖᒃᑯᐊ ᐊᓯᔾᔨᖅᑐᖃᖅᑲᑕ, 

ᕿᒥᕐᕈᔭᐅᖃᑕᐅᓂ ᐅᕝᕙᓘᓐᓃᑦ ᒪᓕᒐᖅ 

ᐊᓯᔾᔨᖅᑕᐅᒋᐊᖃᕋᔭᖅᐸ ᒪᓕᒐᖓ 

ᐋᓐᓂᐊᖅᑐᓕᕆᓂᐅᑉ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᖃᐅᔨᓴᕐᓂᕆᓂᐊᖅᑕᕗᑦ 

ᑕᐅᑐᒐᖃᓗᐊᕐᓂᐊᖅᐳᒍ ᓯᑕᒪᐃᓄᑦ. 

1. ᑖᒃᑯᐊ ᑎᑎᕋᕐᕕᒻᒥᑦ ᐊᐅᓚᑦᑎᔩᑦ, 

ᓄᑖᖑᖅᑎᑎᕆᓗᑕ ᓲᕐᓗ ᑕᒪᒃᑯᐊ 

ᑕᑕᑎᕆᔾᔪᑕᐅᖃᑦᑕᖅᑐᐃᑦ; 

 

2. ᓂᕿᑖᕈᑏᑦ ᖃᓄᕐᓗᑦ 

ᓇᓗᓇᐃᖅᑕᐅᑲᓐᓂᕐᓗᑎᑦ 

ᐋᓐᓂᐊᓗᐊᖅᑐᓄᑦ ᐊᑭᓕᐅᓯᐊᑦ; 

 

3. ᑐᑭᑖᖅᑎᑕᐅᑦᑎᐊᓂᖅᓴᐅᓗᑎᑦ 

ᖃᓂᒪᓂᐅᕙᒃᑐᓄᑦ ᐃᑲᔫᑎᑦ; ᐊᒻᒪᓗ 

 

4. ᑕᒪᒃᑯᐊ ᐃᓄᒻᒪᕆᐅᖏᑦᑐᐃᑦ ᓲᕐᓗ 

ᑐᐊᕕᕐᓇᑐᒥᑦ ᐱᒋᐊᓕᑦ ᐱᔭᐅᒋᐊᖃᓲᑦ 

ᑭᒍᓯᕆᓂᕋᓕᕐᒪᑦ ᐊᓯᖏᓐᓄᓪᓗ. 

 

ᑕᐃᒪ ᖃᐅᔨᓴᕐᓂᕐᒥᑦ ᑲᒪᒋᔭᖃᕐᒥᔪᒍᑦ ᑕᒪᒃᑯᐊ 

ᐃᓄᐃᑦ, ᐃᓄᐃᑦ ᑕᑯᔭᐅᖃᑦᑕᕐᓂᖏᑦ ᓘᒃᑖᓄᑦ 

ᖃᓪᓗᓈᒥᐅᖅᑎᑐᕋᓗᒃ ᑕᐃᒪᓐᓇ ᐊᔾᔨᐸᓗᖏᓐᓂᒃ 

ᐱᖃᕋᔭᖁᑉᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᖖᒍᐊᖅ. 

 

ᒥᑭᖖᒍᐊᖅ (ᑐᓵᔨᑎᒍᑦ): ᑕᐃᒪᓐᓇ ᑭᐅᒐᕕᑦ 

ᖁᔭᒋᕙᖏᑦ. ᑕᐃᒪ 15-16 ᓯᕗᓪᓕᐅᑎᓂᐊᖅᑕᓯ 

ᑕᐅᑐᒡᓗᒋᑦ, ᑕᐃᒪ ᐱᒋᐊᕐᓂᐊᕐᓂᕋᖅᓯᒪᒐᑉᓯ 

ᒪᓕᒐᐃᑦ ᕿᒥᕐᕈᐊᕐᓗᒋᑦ ᑕᒪᒃᑯᐊ 

ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᒥᒃ 

ᐋᖅᑭᒃᓱᐃᓂᐊᕐᓗᓯ ᐊᒻᒪ ᑕᐃᒪ ᑖᒃᑯᐊ 

ᑐᕌᖓᓂᐊᖅᑐᐃᑦ ᐋᓐᓂᐊᖃᕐᓄᑦ ᖃᓄᐃᒃᑐᓄᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅ ᑮᓇᐃᓐᓇᖅ ᑖᑉᓱᒥᖓ ᑭᐅᖁᓂᐊᒐᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑮᓇᐃᓐᓇ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᐃᒃᑯᐊ ᐊᑐᓂ ᐊᔪᓐᖏᔾᔪᑎᖃᕐᓂᕐᒥᑦ 

ᑲᒪᔨᐅᔪᑦ ᖃᐅᔨᓴᖅᑎᐅᔪᑦ ᑖᑦᓱᒥᖓ  

ᑎᓕᐅᕆᓯᒪᔪᖅ ᐱᔾᔪᑎᒋᑉᓗᒐ ᑕᒪᒃᑯᐊ 

ᑕᑯᔭᐅᑕᐃᓐᓇᖅᐸᒋᐊᖃᖏᓐᓂᖏᓐᓄᑦ ᐃᓄᑦ 

ᖃᓄᑦᑐᓂᒃ ᐋᓐᓂᐊᖁᓯᖃᕐᒪᖔᖅ ᐊᑎᒥᓄᑦ. 

ᐋᓐᓂᐊᕕᕋᓗᖕᓄᓗ ᑕᑯᔭᐅᕙᖕᓂᖏᑦ. 

 

ᒐᕙᒪᖃᕐᕕᐅᔪᓂ ᕿᒥᕐᕈᒪᐅᖅᑕᑦᑎᒍᑦ 

ᖃᐅᔨᓚᐅᖅᐳᒍᑦ ᐊᓯᑦᑎᓐᓂ ᑲᓇᑕᒥ ᓄᓇᑦᑎᐊᒥᓗ 

ᐱᑕᖃᕐᒪᑕ. ᓴᓐᖏᑦᑎᕆᓇᓱᒍᒪᓂᐊᖅᑐᒍᑦ ᑖᑉᓱᒥᖓ 

ᑲᓐᖑᓇᖅᑎᑕᐅᔪᓕᕆᔾᔪᑎᓂᑦ ᐋᓐᓂᐊᖅᑐᓕᕆᓂᕐᒧᑦ 

ᐱᔪᓂᑦ ᒪᓕᒐᐃᑦ ᖄᒃᑲᓐᓂᐊᒍᑦ. ᑖᓐᓇ ᐱᔾᔪᑎᖓ 

ᑕᒪᑐᒨᓇᓗ. 

 

ᒫᓐᓇᑯᓪᓕ ᖃᕆᓴᐅᔭᒃᑯᑦ ᐊᓪᓚᒐᐅᔪᓂ ᓄᐃᓯᒪᔪᖅ 

ᑲᒥᓴᓇ ᐱᓕᕆᖃᑎᒋᓪᓗᑎᒃᑯᑦ ᓴᖅᑭᑎᑦᑎᓪᓗᑕᓗ 

ᑎᓕᐅᕈᑎᓂᑦ ᓴᐳᒻᒥᑦᑎᓂᕐᒧᑦ 

ᑲᓐᖑᓇᖅᑎᑦᑎᓂᕐᒧᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓛᒃ, ᖃᐅᔨᒪᒋᑦᓯ 

ᑕᐃᒫᒃ ᑐᓵᔩᑦ ᐊᖑᖕᒪᓇᓱᖃᑦᑕᕆᐊᖃᕐᒪᑕ. ᒥᔅᑕ 

ᒥᑭᖖᒍᐊᖅ. 

 

ᒥᑭᖖᒍᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄᑯᓗᒃ 

ᐊᖑᒪᔭᐅᓐᓂᖏᒃᑯᒪ ᑐᓵᔨᓄᑦ. ᑕᐃᒪ 2014-15-ᒥ 

ᑕᐃᒫᒃ ᐃᓚᖓᑦ ᑕᕝᕙᓂ ᑕᑯᐃᓐᓇᖃᑦᑕᖅ…ᐃᓛᒃ 

ᓯᑕᒪᒋᔭᖓᑦ. ᖃᐅᔨᓴᕐᓂᐊᕐᓂᕋᓯᒪᒐᑉᓯ 

ᐊᐅᓚᑦᓯᔾᔪᓯᖏᓐᓂᒃ ᑭᓇᒃᑯᓐᓄᓪᓗ 

ᑲᒪᒋᔭᐅᒋᐊᖃᕐᒪᖔᑕ ᑭᑐᓂᒃᑯᑦ ᐃᓱᒪᒋᔭᐅᔪᑦ 

ᒐᕙᒪᒃᑯᓐᓂ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓕᐊᓐᓃᒻᒪᖔᖅ ᒪᑉᐱᖅᑕᖓᓂ 

ᐅᖃᐅᓯᕆᔪᓐᓇᖅᐱᐅᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᑭᓐᖑᐊᖅ. 

 

ᒥᑭᖖᒍᐊᖅ (ᑐᓵᔨᑎᒍᑦ): ᒪᒃᐱᒐᖅ 99 

ᓯᕗᓪᓕᐅᑎᑕᐅᔪᒃᓴᓂᒃ 2014-15-ᒥᑦ ᑕᒫᓂᑦ 

ᓯᑕᒪᖓᓐᓂ ᑖᒻᓇ ᑎᑎᖅᓯᒪᓂᑯᓗᒃ. ᒥᓂᔅᑕ ᐃᐊᓪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᑎᑕᐅᓂᐊᖅᑕᕋ ᒥᔅ ᑮᓇᐃᓐᓇᕐᒧᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑮᓇᐃᓐᓇᖅ. ᖃᐅᔨᒪᓂᐊᖅᐳᓯ ᑐᓵᔨᑦᑎᓐᓂ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᐄ, ᑕᐃᒪ ᑖᓐᓇ 

ᐱᔾᔪᑎᖃᖅᑐᖅ. ᑕᐃᒪ ᑕᒪᓐᓇ 

ᑲᒪᒋᔭᐅᕙᓪᓕᐊᓕᖅᑐᖅ ᑕᒪᒃᑯᐊ ᖁᑦᑎᕐᓂᖅᓴᓂᒃ 

ᖃᐅᔨᓴᖅᑕᐅᓂᖃᕋᔭᖁᑉᓗᒋᑦ ᓘᒃᑖᓪᓗ 

ᐋᓐᓂᐊᓲᖅᑎᓪᓗ ᐊᑐᓲᕆᔭᖏᑦ ᐱᓕᕆᔾᔪᓯᕆᓲᖏᑦ 

ᖃᐅᔨᒪᓯᐊᖃᑦᑕᕋᔭᕐᓗᑕ ᑕᒪᒃᑯᐊ 

ᖃᐅᔨᒪᓂᖃᑦᑎᐊᖅᑐᑦ ᐃᓕᓯᒪᓂᖃᑦᑎᐊᖅᑐᑦ, 

ᐋᓐᓂᐊᕐᕖᓪᓗ ᐊᔾᔨᖃᐸᓗᖁᓪᓗᖑᑦ ᑕᒪᒃᑯᓂᖓ 

ᖃᑉᓗᓈᓃᑦᑐᓂᒃ ᐋᓐᓂᐊᕕᕋᓗᖕᓂᒃ. 

ᑐᑭᓯᒐᓱᒋᐊᕐᓂᐊᖅᑐᐃᑦ ᐃᓚᒋᔭᖏᑦ 

ᖃᐅᔨᓴᖅᑕᐅᓪᓗᑎᒃ ᑕᒪᒃᑯᐊ 

ᐊᔾᔨᖃᐸᓗᒃᑲᓗᐊᕐᒪᖔᑕ ᖃᑉᓗᓈᓃᑦᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᖖᒍᐊᖅ. 

 

ᒥᑭᖖᒍᐊᖅ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. ᒪ’ᓇ, 

ᒥᔅ ᑮᓇᐃᓐᓇᖅ, ᑕᐃᒪᓐᓇ ᑭᐅᑦᑕᕋᕕᑦ. ᑕᐃᒪᓕ 

ᑐᑭᓯᔭᕋ ᑕᒪᒃᑯᐊ ᐱᓕᕆᑦᑕᖅᑐᑦ ᑕᒫᓂ 

ᓄᓇᓕᖕᓃᑦᑐᑦ ᐅᖃᐅᓯᕆᔭᐅᓐᓂᕐᒪᑕ. ᑭᐊᓕ ᑖᒃᑯᐊ 

ᑲᔪᓯᑎᑕᐅᖃᑦᑕᕐᒪᖔᑕ ᑭᓇᒃᑯᑦ 

ᖃᐅᔨᓴᖅᑎᐅᓂᐊᖅᐸᑦ ᐋᓐᓂᐊᕐᕕᓕᕆᔨᒃᑯᓐᓂ 

ᒐᕙᒪᓂ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᒥᔅ ᑮᓇᐃᓐᓇᖅ ᑖᑉᓱᒥᖓ 

ᑭᐅᖁᓂᐊᒐᕋ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐱᓕᕆᔨᖁᑎᖃᕋᑦᑕ ᓄᓇᓕᖕᓃᑦᑐᓂᑦ, 

ᑭᓯᐊᓂ ᐱᓕᕆᔨᖃᒻᒫᕐᒥᔪᒍᑦ ᐊᕕᒃᑐᖅᓯᒪᔪᓂ 

ᐊᖓᔪᖅᑳᕐᒪᕇᑦ ᐊᒻᒪᓗ ᑕᒫᓂ ᐊᖓᔪᖅᑲᐅᓯᕕᖕᓂ 

ᓲᕐᓗ ᐃᖃᓗᖕᓃᑦᑐᒥ ᐊᖓᔪᖅᑲᐅᓯᕕᖕᒥ. ᑖᒃᑯᐊ 

ᐊᐅᓚᓂᖃᑦᓯᐊᕐᒪᖔᑕ ᑕᒪᕐᒥᒃ ᖃᐅᔨᓴᕐᓂᐊᖅᑕᕗᑦ, 

ᕿᒥᕐᕈᔭᐅᑎᓐᓂᐊᖅᑕᕗᑦ, ᓲᕐᓗ ᑕᐃᒃᑯᐊ 

ᐊᖓᔪᖅᑳᒻᒪᕆᒋᔭᐅᖃᑦᑕᖅᑐᑦ ᐊᕕᒃᑐᖅᓯᒪᔪᓂ 

ᐅᕝᕙᓘᓐᓃᑦ ᐅᕙᓂ ᐊᖓᔪᖅᑳᖑᓯᖕᒥ ᐃᖃᓗᖕᓂ. 

 

ᖃᓄᖅ ᑕᒪᒃᑯᐊ ᐋᖅᑭᒃᓱᖅᑕᐅᓯᒪᔪᐃᑦ 

ᑭᓇᒃᑯᑎᒎᖃᑦᑕᕆᐊᖃᕐᒪᖔᑕ ᑕᐃᒪᓕ 

ᐃᑲᔪᖅᑎᖃᑦᑎᐊᖃᑦᑕᕐᒪᖔᑕ ᖃᐅᔨᒪᒻᒪᕆᑦᑐᓂᒃ 

ᐊᒻᒪᓗ ᐊᔪᓐᖏᒻᒪᕆᑦᑐᓂᒃ. ᑕᒪᓐᓇ ᐱᓕᕆᐊᕆᔭᕗᑦ 

ᐋᓐᓂᐊᕐᕕᓕᕆᓂᕐᒧᑦ ᓲᕐᓗ 

ᐱᐅᓛᖑᖃᑕᐅᒐᓗᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᑕᐃᒪᓐᓇ ᑭᐅᒻᒪᑦ. ᑕᐃᒪ 

ᑐᓴᑦᓯᐊᕋᒪ ᑖᒃᑯᐊ ᐊᐅᓚᑦᓯᔨᓕᒫᑦ 

ᕿᒥᕐᕈᐊᖅᑕᐅᓂᐊᕐᒪᑕ. ᐃᓛᒃ ᐅᖃᒻᒫᕈᒪᔪᖓ 

ᑕᐃᒃᑯᐊ ᐃᓚᒋᔭᐅᖃᑕᐅᖁᑉᓗᒋᑦ 

ᑐᓴᐅᒪᑎᑦᓯᖃᑦᑕᖅᑐᐃᑦ ᐊᒥᓱᓂᒃ ᐱᔾᔪᑎᒋᑉᓗᒍ 

ᑐᓴᖃᑦᑕᖅᓯᒪᖕᒪᑕ ᐃᖢᐃᔾᔪᑕᐅᖃᑦᑕᖅᓯᒪᔪᓂᒃ 

ᑕᒪᒃᑯᓄᖓ ᐊᐅᓪᓚᖅᐸᒃᑐᓄᑦ 

ᖁᕕᐊᓱᓐᖏᔾᔪᑕᐅᓲᓂᒃ ᐋᓐᓂᐊᕐᕕᓕᐊᖅᑐᑦ 

ᐋᓐᓂᐊᖅᑐᐃᑦ ᖃᓄᖅ 

ᐃᖢᐊᖅᓴᖅᑕᐅᖃᑦᑕᕐᒪᖔᕐᒥᒃ. ᑕᐃᒪ 

ᐅᖃᑐᐃᓐᓇᖅᑐᖓᐅᒐᓗᐊᖅ ᒫᓐᓇᓕ 

ᐊᐱᖅᑯᑎᒃᓴᖃᕈᓐᓃᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖕᓂ 

ᒥᔅ ᐊᕐᓇᒃᑲᐅᓕᕐᒥᔪᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᕋᒪ ... (ᓂᐱᖃᓐᖏᑲᐃᓐᓇᖅᑐᖅ)... 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᐃᓄᑦᑎᑑᓕᖅᑕᐅᓕᕌᖓᑦᑕ ᐃᓛᓐᓂᑦ ᐅᕝᕙᓘᓐᓃᑦ 

ᖃᓪᓗᓈᑎᑑᖅᑎᑦᑕᐅᓕᕌᖓᑦᑕ 

ᑐᑭᓯᖃᑎᒌᕙᓪᓚᐃᖃᑦᑕᓐᖏᓐᓇᑦᑕ ᐃᓛᓐᓂᒃᑯᑦ. 

ᑖᑦᓱᒪ ᐅᖃᐅᓯᕆᕋᑖᖅᑕᖓ Deputy Heads-

ᓚᕋᑖᕐᒪᑦ, ᑖᒃᑯᓄᖓᑐᐊᖑᓐᖏᑦᑐᖅ ᑕᐃᒃᑯᐊ 

ᐃᓚᒋᔭᐅᒐᔭᖅᑑᒐᓗᐊᑦ ᑕᒪᑐᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᐃᓛᒃ 

ᓇᓗᓇᐃᑦᓯᐊᕈᒪᑐᐃᓐᓇᖅᑐᖓ ᑕᐃᒪ 

ᑭᐅᔭᐅᖅᑲᐅᒐᒪ ᑐᑭᓯᔭᒃᑯᑦ ᒪᓕᒡᓗᒍ ᑕᒪᒃᑯᐊ 

ᐊᐅᓚᑦᓯᔨᓕᒫᑦ ᐋᓐᓂᐊᕐᕕᓕᕆᔨᒃᑯᓐᓂᑦ ᑕᐃᒪᓐᓇ 

ᑐᓴᖅᑲᐅᒐᒪ, ᑕᐃᒪᓐᓇ ᐅᖃᕋᓱᖅᑲᐅᒐᓗᐊᖅᑐᖓ. 

ᑕᐃᒃᑯᐊᓗ ᐅᓐᓂᕐᓗᕝᕕᐅᓲᓪᓗ ᖃᐅᔨᓴᖃᑕᐅᓗᒋᑦ 

ᑕᐃᒃᑯᐊ ᑐᓴᕋᔪᒃᑑᒻᒪᑕ ᓄᓇᓕᖕᓂ 

ᐅᓐᓂᕐᓗᕝᕕᐅᔪᐃᑦ, ᐅᓐᓂᕐᓗᕝᕕᐅᓲᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑐᐃᓐᓇᖅ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᐅᓚᑦᓯᔾᔪᓰᑦ ᐱᔾᔪᑎᒋᑉᓗᒋᑦ ᑕᐅᑐᒍᒪᔭᒃᑲ 

ᐅᖃᐅᓯᖃᕌᖓᑦᑕ ᖃᓄᐃᑦᑐᓂᒃ 

ᐱᓕᕆᐊᖃᕐᓂᐊᕐᒪᖔᑕ ᓯᕗᓂᑉᑎᓐᓂ ᑕᐃᒪ ᑖᓐᓇ 

ᑐᓐᖓᕕᒋᒐᒃᑯ ᐊᐱᖅᑯᑎᒋᓂᐊᒐᕋ ᒫᓐᓇᐅᔪᖅ. 

ᖃᖓ ᖃᐅᔨᓴᖅᑕᐅᔪᒫᓕᕆᕙᑦ ᑭᓇᒃᑯᑦ 

ᑳᓐᑐᕌᒃᑖᖃᑦᑕᕐᒪᖔᑕ ᐊᐅᓪᓚᖃᑦᑕᖅᑐᓕᕆᓂᕐᒧᑦ 

ᖃᐃᖁᔭᐅᖃᑦᑕᕐᓂᕐᒧᓪᓗ ᖃᖓᑕᓲᕋᓗᐃᑦ 

ᑕᒪᒃᑯᐊᕋᓗᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᑕᖅᑭᑲᐃᓐᓇᒐᓛᒋᓇᐃ 

ᓇᓂᒐᓱᐊᕐᓂᕋᓂ ᐱᓯᒪᓚᐅᖅᑕᕋᓗᐊᒃᑲᐅᑯᐊ. 

 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒥᑦᓗ ᑖᓐᓇ 

ᐊᐱᖅᑯᑕᐅᒻᒪᑦ ᑕᐃᒪ ᑕᒪᒃᑯᐊ 

ᖃᖓᑦᑕᕈᑕᐅᖃᑦᑕᖅᑐᐃᑦ ᐋᓐᓂᐊᖅᑐᓕᕆᓂᕐᒧᑦ 

ᖃᖓᑕᔪᕈᑕᐅᖃᑦᑕᖅᑐᑦ ᑲᓐᑐᕋᖅᑎᒍᑦ ᑭᕙᓪᓕᖅ 

ᐃᐅᑯᓐᓄᑦ, ᑭᕙᓪᓕᖅ ᐃᐅ ᓕᒪᑦᑕᑦ, ᓄᓇᓯ 

ᑯᐊᐳᕆᓴᓐ, ᐃᖏᕐᕋᑎᒃᓯᖃᑦᑕᖅᑐᐃᑦ ᑲᓇᐃᑎᐊᓐ 

ᓄᐊᕝ ᐊᒻᒪᓗ ᐳᔅ ᐃᐊ. ᑖᒃᑯᐊ ᐃᓘᓐᓇᑎᒃ 

ᐱᒋᐊᓚᐅᖅᓯᒪᔪᐃᑦ ᓯᑦᑎᐱᕆ 1, 2011-ᖑᑎᓪᓗᒍ 

ᐊᒻᒪᓗ ᐃᓱᓕᕝᕕᒃᓴᖃᖅᑐᐃᓐᓇᐃᑦ ᐊᐅᒍᓯ 31, 

2014ᖑᓕᖅᐸᑦ. ᐅᖓᕐᕙᒋᐊᖅᑕᐅᓚᐅᕐᒪᑕᒎᖅ 

ᑖᒃᑯᐊ ᐊᕐᐹᒍᒻᒥᒃ ᐊᑕᐅᓯᕐᒥᒃ ᐃᓚᒋᐊᖅᑕᐅᓪᓗᑎᒃ 

ᑕᐃᒪ ᑲᓐᑐᕋᒃ−ᖑᔪᐃᑦ ᑖᒃᑯᐊ 

ᐅᖓᕐᕙᒋᐊᖅᑕᐅᓚᐅᕐᒪᑕ ᐊᑕᐅᓯᕐᒥᒃ ᐊᕐᕌᒎᔪᒥᒃ 

ᐊᐅᒍᓯ 31, 2015-ᒥᑦ ᐃᓱᓕᕝᕕᒃᓴᖃᓕᖅᑐᐃᑦ. 

ᒫᓐᓇ ᐊᖏᔪᖅᑲᐅᑏᑦ 

ᐃᖅᑲᓇᐃᔮᖃᑲᐃᓐᓇᕐᓂᖏᓐᓄᑦ 

ᐊᖏᔪᖅᑲᐅᑎᐅᓂᕐᒧᑦ ᑕᒪᓐᓇ ᐱᔾᔪᑕᐅᓗᐊᖅᑐᖅ 

ᐅᖓᕝᕙᕆᐊᖅᑕᐅᓂᕆᓚᐅᖅᑕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒪᓐᓇ 

ᑭᐅᒐᑦᓯ ᑕᐃᒪ ᐊᐱᕆᔪᒪᔭᕋ ᑐᐊᕕᕐᓇᖅᑐᓕᕆᓂᕐᒥᑦ 

ᐊᐅᓪᓚᑲᓪᓚᒋᐊᖃᖅᑐᓂ ᖃᓄᐃᓕᖅᐸ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᐃᐊᓪ: ᓇᑯᒻᒥᒃ, ᐃᒃᓯᕙᐅᑖᖅ. ᐊᒻᒪ 

ᓇᑯᒻᒥᒃ ᐊᐱᖅᑯᑎᒋᕋᑖᕋᕕᐅᒃ ᑖᓐᓇ (ᑐᓵᔨᑎᒍᑦ) 

ᑕᐃᒪ ᑖᒃᑯᐊ ᐊᐅᓪᓚᖅᑎᑕᐅᑲᓪᓚᖃᑦᑕᓲᑦ 

ᐱᔾᔪᑎᒋᓪᓗᒋᑦ ᕿᑭᖅᑖᓗᖕᒥ ᑭᕙᓪᓕᖅ ᐃᐅᑯᑦ 

ᐊᐅᓪᓚᖃᑦᑕᖅᑐᑦ ᑎᓯᐱᕆ 2010-ᒥ 

ᐱᒋᐊᓚᐅᖅᓯᒪᔪᑦ ᑎᓯᐱᕆ 2015 

ᐃᓱᓕᕕᒃᓴᐅᑎᖃᖅᓱᓂ. 

 

ᕿᕙᓪᓕᕐᒥ ᑭᐅᐃᑎᓐ ᐃᐅᖑᓪᓗᑎᒃ ᑎᓯᐱᕆ 2011-

ᒥ ᐊᒻᒪᓗ ᓄᕕᐱᕆ 2016-ᒥ ᐃᓱᓕᒍᒫᖅᓱᓂ. 

ᕿᑎᕐᒥᐅᓂᓗᓕ ᑐᐊᕕᕐᓇᖅᑐᓕᕆᔨᒃᑯᑦ 

ᐊᐅᓪᓚᖅᑎᑦᓯᖃᑦᑕᖅᑐᑦ ᑎᓯᐱᕆ 2011-ᒥ 

ᐊᖅᓴᕐᓂᖅ ᐃᐅ-ᐅᐃᔅᒥᑦ ᐊᑎᓖᑦ ᐊᒻᒪ ᒥᐊᑎᒃ 

ᓄᐊᕝ ᑯᑦᓗ ᐃᓱᓕᒍᒫᖅᓱᓂ ᓄᕕᐱᕆ 2016−ᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ ᑕᐃᒫᒃ 

ᑭᐅᒐᑦᓯ ᑕᐃᒪ ᒫᓐᓇᓕ ᖃᓄᐃᑦᑐᕙᑦ ᑖᒃᑯᐊ 

ᔨᐊᓗᓇᐃᕝᒥ ᐅᐃᓂᐱᒡ, ᐋᑐᒑᒥ, ᐃᑦᒥᓐᑕᒥ, 

ᐃᖃᓗᖕᓂᓪᓗ ᑖᒃᑯᐊ ᐃᒡᓗᐊᓗᐃᑦ 

ᐃᒡᓗᐊᓗᓂᕋᖅᑕᐅᔪᐃᑦ ᐊᓯᖏᓐᓄᑦ ᓯᓂᑦᑕᕐᕕᒋᔭᐅᓲᑦ 

ᑕᑯᔭᐅᓂᐊᖅᑐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᐱᓯᒪᒻᒥᒐᒃᑯ ᑕᐃᒪ ᑖᒃᑯᐊ 

ᑐᔪᒻᒥᕕᐅᖃᑦᑕᖅᑐᐃᑦ ᐃᑦᒪᓐᑕᓐ, ᐃᖃᓗᐃᑦ, ᐋᑐᒑ, 

ᐅᐃᓂᐱᒡ ᐊᒻᒪ ᔨᐊᓗᓇᐃᕝ ᐊᐅᓚᑕᐅᔪᐃᓐᓇᐅᒻᒪᑕ 

ᑲᓐᑐᕋᖑᓂᕋᖅᑕᐅᕙᒃᑐᒃᑯᑦ ᐊᖏᖃᑎᒋᓐᓂᒃᑯᑦ. ᑖᓐᓇ 

ᐊᓪᓚᑐᓪᓗᓂ ᖁᔾᔪᐊᕌᓗᒃ ᐊᐅᓚᒃᑲᑦᑎᒍ 

ᐱᓕᕆᔨᐅᓪᓗᑕ. ᐃᐊᑦᒪᓐᑕᓐᒥ ᐱᒋᐊᓚᐅᖅᓯᒪᔪᑦ 

ᐅᑦᑐᕙ 1, 2011 ᐃᓱᓕᕝᕕᒃᓴᖃᖅᑐᓂ ᓯᑦᑎᐱᕆ 30, 

2014. ᑖᓐᓇᓗ ᐊᕐᕌᒍᓂᑦ ᐱᖓᓱᓂᒃ 

ᐅᖓᕝᕙᕆᐊᕈᒪᓐᓂᕈᑦᑎᒍ ᑕᐃᒫᒃ 

ᐊᔪᓐᖏᔾᔪᑎᖃᕆᓪᓗᑕ. ᐃᖃᓗᓐᓂ ᑐᔪᕐᒥᕕᒃ ᔫᓂ 1, 

2010 ᐱᒋᐊᓚᐅᖅᓯᒪᔪᖅ ᐃᓱᓕᕝᕕᖃᖅᑐᖅ ᒫᔅᓯ 31, 

2020 ᐊᒻᒪᓗ ᐅᖓᕝᕙᕆᐊᕈᓐᓇᕐᕕᖃᖅᑐᓂ 

ᐊᕐᕌᒎᓐᓂᒃ ᒪᕐᕉᓐᓂᒃ ᐃᒻᒪᖃᓘᓐᓃᑦ ᑕᓪᓕᒪᓂᒃ. ᐊᒻᒪᓗ 

ᐋᑐᕚᒥ ᑐᔪᕐᒥᕕᐅᔪᖅ ᐊᐃᐳᕈ 1, 2008 

ᐱᒋᐊᓚᐅᖅᓯᒪᔪᖅ, ᒫᔅᓯ 31, 2028 ᐃᓱᓕᕝᕕᖃᖅᑐᓂ 

ᐅᖓᕙᕆᐊᕐᕕᖃᓐᖏᑦᑐᖅ. ᐅᐃᓂᐸᒡᒥ ᑐᔪᕐᒥᕕᐅᔪᖅ 

ᔫᓂ 1, 2013 ᐱᒋᐊᓚᐅᖅᓯᒪᓪᓗᓂ, ᒪᐃ 31, 2016 

ᐃᓱᓕᕝᕕᖃᖅᑐᖅ ᐊᕐᕌᒍᒥᑦ ᐊᑕᐅᓯᕐᒥᑦ 

ᐅᖓᕝᕙᕆᐊᕈᓐᓇᕐᕕᖃᖅᑐᓂ. ᔭᓗᓇᐃᒥ ᑐᔪᕐᒥᕕᐅᔪᖅ 

ᐅᑐᐱᕆ 24, 2008 ᐱᒋᐊᕐᓂᖃᓚᐅᖅᓯᒪᔪᖅ, ᐅᑐᐱᕆ 

23, 2028 ᐃᓱᓕᕝᕕᖃᖅᑐᓂ ᐊᒻᒪᓗ 

ᐅᖓᕝᕙᕆᐊᕐᕕᖃᓐᖏᑦᑐᖅ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᓕ ᑕᕝᕙ ᓄᓇᕗᑦ ᒐᕙᒪᒃᑯᖏᑦ 

ᖃᐅᔨᒪᔨᐅᒐᓱᑉᐴᑦ ᑕᒪᒃᑯᐊ ᑐᔪᕐᒥᕕᐅᖃᑦᑕᖅᑐᐃᑦ 

ᖃᓄᐃᓐᖏᒃᑲᓗᐊᕐᒪᖔᑕ, 

ᐊᑦᑕᓇᓐᖏᒃᑲᓗᐊᕐᒪᖔᑕᓗ? 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑦᑎᐊᑎᕐᓗᑎᒃ ᓄᓇᕗᑦ ᒐᕙᒪᒃᑯᖏᑦ 

ᖃᐅᔨᓴᖃᑦᑕᖅᑲᑦ ᑖᒃᑯᓂᖓ ᑐᔪᕐᒥᕕᐅᖃᑦᑕᖅᑐᓂᑦ 

ᐱᕈᓇᑦᑎᐊᕋᓗᐊᕐᒪᖔᑕ 

ᐊᑦᑕᓇᖅᑐᖅᑕᖃᓐᖏᒃᑲᓗᐊᕐᒪᖔᑕᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᓴᐅᒪᓐᖏᓇᒃᑯ ᖃᐅᔨᒋᐊᕈᓐᓇᖅᑕᕋ ᐊᒻᒪᓗ 

ᑐᓴᖅᑎᑦᑎᒋᐊᒃᑲᓐᓂᕈᓐᓇᖅᑐᖓ ᑕᒪᑐᒪ ᒥᔅᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᑦᑎᐊᓛᓕᖅᑯᖓ ᑐᓴᖅᑎᑕᐅᓛᕆᐊᔅᓴᖅ. 

ᐊᓯᐊᓂᖔᕐᓕ ᐊᐱᖅᑯᑎᖁᑎᖃᕈᒪᓕᕐᒥᒐᒪ, ᑖᓐᓇ 

ᐅᕐᓂᓗᖅᓴᕐᕕᐅᓂᕋᖃᑦᑕᖅᑲᐅᔭᓯ 

ᐋᓐᓂᐊᕕᓕᐊᕆᐊᖃᓲᓄᑦ. 

 

ᐊᐱᖅᓱᕈᑕᐅᖃᑦᑕᖅᑲᐅᔫᒐᓗᐊᖅ. ᑖᒃᑯᐊ 

ᐊᐅᓚᑦᑎᐊᖅᑳᑦ ᐊᑲᖅᓴᖏᓐᓂᐅᖃᑦᑕᖅᑐᓂᑦ 

ᑲᒪᒋᔭᖃᑦᑎᐊᖅᐸᑉᐹᑦ? ᐱᒋᐊᕋᑖᒥᓂᐅᒐᓗᐊᓂᓛᒃ, 

ᖃᓄᖅ ᑐᓴᕐᕕᒋᓯᒪᓕᖅᑭᓯᐅᒃ, ᐃᓕᔅᓯᓐᓂᑦ 

ᖃᐅᔨᑎᑦᑎᒍᓐᓇᖅᑐᒥᑦ ᐊᐅᓚᑦᑎᐊᕋᓗᐊᕐᒪᖔᑕ 

ᑕᖅᑲᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎ 

ᐊᐃᐳᕈ 1, 2013 ᐊᑯᓐᓂᖓᓂ ᐊᒻᒪᓗ ᐊᐃᐳᕈ 

2014 ᐊᑯᓐᓂᖓᓂ, ᑲᑎᑦᑐᒋᑦ 93-ᖑᓚᐅᖅᑐᐃᑦ 

ᐃᓱᒫᓘᑎᓖᑦ ᑕᕝᕘᓇ ᐱᓕᕆᐊᖑᔪᐃᑦ 

ᐅᕐᓕᓗᔅᓴᕐᕕᒃᑯᑦ. ᑕᕝᕙ ᑖᒃᑯᐊ 

ᖃᑦᑏᓐᓇᕕᔾᔪᐊᑯᓗᐃᑦ ᐊᒥᓱᕕᔾᔪᐊᕌᓗᐃᑦ 

ᐋᓐᓂᐊᕕᓕᐊᖃᑦᑕᓲᖑᑎᓪᓗᒋᑦ ᓄᓇᕗᒻᒥ. 2013-ᒥ 

ᑕᑯᓐᓈᓐᖑᐊᖅᑐᒋᑦ ᓄᓇᕗᒻᒧᑦ ᐋᓐᓂᐊᕕᓕᐊᖅᑐᐃᑦ 

217-ᑕᐅᓴᓄᑦ ᐃᓯᖅᑕᐅᕙᓚᐅᕐᖓᑕ 

ᐋᓐᓂᐊᕕᓕᐊᖅᑐᓄᑦ, ᑖᒃᑯᐊᓗ 1-ᐳᓴ 

ᐊᕝᕙᕆᓐᖏᒻᒪᕆᑦᑕᖏᓐᓂᑦ ᐊᑲᖅᓴᖏᓐᓂᕋᖅᑐᑎᒃ 

ᐅᖃᕆᐊᖅᑐᖅᐸᓚᐅᖅᑐᐃᑦ,  

ᐅᕐᓂᓗᔅᓴᒋᐊᖅᑐᖅᐸᓚᐅᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᓐᖓ ᑕᐃᒫᒃ. 

ᓇᓗᓕᕈᔪᑲᐃᓐᓇᕋᑖᕋᒪ ᐊᑲᖅᓴᖏᓐᓂᕋᕆᐊᖅᑐᖅᑐᓂᒃ 

ᐊᒻᒪᓗ ᐋᓐᓂᐊᕕᓕᐊᑐᐃᓐᓇᖅᑐᒥᓂᕐᓂᑦ 

ᐅᖃᕋᑖᕐᒥᒐᕕᑦ 217,000 ᐋᓐᓂᐊᕕᓕᐊᕐᓂᕐᖓᑕᒎᖅ. 

ᐅᐊᑦᑎᐊᕈᒃᑲᓐᓂᖅ ᐅᖃᐅᓯᕆᓂᐊᑐᐃᓐᓇᖅᑲᕗᑦ. 

 

ᐊᑲᖅᓴᖏᓐᓂᕋᖅᑐᖃᕋᐃᒻᒪᓪᓕ ᖃᓄᑎᒋ 

ᐅᑕᖅᑭᒋᐊᖃᓲᖑᕙᑦ ᓱᒋᐊᖅᑕᐅᔅᓯᖅᑐᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅ ᐊᖕᓇᑲᖅ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᑦᑑᓂᖓᓂ ᒪᓕᓲᑦ ᐊᑐᖅᑕᖏᓐᓂᑦ 

ᐅᕐᓂᓗᕈᑕᐅᔪᑦ. ᑕᕝᕙᑦᑕᐅᑎᒋ 

ᐱᓕᕆᐊᖑᒐᓱᒍᓐᓇᖅᑐᖅ, ᖁᓕᓄᑦ ᐅᓪᓗᓄᑦ 

ᐱᓕᕆᐊᖑᔪᓐᓇᖅᑐᖅ ᐅᕝᕙᓘᓐᓃᑦ 

ᐊᑯᓂᐅᓂᖅᓴᐅᔪᓐᓇᖅᑐᖅ ᒪᓕᓪᓗᒍ ᖃᓄᑎᒋ 

ᐱᔭᕆᐊᑐᓂᖓ ᑖᔅᓱᒪ ᐊᑲᐅᒋᓐᖏᑕᖓᑕ ᐊᒻᒪᓗ ᓇᑭᑦ 

ᑐᓴᕆᐊᕆᐊᖃᕐᓂᖏᑦ ᒪᓕᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑖᒃᑯᐊ ᐊᓪᓚᕝᕖᑦ, ᐅᕐᓂᓗᖅᓴᕐᕕᒃ 

ᓈᒻᒪᒋᔭᐅᒍᓐᓃᕐᓂᖅᑲᑦ ᓇᒧᒃᑲᓐᓂᖅ 

ᐅᕐᓂᓗᔅᓴᖅᑐᖃᕈᓐᓇᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅ ᐊᖕᓇᑲᖅ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᖓᑕ 

ᐊᓪᓚᕝᕕᖓᓅᕆᐊᖃᓕᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᓐᖓ. ᑕᐃᒪᓕ ᖄᖓᒍᒃᑲᓐᓂᖅ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕕᓕᐊᕈᑎᓖᑦ ᐃᓚᖏᑦ ᑕᐃᒪ ᓄᓇᕗᒻᒥ 

ᐊᐅᓪᓚᖅᑐᑎᒃ ᑭᓯᐊᓂ ᐋᓐᓂᐊᕕᓕᐊᕈᓐᓇᓲᖑᒻᒪᑕ 

ᓄᓇᕗᒻᒥ ᐊᑐᐃᓐᓇᖅᑕᖃᖅᑎᓐᓇᒍ ᑖᔅᓱᒥᖓ 

ᕿᒥᕐᕈᐊᕋᔅᓯᒎᖅ. ᖃᖓᑕᐃᒪ ᕿᒥᕐᕈᓂᓯ 

ᐱᔭᕇᕋᔭᖅᑭᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᑖᒃᑯᐊ ᑎᓴᒪᑦ 

ᐃᓗᓕᕆᒋᐊᓕᖏᓐᓂᒃ ᐅᖃᐅᓯᖃᖅᑲᐅᒐᒪ. 

ᑲᑎᒪᔨᕋᓛᑦ ᕿᒥᕐᕈᐊᑦᑕᕋᔭᖅᑯᑦ ᖃᓄᑎᒋ 

ᑮᓇᐅᔭᖅᑐᕐᓂᕆᒐᔭᖅᑕᖏᑦ ᑖᓐᓇ 

ᐊᖏᓪᓕᒋᐊᖅᑕᐅᓐᓂᖅᑲᑦ, ᑖᒃᑯᐊ ᐊᖓᔪᖅᑲᐅᑏᑦ 

ᕿᒥᕐᕈᓛᕐᓂᐊᖅᑐᒋᔭᕗᑦ ᑖᒃᑯᓂᖓ ᖃᓄᕐᓗ 

ᑮᓇᐅᔭᖅᑎᒍᑦ ᐊᑦᑐᐃᓂᖃᕋᔭᕐᒪᖔᑕ. ᑭᖑᓪᓕᕐᒥᒃ 

ᑕᒪᓐᓇ ᐱᓕᕆᐊᖑᖁᓂᐊᖅᑕᕗᑦ ᑕᐃᒪᓕ 

ᖃᐅᔨᒪᓂᖅᓴᐅᓕᕋᔭᖅᑐᒍᑦ ᖃᓄᑎᒋ ᑕᒪᓐᓇ 

ᐱᓕᕆᐊᖑᔭᕆᐊᖃᕐᓂᐊᕐᒪᖔᑦ, 

ᐅᑭᐊᔅᓵᕈᓚᐅᖅᑎᓐᓇᒎᖁᓐᓇᖅᑑᒐᓗᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ, ᑭᐅᒐᕕᓐᖓ. 

ᐊᐱᕆᒃᑲᓐᓂᕈᒪᓕᕐᒥᔪᖓ: ᖃᐅᔨᒪᕕᑦ ᑖᒃᑯᐊ 

ᐱᖃᑕᐅᒍᒪᖃᑦᑕᖅᑐᐃᑦ 

ᐊᒥᓱᕈᖅᐸᓪᓕᐊᑐᐃᓐᓇᖅᑳᑦ, ᐃᓚᐅᒍᒪᔪᐃᑦ 

ᐊᒥᓱᕈᖅᐸᓪᓕᐊᓯᒪᑐᐃᓐᓇᖅᑳᑦ ᐊᕐᕌᒍᐃᑦ 

ᐊᓂᒍᖅᐸᓪᓕᐊᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐆᑦᑑᑎᒋᓗᒋᑦ 

ᐋᓐᓂᐊᕕᓕᐊᖅᑐᖅᓯᐅᑎᓄᑦ ᐊᑐᐊᒐᐃᑦ, ᑕᒪᒃᑯᐊ 

ᓇᓪᓕᐅᒃᑯᒫᖃᓐᖏᑦᑐᐃᑦ 

ᐋᓐᓂᐊᕕᓕᐊᖅᑐᖅᓯᐅᑎᓂᒃ ᑕᐃᒪᓐᖓᓂ 2009-ᒥᒃ 

2010-ᒧᑦ 0-ᑦᑕᔪᕗᑦ. ᑕᕝᕙᓐᖓᓕ 2013-14-ᒥ  

ᐊᕙᑎᐅᑦᑕᓂᖅᑯᑦ. ᐆᑦᑑᑎᒋᓗᒋᑦ ᑕᒪᒃᑯᐊ 

ᓄᓇᖃᖅᑳᖅᑐᒥᓂᐅᓐᖏᑦᑐᐃᑦ ᐃᓐᓇᑐᖃᐃᑦ 65  

ᐅᖓᑖᓂ ᐊᕐᕌᒍᓖᑦ ᑕᕝᕘᓇ 

ᐋᓐᓂᐊᕕᓕᐊᖃᑦᑕᖅᑐᒥᓃᑦ ᑕᐃᒪᓐᖓᓂ 2009-ᒥᒃ 

2010-ᒧᑦ 91-ᒥᓂᐅᓪᓗᑎᒃ. ᐊᒻᒪᑦᑕᐅᖅ 2013-14 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 91-ᒥᓃᑦ ᐊᒻᒪ 

ᑕᐃᒃᑯᐊ ᐋᓐᓂᐊᖃᑯᑖᓲᑦ ᑕᕝᕙᓂᔅᓴᐃᓐᓇᖅ 160 

ᐋᓐᓂᐊᕕᓕᐊᖃᑦᑕᖅᑐᒥᓃᑦ. 2013-14-ᒥ 

ᑲᑎᑦᑐᒋᓪᓕ 198-ᒥᓃᑦ. ᑲᑎᓕᒫᖅᑐᒋᑦ ᑕᒪᒃᑯᐊ 

ᑕᑯᓐᓈᕈᑦᑎᒍ 2009-ᒥᒃ 2010-ᒧᑦ 251-ᖑᒐᔭᖅᑐᑦ. 

2013-14 ᐊᕐᕌᒍᖓᓂ 303-ᖑᓕᖅᑐᒥᓃᑦ, ᐃᓛᒃ 

ᑕᕝᕗᖓ ᖁᕝᕙᕆᐊᖅᑐᒥᓃᑦ 303-ᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᑕᐅᖅ ᑮᓇᐅᔭᓂ ᓴᓂᕝᕙᖅᓯᒪᓂᐊᖅᑕᓯ 

ᐊᖏᓪᓕᒋᐊᓪᓗᐊᑲᓪᓚᓯᒪᒻᒪᑕ 2011-12-ᒥᓂᑦ 

ᐊᒻᒪᑦᑕᐅᖅ ᐊᕐᕌᒍᓂᑦ ᑕᓪᓕᒪᓂᑦ 

ᐊᓂᒍᖅᐸᓪᓕᐊᔪᓂᒃ ᑮᓇᐅᔭᑦ 

ᐊᒥᐊᒃᑯᖃᑦᑕᖅᓯᒪᒻᒪᑕ, ᑕᐃᒫᖃᐃ ᐅᐱᓐᓇᕋᓂ 

ᓴᖅᑮᕕᐅᓯᒪᔪᖃᑦᑎᐊᓐᖏᓚᖅ. ᑐᔅᓯᕋᕈᕕᑦ 

ᑕᕝᕙᓐᖓᑦ ᐱᖃᑕᐅᒍᒪᓗᑎᑦ ᐃᓅᔾᔪᑎᒋᒐᓱᒋᐊᖏᑕ 

ᐊᐅᓪᓚᖅᓯᒪᓗᓂ ᑖᒃᑯᐊ ᓂᕆᔾᔪᑎᑖᖑᑎᓲᓯ 

ᒥᑭᓗᐊᓪᓚᕆᑦᑑᔮᓲᑦ ᐊᓯᐊᒍᑦ 

ᑮᓇᐅᔾᔭᓴᕕᖃᖅᑎᓐᓇᒋᑦ.  

 

ᑖᒃᑯᐊ ᐊᑕᐅᓯᐊᖅᑐᑎᒃ ᑐᔪᕐᒥᕕᖃᖅᑎᑕᐅᑦᑕᖅᑯᑦ 

ᐊᒻᒪ ᓂᕆᔾᔪᑎᖃᖅᑎᑕᐅᑦᑕᖅᑯᑦ ᐅᓪᓗᖓᓂ 

ᓯᕗᓪᓕᖅᐹᖓᓂ, ᑭᖑᓂᐊᒍᑦ $20-

ᕌᖅᑕᑐᐃᓐᓇᖅᑕᓕᖅᑯᑦ. ᖃᐅᔨᓴᕈᓐᓇᓛᖅᑭᓯ ᑖᒃᑯᐊ 

ᐃᑲᔫᑎᒋᒐᓱᐊᖅᑕᓯ ᓈᒻᒪᐸᒃᑲᓗᐊᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓵᔨᓯ 

ᐊᖑᒻᒪᑎᒐᓱᒻᒪᑕ ᖃᐅᔨᒪᓂᐊᖅᑯᓯ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑖᓐᓇᐃᓛᒃ Extended Health Benefits-

ᖑᓂᕋᖅᑕᐅᔪᖅ ᑕᐃᒪ ᑕᒪᒃᑯᓄᖓ ᐊᓯᐊᒍᑦ  

ᐱᖃᓐᖏᑦᑐᒥᒃ ᓇᓪᓕᐅᒃᑯᒫᓂᒃ ᐊᑐᖃᑦᑕᕐᒪᑦ. ᑖᓐᓇ 

ᐱᖁᔭᐅᔪᖅ ᒪᒃᑯᓄᖓ ᕿᒥᕐᕈᓇᑉᐸᓪᓕᐊᔭᐅᓂᐊᕐᒪᑦ 

ᐱᖁᔭᖅ ᑮᓇᐅᔭᓂᒃ ᕿᒥᕐᕈᔭᐅᕙᓪᓕᐊᓗᓂ. ᑖᓐᓇ 

ᐅᖃᐅᓯᕆᕋᑖᖅᑕᖓ ᐃᓚᒋᔭᐅᒐᔭᖅᑐᖅ ᖃᓄᖅ 

ᑮᓇᐅᔭᓂᒃ ᐱᖃᑦᑕᕐᓂᖏᓐᓂᒃ. 

ᕿᒥᕐᕈᓇᑉᐸᓪᓕᐊᔪᒍᑦ ᑲᓇᑕᒥ ᐊᓯᖏᓐᓂᑦ, ᖃᓄᖅ 

ᐊᑐᖅᑕᐅᖃᑦᑕᕐᓂᖓ ᕿᒥᕐᕈᔭᐅᕙᓪᓕᐊᔪ, 

ᐊᔾᔨᒌᖏᓯᒋᑉᐱᑕ ᐅᕝᕙᓘᓐᓃᑦ ᐊᔾᔨᒌᑉᐱᑕ, ᑕᒪᓐᓇ 

ᕿᒥᕐᕈᔭᐅᕙᓪᓕᐊᓕᖅᑐᖅ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓕᖅᑐᖅ ᑖᒃᑯᐊ ᒪᓕᒐᓕᐅᕐᕕᒻᒧᑦ 

ᓴᖅᑭᒍᓐᓇᓛᖅᑭᒋᑦ ᐋᖅᑭᒋᐊᖅᓯᒪᔪᑦ ᐊᑐᐊᒐᐃ 

ᐱᔭᕇᖅᓯᒪᓕᖅᑲᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᐃᓵᔅᓯᒪᔪᖅ, ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑕᐅᔪᓂᑦ 

ᑐᓴᕋᑖᕋᒪ, ᑖᒃᑯᐊ ᐊᑯᒍ ᑳᓐᑐᕌᒃ 

ᐊᔪᖅᑕᐅᖃᑦᑕᖅᑐᓄᑦ ᐋᓐᓂᐊᕐᕕᓯᒪᔪᓄᑦ 

ᐊᓂᒍᓇᔭᕐᒪᖔᖅ, ᓄᖑᓐᓇᔭᕐᒪᖔᖅ. ᑕᐃᓐᓇ 

ᐊᐱᖅᑯᑎᒋᒍᒪᓪᓗᒍ, ᑰᔾᔪᐊᖅ, ᑰᔾᔪᐊᕐᒥ ᑰᔾᔪᐊᕌᓗᒃ 

ᒫᓂᑑᕙ, ᑭᒃᑯᓐᓂᑦ ᐊᐅᓚᑕᐅᕙᓕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᐊᐅᓚᑕᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᑉᓴᓚᒃ. 

ᒪᑉᓴᓚ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᓂᓪᓕᑭᐊᖅ 

ᓴᓇᔨᖃᐅᖅᐸ ᑕᐃᑲᓂ ᑰᔾᔪᐊᕐᒥ, ᓴᓇᔨᖃᖅᑲ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᒪᓐᓇ ᓯᑕᒪᓂᑦ ᐃᖅᑲᓇᐃᔭᖅᑎᓕᒃ. ᓇᑯᕐᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᓐᓇ 

ᑰᔾᔪᐊᖅ ᐅᐸᑦᑕᐅᓗᐊᕈᓐᓇᖅᑑᔮᕈᓐᓇᐃᕐᒪᑦ 

ᑭᒍᓯᕆᔭᐅᔭᖅᑐᑦᑐᑦ ᐊᓯᐊᓂ. 

ᐋᓐᓂᐊᕐᕕᓕᐊᖅᑐᓪᓕᑦ, ᑲᖏᖠᓂᕐᒧᓪᓘᓐᓃᑦ, 

ᐅᐊᓂᐸᒡᒧᓘᓐᓃᑦ ᐅᔾᔨᕐᓇᕐᓂᖅᓴᐅᓲᖑᒻᒪᑕ. 

 

ᑕᐃᑲᓃᒃᑲᑦᑕᓗ ᖃᐅᔨᒪᖅᑰᕐᒪᑦ, ᒥᓂᔅᑕ 

ᑕᐃᑲᓃᖃᑕᐅᓚᐅᕐᒪᑦ, ᐊᑕᐅᐅᓯᕐᒥᓪᓗᑭᐊᖅ 

ᐃᓄᖃᓚᐅᖅᑐᖅ. 

ᑕᐃᒪᓐᓇᐅᖏᓐᓇᕈᔪᑉᐸᑦᑐᒃᓴᐅᒻᒪᑦ. ᖃᓄᕐᓕᑭᐊᖅ 

ᑖᓐᓇ ᑮᓇᐅᔭᖅᑐᕐᓂᖓ ᖃᑦᑎᑐᖃᑦᑕᕐᒪᖔᖅ, 

ᐅᑭᐅᓗᑦᑖᖅ ᑕᐃᒪᓐᓇ 

ᐃᓄᖃᓗᐊᒪᕆᑐᔮᕈᓐᓇᖏᑦᑎᓪᓗᒍ ᑖᓐᓇ 

ᓇᔪᖅᑕᐅᓲᖅ ᑰᔾᔪᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᓇᑯᕐᒦᒃ ᐊᐱᖅᑯᑎᒋᒐᕕᐅᒃ ᑕᒪᓐᓇ. 

ᑮᓇᐅᔭᓂᑦ ᐊᑐᕈᒪᓯᒪᔪᒍᑦ 2014-15, $810,000-

ᓂᑦ. ᐊᕐᕌᓂ 2013-14 ᑮᓇᐅᔭᓂᑦ ᐊᑐᕈᒪᔪᔪᒍᑦ 

$894,436.88 ᑭᓯᐊᓂ ᐊᑐᓗᐊᖏᓐᓇᐅᔭᕋᑦᑕ 

ᑕᐃᒃᑯᖓ ᐃᖏᕐᕋᓂᖓᓄᑦ. 

 

ᐊᒻᒪᓗ ᕿᒥᕐᕈᒍᓐᓇᕆᐊᖅᑐᓚᐅᕐᒥᒐᒃᑯ ᑖᓐᓇ 

ᐃᓪᓗᐊᓗᖑᓂᕋᖅᑕᐅᔪᖅ, ᑕᐃᑲᓂ ᐃᓪᓗᓕᒑᕐᔪᒻᒥ. 

ᐃᓄᖃᑦᑎᐊᓚᐅᖏᑦᑐᖅ ᓱᓕᔪᑎᑦ ᑕᐃᒫᒃ, 

ᐱᔾᔪᑎᒋᓪᓗᒍ, ᑖᒃᑯᐊ ᐃᖅᑲᓇᐃᔭᖅᑎᒃᑲ 

ᓇᓗᓇᐃᕐᕕᒋᓕᓚᐅᖅᑕᒃᑲ ᕿᒥᕐᕈᕙᓪᓕᐊᖁᓪᓗᒋᑦ 

ᖃᓄᖅ ᐊᑐᖅᑕᐅᒍᓐᓃᖅᐸᓪᓕᐊᒍᓐᓇᖏᒻᒪᖔᖅ 

ᑖᓐᓇ ᑐᔪᕐᒥᕕᐅᔪᖅ, ᐃᒻᒪᖃ ᒪᑐᔭᐅᕙᓪᓕᐊᓕᕐᓗᓂ  

ᓯᕗᓂᒃᓴᑎᓐᓄᑦ. ᑕᐃᒃᑯᐊ ᓄᓇᓕᖓ 

ᑐᔪᕐᒥᕕᑕᖃᐅᑦᑎᐊᖅᑐᐊᓘᒻᒪᑦ ᑕᐅᓄᖓ 

ᐊᐅᓪᓚᖅᑐᖃᕆᐊᖃᕐᓂᐊᓂᖅᐸᑦ ᑐᔪᕐᒥᕕᓐᓂᑦ 

ᐊᖏᖃᑎᒌᒍᑎᒃᓴᐅᔪᓂᑦ ᐸᕐᓇᐸᓪᓕᐊᖁᓯᒪᓕᖅᑐᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ 

ᐃᓕᓴᕆᒃᑲᓐᓂᕈᓐᓇᕋᕕᖓ. ᑕᕝᕙᓂ ᒪᒃᐱᖅᑐᒐᕐᒥ 4 

ᓅᓚᐅᖏᖅᑰᕋᑦᑕ, ᓅᓚᐅᖏᓐᓂᑦᑎᓐᓂ 

ᑐᑭᓯᒋᐊᒃᑲᓐᓂᕈᒪᓪᓗᖓ ᐊᐱᖅᓲᑎᒋᖅᑲᐅᔭᐅᕐᒪ 

ᐃᓚᖏᓐᓂᒃ. ᐅᑐᕐᓗᖓ ᓱᓕ. 

 

ᐃᒃᓯᕙᐅᑖᖏᓛᒃ, ᑕᐃᒃᑯᐊ ᑭᒡᒐᖅᑐᖅᑕᒃᑲ 

ᐱᓗᐊᖅᑐᒥᒃ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ, 

ᑐᑭᓯᐅᒪᑦᑎᐊᖁᒐᒃᑭᑦ 

ᑲᒪᒋᔭᐅᑦᑎᐊᖃᑕᐅᖁᓪᓗᒋᓪᓗᑕᐅᖅ ᐅᕙᑦᑎᑐᑦ 

ᖃᓪᓗᓈᑎᑐᑦ ᐅᖃᕈᓐᓇᖅᑐᑎᒍᑦ. 

ᐊᔾᔨᐅᓐᖏᑎᑕᐅᖁᖏᑦᑎᐊᕋᒃᑭᑦ 

ᐱᐅᓐᖏᓐᓂᖅᓴᒥᒡᓗ 

ᐱᔨᑦᑎᖅᑕᐅᖁᓐᖏᑦᑎᐊᖅᖢᒋᑦ. ᑕᐃᒪᓐᓂᖓᓄᑦ 

ᐊᒃᓱᕉᑎᒋᓪᓚᕆᒃᑐᒍ ᑖᓐᓇ ᐊᒃᓱᕉᑎᒋᒐᒃᑯᑦ ᐊᒻᒪᓗ 

ᐊᒃᓱᕉᑎᒋᓪᓚᕆᕖᖓᓐᓂᐊᖅᖢᒍ. 

ᐊᔪᓐᖏᓐᓂᓕᒫᓐᓂ 

ᐋᖅᑭᒋᐊᖅᑕᐅᓚᐅᓐᖏᓐᓂᖓᓂᓗ. 

 

ᐃᒃᓯᕙᐅᑖᖅ, ᐅᓇ ᐊᐱᖅᑯᑎᒋᓚᐅᕐᓚᒍ 

ᓯᕗᓪᓕᖅᐹᒥᒃ ᑐᑭᓯᓇᑦᑎᐊᖁᓪᓗᒍ ᑕᐃᓐᓇ 

ᓇᓗᓕᕈᔪᓕᖅᑲᐅᖕᒥᒐᒃᑯ, 

ᐋᓐᓂᐊᕕᓕᐊᖅᑐᖃᕌᖓᒥᒃ 

ᐊᐃᑉᐸᖃᖅᑎᑕᐅᔪᖃᕌᖓᑦ ᑭᓱᓕᕆᔨᐅᖕᒪᖔᑦ. 

ᑐᑭᓪᓚᒃᑖᒥᒃ ᒪᓕᒐᒃᓴᓂᒃ ᒪᓕᒐᒃᓯᔅᓂᒃ 

ᑐᓐᖓᕕᖃᕐᓗᖓ ᐊᐱᕆᒋᐊᓐᖑᐊᖦᖤᓚᖓ ᐃᒪᓐᓇ. 

ᐃᓐᓇᒻᒪᕆᒃ ᑭᓇᑐᐃᓐᓇᕐᓘᓐᓃᑦ ᐋᓐᓂᐊᕕᓕᐊᖅᑐᖅ 

ᖃᓪᓗᓈᑎᑐᑦ ᐅᖃᕈᓐᓇᖏᑦᑎᐊᕐᓗᓂ, 

ᐊᐃᒃᐸᖃᕈᓐᓇᑎᑕᐅᒍᓂ. ᑐᑭᓯᓇᑦᑎᐊᖅᑰᕋᒪ. 

ᐊᐃᒃᐸᖃᕈᓐᓇᖅᑎᑕᐅᒍᓂ, ᐊᐃᒃᐸᕆᓂᐊᖅᑕᖓ 

ᑖᓐᓇ ᑭᓱᓕᕆᔨᐅᓂᐊᖅᐸ? ᐃᑲᔪᖅᑎᒋᓂᐊᖅᐸᐅᒃ 

ᐅᕝᕙᓘᓐᓃᑦ ᑐᓵᔨᒋᓂᐊᖅᐸᐅᒃ? ᖃᓄᖅ 

ᓂᕆᐅᒋᔭᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᑕᒪᒃᑮᓐᓄᑦ ᑕᒪᒃᑮᓄᑦ 

ᓂᕆᐅᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᑦ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. ᑕᕝᕙ ᓇᓗᓕᕈᑎᒋᔭᕋ ᑐᓵᔨᐅ…ᑭᐅᔭᕌᖓᔅᓯ 

ᑐᓵᔨᐅᔪᓐᓇᖅᖢᓂᓗᒎᖅ. ᐅᖃᖃᑦᑕᖅᖢᓯᓗ 

ᐊᐃᑉᐸᖃᓐᖏᒃᑲᓗᐊᖅᐸᑕᒎᖅ ᓱᖁᑕᐅᖏᑦᑐᖅ 

ᐋᓐᓂᐊᕕᖕᒥᓕᒎᖅ 

ᑐᓵᔨᖃᖅᑐᒧᐊᕐᓂᐊᖅᑐᐊᓗᑐᐃᓐᓇᖕᒪᑕ. 

 

ᒥᓂᔅᑕ ᐃᖅᑲᐅᒪᒐᕕᑦ ᐅᑭᐅᖅ ᐊᐱᖅᓱᓚᐅᕋᒪ, 

ᖃᓄᕐᓕ ᑕᐃᑯᖓ ᑎᑭᓐᓇᓱᒃᑕᖓᑕ ᑐᖔᓄᑦ 

ᒥᑦᑕᕆᐊᖃᕐᓂᖅᐸᑕ, ᑖᔅᓱᒥᖓ ᑐᓐᖓᕕᖃᖅᖢᖓ. 

ᑖᓐᓇ ᓇᓗᓇᖅᓯᖃᑦᑕᖦᖤᖅᐳᖅ, ᑐᑭᓯᓕᕆᕗᖔ 

ᐃᓐᓇᖅ ᑭᓇᑐᐃᓐᓇᖅ ᐋᓐᓂᐊᕕᓕᐊᖅᑐᖅ 

ᐊᐃᒃᐸᖃᕈᓐᓇᖅᑐᖅ ᑐᓵᔨᒋᔪᓐᓇᕐᓗᓂᐅᒃ ᐅᕝᕙᓘᓐᓃᑦ 

ᐃᑲᔪᖅᑎᑐᐃᓐᓇᕆᔪᓐᓇᕐᓗᓂᒃ, ᖃᓪᓗᓈᑎᑐᑦ 

ᐅᖃᕈᓐᓇᖏᑲᓗᐊᖅᐸ ᓱᖁᑕᐅᓐᖏᑦᑐᓐᓇᖅᐸ ᑕᐃᒫᒃ 

ᐃᑲᔪᖅᑎᔅᓴᒡᒋᐊᕆᑐᐃᓐᓇᕐᓂᐊᕈᓂᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕈᓐᓇᑐᐃᓐᓇᖅᑐᖓ ᑖᒃᑯᐊ Guideline-

ᖑᓂᕋᖅᑕᐅᔪᐃᑦ ᓯᑕᐅᒻᒪᑕ ᐊᑐᖅᑕᐅᖃᑦᑕᖅᑐᐃᑦ 

ᑖᒃᑯᓄᖓ ᓘᒃᑖᓕᐊᕆᐊᓕᓐᓄᑦ. 

 

ᓘᒃᑖᓕᐊᕐᓂᐊᖅᑑᑉ ᒪᓕᑦᑎᖓᓄᑦ Guideline-

ᖑᓂᕋᖅᑕᐅᔪᐃᑦ ᐊᑐᐊᒐᐃᑦ. ᑕᒪᓐᓇ ᑐᓵᔨᖃᕐᓂᖅ 

ᐃᓚᐃᓐᓇᕆᒻᒪᒍ ᐊᑕᐅᓯᑐᐊᖑᒻᒪᑦ ᓯᑕᒪᐅᑎᓪᓗᒋᑦ 

Guidelines ᓲᕐᓗ ᐱᖓᓱᑦ ᑖᒃᑯᐊ ᐊᔾᔨᒋᓐᖏᑕᖏᑦ 

ᑐᓵᔨᒧᑦ ᑐᕌᖏᑦᑐᐃᑦ ᐃᓚᖏᔭᐅᒻᒪᑕ ᑖᑦᓱᒪ 

ᑕᑯᓐᓈᖅᑕᐅᔭᕆᐊᓕᒃ ᒪᓕᒐᖅ ᐃᓗᐊᓂ. 

ᑐᓵᔨᖃᕆᐊᖃᕐᓂᖅ, ᑐᓵᔨᑕᖃᕐᓂᖅ ᐅᐸᑦᑕᖓᓄᑦ. 

ᑖᓐᓇ ᐊᑕᐅᓯᐅᒻᒪᑦ ᐊᕝᕙᓂ ᐊᑐᐊᒐᐅᔪᒥ 

ᓯᑕᒪᐅᑎᓪᓗᒋᑦ. ᑕᐃᒃᑯᐊ ᐱᖓᓱᒃᑲᓐᓃᑦ 

ᐊᔾᔨᒋᓐᖏᑕᖓᓂᒃ ᐃᖏᕐᕋᓂᖃᕐᒪᑕ. ᓲᕐᓗ ᑎᒥᐊᒍᑦ 

ᐅᕝᕙᓘᓐᓃᑦ ᐃᓱᒪᖓᒍᑦ ᐱᔾᔪᑎᖃᖅᐸᑕ 

ᒪᓕᒃᑎᖃᕈᓐᓇᖅᑐᑦ. ᐊᒻᒪᓘᓐᓃᑦ ᐅᑭᐅᑭᓗᐊᖅᑐᖅ 

ᑕᐃᓐᓇ ᓱᕈᓯᐅᑉᐸᑦ ᓂᕕᐊᖅᓯᐊᖑᑉᐸ 

ᐊᑎᓕᐅᖅᑎᖃᕆᐊᖃᖅᐸᑦ ᒪᓕᑦᑎᖃᓲᖑᒻᒥᔪᖅ, ᑖᓐᓇ 

ᐊᔾᔨᒋᓐᖏᒻᒥᔭᖓ.  

 

ᐊᒻᒪ ᑖᓐᓇ ᓯᑕᒪᒋᔭᖓᑦ ᓯᐊᕈᐊᐃ…ᐊᒻᒪ. ᐄ, ᑖᓐᓇ 

ᑕᒪᒋᔭᖓᑦ ᓘᑦᑖᑦᑕᐅᓂᐊᕐᓂᖓᓄᑦ  



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑎᐅᔭᕆᐊᖃᕐᓂᐊᖅᐸᑦ, ᑖᒃᑯᐊ ᐃᒻᒪᖃ 

ᐃᓘᓐᓇᖓᓂᑦ ᐊᑐᕈᓐᓇᖅᑐᑦ ᒪᓕᒐᒥᓄᑦ ᐅᕝᕙᓘᓐᓃᑦ 

ᐊᑕᐅᓯᑯᓗᒻᒥᑦ ᑕᕝᕙᓐᖓᑦ ᒪᓕᒍᓐᓇᕈᑎᐅᔪᒥᒃ 

ᐊᑐᖅᐸᑦ ᐊᖏᖅᑕᐅᔾᔪᑎᖃᕈᓐᓇᖅᑐᖅ. ᑖᒃᑯᐊ 

ᓯᑕᒪᐅᒻᒪᑕ ᐃᓘᓐᓇᖏᓐᓂᑦ ᐱᒋᐊᑐᓐᖏᑦᑐᖅ, 

ᐃᓚᐃᓐᓇᖓᓂᓪᓘᓐᓃᑦ ᐃᓘᓐᓇᖏᓐᓂᓪᓘᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊ. ᒥᔅᑕ 

ᐃᓄᒃ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᕐᓚᒃᑲᓗᐊᖅᑐᖓ ᒪᓕᒐᐃᑦ ᐃᓗᓕᖃᖅᑐᑦ 

ᐊᔾᔨᒌᓐᖏᑦᑐᓂᒃ. ᐃᖅᑲᐅᒪᖃᑎᒋᓚᐅᑲᒍᒪᒐᓗᐊᖅᑐᒍ 

ᒥᓂᔅᑕ, ᐊᑕᐅᓯᓪᓗᐊᑕᕐᒥᑦ ᒫᓐᓇ ᑕᐅᑐᒐᖃᕋᒪ 

ᐅᖃᐅᓯᖃᖅᑐᖓᓗ, ᐊᕐᕌᒍᑭᓗᐊᖅᑐᓂᑦ 

ᐅᖃᐅᓯᖃᓐᖏᑲᓚᐅᖅᑐᖓ. ᐅᖃᐅᓯᖃᕋᒪ ᐃᓐᓇᕐᓂᑦ, 

ᐱᓗᐊᖅᑐᒥᒃ ᐃᓐᓇᕐᓂᒃ ᖃᓪᓗᓈᑎᑐᑦ 

ᐅᖃᓲᖑᓐᖏᑦᑐᓂᒃ, ᖃᐅᔨᒪᑦᑎᐊᖅᑐᖓ ᐊᓯᖏᑦ 

ᐃᑲᔪᖅᑎᖃᕆᐊᖃᑐᐃᓐᓇᕆᐊᖃᕐᒥᔪᑦ. 
 

ᑖᔅᓱᒧᖓ ᑐᕌᖓᖃᑎᒋᑲᐃᓐᓇᓐᖓ ᒥᓂᔅᑖ, ᐊᓯᖏᑦ 

ᐅᖃᐅᓯᕆᔪᒪᒍᒃᑭᑦ ᐊᐱᖅᓲᑎᒋᐊᓗᓛᕆᕙᒃᑲ. ᒫᓐᓇ 

ᑖᒃᑯᓂᖓᑐᐊᖅ ᐅᖃᐅᓯᖃᑲᐃᓐᓇᕈᒪᓪᓗᖓ 

ᑐᑭᓯᒋᐊᕈᑎᒋᔭᕋ. ᐱᑕᖃᓚᐅᖅᓯᒪᕗᖃᐃ ᖃᓪᓗᓈᑎᑐᑦ 

ᐅᖃᕈᓐᓇᖏᑦᑐᓂᒃ ᐋᓐᓂᐊᕕᓕᐊᖅᑐᓂᒃ 

ᐊᐃᑉᐸᖃᖅᑎᑕᐅᓐᖏᑦᑎᐊᒻᒪᕆᑦᑐᓂᒃ, 

ᐱᑕᖃᓲᖑᓕᕆᕗᖃᐃ ᒪᓕᒐᓯ ᒪᓕᑦᑐᒍ 

ᐄᖑᒐᔭᖅᑰᔨᓪᓗᓂ, ᑕᐃᒪᐃᑦᑐᖃᖃᑦᑕᖅᓯᒪᕗᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓇᓗᔭᕋ, ‘ᐃᒻᒪᖄᒥᒃ’ ᐊᐱᖅᑯᑎᖃᖅᑎᓪᓗᒍ 

ᑭᐅᒍᓐᓇᓐᖏᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓯ ᒪᓕᑦᑐᒍ 

ᓱᓕᒐᔭᖅᐳᖔ ᐅᖃᕈᒪ ᐃᓐᓇᒻᒪᕆᒃ ᖃᓪᓗᓈᑎᑐᑦ 

ᐅᖃᓪᓚᓲᖑᓐᖏᑦᑐᖅ ᐊᐃᑉᐸᖃᕈᓐᓇᖅᑎᑕᐅᒍᓂ 

ᐊᔪᓐᖏᑦᑐᓐᓇᖅᑐᖅ ᖃᓪᓗᓈᑎᑐᑦ 

ᐅᖃᓪᓚᒍᓐᓇᓐᖏᖃᑎᒐᓗᐊᒥᓂᒃ ᐊᐃᑉᐸᖃᕆᐊᔅᓴᖅ, 

ᑕᐃᒪᓐᓇ ᐅᖃᕈᒪ ᓱᓕᒐᔭᖅᐳᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ, ᑕᑯᓐᓈᕈᒪᕋᑖᓐᖏᑦᑑᒐᓗᐊᖅ ᑖᒃᑯᓂᖓ  

ᐊᐃᑉᐸᖏᓐᓂᑦ criteria-ᖑᓂᕋᖅᑕᐅᔪᓂᒃ, 

ᑕᑯᓐᓈᕐᓗᒋᑦᑕᐅᖅ ᑭᓯᐊᓂ, ‘ᐃᒻᒪᖄᒥᒃ’ 

ᐅᖃᐅᓯᖃᕐᓂᐊᕈᑦᑕ. ᑕᐃᒃᑯᐊ ᑕᒪᒃᑮᒃ ᑕᐃᒫᑦᑕᐅᖅ 

ᐃᓄᑦᑎᑑᑐᐃᓐᓇᖅᑐᒥᒃ, ᐃᓄᑦᑎᑑᖅᑐᒥᓪᓗ 

ᐊᐃᑉᐸᖃᕆᐊᖃᕐᓂᐊᕐᓂᖅᑲᑦ 

ᐊᑎᓕᐅᖅᑎᐅᓂᐊᖅᐸᑦ ᓲᕐᓗ ᕿᑐᕐᖓᒥᓄᑦ, ᑕᒪᒃᑮᒃ 

ᑐᓵᔨᖃᕆᐊᖃᕋᔭᕐᒪᑎᒃ. ᑕᕝᕘᓇᓕ ᑕᑯᓐᓈᖅᑕᒃᑯᑦ 

ᐃᓄᑦᑎᑑᖅᑐᒡᒍᑎᐅᑐᐃᓐᓇᕋᓗᐊᖅᑎᓪᓗᒋᑦ 

ᐊᐅᓪᓚᕈᓐᓇᕋᔭᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ 

ᖃᓪᓗᓈᑎᑐᑦ ᐅᖃᕈᓐᓇᖏᑦᑐᖅ 

ᐋᓐᓂᐊᕕᓕᐊᕐᓂᐊᕈᓂ ᐊᐃᑉᐸᖃᕈᓐᓇᑦᑎᐊᖅᑐᖅ 

ᖃᓪᓗᓈᑎᑐᑦ ᐅᖃᕈᓐᓇᖏᑦᑐᖃᑎᒐᓗᐊᒥᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᐃᑦᑑᓂᖓ ᒪᓕᑦᑐᒍ 

ᑭᓯᐊᓂ. ᐄ, ᓱᓕᔪᑎᑦ ᑐᑭᓯᑦᑎᐊᖅᐳᑎᑦ ᑕᐃᒪᓐᓇ. 

ᑖᓐᓇ ᐃᓄᑦᑎᑐᐃᓐᓇᖅ ᐅᖃᓪᓚᒍᓐᓇᖅᑐᖅ 

ᐃᓄᑦᑎᑐᐃᓐᓇᖅ ᐅᖃᓪᓚᒍᓐᓇᖅᑐᒥᒃ 

ᐊᐃᑉᐸᖃᕈᓐᓇᖅᑐᖅ. ᐆᑦᑑᑎᒋᓗᒍ ᑖᓐᓇ 

ᐋᓐᓂᐊᕐᕕᓕᐊᖅᑐᖅ ᖃᓪᓗᓇᐅᔭᕈᓐᓇᖏᑉᐸᑦ, 

ᖃᓪᓗᓇᐅᔭᕈᓐᓇᓐᖏᑦᑐᒥᒃ ᐋᓐᓂᐊᕐᕕᓕᐊᕈᔾᔨᑉᐸᑦ 

ᑕᐃᒪᓐᓇᐃᒍᓐᓇᖅᑐᖅ. ᑖᓐᓇ ᐃᓚᐅᒋᐊᖃᖅᑐᖅ 

ᑲᒪᒋᔭᐅᓂᖓᓄᑦ ᓘᒃᑖᖅᑕᐅᓂᖓᓄᑦ ᐅᕝᕙᓘᓐᓃᑦ 

ᑖᓐᓇ ᐊᑎᓕᐅᕆᐊᖃᖅᐸᑦ ᒪᒃᑯᓗᐊᖅᑐᒧᑦ ᑕᐃᒪᓐᓇ 

ᖃᓪᓗᓇᐅᔭᕈᓐᓇᓐᖏᒃᑲᓗᐊᖅᐸᑦ ᑕᐃᒪᓐᓇ 

ᐊᐃᑉᐸᕆᔪᓐᓇᖅᑕᖓ. ᐊᔾᔨᒌᓐᖏᑦᑐᒃᑯᑦ ᑕᒪᒃᑯᐊ 

ᑲᒪᒋᔭᐅᖃᑦᑕᕐᒪᑕ ᐊᑕᐅᓯᕐᒥᒃ ᐊᑐᐊᒐᖃᓐᖏᓐᓇᑦᑕ 

ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫᖅᐲᑦ? ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑕᐃᒪᐃᑦᑐᖃᕈᓐᓇᖅᐸᑦ ᑭᓇ ᐅᖃᕋᔭᖅᐸ, “ᐄ, 

ᑕᐃᒪᓐᓇ ᐊᔪᕐᓇᔾᔮᓐᖏᑦᑐᖅ” ᐅᕝᕙᓘᓐᓃᑦ 

“ᐊᔪᕐᓇᕐᓂᐊᖅᑐᖅ? ᑭᓇ ᐅᖃᕋᔭᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐊᐃᑉᐱᖅ, ᒪᐃ 27, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᒃᑯᐊ ᓘᑦᑖᓕᐊᕌᖓᑕ ᐋᓐᓂᐊᖅᓯᐅᖅᑎᓄᑦ 

ᑎᓕᐅᖅᑕᐅᓲᑦ, ᑭᓯᐊᓂ ᐊᖏᖅᑎᐅᓐᖏᒻᒪᑕ 

ᓄᓇᓕᓐᓃᑦᑐᑦ, ᐊᖏᖅᑎᐅᔪᐃᑦ ᐊᕕᑦᑐᖅᓯᒪᓂᖏᓐᓂ 

ᐊᖓᔪᖅᑲᐅᑎᖏᑦ ᐅᖃᕐᕕᐅᒋᐊᖃᕋᔭᖅᑐᐃᑦ 

ᑐᑭᒧᐊᖅᑎᑦᓯᔩᑦ. ᐅᖃᖅᑲᐅᒻᒥᒐᒪ 

ᑐᑭᒧᐊᖅᑎᑦᓯᔨᐅᓂᕋᖅᑕᐅᔪᐃᑦ ᐊᖓᔪᖅᑲᐅᑎᖏᑦ 

ᐊᖏᓐᖏᑉᐸᑕ, ᐊᑲᐅᒋᔭᐅᓐᖏᑉᐸᑕ, ᑕᐃᒃᑯᓄᖓ 

ᐊᖓᔪᖅᑳᖏᓐᓄᑦ, Regional Director-

ᖑᓂᕋᖅᑕᐅᔪᐃᑦ, ᐊᕕᑦᑐᖅᓯᒪᔪᓂ 

ᐊᖓᔪᖅᑳᒃᑲᓐᓂᖏᓐᓄᑦ ᐅᖃᕈᓐᓇᖅᑐᑦ ᐊᒻᒪᓗ 

ᑕᐃᒃᑯᓄᖓ ᓱᓕᒃᑲᓐᓂᖅ ᐊᑲᐅᒋᓐᖏᑉᐸᒍ 

ᐋᒡᒑᖅᑕᐅᓐᓂᖅᐸᑦ ᑖᒃᑯᓄᖓ ᒥᓂᔅᑕᐅᑉ ᑐᖏᓕᐊᓄᑦ 

ᑭᖑᓪᓕᖅᐹᖓᓂᒃ ᐅᓐᓂᕐᓗᑦᓴᕐᕕᖃᕈᓐᓇᖅᑐᑦ ᐃᑰᓇ 

Patient Relations-ᑰᖄᓚᐅᕐᓗᑎᒃ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᕕᓕᐊᕐᓂᐊᖅᑐᖃᓕᖅᐸᑦ, ᐋᓐᓂᐊᕕᖕᒧᑦ 

ᐊᐅᓪᓚᖅᑐᖃᕐᓂᐊᓕᖅᐸᑦ ᐸᕐᓇᒃᑐᖃᖅᐸᑦ ᓘᒃᑖᒥᒃ 

ᑕᑯᔭᖅᑐᕐᓗᓂ ᓲᕐᓗ ᐃᖃᓗᖕᓄᑦ, ᑭᓇ ᐅᖃᖅᑎᐅᕙ, 

“ᐅᓇ ᐊᐃᑉᐸᖃᕆᐊᓕᒃ,” 

ᐊᐃᑉᐸᖃᕆᐊᖃᓐᖏᑦᑐᕐᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑕᐃᒃᑯᐊ ᓘᑦᑖᖑᔪᐃᑦ ᓄᓇᕗᑦ Practitioner-

ᖑᓂᕋᖅᑕᐅᔪᐃᑦ ᑕᐃᒃᑯᐊ ᐊᑐᓕᖁᔭᓕᐅᕆᐊᓖᑦ, 

ᐅᖃᕆᐊᓖᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓲᕙ ᑕᐃᒪ ᓄᓇᕗᑦ 

Practitioner ᐃᓄᒃᑎᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᑐᓵᔨᖃᖅᑰᕋᓗᐊᖅᑐᒍᑦ. 

ᓘᑦᑖᖅ. ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ, ᖃᐅᔨᒪᔪᕈᓘᒐᓗᐊᕐᒥᔪᖓ 

ᑐᓵᔨᖃᖅᑐᒍᑦ. ᐃᓄᒃᑎᑐᑦ ᑐᓵᔪᓂᒃ  

ᑐᑭᓯᖃᑎᖃᕋᓱᒃᑲᓗᐊᕋᒪ, ᑐᓵᔨᒃᑰᓐᖏᑦᑐᖅ. 

ᓄᓇᓕᖕᓂ ᐋᓐᓂᐊᕕᖕᒥ ᐊᖓᔪᖅᑳᕆᔭᐅᔪᖅ 

ᐋᓐᓂᐊᓯᐅᑎᓘᓐᓃᑦ ᐅᖃᖅᑎᐅᓐᖏᑦᑎᐊᖅᑐᕐᓕ “ᐅᓇ 

ᐊᐃᑉᐸᖃᕆᐊᖃᕐᓂᐊᖅᑐᖅ” ᐅᕝᕙᓘᓐᓃᑦ 

“ᐃᓄᑑᔭᕆᐊᓕᒃ”? ᑕᒪᑐᒧᖓ 

ᐃᓚᐅᓂᖃᓐᖏᑦᑎᐊᖅᑐᖅ ᓄᓇᓕᖕᓃᑦᑑᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᑖᒃᑯᐊ ᓘᑦᑖᖑᔪᐃᑦ 

ᐋᓐᓂᐊᖅᓯᐅᖅᑏᓪᓗ ᐃᖃᓗᓐᓂ ᓄᓇᓕᓐᓂ 

ᓘᑦᑖᓕᐊᕐᕕᐅᖃᑦᑕᖅᑐᓂᒃ, 

ᐅᖁᒪᐃᓐᓂᓐᓂᐊᕐᕕᐅᖃᑦᑕᖅᑐᓂᒃ ᐋᓐᓂᐊᖅᓯᐅᖅᑏᑦ 

ᑎᓕᐅᕆᔨᑐᐃᓐᓇᐃᑦ, ᐊᑐᓕᖁᔨᓂᖅ, 

ᑎᓕᐅᕆᑐᐃᓐᓇᖃᑦᑕᖅᑐᐃᑦ ᑖᒃᑯᓄᖓ 

ᐊᖓᔪᖅᑳᖑᓂᖅᓴᓄᑦ. ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐋᓐᓂᐊᓯᐅᖅᑏᑦ ᓄᓇᓕᖕᓂ 

ᐊᖓᔪᖅᑳᖓᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᑦᑎᐊᖅ 

ᐋᓐᓂᐊᓯᐅᖅᑎ ᐅᕝᕙᓘᓐᓃᑦ ᓄᓇᓕᖕᓂ ᑖᓐᓇ 

ᐊᖓᔪᖅᑳᕆᔭᐅᔪᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓄᓇᓕᖏᓐᓂᐅᖏᑦᑐᖅ. 

ᐊᕕᑦᑐᖅᓯᒪᔪᓂ ᐊᓪᓚᕝᕕᖏᓐᓂ ᐊᖓᔪᖅᑳᕆᔭᐅᔪᐃᑦ, 

ᑕᐃᑲᓂ ᑭᓯᐊᓂ ᐊᒡᒍᖅᓯᒪᔪᓂ ᕿᑭᖅᑖᓗᒃ, ᑭᕙᓪᓕᖅ, 

ᕿᑎᕐᒥᐅᑦ ᐊᓪᓚᕝᕕᖃᐅᒻᒪᑕ ᐊᖓᔪᖅᑲᐅᑎᑕᓕᓐᓂᑦ. 

ᑕᐃᑲᓂ ᐊᖓᔪᖅᑳᖏᑦ ᑭᓯᐊᓂ ᐊᖏᖅᑎᓪᓚᑦᑖᖑᔪᐃᑦ. 

ᖁᔭᓐᓇᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᔫᓯᐱ ᐃᓄᒃ 

ᐋᓐᓂᐊᕕᓕᐊᕐᓂᐊᓕᖅᐸᑦ, ᑭᓇ ᐅᖃᕋᔭᖅᐸ 

ᑕᐃᔅᓱᒧᖓ ᐊᖓᔪᖅᑳᖑᓇᕋᖅᑕᕐᓄᑦ, ᐅᓇ 

ᐊᐃᑉᐸᖃᕆᐊᓕᒃ, ᐅᓇ ᐃᓄᑑᔭᕆᐊᓕᒍᓗᒃ 

ᐊᔪᓐᖏᑦᑐᒍᓗᒃ. ᑭᓇ ᐅᖃᕋᔭᖅᐸ ᑕᐃᔅᓱᒧᖓ ᐃᕝᕕᑦ 

ᐊᖓᔪᑳᖑᓇᕋᖅᑕᖓᓄᑦ, ᐅᕙᖓ ᒥᔅᓵᓄᑦ 

ᐊᐃᑉᐸᖃᕐᓂᐊᕐᒪᖔᕐᒪ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᑖᓐᓇ ᑕᑯᔭᖓ 

ᐅᖃᕋᔭᖅᑐᖅ. ᓇᑯᕐᒦᒃ ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐊᒻᒪ ᖁᔭᓐᓇᒦᒃ 

ᓇᓗᓇᐃᑦᑎᐊᕋᕕᐅᒃ. ᑖᓐᓇ ᐅᕙᓐᓂᒃ ᑕᑯᔪᖅ ᐊᒻᒪ 

ᐅᖃᕋᔭᕆᕚ ᐊᐃᑉᐸᖃᕆᐊᖃᕐᓂᕋᕐᓗᓂᖓ ᐊᒻᒪᓗ 

ᖃᓄᐃᑦᑐᒥᒃ ᐊᐃᑉᐸᖃᕆᐊᖃᕐᒪᖔᕐᒪ, 

ᑐᓵᔨᒋᓂᐊᕐᒪᖔᒃᑯᓘᓐᓃᑦ ᐅᕝᕙᓘᓐᓃᑦ 

ᐃᑲᔪᖅᑎᒋᓂᐊᕐᒪᖔᒃᑯ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᒐᔭᖅᐳᑦ ᐋᓐᓂᐊᕕᓕᐊᖅᑑᑉ 

ᖃᓄᐃᓐᓂᕆᔭᖓᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᑕᐃᒪ… ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᑐᑭᓯᖦᖤᕆᕗᖓ ᒪᓕᒡᓗᒍᒎᖅ ᑖᔅᓱᒪᑉ 

ᐋᓐᓂᐊᕕᓕᐊᕐᓂᐊᖅᑑᑉ 

ᖃᓄᐃᓘᖅᑕᐅᔭᕆᐊᖃᕐᓂᐊᕐᓂᖓᓂᒃ. ᑕᐃᒃᑯᓄᖓ 

ᑐᑭᓯᓇᖅᑎᑦᑎᒋᐊᖅᐸᕋ. ᐊᒻᒪᓗ ᑖᓐᓇ ᖃᐅᔨᒪᔪᖓ 

ᐊᑐᓕᓵᕐᓂᑰᖕᒪᒡᒎᖅ ᓄᑖᕕᓂᖅ ᐊᒻᒪ ᖃᐅᔨᒪᓪᓗᑎᑦ 

ᐅᖃᖅᓯᒪᓪᓗᓯᓗ ᑕᑯᓇᒃᑕᐅᔭᕆᐊᓕᒃ 

ᑕᑯᓇᒃᑕᐅᓂᐊᕐᓂᕋᖅᓯᒪᒐᕕᐅᓪᓗ. ᑖᓐᓇᓕ 

ᑕᑯᓇᑦᑕᐅᓂᐊᖅᑎᓪᓗᒍ, ᖃᖓᐸᓗᒃᑯᑦ ᐅᕝᕙᓘᓐᓃᑦ 

ᓇᓃᓕᖅᐱᓯ ᑕᑯᓇᒃᑕᐅᕕᒃᓴᖓᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᑦᓯᕙᐅᑖᖅ. 

ᑖᓐᓇ ᓱᓕ ᐊᕐᕌᒍᑖᓐᖏᒻᒪᑦ. ᑕᐃᒪ ᐅᖃᐃᓐᓇᕋᑦᑕ 

ᔫᓂᒥ ᐊᕐᕌᓂ ᓴᖅᑭᓚᐅᖅᓯᒪᒻᒪᑦ ᑖᓐᓇ ᐱᖁᔭᐅᔪᖅ. 

ᓯᕗᓂᐊᒍᑦ ᐱᖁᔭᖅᑕᖃᐃᓐᓇᓚᐅᖅᑑᒐᓗᐊᖅ 

ᐊᓯᔾᔨᒐᓛᔅᓯᒪᑐᐃᓐᓇᖃᑦᑕᖅᑐᑦ 2018-ᒧᑦ ᑖᓐᓇ 

ᐃᓱᓕᕝᕕᔅᓴᓕᐅᒐᓗᐊᖅ, ᑭᓯᐊᓂ ᒥᓂᔅᑑᓂᓐᓂ 

ᐊᕐᕌᒍ ᐊᑕᐅᓯᖅ ᖄᖏᖅᐸᑦ 

ᕿᒥᕐᕈᓇᒃᑕᐅᒃᑲᓐᓂᕐᓂᐊᖅᐳᖅ. ᐃᒪᐃᓕᓯᒪᒐᒪ 

ᑕᐃᒪ, ᐃᓱᓕᑉᐸᑦ ᑕᐃᑲᓂ ᔪᓚᐃᒥ 

ᕿᒥᕐᕈᓇᒃᑕᐅᕙᓪᓕᐊᓯᓂᐊᖅᑐᖅ. ᓇᑯᕐᒦᒃ 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᓄᖅᑲᔨᓕᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖅᑎᑦᑎᔪᖃᕐᒪᑦ ᓄᖅᑲᖁᓪᓗᑕ 

ᐊᐃᕙᐅᑕᐅᔪᓐᓇᕋᓂᓗ. ᓈᒻᒪᓴᖅᑐᓕᒫᑦ. 

ᐊᑭᕋᖅᑐᖅᑐᑦ. ᑲᔪᓯᔪᖅ. ᓇᖏᖅᓯᓂᐊᓕᖅᐳᖓ 

ᓄᖅᑲᖁᓪᓗᑕ. ᖁᔭᓐᓇᒦᒃ. 

 

ᐃᖅᓱᒃᑏ, ᐅᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ. 

 

ᐅᖃᖅᑎ: 21. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᐋᑯᐊᖅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑲᑎᒪᔨᕋᓛᖁᑎᑎᑦ ᐱᓕᕆᐊᖃᖃᑖᕐᒪᑕ ᒪᓕᒐᒃᓴᖅ 

2-ᒥᒃ ᓇᓚᐅᒃᓵᒐᓪᓗᐊᑕᓂᓪᓗ ᐊᒻᒪ 

ᑲᔪᓯᕙᓪᓕᐊᓯᒪᓇᕋᕈᒪᓪᓗᑎᒃ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐲᔪᖃᖅᐹ? ᒥᔅᑕ ᐃᓄᒃ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

ᐊᑭᕋᖅᑐᖅᑐᑦ. ᑲᔪᓯᔪᖅ. ᑲᑎᒪᔨᕋᓛᑦ 

ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. 

 

22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓᑦ ᒪᓕᒐᒃᓴᐃᑦ. 

23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᓛᕐᒪᑕ ᕿᒥᕐᕈᓇᒃᑎᓂᑦ 

ᒐᕙᒪᒃᑯᑦ ᐊᐅᓚᓂᖏᓐᓂᑦ ᒐᕙᒪᒃᑯᓪᓗ 

ᑮᓇᐅᔭᖏᓐᓂᑦ ᑐᒃᑐ ᑲᑎᒪᕕᒻᒥᑦ 10:00-ᒧᐊᖅᐸᑦ. 

 

ᑲᑎᒪᔾᔪᑎᒃᓴᐃᑦ ᒪᐃ 28: 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐱᖓᑦᑎᓐᖑᕋᓱᓐᓂᖓᓂ, ᒪᐃ 28, 2014-

ᖑᕋᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:49ᒧᐊᖅᑎᓪᓗᒍ



 

 

 


